
POSVETA

Djelo je posvećeno sjećanju na sestru Mazu, Cvijetu Đurica, jednu od 
poznatih dobrotvora u mom rodnom kraju, koja je od početka sarađivala 
u ovom projektu o životno-kosmičkoj energiji, sa znanjem koje je stekla 
u trideset i jednoj godini medicinske prakse, kao medicinska sestra na 
interventnom bloku hirurškog odjeljenja bolnice u Kotoru. 

Prije deset godina se penzionisala kao invalid rada, jer su joj bili ugroženi 
živčani i disajni sistem. Oba sistema, koji su predstavljali opasnost za njen 
život, sa vremenom je uspješno sanirala i izliječila.  

Ubijena je magijom koju su danonoćno izvodili šestorica crnomagijaca 
godinu dana, tj. od Krsne slave sv. Trifuna, kada je preko hrane dobila 
prvu smrtonosnu magijsku dozu, do druge Krsne slave, kada svoj zadnji 
ručak nije više mogla pojesti, jer je pokojna mati već došla po nju. 

Postupak njenog umiranja je za njene kolege iz medicinskih redova pot-
puno nerazumljiv, jer su laboratorijske analize i pregledi, čak i u danima 
prije smrti pokazivale odlično stanje organizma. Život je tako izgubila na 
nedokaziv način: do kraja života magijskim protokolom isisavali su joj en-
ergiju krvi i tako je polako umrla. 

Taj način ubijanja je u narodu poznat: “Krv su joj popili”.

Cijeli postupak magijskog ubijanja, odnosno likvidacije, po ruskom receptu 
je oganizovao i vodio došljak u našoj porodici, koji se opijen pobijedničkom 
slavom grlio i ljubio sa svojim magijskim kolegama na njenoj sahrani, 
misleći da ga niko ne posmatra i ne vidi. Vjerovatno da je to još jedan us-
pjeh njegovog crnog pira ili će možda to biti početak njegovog kraja.  

UVOD

Živimo u vremenu brzih i revolucionarnih naučnih otkrića, koja su za većinu 
ljudi u današnjem svijetu nerazumljiva i racionalno neprihvatljiva. Poje-
dine naučne discipline su međusobno tako povezane, da teško možemo 
odrediti koja je nauka najviše doprinijela pojedinim otkrićima. Otkrića na 
zemlji ili uspjesi u svemiru zahtijevaju maksimalni angažman svih naučnih 
disciplina. Danas skoro sva naučna dostignuća potvrđuju pretpostavku ili 
tezu da je realno i moguće postići uspjeh u svim oblastima nauke, kao i 
na svim područjima života. 

Često se u istoriji ljudskog roda događalo da su pripadnici ljudske vrste 
izrađivali upotrebljive sprave i alate, lijekove ili pomagala, iako te svo-
je postupke nijesu znali naučno utemeljiti, objasniti ili dokazati njihovo 
djelovanje. To se posebno može primijetiti kod prirodnog liječenja ljeko-
vitim biljem. Neke discipline su kasnije zaboravljene ili nikada nijesu bile 
ni usvojene. Takav je slučaj sa područjem energija i njihovim uticajem na 
naš organizam i naš život, odnosno uticajem na zemlji. Zato nije čudo, 
što određene pretpostavke, terapeutske metode, pravila transformacija, 
liječenje energijom ili liječenje na daljinu odbijamo ili im ne vjerujemo, iako 
u praksi daju očigledne i uspješne rezultate.

To je uzrok što sam u tri dijela, odnosno u tri knjige, pokušao da opišem 
svoja iskustva na području liječenja i održavanja zdravog stanja ljudskog 
organizma, iako sam svestan da za neke dijelove ove materije još nema 
naučnih dokaza. Takođe, nije teško primijetiti da je materija opisana jed-
nostavno i svakom čitaocu skoro razumljivo. Upotrijebio sam način opi-
sivanja bez upotrebe stručnih izraza i bez navođenja određene stručne 
literature. Za takav način pisanja se nijesam odlučio iz razloga što takve li-
terature nema ili što materija nije naučno dokazana, već radi lakšeg shva-
tanja i prihvatanja duhovnog napredovanja kroz postepeno obrazovanje 
svakog pojedinca. Logično je da će svako kome je bliži naučni rad, sam 
naći odgovarajuću literaturu i upotpuniti svoj duhovni napredak.

U prvom dijelu, prvoj knjizi ovoga projekta, prikazane su prirodne zako-
nitosti, pravila transformacija, koja nam omogućavaju uspješan rad na 

energetskom nivou i uspješno kanalisanje životno-kosmičke energije, 
koja daje život svakome na našoj planeti. Sam naziv “životno-kosmička 
energija” nije statičan, jer tu energiju možemo nazivati i drugim imenom, 
ali moramo biti svjesni da je u pitanju energija ili neka sila - možda bog, 
stvaralac, priroda ili slično, te da omogućava životne prilike koje pozna-
jemo danas na zemlji. Metoda rada je naučna, a sistem određujemo po-
moću mjerenja koje nam omogućuje određivanje parametara iz prošlosti, 
sadašnjosti i budućnosti, kao i mogućnost samokontrole, nezavisnog rada 
i rada na daljinu. Ako pažljivo razmotrimo kompletnu materiju sa kojom 
ćemo se u ovim mojim knjigama susresti, samo transformacijska pravila 
predstavljaju dio koji nema dostupno objašnjenje. Ipak, svaki će početnik 
na putu terapeuta ustanoviti da ta pravila zaista uspješno djeluju. 

Logika i sveobuhvatni pristup liječenju su opisani u drugom dijelu, od-
nosno u drugoj knjizi. Obuhvata ljekarske aktivnosti na energetskom i fi-
zičkom tijelu. Prilikom liječenja energetskog tijela, mi liječimo uglavnom 
uzroke bolesti i stvaramo energetske uslove za zdrav život. Sa druge 
strane, liječenjem fizičkog tijela saniramo posljedice koje ostavlja bolest 
na organima tijela i pomažemo imunološkom sistemu da se sam obraču-
na sa bolešću. Prvi dio, razvoj ili uzrok bolesti, odnosno oštećenje aure 
i drugi dio, napredovanje oštećenja, locirani su na energetskom nivou. 
Međutim, kada dođe do trećeg dijela i nastajanja posljedica, oštećenja 
na organima ili sistemima tijela, tada je bolest locirana na fizičkom nivou. 
Liječenje životno-kosmičkom energijom na fizičkom tijelu, u trećem dijelu 
razvoja bolesti, u potpunosti je usklađeno sa djelovanjem klasične medi-
cine odnosno nauke, što znači da je moguće njihovo paralelno dopunja-
vanje, iako energetskom liječenju medicina nije potrebna, osim u onim 
slučajevima kada je bolest već uništila određeni organ tijela, što zahtijeva 
sveobuhvatnu pomoć bolesniku. 

U ovom trećem dijelu, trećoj knjizi o životno-kosmičkoj energiji, prikazani 
su praktični primjeri liječenja, koji uglavnom daju smjernice za lično du-
hovno napredovanje. Teško je obuhvatiti moje cjelokupno višegodišnje 
iskustvo, pa su primjeri u knjizi svrstani sistematično, redom i prilagođeni 
postupcima za obrazovanje terapeuta. S obzirom na mogućnosti metoda 
otkrivanja sistemom mjerenja događaja iz prošlosti, dajem ovđe pojedine 
primjere iz mojih pisanih statističkih izvora, koji omogućavaju otkrivanje 
uzroka mnogih neriješenih nesreća, bolesti, tragedija i teških povreda. Svi 

primjeri imaju isključivu namjenu pomoći u terapeutskom radu i u ličnom 
sagledavanju materije duhovnih dimenzija i nije ih moguće drugačije tu-
mačiti. 

Sva tri dijela, odnosno sve tri knjige ovog mog projekta, prilagođeni su 
obrazovanju kadrova za terapeute sa životno-kosmičkom energijom. 
Mogu se upotrijebiti i kao priručnici za praksu ili kao informacije o odre-
đenom pogledu na izuzetno opširnu materiju postojanja energija oko nas, 
koje su neophodne za postojanje života. Isto tako, sa ovim djelima ispu-
njava se osnovni cilj, da metodu rada i izvornu energiju upotrebljavamo za 
održavanje zdravlja, odnosno da uslijed bolesti i ugroženosti tijela, odre-
đeno neprimjereno energetsko stanje ozdravimo i povratimo u prvobitno 
stanje zdravog organizma.

Kroz maksimalnu improvizaciju mogao bih tvrditi da je ljudsko tijelo slično 
složenoj mašini kojom upravlja mozak: to je poseban računar koji brine za 
pravilno i harmonično djelovanje organa i sistema u tijelu preko tjelesnih 
programa, odnosno preko programa gena u osnovnoj DNA konstrukciji. 
Sistemski operator (“Sys Op”) kompletnog funkcionisanja organizma dje-
luje kroz dušu svakog čovjeka, koja u suštini vodi, usmjerava, daje kom-
pletnu sliku života i karakter pojedinca od oplođenja i rođenja, kroz životni 
vijek, sve do smrti.

Interesantno je da duša đeteta sama bira roditelje, odnosno majku i oca 
i samo tako može doći do oplođenja. Duša đeteta to radi po vlastitom 
nahođenju, odnosno na osnovu mjerenja uslova u kojim će živjeti, kakve 
će mogućnosti pridobiti utjelovljenjem i životom u okruženju izabranih ro-
ditelja, kakvo obrazovanje, te kakav razvoj će zadobiti u fizičkom tijelu. 
Po nekim učenjima duša reinkarnira, seli se iz života u život i u svakom 
životu nauči nešto novo, sve do potpunog obrazovanja, kada ponovno 
rođenje više nije potrebno. Tada duše postaju zrele, a fizičko tijelo im više 
nije potrebno. Buda je rekao da mu je za taj proces bilo potrebno trideset 
šest ponovnih rađanja i da se nakon toga neće više reinkarnirati, odnosno 
pojavljivati u fizičkom tijelu. 

To znači da čovjek bez duše ne može funkcionisati, on je mrtav, još iako 
ima tijelo i genetske programe za funkcionisanje. Ako se još jednom po-
služim improvizacijom i uzmem za primjer neku mašinu, npr. automobil, 

koji je ispravan i nudi sve mogućnosti upotrebe, svima će biti jasno da je 
on neupotrebljiv ako je parkiran u garaži, odnosno da mora dobiti dušu 
koju predstavlja vozač koji će ga pokrenuti i njime upravljati. Upravo tako 
duša pokreće, vodi i brine o svim funkcijama u organizmu. Noću, za vri-
jeme spavanja, ona djelimično napušta tijelo koje fiksira za ležište i pušta 
ga da se obnavlja, da isprazni suvišne i nepotrebne informacije i događaje 
koje je absorbovalo tokom minulog dana. 

Mašini ili u našem slučaju automobilu, za normalno djelovanje potrebno je 
gorivo, zatim ulje kao pomoćno sredstvo za zaštitu i funkcionisanje brojnih 
njegovih dijelova, te ostale prateće radnje, kao što su servisi i popravke 
koje se izvode u radionici. Međutim, za reprodukciju tih mašina potrebna 
je fabrika za izradu automobila. Ljudski organizam za sve brine sam, jer 
je on poput savršene automatske mašine, koja za svoje djelovanje, u prin-
cipu treba kiseonik, vodu i hranu. Dugo je vladalo mišljenje da čovjek bez 
hrane ne može funkcionisati i posebno da ne može funcionisati bez vode. 
Danas znamo da je hrana potrebna samo do određenog stepena, te da je 
ljudskom organizmu potrebna energija hrane. Sam hemijski sastav hrane 
služi za funkcionisanje organa u sistemima tijela, na način kao što  su ulje 
i mast potrebni za rad automobilskog motora.  

Ako u organizmu usporimo djelovanje njegovih organa i sistema u tijelu i 
na neki drugi način dovedemo potrebnu energiju koju mu je davala hrana, 
tijelo će normalno funkcionisati. Energiju koju ima, hrana je dobila iz svoje 
okoline i ona predstavlja glavni energetski potencijal za održavanje i funk-
cionisanje svakog organizma. Mogli bi reći da je postupak hranjenja jedan 
od poznatih, vrlo sigurnih i u principu primitivnih načina primanja za život 
potrebne energije u tijelo. Glavni priliv energije u tijelo izvodi sam organi-
zam, preko određenih tačaka vezanih za vitalne organe organizma, koje 
danas zovemo čakre. Obije energije, jedna koju primamo preko hrane 
i druga, iz okoline, koju primamo preko čakri, predstavljaju životno-kos-
mičku energiju, koja se nalazi svuđe oko nas na zemlji i pod direktnim je 
uticajem svemira i potrebe zemlje za njom. 

Svaki živi organizam isijava ili daje u prostor oko sebe energiju, koja za-
visi od njegovog funkcionisanja. Ta energija je posljedična, sekundarna i 
danas ju nazivamo bioenergija ili energija bio-sistema. Znači da imamo 
dvije energije: životno-kosmičku energiju, koju dobijamo preko hrane i 

kroz čakre kao primarnu energiju, te bioenergiju koju isijava naše tijelo u 
vidu sekundarne energije. Kada organizam funkcioniše, životno-kosmič-
ka energija mora da se probije kroz bioenergiju i tako u bioenergiji tijela 
stvara energetski vir, kovitlac, koji zovemo čakra. Prema konstrukciji ča-
kre možemo ustanoviti koliko različitih energija je potrebno određenom 
organu tijela za koji je ta čakra vezana. U polju bioenergije registruje se da 
li je neki organ primio životno-kosmičku energiju ili ne, te da li je organ u 
tijelu funkcioniše pravilno; npr., oboljeli organi ne primaju životno-kosmič-
ku energiju i zato nemaju jako i široko bioenergetsko polje oko sebe, što 
se dobro vidi u auri, na mjestima đe se taj organ nalazi u tijelu. 

Osnovni princip liječenja sa životno-kosmičkom energijom je dovođenje te 
energije na mjesta đe je nastala promjena u jačini bioenergetskog polja. 
Kao što sam već objasnio, u polju bioenergije pomoću aure određujemo 
đe ima nedovoljno, premalo ili previše energije, što nam daje odgovor 
kako funkcioniše taj organ tijela. U taj organ dovodimo životno-kosmičku 
energiju, kako bismo popravili energetsko stanje organa u tijelu. U princi-
pu, svaki organizam ima vrlo dobar sistem odbrane, koji održava funkci-
onisanje tijela u uslovima u kojima tijelo djeluje. Mi kanalisanjem životno-
kosmičke energije praktično pomažemo sistemu odbrane da slabo stanje 
ili bolesno mjesto ozdravi, jer je u tom trenutku sistem odbrane preoptere-
ćen ili je ometen dejstvom spoljašnje negativne energije. 

Sa postupkom terapije, odnosno liječenjem sa životno-kosmičkom energi-
jom, mi ne nanosimo nikakve štetne posljedice na organizam. To je ener-
gija života i sa njenim djelovanjem možemo poboljšati stanje organizma, 
ozdraviti ga ili se, pak, ništa neće dogoditi. Terapija ne uzrokuje bolove. 
Sve skupa kontroliše duša pacijenta, koja omogućava cjelokupni postu-
pak liječenja. Moglo bi se reći da poslije transformacije od strane terape-
uta, duša, odnosno Anđeo čuvar, preuzima sa sistemom odbrane tijela 
čitav postupak liječenja i odgovornost za uspjeh.  

Interesantan je odnos terapeuta sa dušom. Na nju je moguće uticati, spo-
razumijevati se i od nje dobiti odobrenje za pojedine postupke u liječenju. 
Duša takođe omogućuje liječenje trudnoće. Uspješno oplođenje postiže-
mo njenim liječenjem i treba ovđe pomenuti da je čak moguće produži-
ti život većini mlađih osoba, u dogovoru sa njom. Produženje života je 
uspješno u trenutku kada duša želi napustiti tijelo i izazvati iznenadnu 

smrt, koja se manifestuje kroz samoubistvo, saobraćajnu ili neku drugu 
nesreću, moždanu kap i slično. Tada terapeut u dogovoru sa dušom, nju 
zamjenjujemo sa sličnom dušom, koja želi živjeti u tom tijelu. Pacijent 
obično promijeni u nečemu svoje ponašanje, koje zavisi od nove duše, 
mada te promjene okolina ne registruje, većinom radi površnog posma-
tranja. Produžetak života ili zamjena duše često se dogadja spontano, 
bez uticaja terapeuta ili sporazuma sa dušom pacijenta. Takve primjere 
možemo primijetiti, kada poslije neke nesreće i kritičnog stanja u životu, 
pojedinac nakon liječenja izmijeni odnos prema okolini; npr., prije je imao 
eksplozivni karakter, a nakon toga postaje smiren, pa u narodu za takav 
događaj vrlo često čujemo priču: “Poslije te nesreće potpuno se promije-
nio, postao je drugi čovjek”. 

Svako ko želi biti terapeut, mora ići putem ličnog duhovnog napretka, 
jer se duhovnost ne može naučiti, već se mora zaraditi, odnosno svojim 
radom i ulaganjem energije terapeut ima jedino mogućnost dostići viši 
duhovni nivo kao zaslugu, tj. nagradu. Tada postajemo spremni za rad 
sa duhovnim energijama i možemo uspostaviti dobre odnose na svim ni-
voima života. Obrazovanje, bez kojeg mnogi ne mogu duhovno da rastu, 
nije odlučujući faktor duhovnog rasta pojedinca. U većini slučajeva ovo 
je kočnica, jer izjednačavamo obrazovanje koje postižemo učenjem, sa 
duhovnim rastom koji moramo zaraditi ulaganjem vlastite energije, truda 
i vremena. Terapeut mora sistematski trenirati i davati svoju energiju za 
duhovni rast, te maksimalno usvojiti humanistička načela etike i morala, 
koji predstavljaju uslov za postizanje nivoa univerzalne ljubavi.

U praksi možemo viđeti veliki broj ljudi koji se deklarišu za duhovno razvi-
jene pojedince, iako kod njih ne možemo naći ni traga duhovnih kvaliteta. 
Najčešće ih susrećemo kao autore knjiga i članaka iz časopisa, proizvo-
đače zaštitnih pomagala, iscjeljitelje koji jedan problem izliječe, a drugi 
više ne mogu ili, pak, kao one koji izvode neku posebnu tehniku liječenja, 
predstavljaju se kao vidoviti ljudi, proroci i gatare, radiestezisti, astrolozi, 
kristaloterapeuti, numerolozi i sl. Moglo bi se reći da ovamo spadaju skoro 
svi koji izvode istočnjačke ezoterične tehnike. Ta znanja treba poštovati, 
ali ih ne smijemo miješati sa duhovnim načelima. Jedna od visoko du-
hovno razvijenih osoba, čovek koji je živio u prvoj polovini dvadesetog 
vijeka, na tu temu i za te ljude je rekao: “To je majmunska improvizacija 
ezoteričnih tehnika.”

Program za vaspitanje terapeuta sa životno-kosmičkom energijom prire-
đen je tako da sa najmanje uložene energije dostižemo visok stepen du-
hovnog rasta. Potrebno je usvojiti predložena načela, ne sumnjati ili pro-
vjeravati duhovne, tj. kosmičke zakone i trenirati, liječiti toliko vremena, da 
nam se riječi transformacije pretvore u slike, a slike u mentalne bljeskove 
ili iskre. Poslije toga će nam biti dovoljno da samo pomislimo na problem 
u liječenju i na metod transformacije, odnosno rješavanje problema po 
sistemu upotrebe životno-kosmičke energije i taj će se cjelokupan postu-
pak ostvariti, izršiti, a pacijent će ozdraviti. To je načelo, npr. da kada ruku 
stavimo na bolesno koljeno, bol nestaje ili da kada sa pacijentom razgo-
varamo preko telefona njemu se već poboljša zdravstveno stanje. 

Neka vas u razmišljanju i proučavanju duhovnih procesa ne zavedu moja 
upoređivanja sa našim materijalnim svijetom, u kojem je:

tijelo 			   - mašina,--

genetska struktura 	 - program za djelovanje organa i sistema --

						        u organizmu, i

duša				   - sistemski operator koji vodi cijeli proces--

						        funkcionisanja tijela. 

To poređenje je samo jedno od viđenja, koje daje mogućnost upoređiva-
nja duhovne i materijalne funkcije u današnjem vremenu i uz primjenu 
današnjih naučnih otkrića. Duša nema samo materijalne dimenzije - ona 
je više-dimenzionalna, po mom proračunu ima najmanje šezdeset i četiri 
dimenzije, te više-izvornu strukturu sa multifunkcionalnim sistemskim dje-
lovanjima. Kao prvo, posebno je značajno da životno-kosmička energija 
nema negativnih uticaja na tijelo i da se ne može upotrijebiti za uništava-
nje organizma; i kao drugo, životno-kosmička energija je direktno vezana 
za dušu čovjeka i u skladu sa njom funkcioniše na svim nivoima života.

Moramo biti pažljivi i sa drugim duhovnim zakonima: ne smijemo ih direkt-
no upotrebljavati u materijalnom svijetu, jer ćemo tu kao rezultat dobiti 
upravo suprotan efekat odnosno djelovanje satanizma. Npr., ne smije-
mo duhovnu, univerzalnu ljubav i njene direktne primjene u liječenju tijela 
izjednačevati sa fizičkom ljubavlju prema suprotnom polu, jer ćemo posta-

ti ovisnici o seksu ili, pak, sadističke ubice. U literaturi nailazimo na mnoge 
tekstove o organizaciji tajnih društava satanizma, koji izvode crne mise, 
upotrebljavaju pentagrame, jarce, krugove i žrtvene obrede. Sve skupa 
ukazuje na pogrešan put u duhovnom razvoju pojedinaca, koji duhovne 
zakone upotrebljavaju u materijalnom svijetu, te svojim aktivnostima uni-
štavaju ljudski organizam, a nikako ga ne liječe - mada se obično tako 
deklarišu. 

Liječenje takvih pojedinaca nije moguće, jer oni sa takvim djelovanjem sti-
ču naklonost i zadovoljstvo zbog uspješnog uništenja organa ili sistema u 
tijelu, zbog čega se osjećaju veoma ponosnim. Tu u potpunosti vlada ne-
gativna energija, koja je suprotna od energije univerzalne ljubavi, usmje-
rene ka pomoći, liječenju i zdravom životu, nikako ka bolesti ili uništenju 
organizma. 

Većina pojedinaca koji se bave negativnim djelovanjem, satanizmom, 
luciferizmom ili crnom magijom, predstavljaju osobe sa niskim reinkar-
nacijskim stepenom - u Indiji bi za njih rekli da su iz prve kaste i žive na 
fizičkom nivou bez duhovnih kvaliteta, a da su oni koji dostignu univer-
zalnu ljubav i pomažu drugima, ljudi sa visokim stepenom reinkarnacija, 
odnosno da su iz kaste brahmana, tj. visoko duhovno razvijenih osoba. 
Priroda postavlja jednu i drugu stranu na stepen duhovnog razvoja duše i 
nije opredijeljena u tom pogledu.

1. TAJNE RIJEČI

Većini od nas čitaoca knjiga o duhovnosti sigurno se dogodilo da smo kod 
čitanja ezoterične literature ostali bez glavnog objašnjenja, bez odgovo-
ra na pitanja kako je nastala neka opisana promjena, te kako je autor ili 
“mag” izveo određeni postupak transformacije. Jednostavno, svi su se 
tvorci takve literature zaštitili time što su pomenuto objašnjenje izostavili, 
uz obrazloženje da su dali riječ ili zakletvu i da ne smiju otkriti tu tajnu, ili, 
pak, da su upotrijebili tajne riječi koje se smiju otkriti samo određenim i 
izabranim osobama. 

Vjerovatno da je takvo skrivanje tajnih tekstova imalo svoje opravdanje 
tokom vremena, dok je društvo bilo još u razvoju, a razvoj tehničkih nauka 
i otkrivanje svijeta na početku, zbog čega su se ta znanja mogla zlona-
mjerno upotrebljavati. To skrivanje je za izvođača bilo opravdano, osjećao 
je ponos pripadanja nekom tajnom društvu, znao je da je nešto posebno i 
da se razlikuje od ostalog svijeta, koji je još nezreo i primitivan i kojem su 
takva saznanja nerazumljiva. 

Većina tajnih društava je imala sistem zakletve kod inicijacije, koja je bila 
uvijek prožeta crnom magijom. Rijetki su primjeri da je neki član tajnog 
društva ostao nekažnjen radi izdaje ili otkrivanja određenih protokola. Ka-
znili su ga vođe društva ili je, pak, zaslužena kazna, po njihovim kriteri-
jumima, stigla prekršitelja u vidu neke nesreće, propasti u društvu, teške 
bolesti ili čak samoubistva. 

Danas nije više tajna da se u zakletvu kod inicijacije ugrađuje protokol 
crne magije, uroka i prokletstva. Takvim postupkom člana tajnog društva 
pretvaraju u duhovnog invalida, koji je podređen vođstvu čak i za primjere 
beznačajnih razmjera. Tajna društva čuvaju i skrivaju svoje tajne tekstove, 
organizuju klupske sastanke i različite skupove, koordinirano iskorištavaju 
određene potencijale na različitim područjima kao što su trgovina, ekono-
mija i socijalni odnosi. Radi takvih i sličnih interesa, tajna društva su još 
uvijek skrivena i tajanstvena, iako je njihov ponos i vladanje nad onima 
koji nijesu članovi u sadašnjem društvu - neopravdano i elitističko.  



24

Inicijacija ili našim jezikom rečeno “usaglašavanje”, u biti je priprema 
pojedinca da prihvati određena klupska načela, koja su za njega možda 
korisna ili, blago rečeno, samo jednim dijelom škodljiva. Inicijant prima 
određena upustva i saznanja koja ga prilagođavaju da postane i bude 
takav kakvog ga želi tajno društvo. Broj inicijacija je kod nekih društava u 
određenim državama prilično veliki i prelazi broj trideset, ali je u odnosu 
na poznate inicijacije velikih religija ekvivalentno u malom broju. Takav je 
primjer sa vudu religijom koja ima samo tri inicijacije. 

Tajne riječi ili tekst koji se upotrebljava za sopstvene obrede, različite 
strukture u tajnim društvima ili kod pojedinaca, primjereni su njihovom 
programu i tajnim željama, odnosno cilju. Upotreba tih riječi omoguća-
va nevjerovatne, vrlo često fantastične rezultate i možemo ih registrovati 
skoro u svim pričama iz davnine ili ih možemo, pak, pročitati u knjigama 
đečije literature. Moralo se poznavati tajne riječi za otvaranja čarobnih 
vrata, čarobne škrinje i sl. 

Te riječi su neopravdano tajne, iako ih danas upotrebljavaju pojedinci ili 
neke službe, jer većinu tog tajnog teksta možemo naći u različitoj literatu-
ri, samo što ih ne prepoznajemo odmah, tj. ne otkrivamo njihovu suštinu i 
namjenu. Same riječi su mudro izabrane i u praksi daju odlične rezultate, 
iako u većini primjera njihov postupak djelovanja nije naučno potvrđen, 
mada je očigledno da su te riječi bile na neki način stvorene, iskonstruisa-
ne u čovjekovoj glavi. One su morale biti stvorene na iskustveno provjere-
noj osnovi i prema određenim pravilima, sa određenom namjerom.   

1.1. Tajni tekstovi

Sporni pogled na tajne riječi možemo uporediti sa poznatim riječima trans-
formacijskih pravila koje poznajemo iz prvoga dijela, moje prve knjige o 
ovoj materiji, odnosno sa opisom liječenja sa životno-kosmičkom energi-
jom. Tako možemo riječi I. pravila, pretvaranja jednog energetskog stanja 
u drugo, koje glasi:

Uzmem yehi or 
u program zbira uzroka,
da je tu vakum, 
plus komplementarnu energiju toga, 
dam u merkavu beskonačne svjetlosti 
(svjetlosnim ljekarima da daju vakumu energiju)
or ain sof 

pročitati i razumjeti kao tajne riječi. U stvari, taj je tekst zaista bio skriven, 
odnosno te riječi su bile sastavljene kao tajne riječi. 

Objašnjenja transformacijskih pravila koja sam dao u prvom dijelu knji-
ge o životno-kosmičkoj energiji, predstavljaju pokušaj da za postavljenu 
osnovu napravimo sopstvena pravila za određene transformacije. Riječi 
sam gradio po izboru i redoslijedu iz obimnog materijala, koji je srodan 
ezoteričnim naukama, a sa namjerom da te riječi svako može pravilno 
razumjeti. 

Tajne riječi (koje po mom mišljenju više nijesu tajne, jer su već bile objav-
ljene u raznim sredstvima informisanja poput časopisa i knjiga) izrađene 
su tako da imaju osnovu u religiji, najčešče u kultu pojedinog sveca, kojeg 
vjernici poštuju; čak je tekst nekih tajnih riječi vezan za Isusa, Muhameda, 
Budu i sl. Npr., tajni tekst kojeg neki nadriljekari iz planinskih krajeva Crne 
Gore upotrebljavaju kod liječenja bolova u stomaku, vezan je za sveca 
sv. Vasilija Ostroškog. Ako uzmemo drugi tajni tekst koji upotrebljavaju 
žene, koje žele muškarca zadržati za sebe, a koji se upotrebljava u nekim 
predjelima istočnog Balkana, vezan je za tu namjeru i želju. Tako žena na 
kraju polnog odnosa izvodi određene fizičke radnje i u mislima izgovara 
tajni tekst, odnosno riječi koje iskazuju namjeru da njen muškarac bude 
polno nesposoban kod druge žene. To samo potvrđuje činjenjenicu da 
same riječi koje su deklarisane kao tajna, nijesu značajne i možemo ih 
slobodno i po želji sastavljati.

Učestvovao sam u nekim liječenjima, koja su upotrebljavala tajne tek-
stove. Prilikom takvih terapeutskih učešća, pokušao sam upotrebljavati 
drugi, lični tekst, koji sam sam logično sastavio. Bio sam prijatno iznena-
đen kada sam se nakon svake transformacije uvjerio da sam imao uspjeh 
jednak uspjehu dobijenom sa tajnim tekstom. 

1.2. Kako izraditi tajne riječi 

Osnovni postupak za realizaciju transformacije iz jednog energetskog sta-
nja u drugo prolazi iz opšteg energetskog zakona, koji je definisan nači-
nom formiranja matrice, tj. programom naše želje za transformacijom i za 
realizacijom tog programa. 

Prvi dio postupka, formiranje matrice ili programa, izvodimo u dvije faze. 
Kao prvo, različitim fizičkim radnjama pripremamo mentalno tijelo da bude 
spremno za rad, da se pripremi za stanje drugog, visokog duhovnog nivoa; 
i drugo, spremamo se da omogućimo mozgu da izradi matricu, program 
za potrebe transformacije. Prvi dio, priprema mentalnog tijela, nije uvijek 
potreban. To zavisi od sposobnosti i nadarenosti pojedinca ili terapeuta za 
duhovne radnje. U primitivnim strukturama društva, priprema mentalnog 
tijela je nužno potrebna, zato možemo primjetiti u svim sistemima vrača-
nja, gatanja i proricanja, prethodnu pripremu i upotrebu različitih materija-
la poput konca, dlake, menstrualne krvi, svijeća, različitih trava i sl. Spisak 
materijala je jako velik. Kod određenih kombinacija tih materijala dobijamo 
energiju koja doprinosi postupku prilagođavanja mentalnog tijela, odno-
sno potpomaže ulaganju energije u našu želju. Npr., ako imamo namjeru 
da prekinemo bol u želucu sa takvim postupkom, mozak će garantovano 
formirati matricu ili program za njenu realizaciju. Mozak pravi program, 
odnosno matricu i prvi dio posla je završen. 

Drugi dio postupka, realizacija matrice, odnosno programa rada naše-
ga mozga, izvodimo klasičnim postupkom meditacije. Potrebno je da se 
ta meditacija tačno izvede i da bude vremenski dovoljno duga, kako bi 
program ili matrica bili u cjelosti realizovani. Ta tačnost meditacije je zaga-
rantovana postupkom izgovaranja tajnih riječi, koje su konstruisane tako 
da svojim sadržajem omoguće uspješan postupak meditiranja. Radi toga 
su riječi postale skriveni tekst, odnosno tajne riječi. Svaki drugi tekst, kod 

kojeg nije ispunjen zahtjev da sa svojim sadržajem treba da omogući re-
alizaciju programa, tj. matrice, neće omogućiti postupak meditacije i neće 
dati pozitivan rezultat. 

KONSTRUKCIJA TAJNIH RIJEČI: 

Prvi dio:	 Mozak formira matricu, odnosno određeni program

Sa različitim pomagalima ili posvećivanjem usmjerene pažnje 
definišemo našu želju, postupak kako da realizujemo istu, te vrijeme 
trajanja izvođenja meditacije.

Drugi dio:	 Sa meditacijskim postupkom ostvarujemo program 	
		  našeg mozga

Riječi biramo, sastavljamo i slažemo u skladu sa našom željom, u 
vezi sa našim vjerovanjem, tako da uzimamo u obzir sistem i namje-
ru meditacije, te njenu dužinu trajanja. To isto možemo napraviti i 
uspješno realizovati upotrebom intuitivnog ili očnog mjerenja, sa 
kojim vrlo lako definišemo stepen meditacije i vrijeme njenog tra-
janja. Tajni tekst je po običaju tajna rečenica ili izreka, koja često 
kratko traje u vremenu neophodnom za izvođenje meditacije. Mi u 
tom slučaju tajni tekst ne mijenjamo, već ga upotrebljavamo u po-
navljanjima. Ponavljamo isti tekst određeni broj puta, kao što je to 
slučaj ponavljanja kod molitvi.

Možemo lako shvatiti da je skriveni tekst samo pomagalo kod meditacije. 
Tajne riječi nas prisiljavaju da pravilno i dovoljno dugo meditiramo na pro-
gram mozga, kako bi se tekst pravilno i u cjelini izvršio, izveo, a naša 

želja posredno realizovala. Tako je i sa našim transformacijskim pravilima, 
tekstom pravila, koji nazivamo tajnim tekstom. Tekst nam omogućuje da 
izgovaranjem zadržimo sebe u stanju meditacije dovoljno dugo da se na 
nivou duše naša želja realizuje. Kada neki organ tijela nema energetsko 
stanje, to je već stanje bolesti ili začetak iste. Tada formiramo program u 
mozgu da tom organu moramo podići energiju radi pomoći ili, ako je organ 
bolestan - radi ozdravljenja. Sve skupa daje jasnu sliku da skriveni tekst 
nije ništa drugo osim pomoćnog sredstva za pravilan postupak meditacije, 
jer nijesmo dovoljno sposobni ili smo početnici u izvođenju meditacije, pa 
nam je takav tekst nužno potreban. 

1.3. Sistem izvođenja brzog liječenja

Tajne riječi, odnosno pravila teksta transformacija možemo prilagoditi na-
činu liječenja sa životno-kosmičkom energijom, odnosno terapeutskom 
radu, sa ciljem da skratimo postupak. Često nam se dešava da mora-
mo prilagoditi način rada drugim obavezama kod liječenja, pa nam u tim 
nepovoljnim uslovima meditacija, transformacije moraju nesmetano teći, 
zajedno sa izgovorom tajnih riječi. To je posebno značajno kod brzih in-
tervencija, kod liječenja na daljinu ili kada je pacijent u kritičnom stanju, 
đe su potrebne brze odluke i postupci, pa moramo tekst pravila prilagoditi 
lakšem i bržem načinu izvođenja. 

Tajni tekst ili tekst pravila, koji smo pripremili za realizaciju programa moz-
ga, možemo izvoditi sistemom brzog čitanja. Najefikasniji sistem brzog 
čitanja na duhovnom nivou je svakako pretvaranje riječi u slike i poveziva-
nje tih slika u red, kao što se to događa kod projekcije filmova. Kada riječi 
transformacijskih pravila ima malo, onda je i red slika kratak, tako da se 
cjelokupni postupak izvodi u jednom jedinom trenutku, kao da je nastao 
bljesak u našem mozgu. Taj postupak sam već opisao u drugom dijelu 
knjige o životno-kosmičkoj energiji, đe sam naznačio da su slike pretvore-
ne iz teksta uvijek individualnog karaktera i da ih nije moguće univerzalno 
čitati, upotrijebiti ili dati jednak opis za sve.

Svaki pojedinac, koji se sistematski bavi duhovnim sistemima i stepeni-
ma meditacije, u praksi sa dugogodišnjim ponavljanjem transformacijskih 
pravila, došao je do zaključka da mi terapeuti automatski dolazimo u to 

stanje, kada riječi prelaze u slike, a slike u bljesak. To je normalan rezul-
tat, kada riječi sa dovoljno uložene lične energije prelaze u slike i siguran 
dokaz da je terapeut sa životno-kosmičkom energijom prešao sa jednog 
na drugi - viši duhovni nivo. Proces je spontan i rad sa bljeskom terapeuta 
ne opterećuje, on može biti svjestan toga ili ne, on radi brzim sistemom 
liječenja. 

Duhovno razvijene osobe izvode transformacije tako da spontano pomi-
sle da treba riješiti određeni problem i transformacije se već realizuju. 
Kada dođu u kontakt sa pacijentom takve osobe sistemom automatskog 
dijagnostikovanja ustanovljavaju od koje bolesti boluje i bljeskom tran-
sformacije izvode kanalisanje energije, što za neukog posmatrača može 
izgledati kao čudo, jer je pacijent već ozdravio i više ga ništa ne boli. 

Vrlo često se desi, da već u razgovoru telefonom između pacijenta i tera-
peuta dođe do ozdravljenja. Bez određene prakse i znanja, pojedincu je 
teško da povjeruje, a većina neukih pacijenata tumači takva brza ozdrav-
ljenja kao rezultat vlastite auto-sugestije, što, naravno, nije tačno, jer je 
ozdravljenje nastalo dejstvom transformacije na daljinu i efektom bljeska. 
Toga pacijent nije ni svjestan. 

Brza ozdravljenja nastaju izvođenjem kontrole energetskog tijela aure i 
fizičkog tijela, putem sistema automatskog dijagnostikovanja. To znači da 
ćemo slijediti redoslijed pregleda koji sam opisao u drugoj knjizi o životno-
kosmičkoj energiji, te ustanoviti koji je dio aure ili fizičkog tijela oštećen i 
automatski ga energetski popraviti brzom transformacijom. Moramo biti 
sistematični i dosljedni da se ne bi desilo da nešto propustimo, što nije 
osobina dobrog terapeuta. 

Brzi postupci liječenja su rezultat duhovnog rasta terapeuta, njegovog 
vaspitanja, dostignutog stepena na polju morala i etike, uložene energije, 
odnosno uloženog truda i dugotrajnog treninga. Nivo dostignutog stanja 
koje omogućuje automatsko testiranje zdravlja pacijenta, energetskog 
stanja organizma i njegovog ozdravljenja, jeste najviši stepen razvoja lič-
nosti za rad sa pacijentima. Svaki onaj koji je dostigao taj nivo duhovnog 
rasta liječi bez pomagala, bez nekih dodatnih pomoćnih sredstava kao 
što su ukrašene prostorije, upotreba posebnih odijela ili rekvizita (krista-

li, mirisi, karte i sl.). Isto tako, pacijentu nije potrebno opisivati njegovu 
bolest, biti u nekom posebnom fizičkom položaju, upotrebljavati određena 
sredstva zaštite, itd., čak nije ni potrebno da bude prisutan tokom terapije, 
tj. liječenja.

2. ENERGIJA ŽIVOTA

U prošloj glavi prikazao sam način sastavljanja tajnih riječi i vlastite riječi 
za pravila transformacije, sa namjerom da postignemo osnovni cilj i po-
stanemo dobri terapeuti sa životno-kosmičkom energijom. Sam pogled 
na razvojni put terapeuta, koji sam opisao u prvoj i drugoj knjizi, sa ovim 
dodatkom izbora i sastavljanja tajnih riječi predstavlja dalji razvoj i moju 
opredijeljenost, a i garanciju da je taj put siguran i uspješan. Taj put sam 
izabrao na osnovu dugogodišnjeg iskustva i testiranja različitih sistema 
duhovnog razvoja, koji su poznati na Istoku, kao i na Zapadu.  

2.1. Duhovni put Istoka i Zapada

Kod analize duhovnog razvoja Istoka, ustanovio sam da su ti sistemi du-
boko sistematični i zahtijevaju da život, logika razmišljanja i religija, od-
nosno vjerovanje, budu usklađeni sa duhovnim razvojem ličnosti. To su 
fantastični sistemi duhovne ravnoteže, razmišljanja i dostignuća, koje na 
Zapadu još nijesmo dobro upoznali i većinu tih nauka improvizujemo, te 
pogrešno objašnjavamo. Posjetio sam većinu radionica, predavanja i te-
čajeva kod nas o istočnjačkim ezoteričnim tehnikama i ustanovio da su 
predavači i vođe seminara vrlo slabo stručno potkovani za pravilna objaš-
njenja onog što su predavali, te da nijesu ni bili svjesni svoje površnosti. 
Predavači su sa ponosom predavali i pokušavali ubijediti slušaoce u svoje 
poglede o predavanoj materiji. Međutim, većina slušaoca su bili početnici 
u tom području i nijesu ih mogli razumjeti. Dobio sam osjećaj da su ti pre-
davači pročitali neku knjigu ili posjetili neki tečaj o toj materiji. Drugi su za 
to možda turistički posjetili Indiju i već misle da su postali predavači, da 
ne kažem gurui. Na osnovicu svih tih iskustava, zaključio sam da moram 
razvoj duhovnog rasta pojedinca bazirati na osnovu duhovnih znanja sa 
Zapada, nikako sa Istoka. 

Kao što sam pomenuo, duhovni razvoj Zapada ne zaostaje za Istokom, 
razlika je samo u tome da se na Istoku duhovni nauk prima u masama, 
dok je to na Zapadu privilegija crkve, tajnih društava i pojedinaca. Znanja 
hermetista, alhemista, kabalista, na kojima su bazirana skoro sva tajna 
društva, jednako su uspješna kao svi drugi sistemi Istoka. Moramo biti 
svjesni da su sva ta učenja o duhovnom razvoju ličnosti, bilo da imaju 
osnovu u učenju Istoka ili Zapada, imala početak mnogo godina unazad, 

kada su naučni i tehnički razvoj bili u povoju, te da su osnove tih znanja 
ostale na nivou razvoja tog vremena. Nedostaci svi tih učenja leže u tome 
što su obrazloženja na stepenu onog vremena kada su formirana i nema-
ju naučnu podlogu, kao što bi to danas trebala imati. Radi toga sam odlu-
čio da ću objašnjenja i uputstva za sistem terapije sa životno-kosmičkom 
energijom, uporedo sa mojim saznanjima, prikazivati i upotrebljavati kroz 
dostignuća novijih nauka, koje imaju za osnovu orgonsku energiju.

U vremenu prije nekoliko hiljada godina, na Istoku su došli do zaključka 
da je organizam zdrav ako ima u sebi neki nedefinisani energetski poten-
cijal, koji su nazvali prana, či ili ki. U novije vrijeme, samo nekoliko stotina 
godina unazad, pojedini pokreti su pokušali definisati tu energiju od koje 
smo svi zavisni, kao energiju sunca, odnosno svjetlosti. To da smo mi bića 
svjetlosti, tvrdili su i hermetisti. To nije bilo dovoljno za potpuno objašnje-
nje energije našega života, jer je svjetlost samo mali dio kosmičke energi-
je i postoječeg elektromagnetnog talasanja. U prvoj polovini dvadesetog 
vijeka, u literaturi vidimo da se u naučnim krugovima razvio novi pogled 
na energiju, koja omogućava postojanje živih organizama na zemlji. Tu 
prednjači Vilijam Rejč (Wilhem Reich) koji definiše tu energiju života kao 
orgonsku energiju. Ime orgonske energije dolazi iz hebrejskog jezika, đe 
riječ “or” znači svjetlost i jednostavno nam prezentuje da je ta energija 
vezana za svjetlost, za energiju sunca, dok riječ “orgon” predstavlja svje-
tlosnu energiju koja nam je neophodna za život. Na kraju dvadesetog sto-
ljeća dobijamo novi pogled na orgonsku energiju, đe analitičari bioorgono-
mije postavljaju kao izvor energije života izmišljeno sunce beskonačnog 
potencijala, koje se nalazi u središtu svemira. 

Mnogi moji eksperimenti dokazuju da je i ta definicija orgonske energi-
je, odnosno energije koja nam daje život nedovoljno tačna. Energija od 
koje živimo nalazi se svuđe oko nas, mi smo u njoj kao riba u vodi i ona 
je nastala djelovanjem cijelog svemira sa svim njegovim planetama, zvi-
jezdama i galaksijama. Zemlja dobija energiju iz svemira i svaki pokušaj 
da tu energiju života jednostavno definišemo kao sunčanu, orgonsku ili 
svjetlosnu energiju iz centra svemira, pogrešan je. 

2.2. Pogled na životno-kosmičku energiju 

Životno-kosmičku energiju i njene osobine teško možemo definisati ili na-
učno dokazati našim fizičkim zakonima, odnosno zakonima koje trenutno 
poznajemo. Možemo reći da za sada tu energiju života teško možemo 

objasniti našim zakonima koje poznajemo na zemlji. Ipak, ta energija po-
stoji i djeluje u skladu sa zakonima svemira i svojim djelovanjem sa uzaja-
mnom energijom zemlje stvara uslov za život, energiju koja nam omogu-
ćuje da postojimo i da možemo funkcionisati. Ukratko rečeno, kosmička 
energija je, u sadejstvu sa energetskim potencijalom zemlje, stvorila uslo-
ve za stvaranje životno-kosmičke energije, energije života. Ta dva ener-
getska potencijala, kosmički i zemaljski, uglavnom su nosioci primarnog 
uzroka života i događaja oko nas. 

Energija života, životno-kosmička energija je univerzalna i djeluje svuđe 
na zemlji, na sve kreacije nastale na našoj planeti. Naš zadatak je da tu 
energiju iskoristimo za liječenje, za održavanje zdravlja na način koji sam 
opisao u dvije prethodne knjige o životno-kosmičkoj energiji, đe su po-
stavljena načela kanalisanja energije u organizam, sa ciljem održavanja 
zdravlja, tj. održavanja zdravlja sa pravilima energetskog liječenja. Osnov-
ni pristup toj problematici u prvoj knjizi, bazira se na znanjima o orgonskoj 
energiji i njenoj povezanosti sa živim organizmima. Mogao sam za osno-
ve rasprave o energiji života upotrijebiti i saznanja Istoka ili Zapada, kao 
što su npr. hermetizam, alhemija ili kabala i ne bih mnogo pogrešio. Kao 
što sam objasnio u prethodnom tekstu, mislim da naziv orgonska energija 
ne obuhvata cjelokupan opseg energetskog djelovanja na život i malo 
opravdava univerzalnost djelovanja energije na kreacije na zemlji, iako to 
učenje potiče iz sredine prošlog vijeka.

Eksperimenti takođe potvđuju činjenicu da je životno-kosmička energija 
univerzalna, da jednako djeluje na fizički i nefizički svijet oko nas na svim 
nivoima egzistiranja kreacija na Zemlji. Možemo reći da životno-kosmička 
energija djeluje na pojedinca ili grupe kroz fizičke ili energetske promjene. 
Svaka ideja, pojava ili stanje, apstraktno razmišljanje, filosofski pokreti, 
uticaj na organizacijske promjene, opredjeljenje pojedinaca ili društva i 
tome slično, trajno su pod direktnim uticajem te energije i sa njenim ka-
nalisanjem možemo da ih mijenjamo.

To potvrđuje i činjenica, da se životno-kosmička energija razvijala u 
skladu sa evolucijskim razvojem zemlje i živih organizama na njoj. Zemlji 
je bila potrebna životno-kosmička energija i ona se stvarala i razvijala u 
skladu sa razvojem i evolucijom zemlje. U začetku razvoja zemlje je to 
bio mali energetski potencijal, onoliki koliki je zemlji bio potreban, a sa 
razvojem zemlje se razvijao prema njenim potrebama. Moramo uvažavati 
zakon prirode, uzroke i posljedice i time možemo zaključiti da je životno-
kosmička energija takva i tolika, koliko je zemlji potrebno. Ako bi neka živa 

vrsta na zemlji imala potrebu za većom količinom te energije ili joj je bio 
potreban neki njen drugačiji oblik, ona bi ga dobila iz beskonačnog izvora, 
iz svemira. To je omogućilo evoluciju na zemlji, nevažno da li taj proces 
vidimo u pozitivnom ili negativnom smislu. Dobija se osjećaj da je prirodi 
svejedno, da li se primarno razvija ljudska vrsta ili neka druga, jer ona 
djeluje prema potrebi za tom energijom i logično je da ima i mogućnost 
upravljanja sa svim kreacijama na zemlji.

2.3. Uticaj na zakone prirode 

Potreba da koristimo životno-kosmičku energiju, da je mijenjamo ili 
kanališemo zavisi od posebnog stanja naše svijesti. Već sam obrazložio 
da misli dominiraju iznad svega, stvaraju potrebu za energijom, izrađuju 
program ili matricu za funkcionisanje organizma i potrebu za liječenjem. 
Ono što mozak zamisli, mi postupkom meditacije realizujemo. Meditaci-
ja je izvođač zamisli mozga, a u našem slučaju je to program liječenja. 
Meditacija je opšti pojam, a za ovaj slučaj možemo reći da je meditacija 
određeno psihičko stanje koje omogućuje realizaciju programa mozga u 
skladu sa pozitivnim djelovanjem prirode i njenim uticajima na čovjekov 
organizam. Npr., kada naš mozak formira program matricu i imamo želju 
da se program izvede, nećemo dobiti pozitivan rezultat. Sama želja, bez 
obzira na to koliko je snažno osjećamo i koliko je snažnog inteziteta, pred-
stavlja samo iluziju. Nema osobine meditacije i naš program se neće re-
alizovati. Želje su zamka za početnika terapeuta i on mora biti vrlo opre-
zan. 

Kod nas na Zapadu je garant, da je meditacija uspješno izvedena izgo-
voranjem tajnog teksta, koji je logično posvećen programu mozga. Taj-
ni tekst za terapeuta sa životno-kosmičkom energijom predstavlja tekst 
transformacijskih pravila od jedan do tri. Međutim, četvrto i peto pravilo 
su već kombinovana pravila i za njih bi mogli reći da su sistem liječenja, 
tako da i njih treba tačno izgovarati tj. izvoditi. Sa terapeutskom praksom, 
sa uloženom ličnom energijom, postižemo duhovni nivo kojim možemo 
transformacijska pravila promijeniti ili izraditi potpuno nov tekst. To takođe 
zavisi od naše snalažljivosti, umješnosti povezivanja programa i medit-
acije, nadarenosti, uz blagoslov religiozne opredijeljenosti.  

Izrada tajnog teksta zahtijeva dva uslova: kao prvo, stvaranje jednostavnih 
i za izgovor tečnih riječi posvećenih namjeni programa mozga i kao drugo, 

dužina teksta mora odgovarati vremenu potrebnom za meditaciju, kako 
bi se program mozga u potpunosti ispunio. Terapeutu nije teško sastaviti 
riječi pravila, tj. tajni tekst. Svaka molitva posvećena programu mozga je 
dobra i dostiže svoju namjenu. U prošloj glavi sam pomenuo dva tajna 
teksta koja su posvećena određenim ciljevima.     

Podsjetimo se prvog teksta, koji se u nekim brdovitim predjelima Crne 
Gore upotrebljava kod liječenja bolova u stomaku: 

“Sv. Vasilije, molim te savij konac 106 puta oko Milana, od oca Petra 
i majke Marije” (riječi ponavljamo četiri puta zaredom)

Drugi tekst tajnih riječi je bio vezan za izvođače sa područja istočnog 
Balkana. Upotrebljavale su ga žene koje su željele da polno onesposobe 
muškarca, pa su nakon doživljenog orgazma izgovarale riječi: 

“Kako je sada ovome, koji leži bez muške snage, neka bude i Milanu 
ako pokuša imati polne odnose sa drugom ženom”.

Kao što se vidi iz ova dva primjera, tekst je namjenski sastavljen, ve-
zan za sveca ili direkno vezan za želju, pa njegov sadržaj ne predstavlja 
neki problem za sastavljanje. Međutim, određivanje dužine izgovorenog 
teksta, odnosno vrijeme potrebno za izgovor teksta, zahtijeva tačnost. 
Dužinu izgovorenog teksta određujemo mjerenjem i upotrebom senzora 
intuicije. Dobre rezultate dobijamo takođe sa upotrebom očnog senzora, 
kao i pomoću viska koji univerzalno mjeri i nije namjenski programiran. 
Ako mjerenjem ustanovimo da je tekst za izgovor prekratak za potrebe 
naše meditacije, mi ga ponavljamo toliko puta da to vreme ispunimo: u gor-
njem prvom primjeru ponavljali smo tekst četiri puta. Bolje je imati kratku 
rečenicu i više puta je ponavljati, nego li upotrijebiti jednu dugu rečenicu i 
samo je jednom izgovoriti. 

Vrijednost transformacije koja zavisi od programa mozga i vremena medi-
tiranja o izvođenju programa, ima poput duhovnog uzrasta lični karak-
ter i svaki terapeut može sam sastaviti riječi transformacije ili prihvatiti 
ponuđeni tekst i primjerno ga upotrebljavati. U oba slučaja dobićemo do-
bar rezultat i obije mogućnosti možemo uspješno upotrijebiti za transfor-
macijska pravila kod liječenja sa životno-kosmičkom energijom. 

2.4. Prilagođavanje izvođenju meditacije 

Manji problem kod izvođenja meditacije, odnosno kod izgovaranja teksta, 
može predstavljati naše psiho-fizičko stanje. Kod svakodnevnih radnji i 
obaveza, raznih tzv. stresnih stanja, stanje ljudskih moždanih valova je 
iznad 25Hz. Za izvođenje meditacije moramo biti u psihičnom stanju u-
mirenosti, đe moždani valovi ne prelaze vrijednost od 8Hz. Meditacijsko 
stanje predstavlja stanje tijela koje poznajemo odnosno koje postoji u tre-
nutku prije nego li zaspimo, u onom trenutku kada još nijesmo zaspali 
i svjesni smo. To stanje predstavlja trenutak svijesti, a vanjski svijet je 
isključen. Traje vrlo kratko vrijeme prije nego li zaspimo. 

Stanje meditacije možemo dostići i svojom voljom. To je u stvari sistem 
ega koji radi na nivou duše i predstavlja odličan način vježbi, đe sudjeluje 
ego i unutrašnje ja. Odlučimo da ćemo tajne riječi meditacije u mislima 
izgovoriti, a da za to vrijeme nećemo pomisliti na ništa drugo, niti ćemo 
dozvoliti da nam u tekst upadaju druge misli. Samo isključivanje misli van-
jskog svijeta i događaja, dovodi do čistog izgovora teksta pravila i sa time 
do uspješne meditacije. U prvom dijelu, u prvoj knjizi, taj postupak za 
izvođenje meditacije, odnosno izgovor pravila, nazvao sam “uključenje - 
isključenje”. Predlagao sam svakom početniku da prihvati taj sistem, jer 
je kao početnik neprilagođen za rad sa transformacijama, kao i za duže 
zadržavanje u meditacijskom stanju svijesti.  

Imamo alat za rad sa životno-kosmičkom energijom i duhovnim kom-
ponentama. Kompletan sistem sam prilagođavao i namjerno usmjera-
vao ka liječenju sa energijama, jer poznavaoca transformacija to neće 
ograničavati. Svaki pojedinac sa određenom praksom može tu metodu 
upotrijebiti i za druge svrhe. Ličnom posvećenošću liječenju dobijamo 
duhovni blagoslov, koji dovodi do otvorenog sistematskog pristupa ka 
svim metodama i omogućuje uspješan put ka duhovnom napredovanju.



37

3. SVJETOVI ŽIVOTA 

Postupak rada ili liječenje na nivou životno-kosmičke energije ili aktivnos-
ti na nivou duhovnih energija, nijesu dovoljno naučno ispitane i zato ne 
poznajemo sve parametre tih energija. Pokušaji da se dokažu neke oso-
bine duhovnih energija, koje su upotrebljavali i objašnjavali hermetisti i al-
hemisti, upoređivanjem sa djelovanjem električnog polja ili nekim magnet-
nim fluidom, nijesu dali zadovoljavajuće razultate. Ti dokazi su bazirani na 
tadašnjim naučnim otkrićima, koja su za današnje vrijeme nedorečena. 
Zato nijesu dali željene rezultate u objašnjenju oblika energije. To znači 
da na osnovu svih fizikalnih zakona koje poznajemo, ne možemo izraditi 
opšte zakone za energiju, koja djeluje preko vidika naših fizičkih pogleda 
i saznanja. 

3.1. Život na Zemlji 

Život na Zemlji možemo u opštem smislu razdijeliti na život organizama 
koji žive u zemlji, u vodi i u vazduhu, odnosno na Zemlji i iznad nje. Svaki 
od tih organizama ima neke karakteristične osobine uslovljene okolinom 
u kojoj živi, te bez dodatnih sredstava jednostavno ne može preživjeti u 
drugoj sredini. Teško možemo zamisliti da bi delfin iskočio na tlo i naučio 
da vozi auto, kao i čovjeka da pliva i preživljava vek u vodi, da rukama 
lovi ribe i spava na valovima. Čovjek se uz pomoć dodatnih tehničkih 
dostignuća, kao što su ronilačka odijela, skafanderi ili podmornice, dobro 
snalazi i u vodi. Tako je upoznao teško dostupne dubine mora i saznao 
da u njima žive organizmi priviknuti npr., na veliki pritisak koji vlada u du-
binama okeana. 

Čovjekova otkrića i saznanja na zemlji dovela su do istraživanja izvan 
nje. Čovjek je prešao iz vazduha u svemir. Izvan zemaljskih uslova života, 
čovjek mora imati posebnu tehničku opremu, koja mu omogućava odlazak 
iz atmosfere i zaštitu pred neugodnim i za život opasnim uticajem svemira. 
Događaj je veličanstven, čovjek putuje kroz svemir, živi u njemu i razvija 
tehnička sredstva do nivoa da može nuditi turističke posjete svemirskim 
stanicama i odatle posmatrati zemlju. Prelaz iz zemaljskih uslova života u 
svemirske uslove predstavlja težak i problematičan korak, a čovjek mora 
imati takvu zaštitu koja će mu omogućiti jednake uslove života kao na 
zemlji. Potrebne radnje i poslove u tim uslovima izvodi pomoću raznih 
pomoćnih sredstava i specijalnog zaštitnog odijela.

Ono što delfin nije uspio, nije izradio pomoćna sredstva kako bi šetao po 
zemlji i kopnu, jer nema ljudske ruke, pa nije mogao dostići tehnički razvoj 
poput čovjeka, zadržalo ga je na sadašnjem stepenu razvoja i može živjeti 
samo u vodi, uz naučene aktivnosti poput igranja sa đecom. Lakše je izaći 
iz vode i živjeti na kopnu, nego li preći iz zemaljskih uslova u svemir, zbog 
potpuno drukčijih i neugodnih uslova življenja.

3.2. Život u svemiru 

Postavlja se pitanje, kakva bića bi mogla da žive u svemiru, a da pri tome 
nemaju dodatna zaštitna sredstva. Logično, ne takva koja poznajemo na 
zemlji. Ona bi morala imati osobine koje omogućuju život izvan atmos-
fere. Za sada i sa ovim savremenim znanjem naših nauka, možemo ra-
zumjeti samo djelimični život energija, koje tamo postoje, a koje svemir 
nije uništio. Zamišljeno ili je možda to tačna definicija, mi saznajemo da 
su energetska bića u stvari energetski programi vezani za pojedine ener-
getske oblike koji funkcionišu u svemiru. Takođe moramo vjerovati da je, 
ako ta energetska bića žele posjetiti zemlju, njima potrebno neko fizičko 
stanje, neki oblik tehničkog rješenja za prelaz u niže dimenzije, kao što 
bi to mogli da zamislimo kod svemirskih brodova, odnosno letećih tanjira 
(stručno rečeno NLO - nepoznati leteći objekti). Svakako je njihov prelaz 
u zemljinu atmosferu, te povratak u svemir, vezan sa prelaskom iz jedne u 
drugu dimenziju. Možemo reći i to, da su se energetska bića kod prelaza 
u zemljinu atmosferu materijalizovala, a kod povratka u svemir demateri-
jalizovala, što znači da je to njihovo efikasno tehničko rješenje ili da su ta 
bića usporila postupak prelaska u zemljinu atmosferu, pa ih zato vidimo, 
odnosno oni ubrzavaju prelaz nazad u vanzemaljske dimenzije i nestaju 
sa našeg vidnog horizonta. 

Bića, koja žive izvan zemaljskih uslova, imaju različite programske oblike 
i za nas su nevidljiva, jer imamo slab senzor za posmatranje i vidimo ih 
samo ako se spuste na nivo našeg vida. Ti različiti oblici pretvaranja kod 
promjene za ulazak u našu dimenziju, ljudi uvijek vide u istom obliku kod 
svakog novog povratka u atmosferu. Energetska bića, kada se spuste 
na zemlju, moraju usporiti kako bismo ih viđeli i mogu izgledati kao film-
ski prikazani vanzemaljci sa velikim očima ili u bilo kojem drugom obliku. 
Međutim, uvijek dolaze u istom obliku, koji je za njihovu vrstu skladan sa 
zakonima pretvaranja tokom prelaska u zemljinu dimenziju. 

Čovjekov mozak, iz jednog ili drugog razloga, poput primjera iz osnovnih 
zapisa čovječanstva, znanja svemira, nasljedstva, reinkarnacijskog iskus-
tva, iskustva iz života, obrazovanja i sl., može apstraktno prikazati bilo koji 
tjelesni oblik. Tu moramo biti obazrivi. I među realno viđenim predmeti-
ma ili bićima koje vidimo našim očima ili stanjem slika koje stvara mozak 
radi nekog posebnog psihičnog stanja, nema razlike. Kada mozak stvara 
neke apstraktne slike, nazivamo ih halucinacijama. Zato je dobro da svaki 
neobični predmet koji terapeut vidi očima, bude provjeren sa mjeračem. 
Potrebno je ustanoviti da li zaista vidimo neko vanzemaljsko biće ili halu-
ciniramo, tj. sanjamo ili smo pod uticajem nekih hemijskih supstanci. 

3.3. Svjesnost i mogućnost gledanja 

Iz literature i priča pojedinaca, primjećujemo da je vrlo vjerovatno i moguće 
uspostaviti kontakt sa energetskim bićima iz viših nivoa. Informacije su 
različite i teško je reći što je tu istina, a što ne. Međutim, sa sigurnošću 
mogu da potvrdim, da duhovno razvijeni pojedinci komuniciraju na as-
tralnom i mentalnom nivou. Astralni i mentalni nivoi su još uvijek produkt 
našeg organizma, pa takav odnos možemo primiti kao istinit, iako astralni 
i mentalni nivoi nijesu uhvatljivi i nijesu fizički. Morali bi prihvatiti da su 
oba nivoa, kako astralno, tako i mentalno, vezni članovi između fizičkog 
i duhovnog tijela. Događaji izvan tijela su vezani za energetsko polje, iz 
čega možemo da zaključimo da su oba nivoa i astralni i mentalni, iznad 
fizičkog tijela, te da su bliži duhovnom, nego li fizičkom tijelu.

Mnogi tvrde, a i moje iskustvo potvrđuje činjenicu, da pojedinci mogu 
komunicirati na duhovnom nivou. Jasno je da pojedince sa takvim duhov-
nim sposobnostima mogu razumjeti samo oni koji su duhovno iskustvo 
spontano doživjeli ili oni koji su dovoljno duhovno razvijeni, pa zato mogu 
komunicirati sa bićima iz viših nivoa. Svi ostali teško razumiju, odnos-
no teško mogu vjerovati svjedočenju drugih osoba o njihovim duhovnim 
iskustvima i događajima na nivou duša. Činjenica da danas mnogi teško 
mogu razumjeti događaje na duhovnom nivou, ne smije nas razočarati, jer 
se naše sposobnosti iz dana u dan povećavaju, pa će doći vrijeme kada 
ćemo razumjeti značaj energija i njihov oblik. Pasivno primanje događaja 
o duhovnim iskustvima, neće dovesti do toga da ostvarimo mogučnost 
komuniciranja na duhovnom nivou. To ćemo dostići samo saznanjima i 
razumijevanjem tih pojava.  

3.4. Duhovni nivo 

Naša podsvijest je povezana sa svijetom duša preko duhovne kompo-
nente, koja je u nama samima i koju smo nazvali “Unutrašnje ja” ili “Anđeo 
čuvar”, a koja je obrađena u prvom i drugom dijelu knjige o životno-
kosmičkoj energiji. Napomenuo sam da u početku duhovno rastemo tako 
što onemogućujemo ego u njegovom djelovanju, kako bi duhovna kompo-
nenta, tj. anđeo čuvar počeo aktivno djelovati. Moj savjet početnicima je 
bio upotreba sistema “uključenje - isključenje”, koji omogućava uspješnu 
realizaciju transformacijskih pravila. Slijedeći korak je bio da se treniran-
jem i ulaganjem energije, duhovna komponenta budućeg terapeuta ospo-
sobi za liječničko djelovanje, ego ili anđeo čuvar nije nadvladan, već dola-
zi do međusobne saradnje. To je dostignuće univerzalne ljubavi, đe se 
ego i “unutrašnje ja” dopunjuju i nezavisno među sobom sarađuju, što je 
primjetno kod uspješnog funkcionisanja i liječenja sa životno-kosmičkom 
energijom. 

Školovanog terapeuta po nekadašnjim mjerilima bi mogli zvati “mag”, jer 
mu u praksi uspijeva liječenje, pomaže drugima, dostigao je univerzalnu 
ljubav, ego i “unutrašnje ja” su ravnopravni, te je sposoban poučavati dru-
ge. Neko bi rekao, da je “ mag” dostigao maksimum znanja, što je u suštini 
istina, ali to se odnosi samo na događaje na zemlji, on još uvijek ne vlada 
sistemom povezivanja energija izvan našeg prostora. To može, naravno, 
usvojiti treniranjem i ulaganjem energije u duhovni rast, kako bi dostigao 
viši stepen saznanja, đe njegovo “unutrašnje ja” preuzima vodeću ulogu u 
tijelu i održava prioritet nad egom, a ego se skoro ne vidi. 

Konačni cilj je da “unutrašnje ja” preuzme kompletnu funkciju organizma 
i počne u njemu gospodariti. To je trenutak duhovnog rasta, kada nam 
više nije potrebno fizičko tijelo i nije potrebno da se ponovo reinkarnira-
mo u slijedeći život ili kako je Buda rekao prije smrti: “To je moja zadnja 
inkarnacija”. U tom stanju, kada još fizički postojimo, djelujemo na okolinu 
tako da ego, koji je sada već postao božanski, daje anđeoske zadatke 
“unutrašnjem ja” za realizaciju i mi tada djelujemo kao posvećeni ljudi. 

Teško je vjerovati da čovjek može samo sa svojom voljom napustiti svoje 
fizičko tijelo, a da kod toga još djeluje na zemlji. Neki duhovni pokreti 
tvrde, da to mogu mislioci zemlje koji žive u visokim planinama, kao što su 
Himalaji ili visoke planine Amerike - Andi i Kordiljeri, te da oni vode global-
nu politiku na zemlji. Skoro bi se usudio reći, da energetska bića mogu 
djelovati na nas zemljane, da nam intuitivno dostavljaju informacije, da sa 

njima imamo neki blagi kontakt, ali da teško možemo shvatiti što je sve 
to. Prije bih mogao vjerovati da su pomenuti mislioci ili mudraci odnosno 
duše naših predaka u stvari energetska bića iz svijeta nad nama, svijeta 
energija, ali je moguće i da su to jednostavno naši neaktivirani zapisi, pro-
grami u našim genima, odnosno produkti našeg mozga. 

Možda se mi prema bićima iz svemira ponašamo, kao što se ponaša 
delfin prema nama ljudima, kada pokušavamo razumjeti bića iz svemira, 
sarađivati sa njima. Međutim, mi nemamo dovoljno energetskih sposob-
nosti, radi toga što smo vezani za fizičke događaje, kao što je delfin vezan 
za vodu. To nas sputava da te organizme, energetske programe, potpu-
no razumijemo ili da sa njima ostvarimo prijatan kontakt. Samo visoko 
duhovno razvijeni ljudi imaju mogućnost uspostaviti kontakt sa energets-
kim bićima iz drugih dimenzija i komunicirati sa njima. Naš trodimenzio-
nalni prostor praktično predstavlja prepreku pri shvatanju i upoznavanju 
ponašanja energetskih tijela iz viših nivoa i mogli bi zaključiti da ljudska 
vrsta mora duhovno napredovati u svim slojevima i tako prihvatiti svemir-
ska načela. 

3.5  Povezanost sa energijama svemira  

Energetska bića iz svemira su stalno oko nas, prisutna su na zemlji, usko 
su povezana sa našim životom, samo što ih mi ne možemo opaziti našim 
čulnim senzorima. Zato se postavlja pitanje kako ih registrovati, kako bis-
mo barem površno dobili neko saznanje da je to istina i da se oni nala-
ze među nama. U literaturi možemo pročitati, da su ljudi kroz vjekove 
tražili te mogućnosti postavljali pravila, čak su dokazivali da imaju vezu 
sa energetskim bićima. Međutim, pravih dokaza nije bilo. Ti ljudi su se 
deklarisali kao tzv. “veliki magovi”, skrivali se iza inicijacija, tajnih riječi ili 
zakletve nekom idolu, vjerovatno samo zato jer i sami nijesu vjerovali u 
ono što su dokazivali. Takva sumnjiva dokazivanja ne možemo prihvatiti 
kao istinita, jer je veza sa energetskim bićima koja nemaju fizičke oso-
bine, moguća samo preko ličnog duhovnog razvoja, koji preko osvojene 
univerzalne ljubavi omogućuje formiranje ličnog sistema govornog jezika 
i komunikaciju sa njima. 

Mogu da naznačim da se komunikacija sa energetskim bićima izvodi 
preko govora slika i simbola, te da je to osnovni sistem sporazumijevanja. 
To takođe potvrđuje činjenicu da se duhovno razvijeni ljudi, adepti koji 
govore različite jezike, mogu među sobom normalno sporazumijevati. Oni 

upotrebljavaju govor slika, koje poznaju svi i već imaju kontakt sa ener-
getskim bićima na zemlji ili svemiru. U prošla dva dijela, dvije knjige o 
životno-kosmičkoj energiji, napomenuo sam da je osnovni jezik mozga 
- jezik slika i simbola. Mogu dodati još i to, da je razgovor preko slika 
prelazna metoda sporazumijevanja na višem nivou svijesti i nezaobilaz-
no je potreban za komuniciranje sa energetskim bićima i za mogućnost 
čitanja zapisa svemira, koji na žalost običnom čovjeku još uvijek nijesu 
poznati.

Eksperimenti dokazuju da je sa ulaganjem energije moguće izmisliti ener-
getsko biće, kako bi to biće postalo vidljivo našem oku. Sa tim postupkom 
možemo zamisliti da je energetsko biće neki nama poznati svetac, uložiti 
u njegov oblik energiju i postaće vidljiv svakom, pa i običnom čovjeku. 
U ovoj temi, koja je preopširna za našu materiju, možemo za potrebe 
liječenja sa životno-kosmičkom energijom izdvojiti onaj dio koji omogućuje 
ličnu komunikaciju na nivou duše. Terapeut mora za bolesnog pacijen-
ta dobiti odobrenje za intervenciju na nivou duše, kako bi je po potrebi 
ozdravio i produžio njen život ili od duše dobio odobrenje da se ona može 
zamijeniti, tj. da u pacijentovo tijelo može da se useli druga, slična duša i 
tako produži život fizičkom tijelu. 

Primjeri potvrđuju da je liječenje i zamjena duše moguća, te da terapeuti 
uspostavljanjem kontakta sa energetskim tijelom pacijenta u stvari prave 
prvi korak ka kontaktu sa dušama ljudi, a takođe po mogućnosti uspostav-
ljaju vezu sa bićima u svemiru. Slijedeća stepenica koju terapeut prelazi u 
povezanosti sa dušama, svakako je kontakt sa energetskim dušama oko 
sebe, a na kraju uspostavlja kontakt sa energetskim tijelima iz viših nivoa 
ili svjetova svemira. Jedina baza za ovakav postupak uspostavljanja kon-
takta sa dušama nesumnjivo su doživljeni lični primjeri i lično mišljenje, 
kao i mišljenja stručnjaka za to područje, adepta ili duhovno razvijenih 
pojedinaca.  

Zato ću ja u ovom posljednjem dijelu, trećoj knjizi o životno-kosmičkoj 
energiji i njenom djelovanju, sagledavši tematiku u cjelini, dati primjere iz 
svoje dugogodišnje prakse, koji će podržati sistem liječenja i dati terapeu-
tu uporište i savjet u pojedinim primjerima liječenja. To što sam pomenuo 
raspravu o energetskim bićima sa viših nivoa i mogućnost da uspostavimo 
kontakt sa njima sistemom univerzalnog sporazumijevanja, nije pokušaj 
da to stanje na tako kratak način analiziram, već sam temu pomenuo 
radi prihvatanja načela spoznaje pojedinih uzroka za teške bolesti, koji 
se uvijek nalaze na nivou energija. Bez obzira na to da li su uzroci bolesti 

vezani za naš organizam, komplementarne energije, reinkarnaciju ili neka 
druga bića koja imaju ili nemaju fizičku osnovu, moramo sve te uzroke 
poznavati, prepoznati i ozdraviti, ako želimo kao terapeuti postići uspješna 
ozdravljenja. 

3.6. Mi smo bića svemira   

U gore pomenutoj raspravi pokušao sam da ukažem na određeno 
mišljenje o našem fizičkom životu i uticaju zakona svemira, sa ciljem da 
ih pravilno upotrebljavamo kod energetskog liječenja. Moramo biti svjesni 
da sva ta znanja potvrđuje stvarnost, da smo mi bića svemira, da bez 
svemirskih zakona ne možemo opstati, te da zemlja daje dodatne uslove 
koji omogućuju takav fizički oblik života koji mi poznajemo. Ako ne bi bilo 
zemaljskih uslova za život, ne bi bilo ni fizičkog tijela, ni života na zemlji, 
niti bi svemir funkcionisao normalno u potpunosti. Tako, kada bi na zemlji 
život prestao postojati, svemir bi tada pretvorio sve što je zemlja stvorila u 
neki drugi energetski oblik, usklađen sa njegovim zakonima i funkcionisao 
bi normalno. 

Ipak, moramo prihvatiti da mi nijesmo bića zemlje, već bića svemira i 
svemirskih uslova, koji djeluju usklađeno sa zemaljskim uslovima i daju 
uslove za život na našoj planeti. Naše “unutrašnje ja” ili “anđeo čuvar” pred-
stavlja vezu i osnovu koju nam daje svemir. “Unutrašnje ja” je dio svemira, 
dio tog zakona koji je svuđe prisutan i međusobno povezan. “Unutrašnje 
ja” je veza sa svemirskim izvorom, koja je preko duše uskladištena u 
fizičkom tijelu. Ako bi upoređivali neku mašinu, npr. poput podmornice, 
koja omogućuje život u drugim uslovima, kapetan i posada podmornice bi 
predstavljali “Unutrašnje ja”, tj. duhovnu komponentu živog organizma, a 
gvozdena podmornica bi predstavljala fizičko tijelo. Kada kapetan napusti 
podmornicu, tada podmornica predstavlja jednu uređenu gomilu gvožđa, 
mašina i drugih materijala, odnosno mrtvu stvar koja nikome ne služi, 
već zauzima neki prostor i sa vremenom polako propada. Isto tako je i sa 
našim organizmom, kada duša ostavi tijelo, ono postane neupotrebljivo, 
nepokretno, mrtvo, te počne da se raspada, ponekad nešto brže. 

Čovjek je podmornicu napravio da bi omogućio život u drugoj sredini, te 
u drugim uslovima za život, pa je isto tako duhovni program svemira ili 
kako bi neki ljudi rekli religiozni bog stvorio živo biće, kako bi duša mogla 
upravljati i živjeti sa njime. Sva živa bića imaju preko duše ili “unutrašnjeg 
ja” direktnu vezu sa osnovnom energijom svemira iz koje crpe tu energiju 
i znanje, te tako posredno omogućuju lični razvoj. 

Duša nije statična i nema neki stalni oblik. To je višedimenzionalni sistem, 
koji neprekidno djeluje iz svemira i to za svaki organizam posebno. Kada 
duša odluči da preuzme fizičko tijelo, ona izabere partnere, oca i majku, 
dolazi do oplođenja i dijete dobija sve osobine duše koja ga je izabrala 
i koja će se u njemu razvijati. Duša se manifestuje u fizičkom tijelu kroz 
aktivirane genetske programe, a to možemo viđeti kod đeteta kao njegovu 
nadarenost od rođenja. One genetske programe koje duša nije aktivirala 
radi svoje nerazvijenosti ili se nijesu aktivirali radi negativnog životnog 
iskustva, kod đeteta opažamo kao nesposobnost da shvati određenu ma-
teriju, koja je uvijek tijesno vezana za pomenute nerazvijene genetske 
programe.  

Duša uči iz života u život, mijenjajući fizička tijela i bogata je toliko, koliko 
je genetskih programa već aktiviranih u fizičkom tijelu. Ako grubo uporedi-
mo dušu kao operatora na kompjuteru, a kompjuter kao fizičko tijelo, koji 
za upotrebu imaju ogroman broj različitih programa u memoriji, viđećemo 
da će biti aktivni samo oni programi koje operator poznaje, a svi drugi 
programi ostaće neaktivni i neupotrijebljeni. Sa dušom je slično, ona akti-
vira u đetetu samo one genetske programe koje poznaje i dijete pokazuje 
nadarenost upravo za ta područja koje definišu geni. Ostali programi su 
neaktivni i teško upotrebljivi. Radi toga, duša ih mora upoznati i naučiti ih, 
a to je jedna od njenih uloga na zemlji. Kod čovjeka možemo to primjetiti 
na osnovu toga što je kroz život nešto naučio, pridobio neko znanje i sa 
teškom mukom aktivirao genetske programe za to područje. Duša mu je 
omogućila da aktivira genetske programe isključivo radi svog ličnog raz-
voja, a nikako ne radi razvoja tijela. Tijelo je beznačajno u ovom procesu, 
isto tako kao što je u gornjem primjeru bila nevažna podmornica, jer su i 
podmornica i ljudsko tijelo samo sredstva koja omogućuju duši, odnosno 
čovjeku, da ispune svoje aktivnosti.

Kako je fizičko tijelo za vrijeme života zavisno od duše, bez obzira na 
to da li je tijelo zdravo ili oštećeno? Invalidno tijelo duša upotrebljava za 
saznanja i svoj razvoj u takvom tijelu, pa je tako potrošeno tijelo na ni-
vou duše potpuno izjednačeno sa zdravim tijelom. Ako se, npr., kod neke 
nesreće tijelo povrijedi i ako takvo ranjeno tijelo duša ne želi, ne sviđa joj 
se, onda će duša to tijelo napustiti, a povrijeđeni čovjek će umrijeti, dok u 
slučaju da takvo potrošeno tijelo duša prihvati, tijelo neće biti napušteno i 
život će se nastaviti. Takođe, u slučajevima kada čovjek po svom ličnom 
opredjeljenju živi život na svoj način, a suprotno od želje duše, ona će ga 
na to upozoriti sa bolešću ili nekom nesrećom, kako bi postao svjestan da 
radi suprotno od zakona prirode. Kada duša nauči sve zbog čega je došla 

u određeno fizičko tijelo, napušta to tijelo i uzrokuje njegovu prijevremenu 
smrt. Isto tako duša napušta tijelo kada je ono neupotrebljivo radi starosti 
i duši ne nudi više mogućnosti za nova saznanja. 

3.7. Uloga životno-kosmičke energije 

Vjerujem da nije bilo suvišno što sam upoređivao primjer neke jednostav-
ne mašine i na osnovu toga pokušao svakom čitaocu prikazati i omogućiti 
da razumije djelovanja našeg tijela. Rekao sam da je duša slična kapeta-
nu podmornice i da je podmornica slična tijelu. Za kompletno objašnjenje 
tog stanja i normalnog djelovanja, kako tijela, tako i podmornice, potrebno 
nam je i gorivo, kao što postoje i posljedice funkcionisanja tih sistema. 
Životno-kosmička energija za naše tijelo znači gorivo, a njena posljedica 
je život i njegove životne aktivnosti. Međutim, bioenergija je posljedica re-
zultata tog djelovanja, kao što je temperatura posljedica djelovanja nekog 
motora.  

Duša upravlja svim sistemima i organima tijela, sa cijelim organiz-
mom i našom sudbinom, ona je kao kapetan lađe na otvorenom hori-
zontu života.

Treći postojeći faktor, pored duše i tijela, je životno-kosmička ener-
gija, koja pokreće tjelesni sistem i omogućuje njegovo svjesno i ne-
svjesno djelovanje. 

Duša od oplođenja do rođenja kontroliše rast đeteta preko genetskih pro-
grama, isto tako duša kontroliše sistem poroda, cjelokupni sistem funkci-
onisanja i način života, sve do smrti, kada duša napušta tijelo i tijelo po-
staje neupotrebljivo. Npr., uzmimo slučaj funkcionisanja nekog organa u 
tijelu: duša preko odgovarajućih centara i ćelija komande u mozgu aktivira 
genetske programe za taj organ. Organ prima iz hrane ili okoline životno-
kosmičku energiju i počinje funkcionisati, izvoditi određene radnje koje od 
njega zahtijeva ljudsko tijelo. Organ u tijelu prima toliko životno-kosmičke 
energije, koliko mu je u tom trenutku potrebno, a posljedica tog djelovanja 
je energija koju tjelesni organ predaje u okolinu u obliku bioenergije. Od-
nos između životno-kosmičke energije koju prima organ i bioenergije koju 

predaje u okolinu, odličan je indikator djelovanja, odnosno funkcionisanja 
organa. Ako je bioenergija oko organa slaba, polje aure malo, organ djelu-
je oslabljeno, nešto mu smeta ili je oslabio i zbog toga će oboljeti. Osnovni 
princip liječenja sa životno-kosmičkom energijom bazira se na osnovu te 
dvije energije.

Prvo, mjerenjem bioenergije oko organa utvrđujemo kako funkcioniše 
taj organ i drugo ako je bioenergija slaba, kanalisanjem životno-
kosmičke energije to stanje popravimo, te otklanjanjem uzroka 
slabog nastalog stanja na organu, omogućimo odbrambenom sis-
temu tijela da popravi slabo stanje i da izliječi taj organ.

Saznanje da duša ima glavnu ulogu u životu, vrlo je značajno kod liječe-
nja i traženja uzroka zašto je tijelo oboljelo i što to radimo protiv zakona 
prirode. Uzrok bolesti i različiti oblici bolesti kao posljedica energetskog 
oštećenja, upozoravaju nas, da terapeut sa životno-kosmičkom energijom 
mora biti dobro istreniran za većinu bolesti i nezdravih stanja organa tijela, 
ako želi da uspješno liječi. Primjeri iz prakse potvrđuju da je kod svakog 
primjera bolesti neophodno potražiti uzroke slabog stanja organizma i te 
uzroke na energetskom, odnosno duhovnom nivou takođe ozdraviti. Ne 
smije nam smetati što se neko energetsko oštećenje može različito ma-
nifestovati u različitim tijelima, jer se svako tijelo svojstveno odaziva u 
zavisnosti na ličnu konstrukciju i aktivirane genetske programe, koji omo-
gućuju odbranu organizma. Radi toga su svi različiti programi kod uzroka 
energetskog oštećenja vrlo značajni i terapeut mora biti svjestan da pozi-
tivnih i trajnih ozdravljenja neće biti, ako ne uzme u obzir sve uzroke i ako 
sve njih takođe ne ukloni.

3.8. Svijet duša 

Danas, na nedovoljno visokom tehničkom nivou koji je dostigla ljudska 
vrsta, teško da bi mogli potpuno opisati ili čak prikazati život duša i njihovu 
ulogu u svemiru. To je svijet koji nam je potpuno nepoznat i svaki pokušaj 
pojedinca da da neki pogled na život duša, izložen je velikom riziku. Mno-
gi su pokušali, kao što možemo viđeti iz literature, da iz različitih uglova 
postave principe i pogled na svijet duša, te njihov odnos u svemiru. Ubije-

đen sam da su skoro svi ti pogledi bili pogrešni, jer su ta objašnjenja bila 
vezana za religiju i psihologiju. Posebno možemo staviti pod znak pitanja 
ezoterično gledanje, jer kako danas neki ezoterični mislioci govore: “takva 
im je objašnjenja prenio anđeo čuvar ili unutrašnji vodič, kojima bi morali 
svi vjerovati!” Naime, bilo religija, anđeo čuvar, odnosno unutrašnji vodič, 
psihologija ili ezoterika, sve je to ljudski proizvod i pogled na ta stanja, 
pogled sa pozicije fizičke ravni, te nije ni približno primjeren temeljima 
duhovnog nivoa.  

Koliko je to danas širokoj javnosti poznato, predviđam da su naše duše 
programirani energetski oblici, koji prevazilaze zemaljske dimenzije i 
predstavljaju nerazumljivo područje, ako ga posmatramo sa pozicije na-
šeg fizičkog svijeta. Nas ograničavaju uslovi u kojima živimo na zemlji i 
naš mozak je još u razvojnoj fazi velikih ličnih mogućnosti, te kako bi dje-
limično mogli razumjeti takav svijet, moramo upotrijebiti mogućnosti koje 
nam pružaju matematičke nauke. Testiranje mjerenjem je pokazalo da 
duša funkcioniše na različitim nivoima, u mnogobrojnim vezama, u višedi-
menzionalnom obliku i u, za čovjeka još neotkrivenoj okolini. Evolucija čo-
vjekovog mozga je stigla do nivoa da današnji mislioci, svjesni neznanja, 
pokušavaju dati neku sliku okoline i viziju svijeta duša, ali njihove teze su 
međusobno skoro uvijek potpuno različite i skoro uvijek sumnjive.

Neće biti suvišno da se prisjetimo primjera delfina i njegove mogućnosti 
da shvati uslove života ljudske vrste na zemlji iz pogleda života koje on 
ima u vodi. Njegova anatomska struktura bez udova ograničava ga da 
izađe iz vode na kopno, upozna život čovjeka i njegove mogućnosti za 
podjednaku saradnju i sporazumijevanje. On može prosuđivati o ljudskoj 
vrsti i njenim mogućnostima jedino preko sistema bolesnih dresura koje 
čovjek izvodi nad njim i ništa više. Sluša čovjeka, pokušava razumjeti 
njegove komande kako bi ga zadovoljio svojom poslušnošću za nagradu 
u vidu hrane, tj. za nekoliko bijednih komada ribe. 

Delfin, kako vidimo iz reakcije na komande čovjeka, vjerovatno prosuđuje 
o čovjeku i njegovim mogućnostima na isti način kao što mi sada razmi-
šljamo o duši i njenom svijetu. Mi nemamo određenih parametara duše 
za funkcionisanje u njenom svijetu, isto kao što delfin nema udove za 
funkcionisanje u našem svijetu i isto tako kao što delfin ima problema da 
shvati naš sistem života i naš svijet, naš nivo funkcionisanja, imamo i mi 
problem da shvatimo život duše i njene uslove bitisanja. 

Evolucija vrste je velika nepoznanica i mogli bi reći da su se vrste pri-
lagođavale uslovima za život na zemlji i da je moguća varijanta da je u 
evolucijskom procesu prije milijardu godina, delfin bio čovjek. Čovjek je 
ostao bez hrane na kopnu, ali kako je hrane u vodi bilo u izobilju, on je 
odlučio da živi od blagodeti vode. Evolucija je obradila njegovo tijelo na 
najbolji mogući način za nove uslove života u vodi i dobio je takvo tijelo 
kakvo danas ima delfin. To ga na njegovu nesreću danas ograničava u 
mogućem shvatanju nastale situacije, pa je za njega čovjek postao velika 
nepoznanica, iako možda imaju iste korjene. 

Ako sve skupa obuhvatimo i napravimo zaključak, viđećemo da čovjek i 
delfin mogu shvatiti samo toliko, koliko im dozvoljavaju fizičke mogućnosti 
života u svojoj okolini, sve ostalo je za sada samo pretpostavka o moguć-
nosti shvatanja života na višim nivoima koje čovjeku omogućuje apstrak-
tni način razmišljanja i vizije ličnih duhovnih stanja pojedinaca. Sigurno je 
da mi, ljudi, a možemo reći i vrste, možemo presuđivati o osobinama bića 
sa viših nivoa, samo za onaj dio njihovog uticaja, koji je u direktnoj vezi sa 
funkcionisanjem i djelovanjem na naš organizam i naš život. Čovjek je za 
taj dio povezanosti sa bićima sa viših nivoa  danas umno i misaono spo-
soban on razumije, pa mu za objašnjenja, za mnoge poglede i događanja 
na višim nivoima života nijesu više potrebni ni religija, ni neki filosofski ili 
ezoterični smjerovi.

3.8.1. Pogled na stanje duše u čovječijem tijelu 

Gornja objašnjenja i možda jednostavna upoređivanja delfina i čovjeka 
dovode nas do zaključka da je ponašanje duše u našem tijelu jedino mo-
guće područje, koje nam omogućuje da sa analizom djelovanja duše u čo-
vjeku, dobijemo pregled ljudskog ponašanja kao odaziv na to djelovanje i 
sa time mogućnost korišćenja duše i njenih osobina za liječenje ili održa-
vanje zdravlja. Ljudske duše su međusobno vrlo slične, imaju mnogo jed-
nakih osnovnih parametara koji definišu oplođenje, porođaj, ljudski oblik, 
ponašanje i kompletan nesvjesni dio i nekoliko svjesnih dijelova funkcioni-
sanja organizma za vrijeme života. Tako priroda odvaja vrste između sebe 
i po običaju ih međusobno ne udružuje u zajednički način života. Čovjek je 
zakoračio u sistem prirodnih pravila i ukrštanjem sličnih vrsta na osnovu 
genetske strukture dobio nove vrste, radi poboljšanja kvaliteta te vrste za 
potrebe čovjeka, kao što je to slučaj npr. sa žitaricama.



49

Svaka vrsta ima karakteristične osobine, koje u fizičkom tijelu formira 
duša preko genetske strukture i definiše međusobno ponašanje jedinki. 
To omogućuje socijalnu strukturu vrste i udruživanje u određene grupe, 
koje povezuju ista opredjeljenja i ideali. Danas nam je poznato da nijedna 
organizovana struktura kod ljudi ne bi funkcionisala da ljudi između sebe 
nemaju određene jednake parametre. Društvene, religiozne, stranačke ili 
klupske organizacije, ne bi mogle opstati da članovi takvih struktura ne-
maju iste osobine, koje diktiraju pravila tih organizacija. Sve te poglede i 
konstatacije moramo uzeti u obzir kada dijagnostikujemo stanje pacijenta 
i tražimo uzroke njegovog slabog stanja organizma.

Posebno moramo biti pažljivi kada gledamo i liječimo porodične poteško-
će, koje stvaraju velike probleme, a da toga partneri nijesu ni svjesni. U 
narodu su poznati izrazi: “velika duša”, “zla duša”, “dobra duša”, “pokva-
rena duša”, “nemoguća duša” i sl., koji zajedno upozoravaju na određene 
osobine, zajedničke karakterne osobine ljudi koje se izražavaju u okolini, 
te gledanje okoline na njih. 

3.-1.	 Janko je bio moj dobar prijatelj, pedagog, poznavao je psihologiju 
i imao je osobinu da kod skoro svakog razgovora o ezoteričnim 
saznanjima dotakne neko psihološko pravilo, ako bi slučajno prili-
kom diskusije zapali u neke dileme. Moj komentar je bio da se mi 
družimo i mirno raspravljamo, te da za to možemo zahvaliti samo 
tome što naše duše imaju slične osobine i sa time jednako otvo-
rene genetske programe, koji nam omogućavaju skladan i miran 
razgovor, te prijatno ponašanje. Dodao sam još i to, da su neki 
ljudi vezani jedni za druge tako jako, da takvu međusobnu pove-
zanost ne nalazimo ni kod jednojajčanih blizanaca. 

	
Janko se nasmijao i počeo pripovijedati da sam u tom pogledu 
u pravu, jer poznaje jednu porodicu iz njegove zgrade, koja se 
baš tako ponaša, muž i žena, baš prema mom opisu. Nastavio je: 
“Stanovali su u zgradi, sprat ispod mog, imali su sina i ćerku. Muž 
je uvijek vozio ženu u trgovinu, na posao, na izlete i sl., što je stva-
ralo utisak da žena nema smisla za vožnju auta, a sa takvim po-
našanjem nijesu privlačili neku posebnu pažnju komšija. Đeca su 
odrasla, oni su u međuvremenu sagradili kuću i odselili se. Žena 
je i dalje posjećivala frizerku u našoj zgradi, pa ju je muž svaki 
put vozio i čekao u kolima. Ponekad je to trajalo sat, a nekada i 
tri sata, ali on je uvijek čekao u kolima bez obzira na vremenske 
uslove, da li pada kiša ili snijeg, duva vjetar ili je sunčano.

Ispričao sam to prijatelju na poslu, koji ima sagrađenu kuću pored 
njihove i pitao ga da li se nekadašnje komšije ponašaju isto kao 
kod nas, kada nijesu mogli živjeti jedno bez drugog. Odgovorio 
mi je da su se već svi navikli na njih i da više nikom nijesu inte-
resantni. Svi znaju da su kod gradnje kuće “jedno drugome držali 
lopatu”, to dvoje ljudi ne mogu živjeti jedno bez drugog, te im naj-
teže pada pomisao da se jedno od njih razboli. Za takav slučaj ne 
mogu naći logično objašnjenje i počeo sam sam sebe mrzjeti, jer 
za njega nijesam našao neko psihološko rješenje”.

Svi smo Janka provocirali. Čudno nas je gledao, posebno kada sam mu 
rekao da je taj slučaj karakterističan: kada dvije duše imaju iste parame-
tre i ako se nađu skupa, teško da ih neko može razdvojiti. Za takav par 
imamo riječit naziv, a to je “Duše blizanci” i vrlo rijedak su slučaj da ih 
možemo sresti u životu. On ima sreću, što je mogao tu pojavu zavisnosti 
jednog od drugog posmatrati i procijeniti koliko je taj zakon povezanosti 
dviju duša jak. Vjerovatno je takav slučaj “Duše blizanaca” prikazao i en-
gleski pjesnik i dramski pisac Šekspir (Shakespeare), kad je u tragediji 
“Romeo i Julija” u trenutku nužnog razdvajanja dviju zaljubljenih osoba 
prikazao da njihovo razdvajanje znači smrt i završio tu tragediju njihovim 
samoubistvima.

4. POSTUPAK LIJEČENJA 

Ako je naše tijelo tokom svog djelovanja usklađeno sa zakonima prirode, 
ono neće imati poteškoća sa zdravljem. Grubo rečeno, bolest nas upo-
zorava na tijelo, govori nam da sa njime ne postupamo pravilno, da nijesmo 
usklađeni sa okolinom, da se suprostavljamo prirodnim zakonima, te radi 
toga doživljavamo posljedice u obliku bolesti. Danas teško možemo ispu-
niti potrebu da živimo u skladu sa prirodom, jer živimo u urbanim sredina-
ma, trpimo posljedice privrednog razvoja, izloženi smo štetnim zračenjima 
različitih izvora i stalno smo pod uticajem različitih energija iz okoline, što 
sve skupa onemogućuje naše prilagođavanje prirodi i život bez bolesti. 
To postavlja uslove i govori da je našem organizmu, koji ima vrlo dobar 
odbrambeni sistem za održavanje zdravlja, povremeno potrebno pomoći 
da to zdravlje održi ili, ako je bolest nastala, da se nakon slabog stanja 
organizma povrati, te da savlada bolest i moguće posljedice.  

4.1. Značaj pravilnog liječenja 

U prvim dvijema knjigama o životno-kosmičkoj energiji opisao sam liječenje 
sa kojim možemo, dovođenjem energije i kontrolom stanja u organizmu, 
održavati zdravlje i pomagati odbrambenom sistemu tijela da u slučaju 
njegove ugroženosti, ugroženosti sistema i organa tijela, savlada bolest. 

Tijelo smo razdijelili na dva dijela:

energetski dio-	
fizički dio. -	

Bolest, od njenih uzroka pa sve do posljedica koje nastaju na organizmu 
tijela, dijelimo na tri stepena: 

prvi stepen se nalazi na energetskom tijelu, -	
drugi stepen je na energetskom tijelu, samo što je uticaj na fizičkom -	
tijelu uočljiv, 

treći stepen je na fizičkom tijelu, đe su već vidljive posljedice na -	
organizmu. 

Praksa je pokazala da najprije treba očistiti, odnosno ozdraviti energetsko 
tijelo i nakon određenog vremena, najbolje nakon dva dana, liječiti fizičko 
tijelo. Fizičko tijelo zavisi od energetskog, kao i energetsko od fizičkog, 
te zbog toga teško možemo napraviti realnu ocjenu stanja na fizičkom 
tijelu, ako energetsko tijelo nije zdravo. Isto tako teško možemo ocijeniti 
stanje na fizičkom tijelu, ako smo prije toga u energetskom tijelu kanalisali 
energiju, a fizičko tijelo se još nije priviklo na novo stanje, niti se odazvalo 
na novo stanje energija. 

Ukratko rečeno: 

ozdravimo energetsko tijelo, -	
s-	 ačekamo dva dana i, kada se fizičko tijelo privikne na novo stanje, 
napravimo terapiju na fizičkom tijelu. -	

4.2. Prva terapija 

Na energetskom tijelu najprije pregledamo oštećenja iznad dijafragme, 
tražimo mjesta: 

bez energije - vakume, -	
suvišne energije - duše umrlih, -	
programirana energetska tijela,-	
kombinovane uticaje različitih energija-	

i ozdravimo ih upotrebom prvog i drugog transformacijskog pravila. Sko-
ro svi uzroci za oštećenje energetskog tijela iznad dijafragme potiču od 
energetskog izvora. Međutim, oštećenja ispod dijafragme su po pravilu 
fizičkog izvora; njih liječimo kao i oštećenja iznad dijafragme. Najteža 
oštećenja energetskog tijela organizma nastaju namjenskim uticajem 
protokola uroka, prokletstva i magije, koji djeluju kao pumpa za uništenje 
energetskog potencijala. Njih liječimo posebnim postupkom koji uništava 
njihov programski sistem za djelovanje i neutralizuje negativni energetski 
uticaj na tijelo.

Pored energetskih oštećenja koje terapeutski popravljamo na prvoj tera-
piji, moramo obavezno pregledati i: 

	kičmu i sve njene pršljenove, -	
krv,-	

koji u stvari predstavljaju dio fizičkog tijela, ali ih moramo pregledati, jer di-
rekno utiču na energetsko tijelo. Svaki pršljen kičmenog dijela kontrolišemo 
i ako utvrdimo da je bez energije, četvrtim pravilom povratimo tu energiju. 
Isti postupak ponovićemo da tako uradimo za krv i po potrebi povratićemo 
energiju krvi i koštane moždine. 

Na kraju kontrolišemo energetsko stanje:

komplementarnog partnera, -	

i ukoliko je on bez energije, sa trećim transformacijskim pravilom mu pov-
ratimo energiju i spojimo komplementarnog partnera i pacijenta. 

Vrlo značajno je voditi evidenciju zdravstvenog stanja pacijenta, prije i 
poslije terapije, radi pravilnog pristupa tretmanu fizičkog tijela, te sa 
pravilnom evidencijom omogućiti drugom terapeutu da nastavi liječenje u 
slučaju potrebe. 

4.3. Druga terapija 

Kao što sam pomenuo, poslije dva dana od prve terapije, napravimo dru-
gu terapiju na fizičkom tijelu. Značaj prve terapije i odaziv fizičkog tijela 
na kanalisanu energiju je veoma velik, pa zato treba odmah na početku 
druge terapije prekontrolisati energetsko stanje tijela, kako bismo tačno 
ustanovili novo stanje, da li je tijelo održalo energiju od prve terapije ili ne i 
da li je ono ponovo u slabom stanju. Ako je zaista slučaj da je energetsko 
tijelo ponovo slabo, to znači da nijesmo našli sve uzroke oštećenja aure ili 
je, pak, djelovanje različitih protokola uroka, prokletstava i magije ponov-
ljeno na pacijentu u sadašnjim uslovima. Moramo paziti na genetska 
oštećenja, koja djeluju do sedme generacije i koja su čest uzrok bolesti, 
a vezani su za uroke i prokletstva. Terapeut treba svim potomcima koji 
imaju oštećene gene da ozdravi to stanje na nivou energija, tj. blokira 
štetne protokole i popravi oštećene gene.

Samo ako, odnosno kada je aura čista, nakon ozdravljenja energetskog ti-
jela, terapeut izvodi drugu terapiju, terapiju sistema i organa u tijelu. Stanje 
u kojem je fizičko tijelo neopterećeno jer je energetsko tijelo ozdravljeno, 
omogućuje vrlo tačno mjerenje energetskog stanja na organima i sis-
temima tijela. Kod te terapije pregledamo sisteme u organizmu, žlijezde i 
regulaciju određenih sastava u organizmu. 



54

Kontrolišemo funkcionalne sisteme organizma:

živčani, vidni, slušni, za miris, za ukus, disajni, krvni, probavni, -	
mokraćni, reproduktivni, seksualni, koštani, mišićni i kožni sistem,

po metodu kontrole cjelokupnog sistema organizma i po potrebi još i nji-
hove organe. Kada sistem kod mjerenja energije sistema ima vrijednost 
veću od tri, to znači da je sistem zdrav, a ako ima manje od tri, sistem je 
slab. Kod slabog sistema napravimo transformaciju sa četvrtim pravilom, 
pa ako sistem energiju zadržava, to znači da je dobar, zdrav, dok ako 
energiju ne zadržava i brzo mu pada, tj. brzo je gubi - to znači da je neki 
organ u njegovom sastavu bolestan. Mjerenjem odredimo bolesne organe 
i na njima obavimo liječenje, tj. na njima izvršimo transformaciju. 

Na osnovu mojih iskustava, mogu kazati da većina organa poslije trans-
formacije zadržava energiju, te tako i cijeli kontrolisani sistemi, što znači 
da nijesu bolesni i da su imali slabu energiju radi opterećenosti drugih 
organa koji su vjerovatno bolesni i bez energije. Teško bolesne organe u 
nekom sistemu liječimo tako da im čestim kanalisanjem životno-kosmičke 
energije, odnosno transformacijskim pravilom, održavamo energiju toliko 
vremena da organizam prihvati zdravo stanje energije i zadrži ga. Ne 
smijemo zaboraviti na slučajeve đe bolest ostavlja teške posljedice na 
organizmu i kada je potrebno da sarađuju svi, te da pacijenta pošaljemo 
na medicinsko liječenje. 

Žlijezde u organizmu:

jajnici, sjemenik, nadbubrežna žlijezda, pankreas-gušternjača, jetra, -	
slezina, timus, štitna, paratiroidna, epifiza i hipofiza, 

liječimo kao što smo liječili organe tijela, samo što moramo paziti da na 
pojedinim žlijezdama kontrolišemo regulaciju izlučivanja hormona i osta-
lih produkata. Regulaciju žlijezda kontrolišemo tako da mjerimo njihovu 
sposobnost izlučivanja npr. hormona i to po orgonskoj skali ili u procen-
tima. Takođe mjerimo zavisnost djelovanja jedne žlijezde od djelovanja 
druge žlijezde, što je veoma značajan podatak kod lječenja. 

Kontrolišemo određene sastojke, kao što su:

voda, limfa, kalcijum, šećer i holesterol,-	

jer nijedan podatak o stanju tijela nije beznačajan, a kod liječenja težih 
bolesti ti podaci mogu biti dobrodošli. 

4.4. Održavanje zdravlja 

Zdrav pacijent može stalnom kontrolom energije svoja oba tijela, živjeti 
zdravo, te imati život bez bolesti. Postupak kontrole definiše terapeut s 
obzirom na pacijentovo zdravstveno stanje. On poučava pacijenta o sis-
temu samostalnog održavanja zdravlja upotrebom životno-kosmičke ener-
gije i savetuje mu da u trenucima težeg oštećenja energetskog sistema 
potraži pomoć terapeuta. Pacijentu nije potrebno stalno ili periodično kon-
trolisati energetsko stanje organizma, već on mora sam pratiti stanje tijela 
i blagovremeno reagovati. Zna se desiti, da godinama zdravo živimo i da 
nije potrebno da kontrolišemo zdravlje. 

Npr., kada terapeut početnik želi održavati zdravlje svojoj rodbini i pri-
jateljima, on mora prije početka kontrole energetskog stanja organizma 
svakog pojedinca dovesti na preventivno liječenje iskusnom terapeutu. 
Takođe mora uzimati u obzir svoje zdravstveno stanje, jer će biti uspješan 
jedino kada je njegov organizam zdrav, bez bolesti. To ne znači da je 
idealno zdrav, već da svoj energetski potencijal drži pod kontrolom ili da 
tu kontrolu izvodi iskusniji terapeut, koji mu transformacijama stabilizuje 
zdravstveno stanje. 

Održavanje zdravlja je osnovni terapeutski metod i možemo je najbolje 
opaziti kod liječenja težih bolesti kao što su rak, šećerna bolest, depres-
ija i sl. Kod tih bolesti ozdravimo uzroke bolesti, saniramo posljedice na 
fizičkom tijelu i neutrališemo posljedice lijekova i neuspješnog liječenja. 
Kada se pacijent oporavi i zadrži stabilan energetski potencijal na en-
ergetskom i fizičnom tijelu, to znači da je odbrambeni sistem organizma 
preuzeo bitku sa bolešću. Da bi odbrambeni sistem bio uspješan, mi u 
intervalima terapeutskog tretmana dovodimo životno-kosmičku energiju 
organizmu i pomažemo odbrambenom sistemu da bude stalno sposoban, 
te da se do kraja obračunava sa bolešću. Poznato je mnogo primjera 
kada je medicina digla ruke od pacijenta, a da je on sa terapijom životno-
kosmičkom energijom savladao bolest i izliječio se.

4.5. Liječenje u grupi ljudi 

Energetska tijela pojedinaca su uvijek pod uticajem drugih energetskih 
tijela, posebno je to primjetno ako se nalaze jedno pored drugog. Ener-
getski oblici nepoznatih izvora preskaču sa jednog na drugo energetsko 
tijelo, dominantnost jednog oštečuje energetsko tijelo drugog i ako pojedi-

nac nema zdrav i jak energetski potencijal on biva ugrožen. To je svakod-
nevna pojava u životu u normalnoj okolini i u odnosima mase ljudi, tako 
da teško možemo spriječiti djelovanje drugih energetskih tijela na nas ako 
nemamo kompletan otporan i zdrav sistem. Poteškoće nastanju ako su 
negativni rezultati energetskih uticaja prisutni u familiji, na radnom mjestu, 
u saradnji sa drugim preduzećima, u školi, između članova u različitim 
društvima, klubovima, kućnim savjetima i sl. Svi ovi slučajevi mogu se 
transformacijama ozdraviti i neutralizisati, a jedna od mogućih varijanti je 
i uticaj odnosa građana na političke programe stranaka, kao i na njihovo 
izborno opredjeljenje i rezultat izbora. 

4.5.1. Porodica 

Na više mjesta u prošlim dvjema knjigama o životno-kosmičkoj energiji,  
pomenuo sam uzroke slabog stanja energetskih sistema članova u po-
rodici, đe se kao posljedica pojavljuje nesklad, nesporazum, svađa i sl. 
Na energetskom nivou može biti da su muškarac i žena u neskladu, da je 
muškarac u neskladu sa ženom i pored usklađenosti žene sa njim i obrat-
no, zatim može biti da je žena neusklađena sa muškarcem i da su oboje 
obdareni sa različitim energetskim potencijalima. U svim slučajevima mo-
ramo ozdraviti i prilagoditi energetske sisteme partnera da postanu kom-
patibilni, sanirati posljedice nesporazuma i stvoriti osjećaj međusobnih 
obaveza i poštovanja kod oba člana porodice. 

Teži su primjeri u porodici kada đeca nijesu energetski usklađena sa 
roditeljima i kada je potrebno đecu pravilno usmjeriti da poštuju roditelje, 
a roditelje da probaju razumjeti nadarenost đece i vrijeme u kojem nji-
hovo dijete živi. Poslije verbalne ili govorne terapije, energetski uskladimo 
odnose između đece i roditelja i obratno.

Takođe, u prvim knjigama o životno-kosmičkoj energiji objasnio sam 
primjere kada u porodici nema đece, te način liječenja trudnoće na osnovu 
usklađenosti duša đeteta, majke i oca, pa na ovom mjestu pomenuti samo 
još mogućnost neusklađenosti energetskog potencijala oca i majke koji 
žele dijete. Moguće je da partneri u takvim slučajevima nijesu svjesni toga 
stanja, pa je potrebno obaviti razgovor sa njima. Objašnjenje energetske 
neusklađenosti je za neuke pacijente neshvatljivo i zato teško primaju 
savjete. Međutim, poslije terapije i razgovora bolje primaju objašnjenja i 
sa time postižemo bolji rezultat liječenja.

4.5.2. Pacijent i radno mjesto  

Na radnom mjestu se vrlo često dogodi da pacijent i pored dobre volje i 
znanja nema dobre odnose sa saradnicima, da dolazi do blokiranja proce-
sa rada i na kraju do loših radnih rezultata. Pri takvim problemima najprije 
treba pregledati sve radne kolege našeg pacijenta i ustanoviti da li je neko 
iz radne grupe bolestan, dominantan, vampirski, zloban i na kraju da li 
je radno mjesto pacijenta ili cijelog pogona pod uticajem geopataloških 
smetnji ili pod uticajem uroka, prokletstva i magije.

Primjenom sistema liječenja na daljinu izliječimo sve slučajeve bolesti i 
uskladimo međusobne uticaje, a ako je to potrebno, predložimo direktno 
liječenje bolesnih pojedinaca, neutralisanje negativnih uticaja u radnim 
prostorijama i premještanje radnog mjesta, odnosno radnih obaveza sa 
mjesta geopataloških smetnji. Korisna indikacija stanja na radnom mjes-
tu je dobar ili loš osjećaj pacijenta prilikom dolaska na radno mjesto ili 
susreta sa radnim kolegom. Dešava se da je pacijentov pretpostavljeni 
dominantan ili vampirski tip, pa sa svojim negativnim ponašanjem pre-
ma podređenima u radnom procesu izaziva mnoge štete. Posebno je to 
primjetno kada se pretpostavljeni kreće među radnicima, crpi njihovu en-
ergiju i svi se loše osjećaju, ostaju bez elana i energije, dok šef dignute 
glave odlazi iz prostorija, napunjen njihovom energijom. Potrebna je kom-
pletna terapija i ozdraviti šefa.

Poslije toga, pacijenta i njegove radne kolege treba energetski ozdraviti 
i uskladiti da budu međusobno kompatibilni, pripremljeni za radne pro-
cese i spremni da se međusobno poštuju, te da shvate radnu saradnju i 
ponašanje na radnom mjestu, kao i da budu usklađeni sa okolinom.

4.5.3. Međusobni odnosi u preduzeću 

Mala preduzeća ili veće radionice obrađujemo u cjelini, u jednom tret-
manu. Međutim, za veća preduzeća pravimo analizu po radnim jedini-
cama. Mala preduzeća ili veće radionice, kancelarije i poslovne jedinice, 
liječimo kao što sam opisao u uputstvu za liječenje pacijenta na radnom 
mjestu, dok kod analize većih preduzeća i mogućih saradnji u kooperaciji, 
moramo uzeti u obzir međusobne odnose vodećeg kadra. 

Sliku stanja preduzeća, preduzeća u kooperaciji, daje nam analiza radnih 
programa i međusobne energetske usklađenosti. Kvalitetni stručni pro-

grami i pored dobre zamisli mogu konkurentski propasti, ako nijesu ener-
getski međusobno kompatibilni. Sa liječenjem, tj. sa terapijom, moramo 
energetski uskladiti odnose vodećeg kadra i radnih programa, kako bi 
preduzeće dostiglo dobar radni, poslovni i finansijski uspjeh, te da mogu 
među sobom normalno funkcionisati. 

4.5.4. Uspjeh u školi  

Uspjeh u školi ne zavisi samo od pedagoškog pristupa, motivacije i 
predznanja pacijenta, odnosno učenika, đaka i studenta, jer se često 
dešava da su ti uslovi ispunjeni, a da uspjeh u školi izostaje. To možemo 
češće registrovati kod đece bogatih roditelja, roditelja na visokim 
položajima u privredi, đece pedagoških radnika i sl. Žalostan je slučaj 
kada nadareni i pohvaljeni učenik, odlikaš u srednjoj školi, iznenada na 
studijama postaje neuspješan. 

4.-1.	 Ljiljana se upisala na ekonomski fakultet u Zagrebu. Poslije 
prve godine studija je ustanovila da ne može uskladiti studije sa 
načinom života i vratila se kod roditelja u Dubrovnik. Prepisala se 
na fakultet u Osijeku, iako su saobraćajne veze bile mnogo slabije, 
vjerovala je da će studije u novoj okolini biti lakše i uspješnije. 
Proživjela je par neuspješnih godina u Osijeku. 

	 Od svoje prijateljice je čula za moje tečajeve o životno-kosmičkoj 
energiji i kada je posjetila rodbinu u Crnoj Gori, prijavila se na prvi 
tečaj, koji organizujem jednom ili dva puta godišnje. Nastavila je 
studije u Osijeku, ali je sa velikom mukom podnosila odlaske od 
kuće i neuspjehe u polaganju ispita. 

	 Zamolila me za pomoć. Napravio sam energetsku analizu njenih 
studija i ustanovio da je energetski neusklađena sa mestom stu-
dija, fakultetom u Osijeku i sistemom polaganja ispita, a rodbina i 
okolina to nijesu razumjeli, što je bila logična reakcija i posljedica 
njenog slabog uspjeha. Ljiljani sam objasnio zašto ne može postići 
neki uspjeh, da je energetski potpuno nesklađena i da bi bilo vrlo 
pametno, da studira neđe blizu svog doma. Sa terapijom životno-
kosmičkom energijom, pomogao sam joj da položi neke ispite u 
Osijeku. 

	 Prekinula je studije ekonomije u Osijeku i upisala se na Fakultet 
za pomorstvo u Kotoru. Postigla je odličan uspjeh, svaku godinu 
je ispolagala, a već u junskom roku napravila uslove za slijede-
ću godinu i postala jedna od najboljih studenata svoje generacije. 
Ljetni raspust je pametno iskoristila, radila i dobro zaradila svoj  
džeparac. 

Za ispite je koristila znanje sa tečajeva o životno-kosmičkoj ener-
giji, a u težim slučajevima je tražila moju pomoć: energetski sam 
prilagodio svaki predmet i njen odnos, da ga prihvati, motiviše se i 
dobro nauči. Dao sam joj upute, da joj terapije neće djelovati ako 
materiju predmeta ne preradi i nauči je. Energetski sam izravnao 
sve postupke rada na kolokvijima, pismenim i usmenim ispitima, 
izlaganje pred profesorom, uticaj asistenata i profesora sa ciljem 
ozdravljenja predispitne traume, efekta autoriteta, te ličnog zado-
voljstva položenim ispitom.  

Zbog negativnog uticaja energetskog djelovanja drugih osoba na 
nju, kao što su zloba, dominantnost i magijski uticaji, Ljiljanu sam 
upozorio, da nikome ne kaže kada ima ispit, koji predmet polaže 
i koliku je ocijenu dobila, a da nakon ispita može reći da do kraja 
studija ima jedan ispit manje. 

Metod polaganja ispita uz liječenje sa životno-kosmičkom energijom je 
univerzalan i ne upotrebljava se samo za studente. Vrlo lako ga mogu 
koristiti kandidati za vozački ispit, ispit za vožnju čamca i sl. Mogu slobod-
no reći da je ovaj metod uspješan za sve slučajeve polaganja ispita od 
vatrogasaca, pa sve do odbrane doktorske disertacije.

4.5.5. Odnosi u ekipama ili timovima

Za neuspjeh u aktivnostima đe sudjeluje veći broj ljudi, kao što su npr. 
kućni savjet, sportski klub, različita društva, političke stranke i sl., za taj 
neuspjeh nalazimo više različitih uzroka i možemo opaziti da je glavni 
uzrok negativnog stanja ljudski faktor. Sa energetskom terapijom, terapi-
jom životno-kosmičkom energijom, vrlo lako možemo uticati na rješenje 
međusobnih nesporazuma i odnosa između ljudi, kako bi oni postali str-
pljivi, da se međusobno poštuju, da se opredjeljuju za isti program i na 
kraju da se većina odluči za predloženi plan ili program. 

Isto tako možemo u privredi uticati na djelovanje i odluke vodećeg kadra 
preduzeća, da međusobno sarađuju i da donose zajedničke odluke za 
program koji je u praksi pokazao dobre rezultate. Ili da utičemo na odre-
đenu komisiju u preduzeću ili neki slučaj stečaja, da se uložena sredstva 
drugih preduzeća i pojedinaca blagovremeno vrate i sl. 

Terapeut za rad sa timovima ekipama ili grupama ljudi mora biti dobro 
osposobljen, imati veliko znanje i mora se dodatno potruditi u saradnji sa 
vodećim kadrom organizacije ili preduzeća, kao i izraditi poseban progra-
ma terapije, te sistem za praćenje događaja i rezultata rada tima, ekipe ili 
grupe na koju se utiče. 

4.-2.	 Marko koji živi u Hrvatskoj blizu Zagreba, bio je uspješan ko-
operant u državnom preduzeću u kojem je držao jedan pogon za 
preradu aluminijuma u svom vlasništu. Tokom privatizacionog po-
stupka, njegov dio je bio ponuđen u okvirima kompletnog paketa 
potencionalnom kupcu; međutim, nije se znalo da li će novi vlasnik 
uzeti njega za kooperanta, finansijski isplatiti njegov udio ili će vla-
da posebnim programom urediti takve obaveze. Markov predlog 
je bio da učestvuje kao kupac ili da mu tokom prodaje preduzeća 
isplate njegova sredstva. 

Analiza energetskih stanja i odluka o prodaji je pokazala da će za 
njega biti najbolje rješenje ako dobije finansijska sredstva, iako 
to nije bilo predviđeno u nacrtu prodaje, odnosno u planovima 
odgovornih za taj projekat. Sa energetskim djelovanjem na više 
programa i liječenjem određenih i odgovornih osoba za prodaju i 
kupovinu, našlo se rješenje i Markov dio je isplaćen. Bio je prijatno 
iznenađen, nije ni vjerovao da je to moguće, a ni da se sa terapi-
jom životno-kosmičkom energijom to može realizovati. 

Kao što sam već pomenuo, djelovanje na mase ljudi ne daje uvijek brze 
i pozitivne rezultate. Od terapeuta se zahtijeva visoki stepen osposoblje-
nosti, poznavanje problematike na koju treba da djeluje i sposobnost da 
radi sa drugim terapeutima. Radi toga moramo sistematično analizirati 
stanje i pripremljenost ljudi za rješavanje određenog problema, poznavati 
trenutnu situaciju na terenu i dobro poznavati mišljenje stručnjaka i poje-
dinaca na vodećem položaju u organizaciji na koju djelujemo i rezultati 
neće izostati. 

5. MENTALNA HIRURGIJA 

Iz prethodnih objašnjenja se može zaključiti da duša predstavlja vodeću 
kategoriju odnosno komandanta u našem organizmu. Daje naredbe moz-
gu, koji preko mreže živaca prenosi informacije do svake ćelije tijela. To 
znači da je mozak direktna veza između energetskog i fizičkog sistema 
tijela, veza između zemlje i neba. Prisjetimo se objašnjenja iz moje prve 
knjige o osnovnom zakonu djelovanja kreacije, đe smo se upoznali sa 
zahtjevom da svaka kreacija na zemlji mora ispunjavati uslov da može 
funkcionisati samostalno i u skladu sa zakonima našeg stvaraoca, sa za-
konima svemira, sa zakonima prirode. Tako postoje dvije komande, koje 
naređuju mozgu, a to su: 

duša -- 		  ili “unutrašnje ja”, “anđeo čuvar”, koji prenosi na 
		  organizam zakone svemira i usmjera sve nesvjesne, 	
		  te većinu svjesnih funkcija u organizmu, i 

ego -- 		  koji daje naredbe na osnovu iskustva, odnosno 
		  daje naredbe na osnovu zaključaka koje smo 
		  dobili saznanjem iz svog života, obrazovanja i 
		  prakse. 

Duša i ego nalikuju santi leda, đe potopljeni dio sante predstavlja dušu ili 
“unutrašnje ja”, a dio leda nad vodom je ego, koji vidi horizont i okolinu, 
a za tijelo je dominantan uvijek, jer sve vidi i zna, iako nije uvijek u pravu. 
Mozak je navikao da reaguje i ispunjava naredbe koje su oblikovane i 
formirane na osnovu iskustava, tj. ega. Međutim, naredbe duhovne kom-
ponente prima samo ako smo ulaganjem energije i vježbama omogućili 
našem “unutrašnjem ja” da se izrazi, da ga mozak uzme u obzir i da može 
intervenisati. 

Čovjek reaguje na događaje oko sebe na osnovu opredjeljenja sopstve-
nog mozga, kako intervenisati u nekoj situaciji, đe prvo reaguje “unutraš-
nje ja”, a tek poslije njega naš ego. Poznato je pravilo da je tačno rješe-
nje nekog problema ono što smo prvo pomislili, te da je to prava odluka, 
pravilan odgovor. “Unutrašnje ja” prvo daje rješenje i to je univerzalni i 
tačan odgovor. Ego daje rješenje kao drugi, vrlo je usiljen i autoritaran, 
što je logično, jer štiti svoje pozicije u komandovanju nad tijelom, a pored 
toga zna samo ono što je kroz život naučio. Ego ne poznaje univerzalna 

rješenja, prosuđuje na osnovu znanja dobijenog kroz život, tako da za to 
područje može dati tačan odgovor, dok su njegovi odgovori za sva druga 
područja sumnjivi i u većini slučajeva netačni.

5.1. Upravljanje programom mozga 

Upotreba te dvije komponente komande mozga, tj. duhovne komponente i 
ega, između ostalog možemo upotrijebiti i pri liječenju unutrašnjih organa. 
Taj trenutak, koji nam je poznat iz poglavlja za duhovni rast, omogućuje 
da kroz kratke meditacije gledamo i mentalno liječimo bolesne organe u 
tijelu, na osnovu programa mozga. Gore sam već napomenuo da je tačan 
odgovor na određeno pitanje, odgovor “unutrašnjeg ja”, nikako ega, koji 
mora u tom trenutku služiti kao pomoćno sredstvo, kao konzola organiza-
cije cjelokupnog postupka.

Izradu programa za mentalno liječenje ili mentalnu hirurgiju treba 
napraviti iz dva dijela, po dva posebna postupka, koji su potrebni za 
tu realizaciju, te postupak meditacije: 

1. Upotrijebimo govor slika, jezika mozga i “unutrašnjeg ja” i na toj 
osnovi naučimo posmatranje i gledanje unutrašnjih organa organ-
izma, i

2. Izvedemo sistem meditacije, da hirurškim zahvatom odnosno ope-
racijom ozdravimo određeno mjesto na oboljelom organu tijela.

U svjesnom stanju djelovanja ega formiramo prvi zahtjev i nakon 
određenog vremena pređemo u stanje meditacije i usmjerimo pro-
gram ka realizaciji tih potreba, kao što su posmatranje, kombino-
vanje, gledanje i operacija odnosno zahvat na organu tijela. 

5.2. Posmatranje, kombinovanje i gledanje 		
       unutrašnjih organa 

U drugom dijelu, u drugoj knjizi o životno-kosmičkoj energiji, ugrubo smo 
upoznali anatomiju, đe je grafički prikazan oblik organa čovjekovog ti-
jela. To nije neka realna anatomija, ali nam je takav prikaz dovoljan da 
formiramo ideju, da stvorimo program ili pogled u unutrašnju sliku orga-

na. Ne smijemo očekivati da ćemo viđeti organe baš kako su nacrtani u 
slikovitom prikazu anatomije čovjekovog tijela, jer ćemo imati sopstvenu 
sliku koju možemo upoređivati sa slikom iz atlasa i koja će se slagati sa 
zdravim organima. U praksi se pred očima terapeuta pojavljuje slika orga-
na ili samo jedan njegov detalj, tj. jedan dio, koji po običaju izgledom nije 
jednak naučenoj slici, što potvrđuje da je svako posmatranje, gledanje od 
individualnog karaktera, te da je realna mogućnost da na sliku djeluju i 
dodatni faktori, koji mijenjaju oblik slika. Ipak, to su rijetki slučajevi. 

Upotreba mentalne hirurgije je vezana za stanje jakog organizma, tako da 
se po pravilu izvodi nakon energetske i fizičke terapije. Desi se da upotri-
jebimo mentalnu hirurgiju na pacijentu koji je prije kratkog vremena prošao 
terapiju sa životno-kosmičkom energijom, pa nije potrebna priprema or-
ganizma. Međutim, moramo uzeti u obzir strogo pravilo da svakoj mental-
noj intervenciji smijemo pristupiti tek poslije izvedenog liječenja organiz-
ma, tj. da uvijek prvo izvedemo energetsku i fizičku terapiju, kao sastavni 
dio obaveznog pripremnog procesa kod mentalnog hirurškog zahvata. 
Pacijent je pripremljen za intervenciju kada je njegovo energetsko stanje 
stabilno, jer je to garant za uspješnu mentalnu operaciju na organima 
tijela. 

Moja lična iskustva iz terapeutske prakse govore da na posmatranje i 
gledanje unutrašnjih organa mogu uticati spoljašnji faktori koji djeluju na 
pacijenta, energetski uticaji ljudi oko njega, djelovanje predmeta iz okolne 
prostorije u kojoj je pacijent i sl. Da bih neutralisao spoljašnje uticaje na 
pacijenta ili bar ublažio njihovo djelovanje, upotrebljavam sledeći pos-
tupak: sa rukama zatvaram drugu čakru, koja je najizloženije mjesto na ti-
jelu za djelovanje takvih negativnih i razornih energija. To nije opšte pravi-
lo i svaki terapeut će za sebe morati da ustanovi koji sistem mu najbolje 
odgovara, jer možemo primjeniti mentalnu hirurgiju i ako ne zatvorimo 
drugu čakru, što od terapeuta sa životno-kosmičkom energijom zahtijeva 
mnogo više pažnje i uložene energije. 

5.2.1. Način posmatranja i gledanja unutrašnjih organa  

Neće biti suvišno da napomenem da mentalna hirurgija daje dobre re-
zultate i kod liječenja na daljinu, kada nije moguća fizička prisustnost pa-
cijenta. Postupak izvođenja mentalne operacije je potpuno isti kao kod 
prisutnog pacijenta, samo što terapeut za intervencije na daljinu mora biti 
veoma dobro osposobljen.

Pacijenta zamolim da se opusti i zatvori oči i postavljam mu dlanove 
ruku na prednji i zadnji dio druge čakre. Drugu čakru na prednjem 
dijelu pokrijem otvorenom šakom, malo ispod pupka, dok zadnji dio 
pokrijem u predjelu lumbago kičmenih pršljenova. Sa zatvorenim 
ili otvorenim očima mentalno pozivam i stvaram sliku organa koji 
pokušavam viđeti. Uzimam za primjer želudac. Prvo zamišljam sliku 
iz anatomskog atlasa i tu sliku napuštam. Koncentrišem se na paci-
jenta, posvećujem pažnju njegovom želucu i tako dobijam mentalnu 
sliku u praznoj ili bolje reći na sivoj pozadini. Tu sliku upoređujem 
sa prvom slikom (slikom iz anatomskog atlasa), kako bih ustanovio 
da li vidim cijelu sliku ili samo njezin dio. Po pravilu dobijam sliku 
želuca sa svim njegovim oštećenjima, i, ako je cio želudac bolestan, 
vidim kompletan želudac. Npr., ako je samo jedan dio bolestan, onda 
vidim samo taj bolestan dio. 

U mislima formiram kompletnu sliku pacijentovog želuca na dva 
načina i to - prvo stvaram, primam celu sliku, kao što bi je vidio kada 
je bolestan cijeli želudac ili čistu sliku, koju sam zapamtio iz anatom-
skog atlasa, prekrivam slikom oboljelog želuca. Kod djelimično 
oboljelog želuca nije potrebno upoređivati slike; jedino što je u prak-
si korisno, da sliku želuca dopunimo zdravim dijelom i tako formira-
mo sliku oboljelog dijela želuca između ograđenih dijelova zdravog 
želuca. 

Tako formirane slike - u slučaju kada je cio organ bolestan ili samo 
njegov dio, a što u praksi najčešće vidim - osnova su za postupke 
mentalne hirurgije, odnosno mentalne operacije. 

5.3. Mentalna operacija 

Osnovni princip mentalne hirurške intervencije na organima tijela jeste da 
sliku bolesnog dijela tijela koju vidimo na pacijentu, mentalno operišemo 
tako da je prilagodimo da postane poput slike iz anatomskog atlasa. Nije 
potrebno da slika iz anatomskog atlasa odgovara stvarnosti, realnom obli-
ku koji je kod svakog pacijenta drukčiji, već je dovoljno da smo sliku iz 
anatomskog atlasa prihvatili kao realnu. Time je slika iz anatomskog at-
lasa inicirana i možemo sa njom raditi.

Npr., uzmimo da pacijent ima bulu ili neku izraslinu na donjem dijelu 
želuca. Mentalno, tj. u mislima prizivamo obije slike, sliku zdravog i 
sliku oboljelog organa i postavljamo ih jednu iznad druge, tako da 
se vide obije. U tom razmjeru se lijepo vidi razlika između zdravog i 
bolesnog dijela želuca. Može se desiti da nam slika zdravog organa 
ili grafički prikaz slike iz anatomskog atlasa nestane ispred očiju, 
međutim - to nas ne smije smetati i radimo dalje kao da sliku još 
uvijek vidimo. 

Mentalno počnemo sa brisanjem zadebljanja, tj. izraslina, upotrebom 
jedne od mogućnosti koje su nam uvijek na raspolaganju: zamisli-
mo da imamo posebnu gumicu za brisanje i sa njome brišemo bulu; 
upotrijebimo u mislima skalpel i odrežemo suvišni dio; upotrijebi-
mo plavu zraku iz trećeg oka i brišemo suvišni dio ili jednostavno 
stisnemo suvišni dio slike i oblikujemo je u zdrav organ. Brisanje, 
rezanje i slične zahvate uvijek poduzimamo u smjeru od bolesnog 
dijela, tj. bule, prema slici zdravog stanja, ne gledajući sa koje strane 
organa se nalazi suvišni, tj. bolesni dio. 

Poslije operacije sliku oboljelog dijela organa, koji je sada jednak sli-
ci zdravog organa, dodatno obradimo transformacijskim pravilima 
životno-kosmičke energije. Transformaciji dodamo bojenje oboljelog 
mjesta srčanom ili čeonom čakrom sa plavom bojom, te zaštitimo 
operisano mjesto.

Mentalna hirurška intervencija daje vrlo brzu promjenu i ozdravljenje 
operisanog mjesta. Međutim, moramo računati i na činjenicu da to 
ne može biti pravilo i da ozdravljenja zavise od prirode bolesti. Ako 
uzmemo slučaj metastaze raka, organizam je nakon mentalne oper-
acije ne može savladati odmah, pa je u nekim slučajevima potrebno 
operisati više puta, što znači da je neophodno duže vrijeme za tera-
piju i vrijeme ozdravljenja.

O mentalnoj hirurgiji ima dosta napisanog i u literaturi možemo naći 
različite metode rada, zato se tu nećemo zadržavati i opisivati različite 
postupke i brojne mogućnosti liječenja mentalnim metodama, već ćemo 
obuhvatiti karakteristične primjere koji nam daju najbolje rezultate men-
talnog liječenja i upotrebe životno-kosmičke energije. U nastavku ću dati 

primjere liječenja bula, brisanja suvišnog i bolesnog dijela organa, rezanja 
ili odstranjivanja različitih tkiva i veza između organa tijela i umetanja po-
trebnih mentalnih pomoćnih djelova. Pored liječenja brisanjem, liječenje 
možemo jednako uspješno izvesti rezanjem ili odstranjivanjem suvišnih 
tkiva, veza i bolesnih djelova tijela, kao i ugradnju potrebnih mentalnih po-
magala. Postupak brisanja ili postupak rezanja su identični, a pored men-
talnih sistema rezanja, možemo upotrijebiti i skalpel ili nožice, dok kod 
ugradnje pojedinih pomagala moramo ta pomagala mentalno izraditi. 

5.3.1. Brisanje izraslih bula  

5.-1.	 Sabinu sam sreo na jednom od tečajeva upotrebe energije u prak-
si, koji je vodila vrlo poznata terapeutkinja. Bio sam među posljed-
njim posjetiocima, ušao sam u prostoriju za praktični dio tečaja i 
dobio prostor za sjedenje na sredini sobe, nasuprot Sabine koja je 
sjedila u asani lotosovog lista. Nije se moglo primjetiti da meditira, 
imala je žalostan pogled i bila je neprimjereno tiha i mirna. Kada 
je pogled usmjerila ka meni, pitao sam je što joj je, na što je odgo-
vorila da je boli želudac i da će uskoro biti sve u redu, jer je vodi-
teljka tečaja liječi i pomaže joj jedna osoba koja je došla na tečaj. 
Želudac je još uvijek boli, a na moj komentar da ću joj ga u pauzi 
izliječiti, okrenula je glavu sa smješkom koji je dodatno govorio da 
je još nešto muči. 

	 Napravio sam energetsku i fizičku terapiju na daljinu i ustanovio 
da je Sabinin želudac zdrav. Međutim, registrovao sam da dvana-
estopalačno crijevo nije zadržalo energiju i da je vjerovatno bo-
lesno. Pitao sam je da li mogu da spuštim ruke na njen stomak, 
pošto liječim polaganjem ruka i pronalazim uzroke bolesti i ona je 
prijedlog odmah pristala. Za vrijeme praktičnih vježbi došao sam 
kod Sabine i položio dlanove na mjesto na kojem sam predviđao 
dio oboljelog crijeva. Odmah sam primijetio da je želudac zdrav te 
da se tu nalaze dvije male i jedna velika bula na dvanaestopalač-
nom crijevu, velika bula malo ispod želuca i dvije male ispod nje. 
Rekao sam joj da je želudac zdrav, ali da na dvanaestopalačnom 
crijevu ima tri bule, koje treba brzo liječiti, jer je jedna od njih dosta 
porasla i može probiti ili začepiti crijevo. 

	 Pogledala me u oči, sa osmijehom i rekla: “Ne znam ko si, ali ti 
si jedini koji je pogodio moju bolest. Imam medicinski nalaz. Pre-
varila sam sve nadriljekare, kao i ove ovđe sa izjavom da me boli 

želudac i svi oni liječe moj želudac! Kako onda da vjerujem alter-
nativnom liječenju...”. Odgovorio sam da je to moguće, jer su alter-
nativci bili površni, nijesu osposobljeni za ovakvo liječenje, da su 
vjerovali njenim riječima ili je, pak, možda tražila pomoć na nekom 
seminaru ili radionici poput ove, koja nije primjerena za liječenje. 
Na pitanje da li dozvoljava da je ja liječim samo je klimnula gla-
vom.  

Energetsku i fizičku terapiju sam već napravio, tako da sam pri-
stupio liječenju mentalnom hirurgijom. Brisanje suvišnog dijela, tj. 
malih izbočina, izraslina na zidovima dvanaestopalačnog crijeva 
teklo je vrlo brzo i uspješno. Međutim, nastao je problem kod veće 
izbočine, jer brisanje nije teklo ravnomjerno, te sam morao brisa-
nje više puta ponavljati. Na kraju operacije je stanje zidova crijeva 
bilo zadovoljavajuće. U tim primjerima dešava se da je bolest tako 
napredovala da je pomoć klasične medicine nužno potrebna. 

Sabini sam predlagao još jednu terapiju na kraju tog tečaja i obja-
snio joj da su potrebne tri terapije, svaki drugi dan, da možemo 
upotrijebiti liječenje na daljinu i da me pozove telefonom. Složila 
se i rekla da je u predjelu želuca manje boli, da je bol tup i da se 
može lakše podnositi. Uzela je moj telefonski broj i pozivala tokom 
odgovarajućih dana, kada su terapije bile potrebne. Na kraju lije-
čenja ushićeno mi je rekla, da je dvojako srećna i presrećna, jer 
nema više bolova u stomaku, te da je trudna i da očekuje treće 
dijete.

5.3.2. Rezanje izraslina i povezanosti

5.-2. 	 Majda, magistar ekonomije iz okoline Celja, autor vrlo uspješne 
monografije, razboljela se od raka na želucu. Po procjeni onkolo-
ga i priloženim nalazima, metastaze su već zahvatile prostor iz-
među želuca i kičme. Određeno vrijeme je liječena hemoterapijom 
i nakon kratkog perioda je otpuštena iz bolnice sa upozorenjem 
rodbini da je njeno liječenje bilo neuspješno. Kao intelektualka nije 
vjerovala u alternativne načine liječenja i samo je na nagovaranje 
svog muža pristala da je liječim. 

	 Majdu sam pregledao i ustanovio da stvarno postoji neka neo-
bična veza, tj. bolesno mjesto između želuca i kičme. Međutim i 
pored toga njen je organizam bio u dobrom stanju. Među uzroci-

ma postojao je karakterističan uzrok bolesti u namjernom i djeli-
mičnom uništenju energetskog sistema putem upotrebe protokola 
magije, koji je bio centriran na područje želuca. Neutralisao sam 
uticaj magije, ustanovio ko izvodi magiju i izvršio liječenje energet-
skog i fizičkog dijela organizma. Nakon treće terapije Majda je za-
držala kanalisanu energiju, što je značilo da može da počne borbu 
sa tom opakom bolešću i da je savlada. Neutralisao sam i druge 
uzroke bolesti, dao Majdi savjete kako da se hrani i koju vodu da 
pije, te savetovao način ponašanja prema okolini. Na kraju sam 
izveo operaciju sa mentalnom hirurgijom i prekinuo zadebljanje 
između želuca i kičme. Pažnja mi je bila usmjerena prema kičmi 
kao najosjetljivijem dijelu i po funkciji značajnijem organu, a posle 
brisanja ustanovio sam da je stanje kičme dosta dobro, da nije 
došlo do njenih povreda i da problem leži još samo u želucu. 

U to vrijeme vraćanja zdravlja i jake energije koju je dobila na te-
rapijama, Majda je obavila onkološki pregled, đe je ustanovljeno 
da je dobila na snazi, da nekim čudom nema više bolesne veze 
između želuca i kičme. Iako su već digli ruke od nje, donijeli su od-
luku o hirurškom odstranjivanju želuca i postoperativnom liječenju 
hemoterapijom.

Majda nije nastavila terapije sa životno-kosmičkom energijom, nje-
no se stanje poslije šest hemoterapija, tačnije poslije šest doza otro-
va, drastično pogoršalo i ona, nažalost, to nije preživjela. Bio sam u 
inostranstvu kada sam saznao za tu žalosnu vijest, pa sam prijatelje 
zamolio da odu na njenu sahranu i da osmotre kako su obučene 
dvije žene, kako se ponašaju i dao im njihova imena. Bio sam ubi-
jeđen da će Majda savladati bolest i da nije bilo konstantnog i skoro 
svakodnevnog bombardovanja sa crnomagijskim djelovanjem nje-
nih dotičnih poznanica, te oduzimanja životne energije, koja je bila 
posebno primjetna na želucu, ona bi ostala u životu. Od prijatelja 
sam dobio informaciju da su zaista te dvije žene bile na sahrani, 
obučene u svečane haljine crne boje, kakve su se nosile prije dvije 
stotine godina, sa okruglim valjkastim tankim šeširima, na kojima su 
bile uđenute crne ruže. Na njima se viđelo da nijesu bile posebno 
tužne, među sobom su tiho razgovarale, a moglo se primijetiti i da 
su se na Majdinom grobu čak i smijale.

5.3.3. Ugradnja implatanata  

Mentalna hirurgija nije samo odstranjivanje ili rezanje određenih bula tj. 
guka i izraslih tvorevina na organima i dijelovima tijela, već je to vrlo razvi-
jena i uspješna ezoterična nauka odnosno tehnika liječenja, te ću radi toga 
ovđe, pomenuti i ugradnju određenih mentalnih implatanata koji pomažu 
i omogućuju normalno funkcionisanje organa u tijelu, sve do ozdravljenja. 
Takav oblik mentalne intervencije daje vrlo dobar uspjeh kod liječenja sa 
životno-kosmičkom energijom i posebno kod liječenja određenih kanala 
kao što su vene, arterije, mokraćni kanali, jajovodi i sl.

Uzmimo slučaj koji se često susreće u praksi, da je mokraćni kanal 
na jednom mjestu sužen, te da predstavlja začepljenje i smetnju u 
protoku mokraće na putu iz organizma. Prvo pogledamo koliko je to 
suženje dugo i u mislima zamislimo cijev koja mora biti nešto duža 
od tog oštećenja mokraćnog kanala. Ta naša cijev, mentalni impla-
tant, ima vanjski obod jednak opsegu unutrašnjeg promjera zdravog 
mokraćnog kanala. Cijev na jednoj strani u mislima malo stisnemo i 
suzimo, kako nam ivice cijevi ne bi predstavljale problem kod ugrad-
nje, odnosno kod potiskivanja implatanta cijevi kroz oboljeli dio 
mokraćnog kanala. 

Postavimo implatant cijevi u zdravom dijelu mokraćnog kanala prema 
oboljelom. U mislima čistimo mokraćni kanal ispred cijevi i polako 
potiskujemo cijev prema i u suženo mjesto. Kada provučemo cijev 
kroz bolesni dio mokraćnog kanala, ispravimo suženi dio cijevi na 
onom kraju đe smo ga stisnuli i na prednjem kraju koji nam je služio 
da ne dođe do zastoja cijevi tokom mentalne intervencije, kako bi to 
mjesto kroz implatant omogućilo normalni protok tečnosti. Gornji 
dio mokraćnog kanala iznad implatanta malo izgladimo i napravimo 
transformacije sa životno-kosmičkom energijom na oboljelom mjes-
tu.

5.-3.	 Marta je na terapiji izjavila da tokom menstrualnog ciklusa ima 
snažne bolove i da mora ležati i uzimati tablete protiv bolova. Pitao 
sam je da li su bolovi jednaki svakog mjeseca, na što je odgovorila 
da su bolovi izrazitiji svakog drugog mjeseca. U svojoj terapeut-
skoj praksi sam sreo mnogo žena koje su imale takve ili slične 
bolove, a u većini slučajeva je to bilo zbog suženog jajovoda. 

Rukama sam blokirao drugu čakru i mentalno posmatrao jajovode. 
Lijevi je bio primjereno širok, samo što su zidovi bili malo naborani, 
a desni je bio sužen i u određenoj mjeri uvrnut, pa sam pomislio 
da se Marta podvrgla medicinskom čišćenju jajovoda, te da je či-
šćenje bilo neuspješno. Pokrenuo sam ruke nad lijevim i desnim 
jajovodom, kako bih ustanovio da li sam prvim gledanjem dobro 
vidio. Desni jajovod je dodatno bio bez energije, pa sam ga morao 
liječiti četvrtim transformacijskim pravilom.

	
	 Držeći dlan nad lijevim jajovodom, u mislima sam napravio impla-

tantsku cijev sa promjerom širine jajovoda, ali sam cijev na vrhu 
stisnuo i polako je od materice prema jajniku gurnuo u jajovod. 
Cijev sam na krajevima malo raširio, kako bi dobro prionula uz 
zidove jajovoda. Desni jajovod sam prvo mentalno očistio i polako 
potisnuo istovjetnu cijev kroz jajovod, kao kod lijevog jajovoda. 
Nije išlo glatko, kod potiskivanja cijevi nastajali su zastoji, pa sam 
morao ispred mentalne cijevi polako širiti otvor za svak postepen 
pomak. Primjetio sam da zidovi jajovoda ne naliježu dobro u men-
talnu cijev, pa sam ponovo upotrijebio poravnavanja jajovoda i po-
novo izveo energetsko liječenje jajovoda. 

	
	 Kod ovakvog liječenja neophodne su još dvije terapije, a zatim 

moramo sačekati menstrualni ciklus, kako bismo ustanovili da li se 
bolovi pojavljuju ili su potpuno prestali.  

5.4. Drugi poduhvati   

U svojoj praksi liječenja isprobao sam većinu poznatih metoda mentalne 
hirurgije i ustanovio da su sve metode koje sam isprobao uspješne me-
tode liječenja. Metodu liječenja kojoj je potrebno, kako u Africi kažu “da 
te zajaše duh nekog pretka”, detaljno sam analizirao. Ustanovio sam da 
gore pomenuta i opisana metoda mentalne hirurgije najbolje odgovara i 
da je uspješna kao dopuna liječenju sa životno-kosmičkom energijom. 
Kompletan sistem mentalnog liječenja je usklađen sa liječenjem energet-
skog i fizičkog tijela, koje sam opisao u prve dvije knjige. 

Neke metode mentalne hirurgije zahtijevaju operaciju na organu tijela, 
upotrebom u mislima zamišljenog skalpela. Druge metode traže mentalno 
struganje suvišnog tkiva odnosno dijela sa organa, a treće mentalno simu-
liranje pomoćnih sredstava implatanata, unošenje u organizam i upotrebu 
predmeta za sečenje, odnosno rezanje i sl. Sve te metode zahtijevaju od 
terapeuta dobru osposobljenost, kako bi se izbjegle posljedice liječenja i 
dala dobra zaštita pacijentu. 

5.-4.	 Kada je Meli rekla da ima problema sa cistom na jajniku, nijesam 
mogao vjerovati. Ona je prošla sve tečajeve o životno-kosmič-
koj energiji, ima dugu i uspješnu terapeutsku praksu, pa je takav 
problem odavno morala sama riješiti. Njen brat je ljekar, pa sam 
predvidio da je on tu malo učestvovao kod odlučivanja. Meli je to 
potvrdila, dodala je da joj je brat dao savjet da to ne dira, te da će 
cista sama nestati kao što se i pojavila, itd. Međutim, cista danas 
predstavlja zdravstveni problem. 

	 Objasnio sam Meli da većinu cisti medicina riješava tako da ih 
uopšte ne dira. Ako interveniše, na tom organu đe je cista vrši 
se hirurški zahvat. Ako je to moguće, po pravilu odstrani se čitav 
organ ili đe bi hirurška intervencija mogla imati stalne posljedice 
za kritične organe, a pacijent još uvijek ima poteškoće, vadi se 
tečnost iz ciste, rez u tkivo ublaži se glicerinom. Zadnji postupak je 
dodatno zanimljiv, jer je sličan postupku koji se izvodi mentalnom 
hirurgijom, samo što se kod terapeutskog djelovanja na organi-
zam, organizmu daje da sam riješi problem tečnosti ciste. 

Terapeut zamišlja cistu kao balon, u mislima uzima iglu, tj. pumpicu za 
davanje injekcija koja je stisnuta u položaju za izvlačenje i priprema 
pacijenta za operaciju. Prije mentalne operacije, terapeut mora izvesti 
energetsku i fizičku terapiju, te transformacijskim pravilima ozdraviti 
bolestan organ. On će staviti ruke na mjesto đe je cista ili postaviti 
ruke na prednji i zadnji dio druge čakre i mentalno potražiti sliku or-
gana na kojem je cista. Kada ugleda i vidi cistu, terapeut u mislima 
uzima iglu i iglom probija balon ciste. Poslije toga slijedi izvlačenje 
tečnosti ispumpavanjem, tako što se tečnost iz ciste povlači kroz 
iglu u špric. Pumpu mora zamisliti dovoljno velikom, kako bi u nju 
mogla stati sva tečnost iz ciste, te kako bi se kompletno izvlačenje 
tečnosti obavilo u jednom potezu, a vrijeme meditacijske operacije 
trajalo dovoljno kratko i tačno. Poslije izvlačenja tečnosti, mjesto đe 
smo ispumpali tečnost iz ciste, ozdravimo transformacijskim pravili-
ma i zaštitimo na odgovarajući način.

Meli je pažljivo saslušala moje riječi i rekla da joj to napravim. Ni-
jesam imao ništa protiv i izveo sam kompletan proces kao što je 
gore opisan. Kod mentalnog gledanja, cista mi je izgledala manja 
od one koju je Meli opisivala; to sam joj rekao i upozorio je da sva-
ki drugi dan izvede liječenje mjesta đe je bila cista. U slučaju da 
bude nekih poteškoća neka se javi, inače nije potrebno izvjesno 
vrijeme vršiti kontrole, jer organizam mora polako odvajati tečnost 
ciste. Javila se nakon tri mjeseca: misli da se sve dobro završilo, 
a nije posjetila ljekara, jer ju je strah. Rekao sam: “Ozdravi strah 
prvim pravilom životno-kosmičke energije”. 

Zanimljiv metod mentalne hirurgije je svakako izvođenje operacija ulaže-
njem terapeuta u organe tijela. Za takav poduhvat terapeut mora savladati 
više tehnika, kao npr. da se u mislima može tako smanjiti, da može ući u 
organ tijela i tamo obaviti operaciju, ili, pak, povećati svaki organ i viđeti 
njihova zdravstvena stanja i sl. 

Postupak je jednostavan, terapeut u mislima povećava organ na toliku 
veličinu da može ući u bolesni organ i tako izvesti operaciju. Drugi način je 
da terapeut sebe smanji do te mjere da može ući u normalan organ tijela 
i intervenisati po potrebi. Terapeut sebe smanjuje zbog prihvatljivijeg i lak-
šeg dosezanja, jer kod te meditacije zadržavamo realno stanje organizma 
i bolesnog mjesta; problem u terapeutskoj meditaciji može predstavljati 
postupak smanjivanja, odnosno izvođenja mentalne operacije u takvim 
uslovima. 

Opšti zaključak o mentalnoj hirurgiji za taj smjer alternativnog liječenja, 
opisan u ovom poglavlju, ne mogu dati. Bolje reći, opisani su primjeri do-
voljni za rad sa životno-kosmičkom energijom i za njene potrebe, mada bi 
bilo korisno obraditi detaljniji pogled u mentalnu hirurgiju. Opisani primjeri 
daju konkretne opise mojih postupaka i doprinose razvoju i obrazovanju 
terapeuta na višem stepenu energetskog liječenja.

6. PRAKSA I ISKUSTVO  

Moja stalna uputstva terapeutima, da redovno treniraju, ulažu energiju i 
pomažu drugima, nužan su deo razvoja svakoga ko želi uspješno liječiti. 
Brzo možemo primijetiti duhovni razvoj kod svakoga, ako ta osoba ulaže 
svoju energiju. Primjeri prakse iz ove knjige, koje će svaki kandidat, te-
rapeut imati na raspolaganju, imaju namjenu da omoguće kandidatima 
upoređivanje tih primjera sa primjerima iz njihovih iskustava i provjeru 
vlastitih postupaka. 

Opisani primjeri su istiniti. Odnosno, u tekstu su promijenjena imena i mje-
sta događaja, tako da je svaka provjera moguća uz odobrenje pacijenta. 
Poznata je ljudska osobina da čovjek ne želi razgovarati o svojoj bolesti, 
neuspjehu u životu, nekim lošim iskustvima i vlastitim mukama, jer se tako 
štiti i brani od negativnog reagovanja okoline. To je podsvjestan zakon 
prirode i postavlja se kao uslov zaštite pacijenta i njegove ličnosti. Za sve 
podatke o liječenju i ličnim podacima odgovoran je pacijent, koji sam odlu-
čuje da li će njegov slučaj biti javno objavljen ili ne; to ni u kom slučaju ne 
smije uraditi terapeut na svoju ruku. 

Kao što sam već napomenuo, morao sam malo izmijeniti manji dio riječi 
o tajnom tekstu, jer tekst tajnih riječi ne bih smio objavljivati u originalnom 
obliku radi zaštite svih onih koji su mi te riječi otkrili i pored toga što su bili 
pod zakletvom o tajnosti. Sa objavljivanjem izvornih riječi tajnog teksta, 
moji prijatelji pod zakletvom bi mogli imati posljedice, sve i da te tajne 
riječi nijesu više aktivne ili značajne. To ne mijenja dejstvo i vrijednost 
tajnih tekstova, iako sam u ovom trećem dijelu knjige o životno-kosmičkoj 
energiji objasnio kako možemo sami izraditi sve tajne tekstove za po-
trebe pojedinih transformacija kod liječenja. Svakom terapeutu lični tekst 
upotrijebljenih riječi za potrebe terapija daje mnogo bolje rezultate nego 
kada upotrebljava tuđi tekst ili kada je taj tekst napisan na nekom stranom 
jeziku. 

6.1. Praksa i njen začaj  

Podsjetimo se na osnovna uputstva za duhovni rast, kojim spriječavamo 
egu njegovu djelovanje kako bi “unutrašnje ja” preuzelo komandu u or-
ganizmu i realizovalo ideju mozga. Mozak je napravio program i postavio 
zadatak da se to uspješno riješi. Kompletno usmjerenje i postupak rada 

su skoncentrisani na pravilnu realizaciju programa, pa smo zato izradi-
li tajni tekst, riječi naših transformacijskih pravila, kako bi svakom poje-
dincu omogućili uspjeh i postavljeni cilj. U početnoj fazi, kada je ego još 
dominantan u našem tijelu, to izvodimo tako što upotrebljavamo sledeći 
postupak: uključimo “unutrašnje ja”, pročitamo tajne riječi i tako izvodimo 
postupak meditacije i isključimo se, vratimo se pod komandu ega, u stre-
sno područje svakodnevnog djelovanja. 

Moja cjelokupna objašnjenja i rasprave o uspješnom sistemu upotrebe 
životno-kosmičke energije u liječenju, bazira se na tome kako naučiti i 
priviknuti cjelokupan organizam za realizaciju ličnog programa mozga. Na 
Istoku bi rekli da smo treniranjem, ulaganjem svoje energije i meditira-
njem, uspjeli doći do cilja. U tom dijelu svijeta su svjesni toga da se jedi-
no meditacijom može dostići željeni cilj, pa se zato meditaciji posvećuje 
mnogo pažnje, meditira se iz dana u dan. Takođe sam upozorio, da mi na 
Zapadu nijesmo prilagođeni takvom načinu meditiranja i teško bi uspjeli 
svaki dan meditirati po nekoliko sati, misliti samo na naše pravilo i zadržati 
misli da nam ne pobijegnu ka nečem drugom. Rješenje leži u poštovanju 
načela meditacije, što znači da u našem sistemu života zapadne kultu-
re, u svakodnevnom životnom ciklusu, moramo u sistem ličnih dnevnih 
obaveza uključiti, ugraditi i unijeti kriterijume aktiviranja “unutrašnjeg ja” i 
stanja meditacije. Tako nije potrebno od jutra do večeri unositi pažnju, lju-
bav i sreću prema našoj želji koju želimo realizovati, već treba upotrijebiti 
oprobani sistem “uključenje - isključenje”. 

6.-1. 	 Brigita, majka četvorogodišnje đevojčice, živjela je u Domžalama 
kraj Ljubljane, kada joj je u saobraćajnoj nesreći poginuo suprug. 
Skromno su živjeli, njen suprug je bio zaposlen kao radnik u štam-
pariji, a ona je bila nezaposlena. Njegova plata je predstavljala 
jedina sredstva za život. Plata i jednosoban stan omogućavali su 
normalan život tročlane porodice, ali se poslije njegove smrti sve 
znatno pogoršalo. Zamolila me da joj pomognem.

Bila je rođena u Halozama kraj Ptuja, u siromašnoj porodici. Za-
vršila je obavezno osmogodišnje obrazovanje, pa nije mogla naći 
unosno zaposlenje, a situacija poslije smrti supruga nije ukazivala 
da će moći preživjeti i vaspitavati ćerku. Mnogo je čitala, a pošto 
sam znao da je interesuju ezoterična znanja, predložio sam joj da 
nauči proricati sudbinu iz karata sa slikama ili kako kažu u narodu 
ciganskim kartama za koje smatram da su atraktivne i jednostav-

ne za upotrebu. U to vrijeme teško su se mogle dobiti bilo kakve 
karte, pa sam joj ponudio komplet iz moje kolekcije tarot karata 
i karata za igru. Prihvatila je moj prijedlog i krenuli smo sa uče-
njem. 

Svakog jutra uzimala je po jednu kartu, analizirala sliku, svaki detalj 
na njoj, čitala značenje te karte i pokušavala ga naučiti napamet. Ci-
jeli dan je meditirala na tu kartu, držala je stalno kod sebe i uvijek je 
postavljala ispred sebe da je može stalno viđeti i pored svakodnevnih 
obaveza. Kada je odlazila iz stana, kartu je stavljala u novčanik, po 
mogućnosti je izvadila iz torbice i ponavljala naučene parametre te 
karte. Svakog trenutka slobodnog vremena je ulagala energiju, kako 
bi ta karta postala sastavni dio nje same, a trenirala je do te granice 
da je već površan pogled podsjećao na složeni karakter karte. Kartu 
je osjećala u duhu i tijelu. 

Poslije meditacije na jednu kartu, postupak učenja je ponavljala sa 
uloženom energijom na dvije karte zajedno. Na kraju je meditirala 
na otvaranju karata i način intuitivnog čitanja značenja kombinacije 
karata. Način otvaranja karata mora svako sam izabrati, pa je tako 
i ona uradila. Odnos prema otvaranju, čitanju i proricanju sudbine 
iz karata vrlo je uspješan, posebno ako sami izaberemo tip karata i 
sistem polaganja, tj. otvaranja karata.

Brigita je počela proricati. Sreo sam je pola godine nakon učenja, 
bila je srećna i zahvalna. Burno je komentarisala kako kod prori-
canja pogađa sve i svakome, bez razlike. To joj se činilo neobično 
i zabavno, jer je stalno sumnjala u moje uzore i tek nakon završe-
nog učenja i prakse proricanja, tu je sumnju izgubila. Rekla mi je 
još i ovo: “Znaš u početku nijesam razumjela što znače tvoje riječi 
“ulaganje energije”. Sada znam - to je rad do iznemoglosti, to je 
crnčenje, dirinčenje!”. 

Na rastanku Brigita je dobila dodatna uputstva, da karte ne smije 
nikome davati u ruke, da je potrebno da ih čuva pored sebe, da je 
najbolje da ih drži u drvenoj kutijici ili nekoj vrećici napravljenoj od 
prirodnih materijala kao što su koža, svila i sl., te da rodbini i prija-



76

teljima ne smije proricati. Meni je ostala dužna komplet ciganskih 
karata, jer su moje karte sada zauvijek njene i samo njene, pošto 
su natopljene njenom ličnom energijom.  

Istim sistemom, odnosno pravilima za učenje proricanja i gledanjem u 
karte moguće je realizovati svaku želju u ljudskom svakodnevnom živo-
tu. Sistem je sličan sistemu liječenja; razlikuje se u tome da karte znače 
direktna uputstva za individualnu realizaciju, te ako neko uloži dovoljno 
energije u neku želju i ako ta želja postane sastavni dio njega samoga, 
ona će se prije ili kasnije ostvariti. Nije važno koja nam je namjera i što 
je cilj, može to biti uspjeh u preduzeću, školi, ljubavi, novcu i sl. važno je 
da smo cijelo vrijeme od formulacije želje do realizacije ubijeđeni u poziti-
van rezultat, da osjećamo radost ostvarenja i da smo preplavljeni srećom 
zbog uspjeha. To je dovoljan stepen za realizaciju svake želje, mada ne 
znamo vrijeme kada će ta želja biti realizovana i hoćemo li izdržati do kra-
ja. Međutim, ako proces obogatimo transformacijama životno-kosmičke 
energije, realizacija stiže u vrlo kratkom vremenu i uvijek je uspješna.  

Taj sistem realizacije neke želje kod nekih duhovnih pokreta u XX vijeku je 
bio poznat i dosta popularan kao sistem pozitivnog mišljenja. U vremenu 
te popularizacije, bio sam ubijeđen da se sistem pozitivnog mišljenja ne 
može ostvariti u pravom smislu te riječi. Ljudi nijesu znali njegove zakone, 
a uzriječicu “pozitivno mišljenje” su upotrebljavali više kao neki prazan 
dodatak u govoru. Pomenutu uzrječicu mogli smo čuti na ulici, u sredstvi-
ma informisanja, u školi, politici, skoro svuđe. Većinu poznanika, slučajnih 
sagovornika i prijatelja, testirao sam na taj način što sam ih pitao što znači 
taj izraz, odnosno uzrječica. Niko je nije mogao objasniti, a oni koji su 
pokušali dati nekakav odgovor, imali su potpuno pogrešnu predstavu i ni-
jesu bili svjesni da se radi o duhovnom, odnosno kosmičkom zakonu. Oni 
nijesu bili svjesni da je potrebno uložiti energiju za želju mozga, meditirati 
i identifikovati se sa željom, živjeti sa njom, ne sumnjati u nju i da samo 
tako možemo postići pozitivan rezultat, odnosno da će tako uz naš ulog 
energija svemira naći put za realizaciju naše želje. 

6.2. Raspoređivanje primjera bolesti 

U terapeutskoj praksi je veoma značajno vođenje evidencije svakog lije-
čenja. Svaki pacijent je roman za sebe, a njegova bolest i oporavak su 
ujedno osnovni podaci za klasifikaciju, odnosno raspoređivanje bolesti za 

pojedina područja, dijelove tijela. Tako sam u ovoj knjizi napravio raspo-
red primjera prema vrsti liječenja energetskog i fizičkog tijela, kao što sam 
to opisao u drugoj knjizi o životno-kosmičkoj energiji. Izabrao sam one 
primjere, koji su karakteristični za pojedine organe i sisteme tijela i opisao 
ih u slijedećim poglavljima ove knjige.

U nekim primjerima ćemo se teško odlučiti koji je sistem ili organ u tijelu 
bolestan, bez energije, te za koji je organ taj primjer vezan, da li za taj or-
gan ili za neke druge organe. To prepuštam odlučivanju i upotrebi svakog 
terapeuta, koji treba te primere da procijeni po svojoj praksi i znanju i da 
odredi da li će primjer biti za jedan ili više organa u tijelu.

6.3. Vođenje dnevnika

Nekim terapeutima, posebno početnicima kod liječenja sa životno-ko-
smičkom energijom, vođenje dnevnika znatno olakšava posao. Zato pred-
lažem svakom terapeutu da se odluči za takav oblik registrovanja rada i 
rezultata terapija. Vođenje dnevnika doprinosi korisnom i upotrebljivom, 
dobrom sistemu za učenje, pa nije slučajno što takav sistem rada predla-
že većina ezoteričnih učitelja, a neki čak to i zahtijevaju. Najjednostavniji 
način unošenja podataka u dnevnik opisao sam u drugoj knjizi o životno-
kosmičkoj energiji po hronologiji i postupku rada, pa je tako moguće uzeti 
u obzir sve sistematske preglede i liječenja energetskog i fizičkog dijela 
tijela. 

Takođe, oznake koje sam predlagao na kraju druge knjige, rezultiraju da 
je hronološki sistem rada obogaćen skraćenicama za vođenje kartona ili 
dnevnika rada. Prihvatanje skraćenica za energetsku terapiju, liječenje 
pojedinih sistema tijela, organa, žlijezda i tečnosti, sigurno će olakšati po-
sao vođenja dnevnika i pružiti univerzalni sistem registrovanja podataka i 
njihovog zapisivanja. 

6.-2.	 Dušan, koji živi u okolini mjesta đe sam vodio tečajeve za tera-
peute, više je puta posjetio prvi i drugi tečaj o životno-kosmičkoj 
energiji. Pokušavao je brzo usvojiti znanje terapeuta stalnim po-
navljanjem gradiva i to upotrijebiti u praksi. Imao je običaj da na 
tečajevima sačeka da svi dobiju odgovor na postavljeno pitanje i 
tada prestavi svoje problem i započne diskusiju, a u užem krugu 
kolega direktno postavlja pitanja o materiji koju ne razumije. 

Na sva pitanja je dobio odgovor sa detaljnim objašnjenjima o po-
stavljenoj temi, takođe i za ona koja nijesu bila u programu tečaja. 
Ipak, uvijek mi je nešto kod njega, u njegovom ponašanju smetalo. 
Nijesam znao što je to, sve do trenutka kada sam se sjetio da sam 
na neka pitanja koje je postavio već dao odgovor. Pitao sam ga da 
li je razumio moj odgovor na određeno pitanje i detaljno objašnje-
nje o problematici? Nijesam želio prekinuti razgovor, već sam tra-
žio odgovor na pitanje zašto je Dušan zaboravio prošli događaj. 

Nijesam ni očekivao odgovor. Zamolio sam ga da opiše svoj način 
studiranja, usvajanja osnovnih znanja iz ezoterike i način rada za 
duhovni razvoj sopstvene ličnosti. Malo mu je bilo nezgodno, malo 
je mucao, ali je konačno progovorio i rekao da želi nastupati, go-
voriti i liječiti kao ja. To je bilo zaista nejasno, pa sam ga zamolio 
da opiše kako to ja radim. Bio sam iznenađen njegovim objašnje-
njem da ja predajem bez pomagala, odgovaram bez razmišljanja, 
liječim sa rukama u džepovima i da mogu voditi tečajeve jednako 
uspješno u pustinji ili u savremeno opremljenoj učionici. On želi 
dostići moj nivo, trenirati i dobiti kondiciju za takav način rada, bez 
pomoćnih sredstava, bez slika, zapisa, dnevnika, kristala, svijeća i 
kako reče da su po mojoj ocjeni sve to nepotrebne stvari. 

Dušan se dugo nije javljao, ali sam ga sreo jednog dana na ulici. 
Na pitanje kako je i što radi, odgovorio mi je da je srećan i zahva-
lan što sam mu dao tako dobar savjet, savjet za vođenje dnev-
nika. Njegova izjava je bila interesantna i poučna: prije vođenja 
dnevnika je mnogo studirao i razmišljao, ali je u glavi sve ostalo 
pobrkano, neuređeno i nelogično, a kada je počeo da vodi dnev-
nik, nastala je ozbiljna studija sa kojom je vrlo brzo usvojio široko 
znanje o ezotričnim naukama. 

6.4. Način posmatranja  

Moramo biti svjesni da se terapeutsko znanje ne dobija na tečajevima, 
da tečaj daje mogućnost pravilnog pristupa učenju, da saznajemo đe da 
dobijemo objašnjenje za određene primjere iz prakse i đe da dobijemo 
odgovarajuću pomoć kod samostalnog sistema liječenja. Onaj koji je prije 
kratkog vremena položio ispit za vožnju automobila, naučio je voziti auto 
i poštovati saobraćajne propise, ali je to daleko od dobrog vozača, jer će 

to postati tek vremenom, kada dobije odgovarajuće iskustvo sa praksom 
i brojem pređenih kilometara.

6.-3.	 Milan je moj dobar prijatelj, vrlo prijatan i zabavan u društvu u ko-
jem uvijek povede diskusiju o materiji koja mu odgovara ili o onoj 
koja mu je ostala potpuno nejasna. Više puta mi je postavljao pi-
tanje o tome đe sam dobio toliko iskustvo, jer moje znanje sigurno 
nije stečeno učenjem i radom, te da je to vjerovatno zasluga moje 
nadarenosti, koju sam donio na ovaj svijet kada sam se rodio.

Savjetovao sam mu da posmatra ljude oko sebe. Znanje koje je 
dobio na tečajevima i kroz čitanje ezoterične literature, te rasprave 
koje stalno vodi, dobra su garancija da počne sam stvarati lična 
iskustva i lično mišljenje o svakoj temi.

Svuđe đe se bude nalazio, da li na ulici ili u trgovini, poslovnim 
prostorijama, treba da nađe malo vremena i da ga iskoristi za 
posmatranje i sticanje iskustva. Kada gleda ljude koji sjede ili se 
kreću, treba da posveti pažnju kako su ti ljudi obučeni, što drže 
u rukama, u kakvoj su pozi i sl. i da prosuđuje o tome što ti ljudi 
misle i zašto se ponašaju na određen način. U slučaju da ga neka 
osoba posebno interesuje treba, kao terapet koji radi na daljinu, 
da ustanovi da li je zdrava ili bolesna, te ako je bolesna, da odredi 
što je uzrok za loše stanje organizma.

Nijesam bio baš siguran da će Milan nešto napraviti i pridobiti 
samostalno iskustvo, te da će prekinuti sa stalnim ponavljanjem 
iskustva drugih. Sreli smo se jedne večeri na pivu. Kada me je 
ugledao, ustao je i brzim koracima došao do mene, te bez po-
zdrava rekao: “Znaš, bio si u pravu, dao si mi zaista dobar savjet”. 
Nastavio je da priča, kako je ustanovio zašto je Jelka kod njega 
na poslu nemoguća, nervozna i vrlo često je započinjala svađe 
jer skoro nikog nije podnosila. Uskočio sam sa pitanjem, da nije 
slučajno bez muškarca ili je isti pomorac, pa ga nikad nema kod 
kuće. Klimnuo je glavom i nastavio, da sam opet u pravu, da je on 
samo pokušao po mojem savjetu da posmatra ljude i da predvidi, 
što im je da su u takvi situaciji pa je tako posmatrao i ocjenjivao 
koleginicu na poslu, Jelku. Upoređivao je pretpostavke koje je do-
bio posmatranjem i one koje je dobio u razgovoru sa njom. Jelka 
već duže vremena bije bitku za goli život, sama izdržava tročlanu 

porodicu, ima supruga koji je ostao nepokratan poslije moždanog 
udara, pa je dodatno brinula o njemu. Milan je ponovio, da sam mu 
dao dobar, zaista dobar savjet.

Sa praksom terapeut razvija intuiciju koja mu omogućava da objasni neke 
stvari pacijentu koje su teško razumljive, da mu prezentuje uzroke njego-
ve bolesti i njegovih problema, te zašto je u tako slabom stanju. To takođe 
omogućuje da brzo ustanovimo njegove lične probleme i da ih pravilno 
liječimo i naravno - izliječimo.

7. ENERGETSKI SISTEM  

Kod liječenja cjelokupnog energetskog sistema organizma skoro je isti 
učinak kad pacijenta liječimo dok je prisutan na terapiji ili, pak, ako radimo 
sistemom liječenja na daljinu. Kada je pacijent prisutan nešto lakše pod-
nosimo mjerenja i brže otkrivamo bolesne organe. Takođe, u slučajevima 
kada bolest djeluje na neki dio tijela, možemo liječenje obogatiti sistemom 
direktnog polaganja ruku. 

7.1. Aura - energetski sistem 

Do rušenja ili uništenja energetskog sistema tijela najčešće dolazi ako 
pacijent izgubi komplementarnog partnera. To stanje bez energije, stanje 
bez aure, pacijent može duže vremena podnositi bez vidnih posljedica, 
međutim organizam teško podnosi gubljenje energije radi djelovanja ra-
zornih programa, poput zlobe, dominantnosti, uroka, prokletstava, magije 
i vampirizma, đe ti protokoli stalno oduzimaju bioenergiju tijela, pa je or-
ganizmu neophodna brza pomoć, vraćanje životno-kosmičke energije i 
ozdravljenje.

7.-1.	 Na ulici sam sreo poznanicu. Bila je zabrinuta i nije tako srdačno 
odgovorila na pozdrav, kao što je to obično činila. Na pitanje što 
se dogodilo, zamolila me za pomoć njenoj prijateljici sa Raba koja 
je teško bolesna, ljekari u Riječkoj bolnici ne mogu postaviti tačnu 
dijagnozu; njeno je stanje kritično; rodbina je već obaviještena da 
se može očekivati najgore. 

Njena prijateljica je bila srednjih godina, majka četvoro đece, tri 
ćerke i sina. Predložio sam joj da odmah telefonira na Rab i pove-
že me sa jednim od najužih članova porodice, jer sam već usta-
novio da je njena prijateljica bez energetskog potenciala i da je u 
kritičnom stanju. Trebalo nam je dva sata da dobijemo vezu, jer je 
sva njena rodbina bila u Rijeci. 

	
Otišao sam kući, otvorio karton i evidentirao postupak liječenja na 
daljinu: prvo sam ozdravio energetsko stanje krvi, zatim komple-
mentarnog partnera i potražio glavne uzroke lošeg stanja. Brzo 

sam ustanovio da je njen energetski sistem slab zbog djelovanja 
ljudskog faktora, odnosno programa za uništenje njenog energet-
skog tijela. Provjerio sam rodbinu i ustanovio da samo jedna od 
njenih kćeri ima beskompromisnu želju, stvarno želi da njena maj-
ka ozdravi, jer su se svi ostali već pomirili sa sudbinom. Zamolio 
sam da me ta ćerka pozove telefonom, jer je njena pomoć u liječe-
nju bila nužna, kako bih mogao da upotrijebim njen čist energetski 
sistem. 

Rekao sam joj da ubijedi ljekare bolnice u Rijeci da majku ne ski-
daju sa medicinskih aparata na koje je bila vezana, za šest sati, 
koliko sam predviđao da će trajati terapija povremenog održava-
nja energetskog sistema tijela. Obećala je da će ostati pored maj-
ke šest sati, da neće dozvoliti da je skinu sa medicinskih aparata i 
da će me odmah pozvati ako bude kakvih promjena.  

Potražio sam razdorne programe i genetske promjene na pacijen-
tkinji, izliječio ih i sistematski obnovio njeno energetsko tijelo. Pre-
gled funkcionalnih sistema tijela je pokazao da moram neke siste-
me i organe energetski ojačati. Zaključio sam, da fizičko tijelo još 
nije oslabilo i da pacijentkinja može ozdraviti ako u međuvremenu 
ne nastupi ponovni napad odnosno rušenje njenog energetskog 
dijela tijela, na što sam morao obratiti pažnju.

Drugi dan mi je njena ćerka javila da je majci mnogo bolje i da 
se ljekari u bolnici čude, kako je moguće da se ona odjednom 
oporavlja. Poslije tri dana su je otpustili iz bolnice na kućnu njegu: 
ozdravila je. 

Interesantno je da ima dosta primjera đe pojedinci sa nepravilnim nači-
nom izvođenja određenih molitvi i magijskih protokola, uništanju svoj vla-
stiti energetski sistem i radi toga se razbole. Većina njih postane žrtva tih 
negativnih energija i umre. Lični oblik rušenja energetskog tijela je sličan 
spontanom samoubistvu, jer tijelo ne može održati svoje energetsko polje 
radi štetnih energija nepravilno izvedenih molitvi ili magijskih protokola, pa 
tako tijelo nema mogućnost obnove energije i odbrane od drugih uticaja. 
To se može uporediti sa situacijom da radimo sa smrtonosnim otrovima, a 
ne znamo za opasnosti i njihovo štetno djelovanje na naš organizam. Zato 
bih preporučio svakome, kada se već bavi magijskim poslom, neka to radi 
samo u slučaju kada je za to vrhunski osposobljen. 

7.-2.	 Marija je imala iza sebe prvi i drugi tečaj za terapeuta sa život-
no-kosmičkom energijom i liječila se sa tom tehnikom, tako da je 
dobro poznavala sistem energetskog liječenja. Pozvala me telefo-
nom i saopštila mi da je njena komšinica teško bolesna, da leži na 
intezivnoj njezi u Mariborskoj bolnici, a ljekari joj ne mogu pomoći, 
jer ne znaju uzrok lijepljenja krvi za zidove vena. Dodala je da je 
ljekara informisala o mogućnosti energetskog liječenja i da je odo-
brio takve intervencije, jer se on takođe bavi nekim od alternativnih 
sistema liječenja. 

Napravio sam dijagnozu na daljinu i ustanovio da je bolesnica 
energetski slaba, te zamolio Mariju da javi ljekaru da nekoliko sati 
ne izvode medicinske tretmane na njoj. Dobio sam informaciju da 
je sve u redu i da ljekar kontroliše njeno stanje, a pošto je neđelja 
poslije podne, komšinica nema nikakve predviđene intervencije u 
okviru medicinskog tretmana.

Marijina komšinica je bila karakterističan primjer djelovanja vam-
pirizma, a pored toga se i sama bavila izvođenjem magijskih pro-
tokola. Nastala je kombinacija gubitka energije od strane vampi-
rizma spolja i povratnih energija koje su nastale sa nepravilnim 
izvođenjem radikalnih protokola magije. Tražio sam od Marije da 
komšinicu poslije oporavka u bolnici, dovede na liječenje sa ži-
votno-kosmičkom energijom, da izliječim njeno bolesno bavljenje 
magijom.

Skinuo sam djelovanje vampirizma i blokirao negativno djelovanje 
njenog čudnog posla, koji je djelovao na nju i tako omogućio ener-
getsku i fizičku terapiju organizma. Dobila je energiju, što je bio 
znak da prihvata liječenje i da će savladati kritično stanje, nakon 
čega je uslijedio vrlo brz oporavak.

Marija je ispričala kako je ljekar, koji je bio u sobi pored pacijentkinje 
i pratio moje tretmane na daljinu, osjećao snažnu energiju u sobi i 
oko sebe. Nijesam imao podataka kako to rade ljekari, pa sam Ma-
riju upitao za komšinicu i kada će je dovesti na energetsko liječenje. 
Obećala mi je da će doći odmah kada bude mogla. Komšinica nije 
nikad došla i otkazala je susret sa mnom, što sam mogao predviđe-
ti, jer ju je bilo strah od susreta i liječenja od posljedica nepravilnog 
izvođenja crnih misa koje je radila u svoju štetu.

Zajednički rad više izvođača magijskih protokola, koji daje kod energet-
skog uništenja aure zajednički uništavajući energetski potencijal, sigurno 
postiže rezultat uništenje života žrtve. Smrt nastaje vrlo brzo ako je nega-
tivna energija usmjerena na samo jedan organ tijela. Mogu slobodno reći 
da taj sistem uništenja organizma predstavlja klasičan zločin i žalosno 
je da ga ne možemo dokazati. Imamo slabe rezultate liječenja u sluča-
jevima kada u medicinskim ustanovama žele pomoći pacijentu i spasiti 
mu život, iako nijesu mogli postaviti dijagnozu, jer energetsko oštećenje 
energetskog tijela još ne ostavlja posljedice na fizičko tijelo, što znači da 
pacijenta nepravilno liječe, dok on podliježe magijskom djelovanju. To se 
često događa zbog nepravilne medicinske intervencije. Tim pacijentima 
možemo uspješno pomoći samo ako blagovremeno zatraže pomoć u obli-
ku terapije sa životno-kosmičkom energijom. 

7.-3.	 Vozio sam auto na relaciji Dubrovnik - Kotor, kada me pozvala te-
lefonom medicinska sestra Karla iz bolnice u Kotoru i obavijestila 
me da je njena koleginica na poslu dobila jak epileptični napad, da 
joj u kotorskoj bolnici nijesu mogli pomoći i da je sada voze koli-
ma prve pomoći u Podgoričku polikliniku. Koleginica ima trideset 
godina, udata je, majka dvije ćerke i svi njeni su potvrdili da je to 
prvi epileptični napad. Odmah sam tokom vožnje pregledao njeno 
energetsko stanje i ustanovio da nema epileptični napad, već da je 
kod nje prisutno djelovanje serije magijskih protokola, koji djeluju 
na njen mozak. 

	 Predložio sam Karli da kada se vrati sa puta iz Podgorice dođe 
kod mene i da organizuje da stalno bude sa koleginicom neko od 
njenih rođaka, poželjno je da je to neko iz užeg kruga porodice. 
Karla se pojavila oko devet sati uveče: koleginicu i njenu majku 
hitno su prevezli vojnim helikopterom za VMA (Vojno-medicin-
sku Akademiju) u Beogradu, sa njenom se majkom dogovorila da 
bude stalno kod nje. U Beogradu su, kao i u Podgorici, sumnjali 
u dijagnozu epilepsije. Pokušali su ublažiti krize koje su bile jake i 
pojavljivale se povremeno, ali bez uspjeha. Kod napada je gubila 
svijest i buncala, govorila u snu. 

	 Takav slučaj se isljučivo liječi uz prisustvo pacijenta, ali ako to nije 
moguće, mora se organizovati timski rad, pa sam predložio da 
Irena vodi evidenciju i kontroliše liječenje, a Karla da ostvaruje 
vezu preko mobilnog telefona sa majkom obolele koleginice u Be-

ogradu, pa da tako zajednički pripremljeni čekamo kada će njena 
majka saopštiti da je došlo do ponovnog napada odnosno krize. 

	 Majka je Karli telefonom javila da je nastupila kriza. Ja sam mje-
renjem ustanovio koja energija djeluje na njen mozak, jer sam već 
bio napravio energetsku i fizičku terapiju, a Irena je paralelno mje-
rila stanja energije i saopštavala mi ta stanja, kako bih mogao upo-
ređivati te podatke. Irena i ja upotrijebili smo poznato pravilo koje 
upotrebljavaju terapeuti sa energijama: ako dva terapeuta nezavi-
sno jedan od drugog ustanove isto stanje, onda je to stoprocentno 
tačno. 

	 Rešavanje je izgledalo ovako: Karla je prenosila: “Dobila je na-
pad”, ja sam ustanovljavao koji protokol djeluje na mozak i čekao 
da Irena saopšti što je izmjerila. Upoređivao sam podatke koje je 
dobila Irena sa mojima, bili su isti i odmah sam bez razmišljanja 
skidao magijski protokol. Karla, držeći stalno telefon na uhu, rekla 
je: “Poludjela je, majka kaže da govori kako vidi đeda koji je već 
odavno umro, da joj daje ruku i zove je da ide sa njim”. Odmah 
sam neutralisao negativne energije magije na mozgu, kada sam 
začuo Karlin glas: “Đed se izgubio, sva je preznojena i budi se”. 
Rekao sam Karli i Ireni da još nije kraj, jer vidim još mnogo toga, a 
Irena je samo klimnula glavom. 

	 Taj postupak neutralisanja raznih štetnih energija na Karlinoj ko-
leginici, ponavljao sam pet puta. Kada se njena majka telefonom 
javila šesti put, ustanovio sam da nema više smetnji na mozgu i 
osetio da nam je uspjelo. Pogledao sam na svoj mobilni telefon i 
ustanovio da je blizu ponoć i da smo radili više od dva sata. Karla 
je bila ponovo na vezi i osjećao sam kao da se trese, kada je na-
kon kratkog vremena preko telefona prenosila majčine riječi: “Đed 
joj je okrenuo leđa, ne zove je više da ide sa njim, osjeća se kao 
da se nije ništa desilo”. Nasmijao sam se i obećao da ćemo sjutra 
napraviti kontrolu. 

	 Ozdravila je, od napada nije više bilo ni traga, a ljekari su je zadr-
žali na VMA još nekoliko dana sa komentarom: “Samo te je bog 
spasio”. Mlada žena sa dugom crnom, prirodno valovitom kosom, 
sa majkom je dovela supruga i dvije ćerke, da mi se zahvale. Ni-
jesu znali što bi rekli u znak zahvalnosti, bilo im je neugodno. Na-
pravio sam nekoliko digitalnih snimaka za uspomenu, zaželio im 
sreću i oprostio se sa njima.

7.2. Karakteristična oštećenja aure 

Već sam objasnio, da se oštećenja aure mogu pojaviti u obliku:

vakuma			   mjesta bez energije, leglo virusa i bakterija-	 ;
i  

suvišne energije		 živi energetski oblici koji žive na račun tuđe 	-	
				    energije. 

Mogli bi reći, da vakumska, bezenergetska oštećenja, djeluju na orga-
nizam dosta brzo. Međutim, pojava živih energetskih bića u auri djeluje 
duže vremena, a posljedice na organizmu se manifestuju polako i vrlo 
opako, pa ih je teško primijetiti u auri.

7.-4.	 Kod redovnog oporavka tokom liječenja energetskog i fizičkog ti-
jela, kod starije žene sam ustanovio da ima na desnoj strani ispod 
rebara snažno bezenergetsko stanje u auri, koje se ne mijenja. 
Na pitanje da li je u tom predjelu nešto boli, odgovorila je da je 
to dugogodišnji bol, kojeg se nikako ne može osloboditi. Već go-
dinama traži pomoć kod ljekara specijalista, ortopeda, internista, 
pulmologa, u više država svijeta i sada se već pomirila sa sudbi-
nom da će taj bol morati trpjeti do kraja života. 

Izliječio sam bezenergetsko stanje aure na tom mjestu, koje je 
nastalo zbog djelovanja različitih tjelesnih i vantjelesnih energija 
nepoznatog izvora i pitao pacijentkinju, da li osjeća neku promjenu, 
odnosno da li je još uvijek boli. Odgovorila je da osjeća veliko 
olakšanje, iako je bol još uvijek prisutan, mada nije više tako oštar, 
nego je postao nekako tuplji. Ustanovio sam da je na istom mjestu 
još uvijek prisutna energija negativnog ljudskog djelovanja, koja 
nastaje kod magije sa upotrebom simbola. 

Magija, kao sistem uništenja energetskog tijela aure sa upotrebom 
simbola je starija tehnika, koju su upotrebljavali primitivni narodi, 
kako na Istoku, tako i na Zapadu. Postupak se po svom djelovanju 
ne razlikuje od današnjih uništavajućih protokola protiv sistema 
životne energije, samo što ima ograničen način djelovanja i više 

puta moramo neutralisati djelovanje tog protokola upotrebom men-
talnog načina brisanja simbola ili slika koje vidimo u energetskom 
polju žrtve.

Pacijentkinja me pogledala i iznenađeno rekla da bol više ne osjeća, 
te da ne može vjerovati kako su je svi mogli liječiti neuspješno to-
liko godina, a da je sa mojom metodom to tako jednostavno, da 
je bol nestao polaganjem ruku na bolesno mjesto. Dao sam joj 
savjet, da se odmah javi ako se bol ponovo pojavi. Prošlo je više 
od godinu dana kada smo se slučajno sreli. Na moj pogled prema 
nekad bolesnom mjestu, rekla je da se bol više nije pojavio, te da 
je sada srećna i zahvalna.

Veoma često, zbog dugotrajnog negativnog djelovanja raznih energija na 
organizam ti uticaji mijenjaju fizički oblik organa na koje djeluju te energi-
je. Najčešće te promjene opažamo kod žena na dojkama, kada je jedna 
dojka očigledno manja od druge. Ti neprimjetni i dugotrajni negativni uti-
caji na tijelo mogu promijeniti fizički oblik unutrašnjih organa, odnosno 
uzrokovati da se unutrašnji organi ne razviju i ostanu zakržljali. Uticaje i 
promjene teško možemo registrovati i isto tako vrlo kasno primjećujemo 
posljedice tog uticaja.

7.-5.	 Valerija je rođena u mjestu Irkutsk u Sibiru, diplomirana je 
inžinjerka hemije. Poslije diplome je posjetila prijatelje u Sloveniji. 
Tu se zaljubila, udala i nakon duge odiseje dobila potrebna doku-
menta da može živjeti u tadašnjoj Jugoslaviji. Dobila je zaposlenje 
u jednoj od kranjskih fabrika, te i pored činjenice da nema đecu, 
tvrdila je da srećno živi. Imala je želju da sazna zašto ne može da 
zatrudni, jer je već bila u godinama. Sa druge strane, liječenje nije 
dolazilo u obzir, jer bi bilo neuspješno radi starosti. 

Sreo sam je na jednoj od ezoteričnih radionica, koje su izvodili 
ruski doseljenici za koje bi mogao reći da nijesu pravi predstavni-
ci svog naroda. Njihovi sistemi me nijesu dosta interesovali, iako 
sam u prošlosti analizirao skoro sve njihove ezoterične pravce 

koje je bilo moguće upoznati kod nas od sibirskih šamana pa sve 
do ruske akademije astrologije. Mislim da je dekadencija njihovog 
društva obuhvatila i njihovu ezoteričnu scenu, pa je prenošenje nji-
hovog ezoteričnog znanja u naše krajeve pogrešno i neprilagođeno. 
I pored toga što su se voditelji tih tečajeva trudili da opravdaju i 
dokažu znanje, bili su neuspješni, jer je konačni efekat bio negati-
van, radi toga što oni božanske principe izvode u materijalnom, a ne 
u duhovnom svijetu.

Odmah sam ustanovio da uzrok za neuspjelo začeće i trudnoću 
ne leži u Valeriji. Njen pregled me iznenadio, aura joj je bila de-
formisana, kao da je neko odrezao jedan dio aure, odnosno 
kao da je neko pritiska negativnom energijom sa desne strane. 
Napravio sam energetsku i fizičku terapiju i ustanovio da su dojka, 
bubreg, nadbubrežna žlijezda i jajnik na njenoj desnoj strani samo 
djelimično razvijeni. Uzrok tome je bio vrlo aktivan duh umrlog 
člana uže rodbine, koji je preminuo prije dvadeset i dvije godine. 
Kada sam joj saopštio kakve organe ima, odgovorila je da joj je 
desna strana bolna tačka, ali da je naučila da sve to mirno pod-
nosi. Na pitanje ko joj je umro prije dvadeset dvije godine, navrle 
su joj suze na oči. Rekla je da je u djetinjstvu izgubila roditelje i da 
je živjela kod bake, koja je prije dvadeset i dvije godine umrla i da 
se nje svaki dan sjeća. 

Izliječio sam energetsko stanje na njenoj desnoj strani, kanalisao 
energiju u njene ugrožene organe i dao joj svoj telefonski broj u 
slučaju da bude potrebno liječenje na daljinu. Pozdravio sam je sa 
“sve najbolje”, to jest sa pozdravom, koji se u Rusiji često upotre-
bljava. Poslije nekoliko godina sam Valeriju sreo. Rekla mi je da 
poslije moje terapije sa životno-kosmičkom energijom, razumljivo, 
nema više problema sa desne strane tijela i da mi je zato zah-
valna, te da skuplja ljekovite trave i ponudila mi nekoliko paketića 
tih trava za kuvanje raznih čajeva. 

7.3. Oštećenja od uroka, prokletstva i magije  

Više puta sam ukazao da su među glavnim uzrocima za “neizlječive” 
bolesti namjerno postavljeni protokoli uroka, prokletstva i magije. Moje 

iskustvo mi govori da nije moguće pomoći oboljelom pacijentu od takve 
“neizlječive” bolesti, ako nije skinut taj uticaj, tj. ako taj protokol nije neu-
tralisan. Programi mogu djelovati pojedinačno, dva zajedno ili sva tri za-
jedno. Ako program djeluje pojedinačno, nema nekih težih posljedica na 
organizam i ne predstavlja uzrok teških bolesti. Međutim, oboljenja poput 
raka, depresije, šećerne bolesti, itd., pojavljuju se samo u slučaju kada 
djeluju sva tri programa odjednom. Praksa potvrđuje činjenicu da je uzrok 
“neizlječive” bolesti u stvari isključivo djelovanje programa uroka, proklet-
stva i magije sa istim ili bolje reći, jednakim stepenom intenziteta. 

Vrlo čest uzrok teških bolesti je genetsko oštećenje, koje naslijeđujemo od 
predaka. Oštećenje gena, koje je posljedica djelovanja uroka i prokletstva, 
imaju svi potomci i kod većine nasljednika obično nijesu aktivni. Kao po 
pravilu samo jedan od nasljednika dobija tešku bolest, iako svi imaju jed-
nake mogućnosti. On dobija tu bolest, jer je na njega postavljena magija 
poput uroka i prokletstva istog inteziteta, a koja aktivira oštećenu genet-
sku strukturu. Aktiviranje oštećenih gena može da se dogodi namjerno 
ili slučajno, u zavisnosti od sistema postavljanja magije istog inteziteta. 
Namjerno aktiviranje oštećenih gena izvode profesionalni izvođači magije 
i tada su u opasnosti svi nasljednici, mada ipak djelovanje na sve nasljed-
nike u praksi ne nalazimo. Taj slučaj je rijedak, a spontano ili slučajno 
aktiviranje, vezano je za pojedinca i njegove dodatne uzroke bolesti. 

Moramo obratiti pažnju i na činjenicu da na pacijenta, na kojeg djeluju ener-
getski programi uroka, prokletstva i magije jednakog inteziteta, djeluju i 
drugi uzroci bolesti vezani za njegov život. To postavlja uslov da kod takvog 
liječenja moramo dodatno pregledati prostorije stana i radne prostorije, 
automobil, radne mašine, upravo sve što je povezano sa oboljelim i nje-
govim životom. Na terenu obavezno treba ustanoviti đe su geopataloške 
smetnje i da li se pacijent na tim tačkama zadržava ili spava, te pronaći 
sve prostorije ili predmete u kojima je aktiviran protokol uroka, prokletstva 
i magije, a koji djeluju zajedno ili pojedinačno, kao i uticaj namještaja, 
raznih figura, igračaka, slika, nakita, starog oružja, umjetničkih predmeta 
i sl.

7.-6. 	 Otac i majka su na terapiju doveli petogodišnju đevojčicu. Rekli su 
da je Mojca oslabila, slabog je zdravlja, više nije vesela i razigra-
na, te da se loše osjeća, uvijek umorna, a u zadnje vrijeme često 
gubi svijest i pada. Bili su jako uplašeni, posebno su potencirali 
problem gubljenja svijesti, u stanu ili na ulici. Posljednji put se to 

dogodilo u prodavnici. Medicinski nalazi nijesu ukazali na neku 
bolest, sumnjalo se na epilepsiju, a od lijekova je uzimala antibi-
otike zbog stalnog bronhitisa.

Mojcini roditelji su bili spremni da učestvuju u liječenju, što je bio 
dobar znak za uspješan rezultat. Đeca spadaju u najbolje pacijente, 
jer odmah kada ustanove da im je bolje i da se nakon terapije dobro 
osjećaju, ona postaju vesela i radosna, sa unutrašnjim osjećanjem 
da će im posle terapije uvijek biti dobro. Sa tim pozitivnim nagonom, 
đeca nesvjesno široko otvaraju kanale i omogućuju djelovanje 
životno-kosmičke energije i oporavljaju se već tokom jedne do tri 
terapije. Doprinos pozitivnom osjećanju koji uzrokuje brzo liječenje, 
sigurno daju roditelji, koji ubjeđivanjem  “sada će biti sve u redu”, 
stvaraju kod đeteta povjerenje i radost, pa ono srcem prihvata 
liječenje energijom.

Pregled Mojcinog organizma je pokazao da ona ima više uzroka 
teških bolesti. Imala je slabo energetsko stanje krvi i cijele aure, 
u njenom energetskom polju je od rođenja imala dušu mrtvog 
rođaka koji je uzrokovao stalni bronhitis i upotrebu antibiotika, te 
uticaj uroka, prokletstva i magije jednakog inteziteta, koje je nasli-
jedila po ocu, a koji su stvarali loše stanje organizma. Mojca se 
nalazila u stanju kada štetne energije još nijesu djelovale na or-
gane i sisteme tijela, pa zato nijesu ni ljekari mogli postaviti neku 
dijagnozu bolesti. 

Neutralisao sam programe uroka, prokletstva i magije, odstranio 
dušu umrle osobe i napravio energetsku terapiju. Poslije dva dana 
sam nastavio sa terapijom fizičkog tijela i ustanovio da Mojca prih-
vata liječenje. Nije bilo potrebno pregledati stan u kojem je živjela, 
jer se energija nije rušila, tako da sam napravio još par rutinskih 
kontrola telefonom na daljinu, a Mojca je ozdravila. 

Neki pacijenti imaju pogrešan odnos prema ovakvom liječenju, odnosno 
imaju pogrešne poglede na energetske terapije i pored toga što su stekli 
visoko školsko obrazovanje ili dobra životna iskustva. Na njih su utica-

li okolina i usko usmjereno vaspitanje i obrazovanje. Posebno su takvi 
negativni uticaji prisutni kod pacijenta koji je bio na liječenju ili vaspitavan 
od strane duhovnih učitelja iz totalitarnog režima, đe je društveni sistem 
onemogućavao njihov normalan rad i tako loše djelovao na njihov razvoj. 
Država je svojim institucijama progonila pojedince i grupe koji su se i pored 
zabrane pojavljivali u takvoj okolini, tako da su svi smjerovi duhovnog raz-
voja bili površni i često pogrešni. Trud pojedinaca u duhovnom razvoju je 
postao kontraproduktivan, a psiha pacijenta je trpjela radi njihovih nega-
tivnih programa ili magije, što je vrlo karakteristično za pojedince koji su 
stigli iz zemalja nekadašnje socijalističke diktature. 

Poznat je osjećaj da poslije liječenja svi želimo što prije zaboraviti na 
bolest i naše slabo tjelesno stanje, da se svi trudimo što prije zabo-
raviti poteškoće i način liječenja, vrijeme oporavka i da smo pre-
okupirani pogodnostima koje donosi zdravo stanje organizma. Sa 
druge strane, odnos okoline prema alternativnom liječenju je nega-
tivan, radi sistema ukomponovanosti medicinske ponude u zakono-
davstvo društva i negativnog odnosa sredstava javnog informisanja. 
Negativnu sliku o alternativi daje vrlo često slaba ezoterična liter-
atura, koja objavljivanjem nekvalitetnih, nesistematskih i površnih 
članaka sama sebi nanosi štetu, te postaje kontraproduktivna. 
Negativan odnos takođe stvaraju slabi alternativni ljekari, posebno 
bioenergetičari, koji sa rezultatima neuspjelih liječenja stvaraju sum-
nju u kompletno i raznovrsno alternativno liječenje. Pacijent, koji 
ne shvata energetske terapije i koristi preventivna, sveobuhvatna 
liječenja, ponaša se tako da i pored uspješnog liječenja sa alterna-
tivnom tehnikom, to liječenje skriva od okoline. To je ljudski faktor 
koji kod liječenja treba uzeti u obzir, a takvim pacijentima treba pos-
vetiti više pažnje.

7.-7.	 Jasnina majka živi na Vrhniki. Pozvala me telefonom i zamolila da 
pomognem njenoj ćerki, učiteljici kojoj ništa ne uspjeva u životu. 
Iako se trudila da održi porodicu, ona je propala i sada živi sa 
dvanaestogodišnjom ćerkom. Tokom razgovora sam ustanovio da 
je njen imunološki sistem porušen i predložio da Jasna dođe na 
pregled i terapiju.

	 Tokom terapije mi je Jasna rekla da loše spava i da je cijelo tijelo 
boli, ima teške snove i depresivne misli. Napravio sam pregled i 
ustanovio uzroke njenog slabog stanja organizma, pri čemu me 
je iznenadilo da je imala samo ženski energetski potencijal, što 
je značilo da je lezbejka. Na moje pitanje da li više voli žensko 
društvo, otvoreno je priznala da je lezbejka i da je napravila veliku 
grešku kada se udala, a pošto mukarca ne može podnijeti, logično 
je da se razvela. Dodala je da se loše osjeća, posebno od kada ju 
je napustila prijateljica, sa kojom se sastajala i otišla sa drugom. 
Dobila je antidepresivne tablete, tako noću može spavati, ali je i 
dalje u vrlo jakoj psihičkoj i fizičkoj krizi. 

Saslušavši njenu priču dao sam dijagnozu, predložio terapiju ener-
getskog i fizičkog tijela i dodao da ću joj tu osobinu preferiranja 
ženskog društva ozdraviti ako ona tako odluči. Naljutila se i od-
bila moj prijedlog da je izliječim od lezbejstva. Složio sam se sa 
njenom odlukom, jer je njeno pravo da bira sa kim će spavati, bilo 
da je to muškarac ili neka žena. 

Nastavio sam sa liječenjem i među glavnim uzrocima njenog 
nedovoljnog energetskog stanja našao uticaj oštećenih gena po 
majci, koje su uzrokovali programi uroka, prokletstva i magije. 
Pored toga njen je imunološki sistem bio opterećen direknim djelo-
vanjem crvene magije i klasične crne magije. Ustanovio sam da 
većina tih uticaja dolazi od različitog djelovanja raznih predmeta 
kao što su slike, figurice, religiozne slike, nakit i sl., pa sam joj 
predložio da mi donese na čišćenje te predmete. Donijela je dvije 
vreće raznih predmeta koji su bili više ili manje pod uticajem nega-
tivnih energija, a koje sam morao neutralisati. Takvi uzroci koji st-
varaju slabo stanje organizma, razdor u porodici i neusklađenost u 
društvu, zahtijevaju ogroman trud i raznovrsne, tj. posebne terapi-
je. I pored uspješnog liječenja, viđelo se da Jasna nije zadovoljna, 
da je zamišljena i da je nešto muči. 

Poslije nekoliko terapija, Jasna se javila i saopštila mi da je odlučila 
da posjeti psiho-terapeuta. On je slušao njenu priču više od dva 
sata, zbog čega mu je bila maksimalno zahvalna, jer je to za nju 
pravi terapeutski zahvat, te da se osjeća kao da je ponovo rođena. 
Kazala je da se sa tim terapeutom sprijateljila, te da imaju i intimne 
odnose. Ne znam da li mi se hvalila ili žalila.

7.-8. 	 Metka, stara dvadeset i devet godina, po zanimanju stomatolog, 
živjela je sama i vrlo često doživljavala depresivne krize, a noću 
nije mogla da spava. Toliko je patila da je pomišljala čak i na 
samoubistvo. Nije mogla uspostaviti stalnu vezu sa muškarcima, a 
i sopstvene pacijente je teško podnosila, pa je posumnjala i u svo-
ju profesionalnu sposobnost. Moglo bi se reći da ne cijeni sebe, 
iako je bila uvijek vrlo uspješna, odlična učenica i studentkinja, te 
po ocjenama drugih odlična zubarka. 

Pregled je pokazao da Metka ima klasičan sistem oštećenja gena 
djelovanjem protokola uroka. Neutralizacijom tog uticaja, njeno 
stanje se nije stabilizovalo, energetski sistem se i dalje rušio, što 
se jasno viđelo kada je kroz dva dana došla na terapiju. Ponovnim 
pregledom sam ustanovio da je dodatno opterećena genetskim 
oštećenjem po majčinom nasljeđu, uzrokovanom uticajem uroka, 
prokletstva i magije istog inteziteta, koji djeluju na nju već trinaest 
godina. 

Neutralisao sam negativne energije na njenom tijelu, popravio 
genetsku strukturu i napravio fizičku terapiju. Na trećoj terapiji je 
izjavila da se odlično osjeća i da ne može vjerovati da je terapija 
tako brza i uspješna. Pošto je održala zdravu energiju na tijelu, 
predložio sam joj da kontrole vršimo telefonom, da je njeno fizičko 
tijelo zdravo, te da kritično stanje koje je doživjela nije ostavilo 
vidne posljedice na njenim organima ili sistemima organizma. 

Metka mi se javila nakon dvije godine, za dva mjeseca će postati 
majka, iako prije susreta sa mnom o tome nije mogla ni sanjati, te 
da poslije moje terapije sa životno-kosmičkom energijom nije imala 
više nikakvih problema sa zdravljem, da je srela divnog muškarca 
i da je srećna, zdrava i vesela žena. 

7.-9.	 Manca je od djetinjstva živjela sama sa majkom u Ljubljani; bila 
je visoko obrazovana, doktorirala je iz didaktike, udata za čovjeka 
iste profesije, nadarenog za muziku, a koji je takoreći sam brinuo 
o troje njihove đece, kako bi ona mogla dodatno aktivno djelovati 
u politici; kada se prijavila za liječenje, najmlađi sin je imao četiri 
godine. Rekla je da je bole svi mišići i kosti, da se trese, da nema 
energije ni za hodanje, iako je prije toga imala previše energije, 
bila uspješna na svim poslovnim poljima, kao i u sportu. Ljekari 
su ustanovili da ima slabu krv i rekli joj da sumnjaju na leukemiju. 

Počela je sa liječenjem i tražila pomoć kod svih alernativaca, koji 
su joj “čistili magiju”, “čistili markere iz krvi” i još mnogo toga, a 
probala je i homeopatske ljekove, hranila se zdravom hranom i sl. 
Međutim, njeno zdravstveno stanje je samo degradiralo. 

Pregled je pokazao da su njeno tijelo i krv bez energije, što je 
ukazivalo na jako loše energetsko stanje. Ocijenio sam da njena 
krv i koštana srž imaju nekoliko postotaka energije, što nije slučaj 
kod leukemije, te sam joj to i saopštio. Malo me čudno pogleda-
la, ali nije ništa kazala. Kada sam joj rekao da će imati tri jake 
energetske terapije, da računa da će bitka sa bolešću obuhvatiti 
rodbinu, prijatelje i poslovne kolege, energetski pregled stana i 
radnih prostorija, jer ima pored klasičnih uzroka takvog stanja još 
i planski postavljen paketni sistem za rušenje energetskog stanja, 
te magiju iz više izvora i različitih nivoa, samo je klimnula glavom. 

U mojim knjigama, u prva dva dijela o životno-kosmičkoj energiji, ob-
jasnio sam kako je nastala crvena magija i kako njene protokole na 
zlonamjeran način postavljaju njeni izvođači. Oni iz dana u dan šalju 
negativne protokole, napadaju svoju žrtvu, mijenjajući mjesta ili or-
gane udara, sa ciljem da njihova žrtva nema mogućnosti odbrane, 
odnosno da joj niko neće moći pomoći. Uobraženo su ubijeđeni da 
njihov način rada i njih same niko ne može otkriti. Slično njima, rade 
i neki izvođači crne magije, koji isti magijski protokol postavljaju na 
jedno mjesto u organizmu, kako bi složili više jednakih programa i 
na istom mjestu dobili veću snagu za uništenje energije izabrane 
žrtve. 

Navedenom načinu postavljanja crne magije možemo dati ime “paket-
ni sistem”. Po pravilu ga izvode slabo osposobljeni i nepravilno vas-
pitani alternativni ljekari, među kojima istupaju slabi bioenergetičari. 
Radi zavisnosti i neznanja o osobinama ezoteričnih simbola, svi oni 
uzimaju broj šest kao sopstveni simbol i znak prepoznavanja, pa 
u tom simbolu postavljaju magiju šest puta na šest organa. Prak-
sa govori da su oni koji postavljaju paketni sistem magije ujedno 
izvođači crvene magije i da su kao emigranti došli iz nekad pozna-
tog komunističkog društva. Jedni i drugi, učitelji i učenici crvene 
ili paketne magije, moraju se svrstati u red zlih i nehumanih ljudi. 
To su osvetoljubivi pojedinci, koji i pored toga što nemaju uzroke 

svoje osvete, napadaju magijom svakoga ko im je okrenuo leđa ili 
možda dao neki negativan komentar za njihov rad. Ubijeđeni su da 
ih niko ne može otkriti ili prepoznati. Pažljivo slušaju priče drugih, 
od pacijenata zahtijevaju da im sve kažu, da im dostavljaju podatke 
o bolesti, životu rodbine, prijatelja, zaposlenju, što sanjaju, što gov-
ore drugi i sl., sa namjerom da dobiju informacije za svoju posebnu 
detaljnu datoteku podataka, slično obavještajnim službama. Oni ne 
znaju mjerenjem nešto otkriti, odnosno pregledati pacijenta, pa su 
im zato, pored ostalog, ti podaci nužno potrebni. Obrazovani su da 
budu natprosječno prijatni, sa razumijevanjem prema drugima i mili 
ljudi. 

Sve što sam rekao Manci pokazalo se tačnim: uzroka njene boles-
ti je bilo mnogo, proces liječenja je trajao par mjeseci, a terapija 
sa životnom-kosmičkom energijom za koju je potrebno nekoliko 
terapija i nekoliko telefonskih kontrola, izgledala je prilično teška 
i duga. Ipak, na kraju se pokazalo da to nije bila bolest, odnosno 
nije bila leukemija. Tako sam prilikom treće kontrole ustanovio da 
se loše energetsko stanje vraća i da počinje izgledati kao što je 
bilo prije liječenja. Hitno sam morao ustanoviti što to djeluje na 
nju, tako da sam pregledao prostorije u stanu i na poslu, neutral-
isao negativne uticaje umjetničke slike, knjige, nakit i sitne pred-
mete. Bio sam iznenađjen, da su knjige takođe bile pod uticajem 
magije, što prije u praksi nijesam opažao. Te magije na knjigama 
poznate su u Bosni. Pošto je posjetila više alternativnih ljekara, sa 
neuspješnim rezultatom, ti su paketni sistemi magije bili postav-
ljeni tako da Manca izgleda kao da je niko ne može izliječiti. 

Bilo je razumljivo što je Manca izgubila povjerenje u svakoga, pa i u 
moju terapiju sa životno-kosmičkom energijom. Ali njen suprug nije 
izgubio povjerenje i maksimalno je učestvovao u liječenju, pratio 
svaki postupak terapija. Redovno je brinuo da se obave sedmične 
kontrole preko telefona: bio je precizan i dosljedan u tome.

Manca je ozdravila. Njen suprug kaže da i danas, poslije njenog 
ozdravljenja, on ne može vjerovati kako je uspješna terapija sa 
životno-kosmičkom energijom, odnosno “kako dobro radi”. 

Manca i njen suprug su se prijavili na moj tečaj životno-kosmičke 
energije i danas sami održavaju stabilno energetsko stanje. Ona 



96

se poslije tri godine javila i rekla da poslije liječenja nema više 
zdravstvenih poteškoća. Bila je iskreno ushićena i sretna. 

Energetski sistem organizma je osjetljiv na različite uticaje spolja. Već 
sam pomenuo sve vrste magijskog djelovanja i njihove uticaje, a uz njih 
treba ukazati na posljedice koje mogu nastati zbog vjerskog, političkog 
ili ezoteričnog fanatizma. Fanatizam ograničava mogućnost djelovanja 
mozga i prisiljava čovjeka da svu uloženu energiju daje u izmišljene ide-
ale. Ulaganje energije u fanatizam je slično magijskim protokolima, samo 
što su zamijenjeni elementi, simboli i način izvođenja. Oštećenja na en-
ergijskom tijelu su skoro identična kod djelovanjem magije ili fanatizma 
i zato ih možemo jednako liječiti, samo moramo kod liječenja fanatizma 
kod uzroka za slabo stanje organizma biti pažljivi, jer se često u terapiji 
sa životno-kosmičkom energijom mora upotrebiti još i verbalna terapija 
razgovorom. 

7.-10. 	 Sonja se zbog svog prijatelja preselila na slovenačko primorje, u 
nadi da će zasnovati porodicu i imati đecu. Njen prijatelj je imao na 
jednom brijegu u malom selu veći posjed koji je održavao i uz to 
se još obavljao autoprevozne usluge. Sve je naizgled bilo u redu, 
mogla je realizovati svoje želje, ali joj je odjednom oslabilo zdrav-
lje, tražila je samoću, nije imala snage za rad, čak nije više mogla 
jahati konja kojeg je jako voljela. 

Kod pregleda sam ustanovio oštećenje energetskog sistema us-
lijed više uzroka, imunološki sistem nije djelovao kako treba i sl. 
Pitao sam je sa čime se bavi, jer su njena energetska oštećenja 
posljedica nepravilnog meditiranja ili nepravilnih ezoteričnih radnji, 
molitvi ili je možda u pitanju uticaj sa strane, pa neko sa nepozna-
tom tehnikom djeluje na nju. Odgovorila mi je da se ne bavi alter-
nativom, da ju je k meni poslala njena prijateljica koja se liječila 
kod mene, ali da je njen prijatelj u organizaciji Hare-Krišna i da 
namjerava svom imanju, na brijegu đe ima imanje sagraditi tzv. 
hram, đe bi se okupljali članovi te organizacije. 

Napravio sam energetsku terapiju tako što sam neutralisao dva-
naest različitih uzroka lošeg stanja njenog organizma, koji su 
većinom bili vezani za vjerski fanatizam. Sonju sam zamolio da na 
slijedeću terapiju dovede svog prijatelja. Poslušala me i na drugu 

terapiju su došli zajedno. Fizička terapija je pokazala da na Sonju 
djeluju i protokoli crvene magije, koji ostavljaju posljedice na mo-
zak i to najviše na hipofizu i epifizu, te da je njen organizam u 
ozbiljnoj krizi i da se može vrlo brzo ozbiljno razboljeti. Njen pri-
jatelj mi je između ostalog rekao da on ima namjeru da na svom 
brijegu postavi svetilište i da se moraju svi oko njega tom projektu 
podrediti, jer je to idealno mjesto za duhovno središte, te da je 
organizacija Hare-Krišna za njega prava odluka. 

Jedan od najjačih zakona prirode je svakako zakon reprodukcije. Taj 
zakon djeluje svjesno ili nesvjesno u svim životnim uslovima, bez 
obzira na uslove života ili na nezgodna vremena. Tako svaka žena 
u porodici ima podsvjesni nagon ili zadatak da obezbijedi uslove za 
odgoj đeteta. Ona nesvjesno traži u svom domu:

spavaću sobu, 		 đe će dijete spavati,--
kuhinju 			  đe će ga hraniti, i--
kupatilo 		  đe će ga kupati i previjati. --

Interesantno je da žene koje žive u malim, skučenim, odnosno ne-
primjerenim prostorijama ili žene koje žive u šatoru, kao što je to 
slučaj kod beduina i naroda koji su stalno u pokretu, imaju tačno 
definisano mjesto koje će nadomjestiti spavaću sobu, kuhinju i 
kupatilo. Na stotine žena sam testirao, da li su svjesne da je u nji-
hovoj porodici dom kompletan samo ako ima spavaću sobu, kuhinju 
i kupatilo i da li bi bez tih prostorija mogle da formiraju porodicu. 
Baš sve su mi odgovorile da su te prostorije za njih beznačajne, da 
je svaka žena sposobna da se snađe u različitim situacijama i u ne-
primjerenim prostorijama za život, te da one uvijek mogu da nađu 
prostor ili način da odgajaju dijete, što već samo po sebi potvrđuje 
djelovanje univerzalnog zakona reprodukcije. 

Sonjinom prijatelju sam objasnio da mora biti svjestan da je os-
nov svake porodice želja da se omogući zdrav odgoj đeteta, da 
to žena podsvjesno očekuje i da je bolje da se odluči za Sonju 
i porodicu nego da se vjenča za Hare-Krišnu koja od njega ne 
zahtijeva izgradnju svetilišta. Kombinacija jednog i drugog na istoj 

lokaciji ne daje srećan kraj, što već potvrđuje Sonjino loše zdravst-
veno stanje i uzroci njene bolesti. Ništa nije obećao, nije me ni in-
teresovalo njegovo mišljenje. Sonja je uspješno završila liječenje 
sa terapijama i ozdravila. 

Nakon liječenja mi je javila da je konačno stekla energiju koju je 
nekad imala, da uzima u obzir moje savjete i ne konzumira alko-
hol, ne puši travu, ne jede tešku hranu, pije čistu vodu i puca od 
zdravlja i energije, ukratko, poslije terapije koja je trajala zaista 
kratko, osjećala se kao preporođena. 

Prošlo je skoro godinu dana kada mi je njena prijateljica rekla da je 
Sonja odavno napustila svog prijatelja i nanovo sredila svoj život, 
da je konačno pronašla sebi svoje društvo, te da je srećna i zado-
voljna.

U više slučajeva sam ukazao da je glavni faktor kod uspješnog liječenja 
sam pacijent i njegov pogled i povjerenje u terapiju sa životno-kosmičkom 
energijom. Đečija radost, koju dijete nesvjesno izražava kao zadovoljstvo 
što mu je poslije liječenja bolje, da će brzo biti zdravo i da ga neće ništa 
pritiskati ili boljeti, morali bi shvatiti i stariji pacijenti, razumjeti to i na isti 
način sarađivati sa terapeutom tokom liječenja. 

Često pacijent mora napraviti unutrašnji otpor protiv nekih osoba koje mu 
ruše energetski sistem; posebno se to zahtijeva ako je u pitanju osoba 
veoma dominantna, zlobna ili njen način života i energetski sistem ne 
odgovaraju pacijentu, a da je pri tome pacijent prinuđen da sa takvom 
osobom živi ili sarađuje. Sa tim postupkom pacijent usmjerava svoju en-
ergiju u odbranu i ta osoba nema više mogućnosti da mu naškodi. To je 
unutrašnji otpor u čovjeku, koji se ne vidi na njemu i pacijent može slo-
bodno još uvijek biti u kontaktu sa tom osobom. Đeca znaju u igri, ako 
im neko smeta, prekrižiti dva prsta na ruci, te u sebi ili na glas ponavljati 
riječi: “nećeš me više, nećeš me više, idi odavde” i sl., što stvara isti efekat 
unutrašnjeg otpora i stvaranje lične odbrambene energije.
 

7.-11.	 Vjera je živjela u malom mjestu u Halozah kraj Ptuja. Bila je za-
poslena u domaćoj gostionici: vlasnici su bili njeni otac i majka. 
Roditelji se nijesu slagali i sve skupa je dovelo do toga da se za-
poslila u drugoj gostionici, đe je, pak, ustanovila da profesiju kel-

narice ne podnosi. Imala je stalne bolove u pleksusu, mučnine 
praćene snažnim glavoboljama, često nije mogla jesti ni podnositi 
hranu. Pojavljivali su se teški snovi, cijelu noć nije mogla spavati. 
Pokušala je rešiti svoje probleme na više načina, ali neuspješno, 
tako da je za medicinsko i alternativno liječenje potrošila samo 
novac. 

Dok sam slušao te informacije bio sam u inostranstvu. Rekao sam 
joj da se vraćam za dva mjeseca i da ću joj pomoći sa terapi-
jom na daljinu. Izveo sam energetsku i fizičku terapiju i ustanovio 
da uzrok njenog slabog stanja leži u njenom nesređenom načinu 
života, uticaju okoline, uticaju roditelja i u nepravilnom ezoteričnom 
liječenju. Uzroka je bilo previše za brzu terapiju na daljinu, pa sam 
Vjeri predložio da me pozove svaki drugi dan do ozdravljenja, jer 
ima uzroke lošeg stanja organizma iz više izvora. 

Rezultati mojih terapija su bili nedovoljni. Svaki put kada sam ski-
nuo neki uzrok njenog lošeg stanja ona se dobro osjećala, ali je 
to osjećanje trajalo najviše jedan dan, nakon čega se slabo stanje 
vraćalo kao da je nijesam ni liječio. Rekao sam Vjeri da na daljinu, 
izgleda, ne mogu pronaći sve uzroke za njeno stanje, da je ne 
želim zavaravati, jer ako ne uklonimo sve uzroke neće joj biti bolje, 
te da se mi javi kada se budem vratio iz inostranstva. Taj prijed-
log nije prihvatila, govoreći da joj je prvi put bolje, da je doživjela 
olakšanje poslije mojih terapija, da vjeruje u terapiju sa životno-
kosmičkom energijom. Zamolila me da nastavim sa terapijama i 
da joj pomognem.

Na osnovu analize uzroka slabog stanja njenog organizma 
zaključio sam da može ozdraviti samo ako kod liječenja intenziv-
no sarađuje, ako se osamostali, pokuša osnovati porodicu, ener-
getski se suprotstavi uticaju roditelja i okoline, te savlada nega-
tivne posljedice prošlog nepravilnog alternativnog liječenja. Sve 
to sam joj obrazložio, ponovio što znači unutrašnji otpor koji se ne 
primjećuje na čovjeku i koji stvara jak energetski odbrambeni zid 
i zaštitu vlastitog energetskog sistema; zamolio sam da mi napiše 
spisak svih alternativaca koji su je liječili. Bio sam iznenađen kada 
sam dobio vrlo dugačak spisak imena, za koja sam opravdano 
mogao zaključiti da su to nesposobni alternativni ljekari. Taj spi-
sak mi je omogućio da vidim koje sve magijske protokole izvode 
slabi alternativci, đe su učili i koje su škole slabe. Iznenađenju 

nije bilo kraja, jer sam na spisku našao većinu onih koji vode al-
ternativnu scenu u državi i analizom njihovog rada ustanovio sam 
kako svojim “kvazi autoritetom” blokiraju i pogrešno usmjeravaju 
sredstva javnog informisanja i vode duhovni razvoj građana u 
pogrešnom pravcu. 

U zemlju sam se vratio poslije dva mjeseca. Vjera me je posjetila 
kako bi se upoznala sa mnom i kako bismo nastavili sa liječenjem. 
Ponovio sam joj uputstva za ponašanje u njenoj okolini, objasnio 
kako da savlada uzroke bolesti i predložio da posjeti jedan od 
mojih tečajeva, kako bi mogla sama trajno da održava svoje zdrav-
lje. Primijetio sam, Vjera je iz mojih savjeta, prijedloga i liječenja 
dosta naučila, viđelo se na njoj da će uzeti sudbinu u svoje ruke i 
rasčistiti probleme koji su joj zagorčavali život. 

Poslije tretmana od dvije direktne terapije i nekoliko telefonskih 
kontrola, Vjera mi je saopštila da se sada sa svojim prijateljem do-
bro slaže i da već preuređuju stan za život u dvoje, da su od roditelja 
preuzeli gostionicu i da nema više zdravstvenih poteškoća. Moje 
savjete je razumjela, tako da joj tečaj iz životno-kosmičke energije 
neće biti potreban, a ako ponovo oboli, ona će doći na terapiju 
kod mene. Dodala je da je poslije pet godina kalvarije, konačno 
ugledala sunce, našla zdravlje i srećan život. 

Nepravilni oblici ponašanja sa određenim molitvama ili pogrešni ezoterični 
savjeti i liječenja, znaju napraviti teška oštećenja energetskog i nakon toga 
fizičkog tijela svakog čovjeka. Ta oštećenja koja nastaju sa nepravilno upo-
trijebljenom molitvom ne nastaju direktno na tijelu pojedinca, već takva 
molitva stvara energetske uslove da se dogodi upravo ono za što molimo 
da se ne desi. Neće biti suvišno da se podsjetimo na slučaj odnosa majke 
i đeteta koji sam opisao u prošloj knjizi o životno-kosmičkoj energiji, đe 
majka pri odlasku u školu ne smije savjetovati đetetu da se na putu do 
škole pazi od automobila, jer će time dozvati upravo to čega se plaši, a 
dijete će doživjeti nesreću. Dijete treba poljubiti i zaželjeti mu sreću na 
putu do škole i natrag i time usmjeriti svoje i njegove misli na srećan put, 
te će na njegovom putu biti sve što je za njega najbolje. 

7.-12.	 Starija žena me zamolila da pomognem njenom unuku. Obrazložila 
je njegove probleme: otac otišao od kuće, a majka, iako vaspitačica, 

pravi razliku između đece i osuđuje druge za neuspjeh u porodici 
i za razvod sa suprugom. Unuk je zbog takvog stanja depresivan, 
u školi je za tehničke predmete, koje je uvijek dobro naučio, dobio 
slabe ocjene, pa se povukao u sebe i popustio u školi. 

Pregledao sam unuka, napravio energetsku i fizičku terapiju, te 
ustanovio da njegovo slabo stanje i loš uspjeh u školi isključivo za-
vise od djelovanja štetnih energetskih programa, koje po običaju 
izvode slabi alternativni ljekari, oni koji proriču i misle da su vido-
viti ili oni koji se za nekog nepravilno mole. Unuk je već bio mo-
mak, pa sam mu direktno postavio pitanje da li je bio kod nekog 
bioenergetičara ili se molio u crkvi, na što je negativno odgovorio i 
dodao da se jedino njegova baka redovno moli za njega. Pažljivo 
sam mu predložio da baku zamoli da se za njega ne moli tokom 
terapija, odnosno u vremenu liječenja. 

Unuku je prva terapija doprinijela da se dobro osjeća, pa je na 
drugu terapiju doveo i svoju đevojku, koja je imala bolove tokom 
menstruacije. Rekao je da je baka strašno uvrijeđena što se ne 
smije moliti za njega kojega toliko voli, ali je ipak obećala da će 
poslušati savjet i neće se moliti dok on ne ozdravi. Baka je dodala, 
da me neće više zvati ni telefonom, jer je uvreda prevelika da bi 
mogla da mi oprosti. 

Objasnio sam njenom unuku da većina đece pogrešno tumače i 
sebe optužuju da su krivi za međusobno nerazumevanje roditelja, 
da neka đeca koja ne mogu savladati osjećaj bola i samokritike, 
izvršavaju samoubistvo, te da je njegova dužnost da dobro uči u 
školi i da će vremenom dobiti potrebno iskustvo koje će garantovati 
stabilan odnos u duštvu i profesiji. Za baku neka sa ne sjekira, jer 
ona ima dovoljno iskustva da savlada pogrešno shvaćenu uvredu 
onog trenutka kada on bude zdrav i uspješan u školi. Rekao sam 
da baki kupi buket cvijeća i zagrli je kada stigne kući. 

Rezultat liječenja je bio više nego dobar. Unuk je našao sebe, u 
školi je ponovo postao uspješan, nije više sebe osuđivao, ništa ga 
nije opretećivalo. Tokom telefonskog razgovora rekao mi je da mi 
je zahvalan, jer sam mu izliječio i đevojku. Baka je prekinula sa 
molitvama kada je viđela da je njen unuk vedar i uspješan u školi. 
Za njega i njegovu đevojku napravio sam nekoliko telefonskih kon-
trola, a njihovo zdravstveno stanje, odnosno organizam je zadržao 
energiju, što je bio znak da su oboje ozdravili.

7.-13.	 Muškarac srednjih godina me posjetio sa obrazloženjem da se 
loše osjeća i da mu je potrebna pomoć. Osjeća da je bez energije, 
ima povišen šećer, pa zbog toga svaki dan uzima tablete. Probao 
je da se izliječi i tako posjetio više ezoteričnih radionica, đe je učio 
opuštanje i smirivanje sopstvenog tijela, hranio se probranom hra-
nom i sl., ali zdravstveno stanje njegovog organizma se nije po-
pravilo. 

Nakon pregleda sam zaključio da je za njega najbolje da posjeti 
moja predavanja i tečajeve o životno-kosmičkoj energiji, jer su nje-
govi problemi bili vezani za različita i pogrešna ezoterična djelovan-
ja na njega. Napravio sam energetsku i fizičku terapiju, ustanovio 
da njegov problem sa šećerom nije kritičan, te ako sam presudi 
što je dobro i što ne kod raznih duhovnih učenja ozdraviće. 

Na kraju drugog tečaja o životno-kosmičkoj energiji bio sam 
iznenađen njegovim komentarom, kako je bio zaveden od raznih 
ezoteričnih tečajeva i kako su skoro sva ta predavanja o duhovnos-
ti otrovna, jer imaju teške posljedice na slušaoce, kako niko nije 
osiguran u tim grupnim radionicama od posljedica ponuđenog 
programa i kako su svi predavači na tim tečajevima zatrovani 
nestručnim mišljenjem i nelogičnim duhovnim ubjeđenjem.

Rekao sam, da ga je pratila slaba sreća što je posjetio baš takve 
tečajeve, da je njegovo zdravlje zbog negativnih uticaja popustilo 
i zapitao ga kako se sada osjeća. Odgovorio mi je da je iz tečaja 
o životno-kosmičkoj energiji dobio dodatno znanje koje mu je 
bilo potrebno i da tek sada vidi kako je zaista velika odgovornost 
pojedinca, ako nepripremljen posjeti ezoterične tečajeve i vjeruje 
nedovoljno obrazovanim ljudima. 

7.4. Liječenje duše 

Vrlo često se dogodi da moramo pacijentu liječiti njegovu dušu, jer je bole-
sna ili je u opasnosti od napuštanja fizičkog tijela i nastupanja smrti. Kod 
mlađih osoba duša obično napušta tijelo u obliku neke teške nesreće, 
samoubistva, u slučajevima prirodnih katastrofa, rata i sl., dok se to kod 
starijih osoba najčešće događa u obliku moždane ili srčane kapi ili neke 
teške bolesti. Taj pristup obrađivanja duše nekog pojedinca zadire u 

područje nevjerovatnih i nemogućih shvatanja i oštro se sukobljava sa 
našim vaspitanjem i religioznim pogledom na život i svijet poslije smrti. 
Međutim, duša je sigurno dio energetskog stanja živog organizma i radi 
toga je moguće na nju uticati sa energijama ili bolje reći, sa božanskim 
zakonima. 

Terapeut sa životno-kosmičkom energijom prihvata liječenje duše kao 
normalnu stvar. Njemu je to shvatljivo i razumljivo, jer se kroz cjelokup-
ni sistem učenja, ulaganja energije i treniranja, susretao sa energijama, 
posebno kod liječenja. Sama terapija, djelovanje i postupak rada koji 
izvodimo tokom liječenja u prisustvu pacijenta ili u njegovom odsustvu 
liječenjem na daljinu, odnosi se na to da isključivo radimo sa dušom paci-
jenta i da su rezultati takvog liječenja vidni na njegovom fizičkom tijelu. Na 
toj osnovi temelje se pretpostavka i dokaz da je duša direktno povezana 
sa našim tijelom i da se ništa neće desiti u organizmu, ako to nije bilo akti-
virano ili napravljeno preko “komandi”, tj. preko već definisanih programa 
duše pacijenta ili naše duše. 

Sjetimo se da smo to isto radili kod liječenja na nivou pretka, koji je 
već odavno preminuo i njegovog fizičkog tijela više nema. Liječili smo 
na njemu uzrok bolesti pacijenta, koji predstavlja njegovog nasljednika. 
Sve bolesti koje imaju komplementarni partner i sam pacijent nalaze se 
na nivou energija, nivou duše, što znači da mi već od početka, od prvih 
poteza liječenja, djelujemo na duhovnom nivou, a rezultate rada gledamo 
na fizičkom nivou. To početnika čini nesigurnim i teško se snalazi, jer je 
navikao da posmatra i prati događaje samo na jednom i to fizičkom nivou. 
Kod pacijenta je taj pogled isti kao kod početnika terapeuta, što se dobro 
vidi u pitanju pacijenta: “Ko mi je to slabo stanje napravio”. 

Ponašanje, promjena zdravstvenog stanja i indikacije na pacijentu koji će 
uskoro izgubiti fizičko tijelo, jer ga duša napušta i umire, vidljive su kroz 
stanje njegovog fizičkog tijela, koje je svaki dan slabije i slabije i pored 
dobre medicinske i druge pomoći. Slično je kod energetske terapije sa 
životno-kosmičkom energijom, đe se pacijent i pored toga što su mu svi 
organi u tijelu liječeni, što je kanalisanjem dobio veliku količinu energije 
i kontrolom energije ukazivao na dobro stanje organizma loše se osjeća 
i na njemu nijesu vidni pozitivni rezultati liječenja. Tako u slučaju da je 
pacijent prije liječenja osjećao iznemoglost, da je bez energije i da se 
kod fizičkog posla brzo umara, on će poslije liječenja imati taj isti osjećaj, 
samo što će biti nešto blaži, dok postojeći bol neće biti oštar. 

7.4.1. Način rada sa dušom 

Upozorio bih da je trenutak kada odlučimo da liječimo duše ili da vršimo 
zamjenu, odnosno cijeli postupak liječenja na nivou duše, vrlo zahtje-
van i složen. Terapeut mora imati dovoljno visoku sposobnost da se sa 
sistemom meditacije uključi u vezu i svijet duša. Ako terapeut ocijeni da 
je potrebno produžiti život pacijentu, jer mu ljekovi neće pomoći i to mu 
saopšti, pacijent to neće shvatiti, pitaće se što je tu pošlo naopako, zašto 
govorimo o fizičkoj krizi kada je on živ, pitaće se što je sve to, te o čemu 
je u stvari riječ. Zato mislim da je u takvoj situaciji najbolje da terapeut 
pacijentu ništa ne govori, jer to oboljeli pacijent neće prihvatiti i prije će se 
praviti lud, nego li sarađivati.  

Postupak zamjene duše teče u dva koraka: 

prvo moramo zamoliti da dobijemo odobrenje za rad sa --
dušama;

i tek tada možemo

tražiti dozvolu za njenu zamjenu.--

1. Odobrenje za rad sa dušom se odnosi na našeg pacijenta i njegov 
život u fizičkom tijelu. Uzmimo primjer da mlađe osobe, prema potvr-
di iz prakse imaju prioritet kod postupka zamjene duše, te da je pos-
tupak odobrenja za rad sa dušom prilično kratak. Na sam kontakt 
terapeuta sa svijetom duša takođe utiču uzroci lošeg stanja fizičkog 
tijela, trajna oštećenja organa i odnos pacijenta i njegove okoline. 
Sve to postavlja uslov, da moramo kod kontrolnih terapija više puta 
provjeriti energetsko stanje pacijenta i njegove parametre, jer ćemo 
samo u trenutku kada su do krajnosti upotrijebljene sve mogućnosti 
za njegov oporavak, dobiti odobrenje za rad sa dušama. 

2. Odobrenje za rad ili u krajnjem slučaju za zamjenu duše zavisi 
samo od sposobnosti terapeuta, da dobije zeleno svjetlo za stručni 
postupak, koji je vezan za zamjenu duše. Terapeut se u meditaciji 
poistovjećuje sa svijetom duša i u tom stanju moli za određena odo-
brenja. Rijedak je slučaj da terapeut ne dobije potrebno odobrenje; 
ako se to desi, odnosno ako ne dobije potrebno odobrenje,  sigurno 

je uzrok u njemu samom i njegovom odnosu prema tom pacijentu ili 
prema kompletnom stemu liječenja. Samo u slučaju da pacijent ima 
na svojoj savjesti neki grijeh, kao što je ubistvo, zločin ili, pak, da 
koristi crnu magiju, terapeut za njega neće dobiti odobrenje. 

Postupak zamjene duše se vrši vrlo brzo, ako pacijent poštuje ter-
apeuta na duhovnom nivou. Pacijentov eventualni negativan odnos 
prema terapeutu zahtijeva da terapeut kod terapije zamjene duše ima 
posrednika, koji u ime terapeuta zamoli za zamjenu. Posredovanje 
kod zamjena duša je normalna terapeutska praksa, iz razloga da pac-
ijent skoro nikada nije svjestan svoje sudbine, odnosno činjenice da 
će uskoro umrijeti; još je manje svjestan da mu za produžetak života 
treba takva terapeutska pomoć. 

Terapeutu mora biti jasno da je djelovanje na nivou duša vrlo složen i od-
govoran posao i da je mnogo teži nego liječenje na fizičkom nivou. Za lije-
čenje je dovoljno da osvojimo univerzalnu ljubav, dok je za rad sa dušama 
neophodan viši stepen duhovnog razvoja, stanje prosvjetljenja, tj. kada 
je “unutrašnje ja” ili “anđeo čuvar” preuzeo vodeću ulogu u organizmu i 
gospodari nad egom. Terapeut u tom trenutku funkcioniše bez zamki koje 
bi ego mogao postaviti. Ego je sada u podređenoj ulozi i terapeut izražava 
božanske uticaje. 

Kao što smo kod transformacijskih pravila sistemom “uključi - isključi” do-
stigli meditacijsko stanje u kojem nam transformacije uspijevaju, tako isto 
možemo tim sistemom “uključi - isključi” dostići meditacijsko stanje koje 
nam je potrebno za djelovanje sa dušama. Nije neophodno da je terapeut 
prosvjetljen, on mora biti bar na nivou univerzalne ljubavi, da mu sistem 
u vremenskom periodu “uključi - isključi” omogući ulazak u svijet duša, sa 
prethodnim uslovom da zna kakvo je to stanje, odnosno da je prije toga 
doživio prosvjetljenje. Postupak omogućava terapeutu skok na viši nivo 
svijesti i poslije napravljenog zadatka brzi povratak nazad u svakodnevno 
stresno fizičko stanje. 

7.-14.	 Moji ukućani su me zamolili da pomognem sedamnaestogodišnjoj 
Gordani, učenici srednje ekonomske škole, koja živi na sjeveru 
Crne Gore i koja je trenutno tu kod nas u Boki Kotorskoj. Roditelji 
su već izgubili nadu u njeno ozdravljenje, posjetili su sve moguće 

ljekare, a većina pregleda je pri tom upućivalo da nije bolesna. 
Međutim, ona je prestala uzimati hranu, bila je potpuno bez snage, 
osjećala se loše, izgubila je na težini, nije imala volje da se druži 
sa prijateljicama, da se zabavlja, popustila je u školi i slabo učila, 
ni sa kim nije htjela kontakt, a noge su je prilično boljele. 

Pregled je pokazao da je ona bez energije i da je pod uticajem ge-
netskih smetnji. Kada sam joj to saopštio, pokazala mi je mladež, 
veliko majčino obilježje koje je imala na desnoj ruci. Povratio sam 
joj energiju, ozdravio sve vidne uzroke slabog stanja organizma i 
zaključio sa prvom terapijom. Drugi dan je pregled energetskog 
stanja tijela pokazao da je zadržala energiju, međutim i dalje se 
loše osjećala, samo što su je noge nešto manje boljele, pa je lakše 
hodala. Na licu i po njenoj reakciji na liječenje viđelo se da je bila 
potpuno nezainteresovana. Energetsko stanje se stabilizovalo, 
uzrok za bolest nije više postojao, ali se i pored toga osjećala loše, 
što je sve skupa davalo nagovještaj da boluje od bolesti postepe-
nog, ali sigurnog prirodnog umiranja. 

Rekao sam Ireni, koja organizuje i savjetuje kod energetskog lije-
čenja, da će đevojka umrijeti i da je potrebno djelovati sa pozicije 
svijeta duša. Ireni je zastao dah, moje riječi su je duboko dirnule 
i tiho je progovorila: “Produži joj život, vidi kako je mlada i simpa-
tična”. Odmah sam na nivou duša dobio dozvolu da joj produžim 
život, to sam i uradio, a kao zaključak napravio sam i energetsku 
i fizičku terapiju. 

Njena rođaka mi je istog dana uveče javila, kako je Gordana dru-
gačija, da su je ubijedili da se okupa u moru, da je konačno počela 
sa njima da razgovara i da više nije tako zatvorena u sebe. Njen 
oporavak je bio vrlo brz i već je slijedeći dan jela, smijala se kao 
da se ništa nije dogodilo, kao da nikada nije bila bolesna i tek sada 
je pokazala interes za terapiju. Dao sam joj savjet da se pazi, jer 
će biti u odnosu prema drugima drugačija nego obično, te da me 
pozove ako bude potrebno. Nije me više zvala, preko rođaka mi je 
poslala pozdrave i informaciju da je sa njom sve u redu. 

7.-15.	 Maja se sa svojim roditeljima kao dijete preselila u Kopar, đe i sada 
živi. Bila je dijete roditelja iz različitih sredina, otac iz Makedonije, a 
majka iz Slovenije; majka je nakon izgubljenog posla počela raditi 

sa igraćim kartama i proricati sudbinu. Ona je bila nešto posebno 
na prvoj terapiji mi je rekla kako od šeste godine vidi anđele, koji 
joj pomažu kod učenja, rješavanju kontrolnih zadataka i problema 
koje je imala u školi i kod kuće. Kada se upisala u gimnaziju u Ko-
pru, anđeo joj je rekao da je sada dovoljno stara, ima sedamnaest 
godina, te da ga više neće viđeti, odnosno da je odrasla i nije joj 
više potreban. Tako će sve ključne probleme rješavati sama bez 
njegove pomoći, ali da će joj on pomagati, neće niđe otići, nalaziće 
se u njoj samoj. 

Nastali su problemi: u školi je postala loš djak, italijanski jezik nije 
mogla savladati, imala je loše ocjene i tako ponavljala razred. 
Zdravstvene poteškoće su uslijedile nakon slabog uspjeha u školi, 
bila je bez snage, gubila je volju za životom, u licu je bila blije-
da kao krpa. Pregledom nijesam ustanovio potpuni pad energije. 
Izgledala mi je u dosta dobrom stanju. U njenoj auri sam vidio dio 
bez energije koji označava znamenje od rođenja i na moj zahtjev 
da podigne majicu, pokazala mi je veliku fleku pored pupka. Taj 
mladež je bio aktivan i predstavljao je glavni uzrok njenog slabog 
stanja aktiviranjem genetskih oštećenja po ocu. Napravio sam te-
rapiju, ozdravio uzroke njenog slabog stanja i sačekao drugi tre-
tman. Energiju je održala i pomislio sam da se oporavlja, da se 
bolje osjeća, iako je ona tvrdila da se ne osjeća ništa bolje i da 
joj terapija nije donijela nikakvo poboljšanje. Htio sam viđeti kako 
reaguje na konfliktne situacije, pa sam joj rekao da njena priča o 
anđelima nije istinita, jer te prikaze vide đeca strogih religioznih 
vaspitanja ili đeca ovisnici različitih sredstava za uživanje, a mož-
da i kako se u narodu kaže malo ćaknute osobe, što nije njen slu-
čaj, pa je velika vjerovatnoća da je to sve izmislila. Te moje riječi 
su je jako pogodile, panično je reagovala i od bijesa skoro pala u 
nesvijest. Irena je morala dugo da je smiruje i tješi. 

Znao sam da takva reakcija vodi u potpuni krah, pa sam medita-
cijom prešao u svijet duša i ustanovio da Maja ima još samo dvije 
godine i sedam mjeseci života. To bi se manifestovalo u polaga-
nom, ali sigurnom umiranju, pa sam na Irenin prijedlog ozdravio 
dušu i produžio Maji život. Irena je ponudila Maji da legne i da se 
malo odmori, da se opusti, nakon čega se strašno rasplakala. To 
je u nekim slučajevima dobar znak, jer se pacijent oprašta od stare 
duše. Nakon transformacija njenih strahova i trauma, smirila se i 
ustala. Njenoj majci sam dao savjet da pripazi kada Maja bude 

napunila devetnaest godina i ako bude nekih reakcija ili neobičnog 
ponašanja, da me obavezno pozovu. 

Rezultat liječenja je bio više nego odličan, Maja je postala najbolji 
učenik u razredu, crtala je za honorar i čak imala izložbu svojih 
djela. Bila je srećna i zaljubljena, idol joj je bio jedan od mlađih 
makedonskih pjevača i kada je u saobraćajnoj nesreći poginuo, to 
ju je teško pogodilo, ali je ipak kompletnu situaciju zadržala pod 
kontrolom. Dobar zaključak o njenom liječenju dali su ipak njeni 
prijatelji, koji su rekli da je Majin izgled prije i poslije liječenja sličan 
transformaciji koja se dogodi kada prljavo staklo fino očistite. 

7.-16.	 Staša je bila završila oba tečaja o životno-kosmičkoj energiji kada 
me je pozvala, da bi pomagao njenoj prijateljici. Prema nalazima 
medicinskih dijagnoza oboljela je od neizlječive bolesti, bedra joj 
otiču radi nepravilnog skupljanja potkožne masti. Radi otoka mora 
nositi posebne nepropusne čarape, koža joj je jako suva i povrh 
toga ima neizdržive bolove tokom menstrualnog ciklusa. Već šest 
godina mora da uzima insulin i tablete za izlučivanje vode zbog 
otečenih nogu. Roditelji su se razveli, na poslu ima poteškoća; 
skrivala je da ima zdravstvene teškoće. 

Pregledao sam je na daljinu i ustanovio da je zaista u teškoj situ-
aciji i da je mala vjerovatnoća da će preživjeti. Predložio sam joj 
da se javi na liječenje. Staši sam dao zadatak da svaki dan uradi 
klasične transformacije, a ja sam izvodio liječenje na daljinu iz ino-
stranstva. 

Loše zdravstveno stanje se nastavilo i poslije direktnog liječenja. 
Uzrok njene bolesti je bio od različitih izvora; posebno je bilo snaž-
no djelovanje negativnih energija iz stana, koje sam morao neu-
tralisati i očistiti. Njeno društvo nije joj bilo naklonjeno, pa je prema 
mojim mjerenjima bilo šest poznanika koji su negativno djelovali 
na njen energetski sistem, a jedan od njih se posebno potrudio da 
pomoću magijskih protokola uništi njen energetski sistem i ugrozi 
njeno zdravlje.

Iako to vrlo rijetko radim, morao sam je zamoliti da prema tom “pri-
jatelju” koji joj šalje magijske protokole, stvori unutrašnji otpor, tako 
da se spolja to ne primijeti, da kod komunikacije sa njim mora izgle-
dati kao da je sve u redu. Npr. kada se susretne sa njime, da ga lijepo 
pozdravi, kada odlazi od njega da osjećajno i koncentriseno u sebi 
izgovara: “Nećeš me više, barabo, jača sam od tebe” i da to više puta 
ponovi. Tako će njen energetski sistem dobiti jaku zaštitu od svih 
ljudi, posebno od pomenute osobe. 

Pozitivni rezultati liječenja su bili vidljivi, pa sam joj predlagao da 
posjeti moja dva tečaja koji će joj omogućiti da se sama brani i 
da može uvijek sebi pomoći. Nijesam bio zadovoljan sa njenim 
liječenjem, pa sam napravio kontakt sa njenom dušom i obavio 
tretman na duši. Nakon te terapije noge joj nijesu više oticale i nije 
bilo potrebe više uzimati ljekove za odvođenje vode iz tijela. Posli-
je izvjesnog vremena mi je javila da neće posjetiti moje tečajeve, 
jer joj nijesu više potrebni, pošto se odlično osjeća. Staša nam je 
rekla da ne može vjerovati kako se njena prijateljica oporavila, da 
više ne ide ljekarima, jer joj nijesu potrebni i da je čak promijenila 
posao shodno mom savjetu. 

U porodilištima se događa, a događalo se to češće u prošlosti, da prilikom 
porođaja dijete umre ili je povrijeđeno, da majka iznenada umre, itd., a 
da medicina za to ne nalazi pravi uzrok. Na tu iznenadnu smrt đeteta ili 
majke kod porodice i prijatelja stvaraju se različiti odazivi koji su po pravilu 
vrlo emotivni i traumatični, puni tuge, bijesa i bola. Traume i zle namjere 
su posebno opasne kod nemedicinskih porođaja, kao što se to događalo 
stotinu godina unazad ili kod porođaja u brdovitim selima, đe je obično po-
rođaj izvodila neka žena iz porodice ili je to obavljala poznata i sposobna 
žena iz kraja. U slučaju smrti đeteta, kod rodbine se izražava težak revolt 
prema osobi koja je pomagala pri porođaju i koju tajno osuđuju kao krivca 
za taj slučaj, svjesno ili nesvjesno izazivaju prokletstvo na tu osobu, a 
ona, pak, nije ni svjesna da je osuđena. Većina uzroka za teške nasljed-
ne bolesti leži u takvim slučajevima i terapeut mora u svim slučajevima 
uroka, prokletstva ili magije ustanoviti da li je neka babica po ocu ili majci 

pomagala kod porođaja, jer sa tom informacijom lakše liječimo dušu babi-
ce koja je odavno umrla. 

Nevjerovatno je ali istinito da danas kada medicina postiže vrhunske re-
zultate i kada je smrt đeteta rijedak slučaj, uzrok takvog nemilog slučaja 
često leži u djelovanju protokola magije. U tom trenutku, duša đeteta oci-
jeni da u takvim nepredvidivim uslovima za život ne želi živjeti, napušta 
tijelo đeteta i izaziva njegovu smrt. Terapeut u takvim situacijama mora 
znati ovladati trenutnim stanjem i spriječiti smrt đeteta. On mora vrlo brzo 
neutralisati sve negativne protokole ljudskog zlonamjernog djelovanja i 
time omogućiti normalno liječenje duše, koja je sada dobila nove uslove 
za život i rast: ona ne napušta đetetovo tijelo i ne izaziva smrt. Srećom, 
imamo još jedno rješenje ako taj postupak nije bio uspješan: možemo 
slobodno otići u svijet duša i promijeniti dušu đeteta.  

7.-17.	 Marica, koja živi u Boki Kotorskoj, je moja dobra poznanica: lije-
čila se životno-kosmičkom energijom. Imala je dvadeset i jednu 
godinu, prije kratkog vremena udata, kada joj je tokom rutinskog 
pregleda dojke neodgovorni ljekar, bez ikakvog uvoda rekao da 
će za tri mjeseca umrijeti od raka. Uplakanu i prestrašenu majku 
sam teško mogao ubijediti da sam ja Maricu prije kratkog vremena 
liječio i da bih sigurno ustanovio da je imala u sebi rakaste ćelije. 
Bio sam u pravu, samo sa nekoliko terapija sa životno-kosmič-
kom energijom, sistemom polaganja ruku i mentalnim čišćenjem, 
nakon sedmice dana nije se moglo osjetiti nikakva bula ili tvrdo 
mjesto na njenoj dojci. 

Marica je više puta izjavljivala kako ima jaku želju za đetetom i 
molila me da joj pomognem u tom pogledu. Pregledao sam nju i 
njenog supruga, bili su fizički zdravi, a uzrok neplodnosti bio je na 
strani supruga, koji je naslijedio slabe gene po ocu. To sam izlije-
čio i nakon tri mjeseca je ostala trudna. Trudnoću je podnijela vrlo 
dobro, bez nekih posebnih problema, ali su kod porađaja nastupile 
komplikacije. Tri dana i tri noći se porađala, trudovi su bili česti i 
bolovi tako jaki da ju je suprug morao čuvati, jer je nekoliko puta 
pokušala skočiti kroz prozor. Njena majka me pozvala telefonom, 
tada nijesam bio u Crni Gori i zamolila me za pomoć. 

Kontrolisao sam njeno stanje, kako sam to već opisao u prikazu 
tretmana na daljinu, izveo energetsku i fizičku terapiju i otkrio da 

je Marica pod jakim uticajem negativnih energija ljudskog izvora. 
To sam takođe neutralisao i bio ubijeđen da će se porođaj uspješ-
no nastaviti; pozvao sam njenu majku i to joj saopštio. Poslije sat 
vremena je Maričina majka javila da se malo umirila, ali da se ne 
može poroditi kod takvih bolova i grčeva. Ponovo sam napravio 
sve da pronađem uzrok takvog negativnog stanja, ali bez uspje-
ha. Zamolio sam Irenu da mi pomogne kod paralelnog mjerenja i 
sa upoređivanjem dobijenih podataka. Irena se odmah odazvala: 
“Pogledaj, ima magiju postavljenu direktno na porođaj”. To sam 
odmah provjerio: Irena je bila u pravu. Marica je imala negativni 
magijski uticaj koji sam odmah neutralisao i to javio njenoj majci 
telefonom. 

Nakon kratke pauze je zazvonio telefon, Marica se javila i sva us-
hićena i srećna rekla: “Dobili smo ćerku”. Čestitao sam joj i za-
molio je da da telefon suprugu, koji mi je rekao da se Marica na-
kon moje posljednje intervencije smirila i poslije petnaest minuta 
normalno porodila, a samo dva minuta nakon porođaja je tražila 
telefon, kako bi mi javila tu radosnu vijest. 

Problemima nije bilo kraja. Poslije dva dana mi je Maričina majka 
javila da je đevojčica u kritičnom stanju, da je prestala da diše i da 
se već voze kolima prve pomoći za polikliniku u Podgorici. Nije mi 
bilo teško ustanoviti da je curica pod negativnim energijama istog 
izvora, kao što je bila njena majka kod porođaja. Morao sam raditi 
vrlo brzo, neutralisati magijski protokol i u isto vrijeme prijeći na 
nivo duša. Bio sam iznenađen kada sam na nivou duša dobio in-
tuitivni bljesak: “obračunaj se sa izvođačem crne magije”, jer duša 
đevojčice nije htjela napustiti njeno tijelo. Ali, u takvim uslovima 
zlonamjernog energetskog djelovanja nije ni mogla ostati, pa su 
njeno fizičko tijelo i život bili ugroženi. Započeo je postupak umi-
ranja. 

Energetska intervencija na daljinu dala je odlične rezultate: već 
na relaciji Cetinje - Podgorica, đevojčica je počela normalno disa-
ti, kao da se ništa nije dogodilo i šofer se vratio natrag u bolnicu 
u Kotoru. Poslije nekog vremena Marica mi je javila da ima jake 
bolove u donjem dijelu trebuha, koji već traju dvije sedmice i da je 
dobila temperaturu. Mentalno sam pogledao u njeno fizičko tijelo 
i ustanovio da je tu nešto neobično, nešto fizički nenormalno. Po-
zvao sam Maričinu majku i zamolio da Maricu pod hitno odveze u 

bolnicu, jer temperatura koju ima predstavlja znak da je nešto sla-
bo. U bolnici su ustanovili da su prilikom porođaja ostavili komad 
gaze, koji omaškom nijesu odstranili i koji je već ugrožavao njeno 
zdravlje. Kada su to odstranili sve je bilo u redu. 

Za mene njen slučaj predstavlja dobar primjer saradnje između 
energetskog - alternativnog i medicinskog liječenja, đe je medicina 
obavila glavni posao i održala ljudsko tijelo u životu, dok se mo-
jom energetskom terapijom uglavnom riješavao problem uzroka 
slabog stanja.  

Slučajeva liječenja energetskog tijela ljudskog organizma je bilo mnogo. 
Tu sam opisao samo nekoliko karakterističnih slučajeva iz svoje dugogo-
dišnje prakse, sa namjerom da u poglavlju o liječenju fizičkog tijela pri-
kažem primjere koji imaju uzrok bolesti na nivou enegija, koje ostavljaju 
posljedice na fizičkom tijelu. Mogu da kažem i to da će primjeri iz prakse 
na fizičkom tijelu otkrivati uzroke nastalog slabog stanja, koji na nivou 
klasične medicine nijesu poznati. Takođe, konstatacija da je medicina vrlo 
uspješna u intervencijama na fizičkom tijelu, ne znači da terapeut na tom 
području ne treba paralelno djelovati, već upravo suprotno: to je vrlo po-
željno, jer sa energetskom terapijom osposobljavamo odbrambeni sistem 
pacijenta, koji tada vrlo dobro podnosi nužne medicinske intervencije.

8. FIZIČKO TIJELO

Fizičko tijelo je uvijek bilo predmet posmatranja naučnih krugova. Oni su 
pokušavali naći pravilne pristupe liječenju bolesnog tijela, radi onih fakto-
ra u organizmu koji mu ugrožavaju život i tako pronašli sredstva za pre-
ventivu ili liječenje. Tako su se razvila dva velika i značajna područja, dva 
gigantska mehanizma koje danas poznajemo kao medicinu i farmaciju. 
Za njihove potrebe se troše ogromna sredstva društva, koja su potreb-
na za razvoj medicinskih usluga, bolnica, zdravstvenih domova, tehničkih 
pomoćnih sredstava za potrebe organizacije liječenja, kao i za razvoj i 
proizvodnju novih lijekova. Medicina, kao i farmacija, danas dostižu vr-
hunske naučne rezultate i spadaju u najvažnije naučne smjerove. Po ne-
kim grubim proračunima, u današnje vrijeme je u pomenutim disciplinama 
zaposleno oko četrdeset procenata ukupnog broja zaposlenih u svijetu. 
Brza proizvodnja lijekova pritiska medicinu, a medicina pacijente, tako da 
je nastala nesrazmjera između jednog i drugog. Drugim riječima, ljekari 
propisuju lijekove više, odnosno češće, nego što je to u stvari potrebno, a 
terapije traju duže. Farmacija proizvodi velike količine lijekova, koji se ne 
mogu potrošiti. To sve podnose pacijenti, koji imaju teške posljedice od 
konzumiranja prevelikih doza lijekova, a neki čak postaju ovisnici do smrti 
ili, pak, invalidi.  

Društvo je prihvatilo današnji način održavanja zdravlja i trpi pritisak od 
države, da preko obaveznog sistema finansiranja, održava fond za me-
dicinsku ponudu. To znači da svako zaposleno lice ima za trećinu manji 
mjesečni dohodak. Građani zato opravdano očekuju solidnu zaštitu za 
svoj organizam i ne održavaju dovoljno sami svoje zdravlje, jer su uvjereni 
da će ih u slučaju bolesti izliječiti u bolnici. Mnogi pacijenti već osjećaju 
trajne posljedice loših medicinskih usluga, iako zbog toga niko od medi-
cinskog osoblja nije krivično odgovarao. Sve skupa je dovelo do toga da 
brojne pacijente treba liječiti od loših medicinskih tretmana, a u nekim 
slučajevima i zbog novih bolesti, nastalih uslijed prevelikih doza ili nepra-
vilne upotrebe lijekova, kao i medicinskih zahvata. Sve to se odražava 
na psihi bolesnika, preveliku upotreba ljekova već poznajemo kao bolest 
tabletomanije.

Sve skupa stvara žalosnu sliku na polju zdravstvene realnosti, mnogi 
ljekari su bili vidoviti, brojni među njima su viđeli auru. Uvijek je bilo 
onih koji su željeli i pokušali naučiti izabrane duhovne tehnike alter-
nativnog liječenja, ali su se medicinski zakoni i kolege u zdravstvenim 
kolektivima sa takvim pojedincima vrlo brzo obračunavali, te čistili 
medicinske ustanove od takvog “korova”. Društvo bi moralo uvesti 
u svim medicinskim ustanovama pravnu službu, koja bi omogućila 
da medicinski stručnjaci i radnici dostavljaju stručna mišljenja i 
analize svog rada, a nikako samo konačan dokument kao što je npr. 
lista umrlog. Time bi osigurali građane od loše medicinske ponude i 
ograničili uticaj klasične medicine na alternativu u društvu, a za koju 
nijesu stručno osposobljeni. Oni nijesu ni svjesni o kakvom se tu 
liječenju radi: riječ “liječenje” za njih postoji samo u smislu koji oni 
poznaju, tj. drugi smisao ne postoji. 

8.-1.	 Starijeg muškarca je dovela supruga na razgovor, sa željom da 
upoznaju sistem liječenja težih bolesti sa životno-kosmičkom 
energijom. Donja lijeva strana lica, obraz, bio je prekriven gazom, 
a na pitanje što mu je to, odgovorio je da se liječi od raka. Zamolio 
sam ga da malo sačeka prije nego započnemo razgovor, jer sam 
želeo da napravim nužnu analizu, kako bih mogao odgovorno pro-
suđivati. Sačekao je dok sam napravio energetsku i fizičku terapi-
ju. Ustanovio sam da njegova bolest ne spada u područje teških 
bolesti, a još manje da je to rak. To sam mu saopštio i zamolio ga 
da opiše postupak liječenja. 

Ljekari su kod prvog pregleda ustanovili da ima na lijevoj strani lica 
bulicu, koju su odmah počeli liječiti zračenjem. Posljedice zračenja 
su bile teške opekotine, koje su se tokom liječenja povećale, poja-
vile su se i na kostima vilice, pa su morali i njih operisati i djelimič-
no odstraniti. Operacija na obrazu i donjoj vilici nije bila kraj. Ras-
padanje tkiva se nastavilo, a na licu je nastala velika rupa, koju je 
pacijent pokrivao gazom. Operacija na vilici je uzrokovala da nije 
mogao normalno da govori, što mu je predstavljalo veliki problem 
tokom komunikacije. Dobra stvar je bila ta da mu je supruga bila 
uvijek od pomoći. 

Saopštio sam mu da dio lica koji mu fali ne mogu povratiti, niti 
mogu popraviti vilicu, ali će nakon terapije sa žvotno-kosmičkom 
energom dobiti snagu i omogućiti svom organizmu da se održi, da 
se stanje neće pogoršati, te da će mu se povratiti zdravlje. Izveo 
sam dvije terapije, nakon kojih se osjećao jako dobro. Na rastanku 
sam morao da ga umirujem, jer je bio razočaran prethodnim me-
dicinskim tretmanima. Posebno ga je mučio osjećaj krivice, što je 
slabim liječenjem zauvijek oštetio svoje lice i napravio smetnje u 
govoru, iako za sve to nikako nije bio kriv. 

Ispravno je da tražimo medicinske usluge, ali moramo biti svjesni da po-
stoje tri faze u razvoju svake bolesti i to:

prva:		  uzrok bolesti i izvor bolesti,-	
druga:		  oštećenja u auri, koja djeluju bez posljedica na -	

			   fizičko tijelo, i
treća: 		  kada nastaju vidne posljedice na organima tijela, -	

			   pojava bolesti. 

Medicinski razvoj se bazira i razvija od treće faze, od faze bolesti. Prvu 
i drugu fazu medicina ne poznaje dovoljno i možemo slobodno reći da 
samo sa postupcima preventivnih terapija i psihologije, klasična medicina 
dodiruje druge faze u razvoju bolesti. Danas postoje brojni naučni ekspe-
rimenti, koji na osnovu velikog broja praktičnih primjera dokazuju da su 
osnove psihologije, saznanja o djelovanju mozga i pogledi na odbram-
beni sistem organizma, u stvari u velikoj mjeri pogrešni i da u ljudskom 
organizmu teku energije i energetski zapisi nevjerovatnih, odnosno velikih 
mogućnosti. Sposobnost mozga prevazilazi sve do sada poznate poglede 
na organizam i funkciju čovjeka u prirodi. Danas mnogi naučnici sa svojim 
radovima postavljaju teze da je čovjekov opstanak vezan za njegovu oko-
linu, da je sastavni dio svemira i neraskidiva veza sa prirodnim zakonima. 
To daje dobru naučnu osnovu koja potvrđuje moje, ovđe opisane velike 
mogućnosti životno-kosmičke energije, zavisnosti opstanka života od nje, 
te pozitivne mogućnosti njene upotrebe u sistemu liječenja. 

Terapeut sa životno-kosmičkom energijom mora da slijedi sistem kom-
pletnog liječenja bolesti u sve tri faze, sa uvažavanjem mogućnosti medi-
cinskog liječenja na trećem stepenu razvoja bolesti. Ta saradnja sa usta-
novama klasične medicine na trećem stepenu, omogućava pacijentu da 
iskoristi sve postojeće mogućnosti, kako bi ostvario pozitivan rezultat lije-

čenja. Praksa liječenjem sa životno-kosmičkom energijom potvrđuje činje-
nicu da je način liječenja klasičnom medicinom često okrnjen i nedorečen, 
baš zbog nezainteresovanosti medicine za uzroke bolesti i početnu fazu 
razvoja bolesti, koji leže na energetskom nivou, kao i zbog lošeg odnosa 
koji kod liječenja narušava lični odbrambeni sistem pacijenta. 

8.-2.	 Manja živi u okolini Ljubljane; dovela je na terapiju osmogodišnjeg 
sina sa medicinskom dijagnozom raka na bubrezima. Htio sam je 
bar malo utješiti sa informacijom da su đeca odlični pacijenti, jer 
brzo postaju veseli i zadovoljni kada osjete da im je bolje. Oni tako 
aktiviraju svoj lični odbrambeni sistem u organizmu i prihvataju ži-
votno-kosmičku energiju i savladavaju svaku bolest. Manja me je 
žalosno pogledala i rekla: “Moj stariji, desetogodišnji sin je takođe 
preminuo od raka”. Odgovorio sam joj da me to još više obavezu-
je da se posvetim genetskom liječenju i dao joj savjet da posjeti 
moje tečajeve, jer će sa tim znanjem mnogo pomoći oko liječenja 
i u borbi sa bolešću. Prihvatila je moje savjete i prijavila se na prvi 
tečaj o životno-kosmičkoj energiji, pošto je ustanovila da se već 
posle prve terapije Marko dobro osjeća i da mu je bolje.  

Liječenje je bilo vrlo uspješno, mada sam većinu terapija i kontro-
la radio na daljinu, a takvo liječenje nije prikladno za energetsko 
djelovanje na bolesnike sa rakom. Prošlo je godinu dana i Manja 
je došla kod mene sa željom da zatrudni. To je opravdavala time 
da Marku mnogo nedostaje stariji brat na koga se navikao, te da 
sa suprugom još od smrti najstarijeg sina pokušava dobiti dijete, 
ali neuspješno. Pošto je Manja završila oba tečaja životno-kosmič-
ke energije i sto posto sarađivala kod liječenja bolesnog Marka, 
ja sam odmah izveo postupak kontrole duša đeteta, majke i oca. 
Podsjetio sam je na činjenicu da đeca brzo ozdrave aktiviranjem 
svog odbrambenog sistema kroz veselje i radost što im je bolje, 
pa da tako čini i ona i da se posveti dječijim problemima, pa sa 
trudnoćom neće imati problema. 

Već u prvom mjesecu nakon mog liječenja ostala je trudna i ka-
snije rodila ćerku. Bila je srećna i zahvalna. Kada je curica imala 
sedam mjeseci, Manja me pozvala telefonom. Bio sam u inostran-
stvu. Zamolila me da joj iskreno odgovorim: da li bih dozvolio lije-
čenje hemoterapijom kada bih bolovao od raka. To me navelo na 
razmišljanje: zašto mi postavlja takvo pitanje nakon tri godine od 

kada sam počeo da liječim njenog sina, a ona je završila oba teča-
ja i tako stekla mogućnost da sama sazna pravi odgovor. Ipak sam 
bez komentara odgovorio: “Ne, Manja, taj otrov i njegove poslje-
dice, koje ostavlja na organizmu nikome ne bih preporučio, iako 
znam da je to za klasičnu medicinu jedna od uspješnih metoda li-
ječenja raka”. Rekla je: “Hvala ti, nakon prve terapije koju si napra-
vio na Marku, ja sam otišla u Polikliniku i potpisala dokumente da 
se ne slažem da Marka liječe hemoterapijom; imala sam osjećaj 
krivice, jer ti nikada ne govoriš protiv klasične medicine kao što to 
rade drugi alternativci, pa sam pomislila da sam možda pogriješi-
la; dobar rezultat Markovog liječenja i tvoje mišljenje konačno su 
me umirili, pa ti se još jednom zahvaljujem”. 

Manji sam rekao da sam ja njoj zahvalan, jer su oboje, ona i njen 
sin, praktično pokazali kako uspješno djeluje terapija sa životno-
kosmičkom energijom. Drugim riječima, uz pomoć roditelja i želje 
za ozdravljenjem, aktiviranje ličnog odbrambenog sistema orga-
nizma i obračun sa bolešću za pacijenta ne predstavljaju nikakav 
problem, što je u gore navedenom primjeru i opisano. 

Prikazani primjeri mog liječenja sa životno-kosmičkom energijom na fizič-
kom tijelu prelaze na područje medicinskih nauka i medicinskih usluga. 
Potrebno je prihvatiti osnovno načelo da pacijent ima pravo tražiti i upo-
trijebiti sva sredstva koja mu stoje na raspolaganju sa ciljem da povrati 
zdravlje i bude zdrav, bez obzira na to kako će to postići, bilo to sistemima 
klasične medicine ili alternative. Pogled na mogućnosti liječenja sa kanali-
sanjem životno-kosmičke energije u organe ugrožene bolešću i u sisteme 
tijela, na uspjehe mentalne hirurgije i aktiviranje odbrambenog sistema 
organizma preko energetskih, tj. duhovnih ili božanskih zakona, na široke 
mogućnosti preventive, liječenja i održavanje zdravlja, život bez bolesti 
pokazuje nam da, iako većinu tih sistema ne možemo u potpunosti nauč-
no dokazati, omogučavaju uspješno liječenje, pa ih možemo prihvatati i 
upotrebljavati kao aksiome. 

Teško možemo odvojiti određeni slučaj vezan za neki organ ili sistem ti-
jela, jer je organizam kompaktna cjelina, koja se sastoji od međusobno 
povezanih sklopova svih organa i sistema na energetskom i fizičkom ni-
vou. Tako nas tokom liječenja vodi pacijentov pogled na bolest, te naše 
dijagnoze zdravstvenog stanja njegovog organizma.

8.1. Živčani sistem 

Kod živčanog sistema susrećemo najviše problema u mozgu i spletovima 
živaca, kao što je to npr. išijasni živac. Praksa dijagnostikovanja i liječenja 
je pokazala i potvrdila da je netačna pretpostavka da je sigurno oštećen 
mozak kada nekog boli glava. Bolest mozga se manifestuje u različitim 
oblicima, pa je tačna dijagnoza nužno potrebna, jer liječenje mozga zahti-
jeva posebnu pažnju: područje djelovanja je vrlo osjetljivo i liječenje zna 
potrajati. Česte neugodnosti, glavobolje nijesu vezane za bolest mozga, 
već za dovođenje kiseonika u mozak, kao što sam to već opisao u pret-
hodnim knjigama o životno-kosmičkoj energiji, pa to tu ne bih ponavljao. 
Pomenuću neke primjere direktnog uticaja na određene dijelove mozga i 
moždanih žlijezda, koji su predstavljali probleme kod pacijenata i koji su 
ovom terapijom izliječeni.

8.-3.	 Marija, priznati stručnjak iz oblasti hemije, zaposlena u fabrici l 
jekova, živjela je u porodici koja je bila jako opterećena majčinom 
profesijom. Majka, zaposlena u psihijatrijskoj bolnici, nije mogla 
zadržavati za sebe iskustva sa radnog mjesta, već je cijelu porodi-
cu nesvjesno maltretirala pričama o slučajevima iz prakse, za ruč-
kom ili prilikom nekih domaćih sastanaka. Majka je čitavo vrijeme 
tokom svog odrastanja bila profesionalan psihički bolesnik i taj je 
profesionalni deformitet dobro skrivala i nije tražila pomoć svo-
jih kolega. Prije četiri mjeseca su kod Marije nastale poteškoće, 
osjećala je da je jako oslabila, imala je česte strahove, tresla se, 
nije mogla normalno disati i hitno je potražila pomoć kod ljekara. 
Liječenje je bilo neuspješno, dali su joj antidepresivne lijekove, 
predlagali da na poslu radi skraćeno radno vrijeme i zakazali joj 
redovne kontrole kod psihijatra.

Pregled njenog energetskog i fiičkog tijela je pokazao kompleks-
nost bolesti, koja je izvirala iz različitih područja. Energetsko stanje 
krvi je davalo indikacije da je Marija težak bolesnik. Napravio sam 
energetsku terapiju, otklonio slaba energetska stanja na organima 
i sistemima tijela, neutralisao desetogodišnji uticaj mrtve osobe 
u njenoj auri i negativne uticaje drugih osoba. Na drugoj terapiji 
sam ustanovio da se njeno slabo energetsko stanje ponovilo, što 
je znak da nijesu svi uzroci pronađeni i ozdravljeni ili da pacijent-
kinja ima u stanu neke predmete, dijelove nameštaja pod uticajem 
magije ili je stan pod uticajem prokletstva. Na daljinu sam pregle-

dao njen stan i uticaj geopatoloških smetnji, te je zamolio da na 
slijedeću terapiju donese figurice, ukrase, nakit i predmete za koje 
je jako vezana, jer su obično baš ti predmeti pod jakim uticajem 
nekog magijskog protokola ili sistema molitve. 

Pored pregleda i potrebne neutralizacije svih stvari koje je Marija 
donijela, te pored dobrog energetskog stanja, ona se žalila da sa 
njom nešto nije u redu. Ponovnim pregledom sam primijetio da je 
njen energetski sistem opterećen simbolom koji nije imao standar-
dni magijski oblik i da je snažno djelovanje negativnih energija na 
vezi između hipofize i mozga. Nakon neutralizacije tih uticaja i bri-
sanja energetskih simbola, njeno zdravstveno stanje se vidno po-
pravilo, zadržala je energiju tijela i počela reagovati na liječenje. 

Poslije sedam dana, Marija je došla i izjavila da joj je odjednom 
pozlilo i da se loše osjeća: stanje nije tako jako kao pred samo li-
ječenje, ali ona nije dobro. To stanje mi je bilo poznato iz slučajeva 
kada se obnavlja negativno djelovanje magijskog protokola, što 
je značilo da joj je ista osoba ponovila magijski udar. Sistemom 
izdvajanja sam odredio koja je osoba negativno djelovala na njen 
energetski dio mozga i to sam joj saopštio. Zamolio sam je da 
protiv te osobe izgradi unutrašnji otpor, jer je to jedini način da se 
odbrani od ponovnih magijskih napada: ako ne zna njihovo oruđe 
pa im vrati milo za drago. Slabo stanje se više nije ponovilo. 

Marija je javila da se dobro osjeća, predviđa da će biti sve u redu 
i da će se javiti na terapiju, ako se slučajno ponovi slabo stanje 
organizma. 

Nije se ponovilo. 

8.1.1. Živčana mreža

Najčešća pojava oboljenja živaca je vezana za snopove živčanih puteva 
na određenom mjestu u tijelu, kao što je slučaj npr. kod lumbago dijela 
kičme, prolaznih puteva na vratu i kičmenih pršljenova, kao i za spoljašnje 
uticaje, vremenske prilike, djelovanje različitih energetskih tijela u auri ili 
za negativna djelovanja ljudskog izvora na slabo stanje cijelog tijela. Već 
sam pomenuo i objasnio u drugoj knjizi o životno-kosmičkoj energiji, da 

živci predstavljaju sastavni dio organa i sistema tijela koje ćemo obrađi-
vati zajedno. Tu je potrebno ukazati na karakteristične primjere pojedinih 
područja. 

8.-4. 	 Šofer Marjan je oslonjen na prijatelje ušao u sobu za terapije i tra-
žio čvrstu stolicu da sjedne na nju, jer nije bio u stanju ni da stoji, 
ni da sjedi. Pitao sam ga da li je bio kod ljekara, na što je odgovo-
rio: “Bio, bio, ali ne pomaže, samo dobijem injekciju protiv bolova, 
koja malo djeluje i ponovo boli kao sto đavola”. Malo se zamislio i 
dodao da je rijetko bolestan, da ga zdravlje služi dosta dobro i da 
na osnovu toga predviđa da je neko sa negativnim energijama dje-
lovao na njega, tako da sada više ne zna ni da hoda. Nakon toga 
me zamolio da mu dam neku stolicu sa naslonom, jer nije mogao 
više podnositi bolove u leđima. 

Pregledao sam njegovo energetsko i fizično tijelo i ustanovio da 
njegov organizam nije bolestan. Bez energetskog potencijala je 
bio samo na lumbagu, tj. na bubrežnim pršljenovima od kojih su 
svih pet i dio krsta bili bez energije. Na dijelu krsta je postojao 
negativni uticaj, koji nije mogao biti uzrokom takvog slabog stanja, 
bolova i nepokretnosti kičme. Pitao sam ga da li možda vozi preko 
planinskih prevoja đe je vazduh svjež i dobio odgovor da često 
vozi preko prevoja Čakor, kada putuje za Peć i Prizren, u Metohiju. 
Taj odgovor potvrdio moju dijagnozu da je Marjan profesionalno 
bolestan zbog uticaja dvije klime, primorske i planinske.  

Marjanu sam objasnio da je ta bolest vrlo česta pojava, koja nas-
taje kada šoferi voze iz primorskih krajeva, đe je snažno sunce, a 
njihov organizam pun energije, te da nijesu svjesni da moraju u 
planinskim predjelima zaštititi dio bubrega i krsta, što podrazumi-
jeva odgovarajuća odijela. Prelaz Čakor ima uspon od 18% i vozači 
kamiona brinu radi tereta, tako da zaborave na oblačenje i zaštitu. 
Biće dovoljne tri terapije i ozdraviće, a posljedice bolesti su takve 
da će uvijek biti osjetljiv na tom dijelu tijela i da će morati paziti na 
odjeću kada vozi kroz hladne planinske krajeve.

Pored energetske terapije upotrijebio sam sistem liječenja sa po-
laganjem ruku, neutralisao negativne uticaje i kontrolisao išijasni 
živac. Mentalnim gledanjem sam ustanovio da su diskusi i pršlje-
novi lumbaga zadebljani, što znači da je Marjan više puta bio pre-
hlađen na tom dijelu tijela i da je to ostavilo posljedice na kičmu 
i na odgovarajuće živce. Liječio sam ga i mentalnom hirurgijom, 
očistio kičmene pršljenove i prolazne puteve živaca i upotrijebio 
kombinovani sistem liječenja išijasnog živca. Rezultat liječenja je 
bio nevjerovatan: Marjan je ustao sa stolice, još je imao bolove, 
ali podnošljive, koji mu nijesu smetali kod hodanja. Predložio sam 
mu još dvije terapije, svaki dan po jednu. Izliječio se: sreo sam ga 
jednog prijepodneva u Kotoru, kada je pred većom grupom ljudi 
rekao da sam mu spasio život, jer kod takvih bolova čovjek ne želi 
živjeti, već bi najradije izvršio samoubistvo. Nasmijao sam se tom 
njegovom komentaru i dodao da pazi na bubrege, neka se zaštiti 
tokom vožnje, pa će biti sve u redu. Dobio sam odmah odgovor: 
“Imam stalno sa sobom dobru vindjaknu u šoferskoj kabini, bez 
obzira kakvo je vrijeme i kuda vozim”. 

8.1.2. Vid 

Oči su senzor preko kojeg mozak dobija više od osamdeset procenata 
informacija o spoljašnjem svijetu. Zato je razumljivo da je medicina razvila 
posebnu nauku oftalmologiju, koja se bavi problemima vida. Terapeut će 
svojim djelovanjem mnogo pomoći kod liječenja vida, ali kod fizičkih pro-
blema, đe je potrebna hirurška intervencija, on mora sarađivati sa medi-
cinom. Terapeut kanalisanjem životno-kosmičke energije omogućuje brz 
oporavak nakon operacije oka, pospješuje zacjeljivanje rana i smanjuje 
mogućnost infekcije, čime skraćuje vrijeme liječenja. 

Uzroci slabog vida u većini slučajeva leže u ljudskom faktoru, bez obzira 
na to da li je negativan uticaj na očima namjenski ili spontan. U primjeru 
kada roditelji nose naočare, skoro kao po pravilu naočare nose i njihova 
đeca, pa je potrebno liječenje cijele porodice. Postupak popravljanja vida 
sa različitim vježbama daje dobre rezultate, ali zahtijeva potpunu saradnju 
pacijenta i njegove okoline, posebno članova porodice. 

8.-5.	 Stanko je imao dvadeset dvije godine, po zanimanju kompjuterski 
programer; po savjetu prijateljice se prijavio na terapiju, jer ga već 

šest godina neprekidno boli glava. Nosio je naočare sa visokom 
dioptrijom, teško se snalazio sa đevojkama i mislio je da mu sve 
ide naopako. Pogledao sam ga sa strane i osetio neki unutrašnji 
impuls da ga bolje pregledam, jer je izražavao neku samoodluč-
nost: obrijana glava, naočare sa modernim dizajnom, revolt mladih 
ljudi, iako to tokom razgovora nije pokazivao. Pregledom energija 
se odmah viđelo da je pogođen većim brojem negativnih energet-
skih uticaja. Na pitanje zašto nije posjetio ljekare, odgovorio je: 
“Ne samo jednog” i dodao da je stalno dobijao tablete, od kojih se 
toliko prejedao da mu je od toga bilo muka, a rezultata liječenja 
nije bilo, pa je i sa njima prekinuo.

Prvi pogled na njegovo energetsko stanje je pokazao da ima ošte-
ćene gene po majčinoj strani i da je pritisnut različitim oblicima 
straha. Poslije liječenja tih uzroka, glava ga je manje boljela, bolovi 
u predjelu čela su se smanjili i postali podnošljiviji. Pregledao sam 
njegov stan na daljinu i ustanovio da spava na slabom mjestu, đe 
su zračenja prevelika, te da u stanu ima više predmeta i djelova 
namještaja pod magijskim uticajem. Magijske uticaje sam blokirao 
i zamolio ga da za spavanje nađe neko drugo mjesto u stanu. Na 
slijedećoj terapiji je izjavio da ga poslije šest godina glava više ne 
boli, iako još malo osjeća bol u očima, ali da bolje vidi. Ipak, na 
poslu se ne osjeća najbolje, nešto mu ne odgovara. Pregledao 
sam na daljinu radne prostorije, savjetovao sam mu da premjesti 
radni sto koji je takođe bio pod uticajem zemaljskih energija. Zbog 
toga se ne osjeća komotno i mora riješiti problem monitora, koji 
negativno djeluje na njegove oči. 

Oči sam liječio polaganjem ruku, pri čemu sam osjećao njegov 
negativan odnos prema naočarima i liječenju, što je bilo dodatni 
dokaz da mu naočari nijesu bile potrebne. Predlagao sam mu da 
trenira po metodu “vid bez naočara”, u slučaju da ne može pro-
mijeniti monitor na poslu, a što mi je nelogično, onda neka bar 
postavi filter ispred njega. 

Sreli smo se nekoliko mjeseci poslije liječenja, kada mi je rekao 
da je moje savjete sto posto poslušao, da naočare više ne nosi 
stalno, već ih upotrebljava samo na poslu, a glava ga više ne boli. 
Svečano je izjavio: “Našao sam đevojku”. Malo sam se našalio: 
“Ne znam kako si je našao, valjda nije bila izgubljena. Moraš znati 
da muškarci biraju, ali su žene te koje na kraju izaberu; pazi, našla 
je ona tebe”. 

8.-6.	 Blaž, profesor u srednjoj tehničkoj školi je nosio naočare, jer je bio 
vrlo osjetljiv na prah i svjetlost. Kapi koje mu je prepisao oftalmo-
log, nijesu mu pomagale, pa se odlučio da dođe na razgovor radi 
mogućnosti liječenja sa životno-kosmičkom energijom. 

Pregled je pokazao da je pod snažnim uticajem ezoterične magije, 
koja se obično pojavljuje sa nepravilnim molitvama, djelovanjem 
sa bioenergijom, različitim “duhovnim” vježbama, nepravilnom 
meditacijom i sl. Na pitanje, da li je bio kod nekog ezoterika, dobio 
sam odgovor da je zbog snažnih želudačnih bolova posjetio po-
znatog bioenergetičara koji mu je pomogao. 

Neutralisao sam negativan uticaj magijskog djelovanja na njegov 
organizam i napravio obije terapije. Već poslije prve terapije nao-
čare mu nijesu bile potrebne, bio je prijatno iznenađen uspjehom 
liječenja i prijavio se na tečaj životno-kosmičke energije. Poslije 
tečaja sam ga pitao, kako to da se odjednom odlučio da posjeti 
moje tečajeve i da li je na njima nešto dobio za svoju pedagošku 
profesiju, odnosno kakvo je njegovo mišljenje o tom pogledu na ži-
vot i na zavisnost života od energije. Bio sam iznenađen njegovim 
odgovorom, zaista ga nijesam očekivao. Kazao mi je da je posjetio 
tečaj, jer mu nije bilo jasno kako to da mu je njegov bioenergetičar 
izliječio želudac i u isto vrijeme uzrokovao bolest očiju. Odgovorio 
sam mu da sada, nakon tečaja može sam zaključiti i naći odgovor 
na rezultate i posljedice ezoteričnih liječenja, a to u njegovom slu-
čaju znači zdrav želudac i kao posljedica bolesne oči i vid. Malo 
sam se našalio i dodao da je vjerovatno njegov bioenergetičar no-
sio naočare, pa mu je kod terapije želuca dodao još i lošu energiju 
svojih bolesnih očiju, pa je tako i obolio. Blaž je iznenađeno rea-
govao, jer je njegov bioenergetičar zaista nosio naočare: postao je 
blijed kao krpa i skoro pao u nesvijest. 

8.1.3. Sluh 

Uši su naš drugi senzor, ako uzmemo u obzir procente koji definišu do-
stavljene podatke o informacijama iz okoline, koji mozgu trebaju za odre-
đivanje stanja oko sebe i reagovanje na nastale situacije. Zadatak tog 
organa je da pretvara mehanička talasanja u impulse mozga, te u mozak 
proslijeđuje dalje informacije o zvučnim događajima u okolini. 

8.-7.	 Suzanu sam sreo u društvu mojih prijatelja, na kafi. Slabo je čula 
na desno uho, ali je tu manu jako dobro skrivala, tako što je uvijek 
birala mjesto za sjedenje da može lijevim uhom primati glasove 
tokom razgovora. Brzo sam to ustanovio i predložio joj da dođe na 
terapiju sa životno-kosmičkom energijom, đe ću joj izliječiti sluh. 
Malo se nasmijala i vrlo negativno reagovala, ali su je moji prijatelji 
ubjeđivali da su terapije vrlo uspješne i što je najglavnije, nemaju 
negativnih posljedica, te da odlaskom na terapiju ne može ništa 
izgubiti, da ima mogućnost ozdravljenja sluha, ali se ništa neće 
desiti. Pitao sam je ko joj je umro prije približno osam godina, na 
što je ponovo brzo i iznenađeno reagovala, rekavši da je to bila 
njena sestra. Za nju je to bilo iznenađenje, niko nije znao za smrt 
njene sestre, pa se opustila i malo sa strahom, ali vrlo odlučno 
kazala da će doći na terapiju. 

	 Kod detaljnog pregleda sam dodatno pronašao da je Suzana op-
terećena oštećenim genima od majčinih predaka i da zaista sla-
bo, bolje reći nikako, ne čuje na desno uho. Kada sam je prstom 
pritisnuo ispod bolesnog uha osjetila je bol, što je značilo da je 
začepljen spoljašnji ušni kanal, tj. da postoji čep u ušima. Otpo-
slao sam dušu umrle osobe sa njene desne strane, izveo terapije, 
energetsku i fizičku i primjenio posebnu terapiju na oba uha. Bila 
je jako zadovoljna i rekla mi je da sada dosta dobro čuje i na desno 
uho, te da liječenje više neće biti potrebno. Nijesam se slagao i 
preporučio sam joj čiščenje uha sa posebno napravljenim svije-
ćama iz voska, tj. metod koji sam opisao u prvoj knjizi o životno-
kosmičkoj energiji. Pošto se te svijeće mogu kupiti u apoteci, što 
je za nju značilo nešto normalno, jer ih i medicina koristi, prijedlog 
je na kraju prihvatila. Poslije čiščenja ušiju, Suzana je izjavila da 
ne može vjerovati da je bila bolesna, a sada je zdrava, te da čuje 
bolje nego u djetinjstvu kada je registrovala svaki šum. Sada sva-
kog čisto čuje i razumije, što prije liječenja nije mogla i osjeća se 
ponovo rođenom. Sada zaista zna što je sreća.

8.-8.	 Milan je na terapiji izjavio da je poslovan čovjek koji službeno pu-
tuje po svijetu. Ima 35 godina, neoženjen je, situiran, sa velikim i 
praznim stanom u kojem živi sam. Njegovi problemi su jak šum u 
ušima i zamagljen vid. Iako je prije kratkog vremena kontrolisao 
dioptriju naočara, ima česte vrtoglavice, te na žalost nema sreće 
sa đevojkama. Odgovorio sam mu da šum u ušima neki liječnici 

liječe tako što ubijede pacijenta da je to neizlječivo i da se mora 
pomiriti sa sudbinom da će ga pratiti do kraja života. Šum se često 
pojavljuje kao profesionalna bolest, kod onih ljudi čije su uši pod 
snažnim opterećenjem jakih zvučnih signala, kao što je to slučaj 
sa nekadašnjim radiotelegrafistima, koji su stalno imali slušalice 
na ušima, zatim kod jakih metalnih udaraca u radionicama ili kod 
zvuka jakih motora: posebno je to primjetno kod održavanja moto-
ra na trgovačkim brodovima. 

Pregled je pokazao da je Milan jako opterećen oštećenim genima 
od oca i majke, te da većina uzroka slabog stanja leži u tim ošte-
ćenjima. Pogledao sam njegov stan na daljinu i ustanovio da je 
njegov ležaj pod uticajem geopatoloških smetnji i da je u prostori-
jama veći broj negativnih energija. Izveo sam obije terapije i Milan 
je izjavio da su se njegovi problemi upola smanjili, šum u ušima se 
još čuje, ali nije tako jak, te da je zadovoljan liječenjem i da vjeruje 
da će biti potpuno izliječen pošto znam da sam mnogima pomo-
gao, mada sam ja mislio da su u pitanju ipak trajna oštećenja. 

Nastavili smo sa uspješnom terapijom vida, tako da naočare nije 
više koristio, vrtoglavice kojima je uzrokovalo dugogodišnje loše 
energetsko stanje organizma su polako nestajale. Stan je preure-
dio da nije više imao ležaj na energetskim smetnjama, šum u uši-
ma je bio smanjen, ali se pojavio neki strah koji nije mogao opisati. 
Nakon izliječenih strahova, preporučio sam mu još i čišćenje ušiju 
sa metodom upaljenih svijeća. 

Rezultati liječenja su bili vidljivi, strahovi se više nijesu pojavljivali, 
u ušima se šum jako smanjio: jedino se čuo u potpunoj tišini. Či-
šćenje ušiju nije izveo, jer je izjavio da se osjeća kao nekad, kada 
je bio u srednjoj školi, te da konačno normalno funkcioniše i živi. 

	

8.1.4. Miris, ukus i dodir 

Preostala tri senzora, koji posreduju informacije u mozak: miris, senzor 
se nalazi u nosu i registruje različite mirise; ukus, taj senzor je na jeziku 
i određuje sastav u ustima za slatko, slano, kisjelo i gorko; dodir, nje-
govi registratori su raspoređeni po cijeloj površini tijela i nalaze se u koži. 
Većina tih senzora nema odnosno ne stvara posebne bolesti. Uglavnom 

je osjetljivost tih senzora vezana za organe na kojima su namješteni: miris 
za nos, ukus za jezik i dodir za stanje kože. U praksi je rijedak slučaj da je 
samo senzor ili, pak, njegova veza sa mozgom pod uticajem bolesti. To je 
uvijek bilo u vezi sa organima na kojima su senzori. Međutim, ima i takvih 
slučajeva đe je senzorski sistem obolio. 

8.-9.	 Mojca, žena srednjih godina, je na terapiji izjavila da je nemoguće 
živčana, da u ustima stalno ima ukus metala i da će zbog toga 
vjerovatno poludjeti. Mislila je da su za to krive plombe u zubima, 
mijenjala je plombe, vadila zube, ali sve bez nekog vidnog uspje-
ha. Na pitanje da li je imala neki slab trenutak u životu ili na poslu 
odgovorila je da još se nije desilo ništa posebno; jedan od slabih 
trenutaka bio je taj kad je za trgovinu dignula kredit, a u poslu nije 
uspjela i ostala je bez novca, ali eto nekako ipak uspijeva sastaviti 
kraj sa krajem. 

Pregledao sam je i kao što je pravilo kod svih pacijenata, naprav-
io energetsku i fizičku terapiju, te ustanovio da je Mojca dobrog 
zdravlja, da energiju solidno održava i da stres koji je pominjala 
na živcima nije ostavio vidnih posljedica. Na drugoj terapiji mi je 
rekla da se osjeća odlično, zato je prilično zadovoljna, ali je met-
alni ukus još uvijek prisutan u ustima. Zamolio sam je da mi malo 
pomogne i da se sjeti kada i kako je dobila taj ukus, misleći da će 
pomenuti neku bolest ili nešto slično. Odgovorila je da ne zna i 
da ne prati takav trenutak, a da je sada strašno nervozna i da joj 
mozak ne radi, odnosno da je otkazao. Ona predviđa da će ostati 
u takvom stanju do kraja života. 

Mojca mi je tom izjavom pokazala put u traženja uzroka njene boles-
ti, koji je mogao biti samo na senzoru ukusa ili na vezi između njega 
i mozga, te potvrdila da neke druge bolesti na njenom organizmu 
nijesu postojale. Detaljno sam pregledao senzor za ukus, živce 
između senzora i mozga i dio mozga koji prima podatke o ukusu u 
ustima. Bio sam iznenađen, jer su senzor, veze sa mozgom i sam 
mozak imali dovoljno energije. Po orgonskoj ili životnoj skali sam 
izmjerio tri, što znači da je stanje dobro i da senzor ima dovoljno 
energije za normalno funkcionisanje. Ipak sam napravio detaljnu 
terapiju na kompletan sistem za određivanje ukusa, unutrašnjim 
gledanjem kontrolisao stanje živca prije i poslije liječenja, kako bih 
ustanovio da li ima nekih razlika, a rezultat je bio jednak. 

Bio sam se već pripremio da kažem Mojci da mi je jako žao, jer joj 
ne mogu pomoći, te da se za sedam dana javi na kontrolu, kada 
me je ona pogledala široko otvorenim očima, zažarenim licem i 
rekla: “Metalni ukus je nestao”. Po njenom vedrom reagovanju i 
otvorenoj radosti što je konačno ozdravila imao sam primjer kako 
mučno djeluje na cijeli organizam i živčani sistem bolest ukusnog 
živca.  

Terapeuti bi morali takav primjer uvijek imati pred očima, tj. da nikada 
ne odustanu od liječenja. Uz to bih mogao reći, a što je najznačajnije, 
da ne smiju nikada zaboraviti na sistematski rad. Ako je potrebno, 
moramo liječiti do svake ćelije u tijelu na oboljelom sistemu ili or-
ganu tijela.

8.2. Sistem za disanje

Sistem za disanje je direktno povezan sa spoljašnjim vazduhom i na njega 
utiču sve promjene okoline, posebno je osetljiv na promjene temperature 
i zagađenost vazduha. Prvi dio disajnog sistema: nos, krajnici, grkljan i 
bronhije, predstavljaju najizloženiji deo tim spoljašnjim uslovima i zato kao 
po pravilu, skoro svi imamo stalne poteškoće sa tim organima. Pluća, 
đe se izvodi zamjena kiseonika i ugljen-dioksida, zaštićena su položajem 
u grudnom košu, a povrede ili bolesti nijesu jednostavne, one su uvijek 
komplikovane i za organizam opasne. 

Kao što sam već pomenuo, najčešće nastaju oboljenja na gornjem dijelu 
tog sistema. Pri tom su posebno osjetljiva đeca, starije osobe ili oni koji 
imaju takvo zanimanje, tj. posao zbog kojeg često mijenjaju podneblja 
radi različitih putovanja. 

8.-10.	 Četvoromjesečni Jure je odmah poslije rođenja imao poteškoće 
sa disanjem. Nedostajalo mu je vazduha, brzo je udisao kao da 
zapomaže, a roditelji nijesu znali što još da urade da bi pomo-
gli svom sinu. Medicinski nalazi nijesu pokazali oštećenja disa-

jnih organa ili bolesti. Ljekari su Jureta poslali u kućnu njegu, sa 
upozorenjem da se roditelji sa njim jave, kod ljekara ako njegovo 
stanje bude kritično: nadali su se da će sve to proći sa njegovim 
odrastanjem. Roditelji nijesu znali što više da rade, pa su me za-
molili da im pomognem. Na njima se viđelo da preživljavaju teške 
trenutke uz zapomaganja prvorođenčeta, koje je trajalo dan i noć i 
zato su bili spremni na sve, samo da bi đetetu pomogli. 

Pregled je pokazao da Jure ima oštećene gene od bake po majci, 
da se na njemu, tj. u njegovoj auri, nalaze energetski oblici ljud-
skog izvora i da njegova majka takođe ima oštećenu auru; kod 
svih majki aura snažno djeluje na ponašanje novorođenčadi, pošto 
imaju sličan energetski sistem, skoro istu auru. Napravio sam obi-
je terapije, popravio genetske uticaje, skinuo zlobno djelovanje, 
nakon čega je Jure počeo tiše disati, nije više bespomoćno hvatao 
vazduh i počeo se smirivati. Liječenje pluća i sistema izmjenji-
vanja kiseonika i ugljen-dioksida bilo je nužno što prije izvesti. Na 
slijedećoj terapiji mi je majka rekla da je jedno vrijeme stanje bilo 
dobro, ali da su se napadi ponovili i da ga je teško bilo umiriti. 
Umirio sam je sa time kad sam joj rekao da je to dobar znak: kada 
dijete jedno vrijeme normalno diše, to znači da su pluća u redu, 
zdrava i da je uzrok takvog stanja nešto drugo. 

Pregledao sam stan i ustanovio da Jure spava na mjestima đe su 
snažna geopataloška zračenja i da u stanu postoji ogroman broj 
predmeta, slika, igračaka i dijelova namještaja pod uticajem neg-
ativnih energija. Nakon neutralisanja negativnih smetnji i novog 
rasporeda namještaja, očekivao sam da će biti vidnih pozitivnih 
promjena na njegovom zdravlju, ali sam se razočarao. Rezultat 
se nije promijenio. Izašao sam iz kuće da prekontrolišem parcelu 
na kojoj je kuća izgrađena i doživio novo iznenađenje i to pojavom 
velikog broja nesrećnih duša, koje su se nalazile na toj parceli. 
Bilo mi je jasno da je tu nekada u prošlosti bio vojnički logor, u 
kojem su se izvodila mučenja, strijeljanja i zločini nad nevinim zat-
vorenicima. Neutralisao sam i odstranio djelovanje tih energetskih 
smetnji i dao Juretu posebnu terapiju na bazi mentalne hirurgije 
koja pomaže za disanje punim plućima. 

Jure je počeo disati normalno i izliječio se. Njegova mi je majka 
poslije dužeg vremena rekla da su skoro svi stanovnici u njihovoj 
ulici bolesni od nečega i da nema porodice kod koje ne postoje 

zdravstveni problemi, pa je zato razmišljala o ideji da se presele 
na drugo mesto. Rekao sam joj da seljenje nema smisla i da je 
nepotrebno, jer će se poslije neutralizacije kuće i parcele dobro 
stanje energija na toj lokaciji zadržati, a negativnih energija neće 
više biti. 

8.-11.	 Jedna od mojih vrlo uspješnih kandidatkinja za terapeuta je posla-
la svoju prijateljicu na terapiju sa životno-kosmičkom energijom, 
jer je imala bolesno dijete. Četvorogodišnja Zora je od rođenja 
više vremena provela u bolnici nego kod kuće, zbog bolesnih disa-
jnih organa. Vrlo često je imala povišenu temperaturu, teško je 
dolazila do vazduha pri disanju, upotrebljavala je mnogo antibi-
otika, ali sve neuspješno. Njena desetogodišnja sestra takođe nije 
imala stabilno zdravlje, uvijek je bila preplašena, a u školi je tokom 
odgovaranja pred profesorima zamuckivala i vrlo nerado izlazila iz 
kuće. 

Pregled obije đevojčice je pokazao da žive u neharmoničnoj po-
rodici i da je Zora pod negativnim energijama iz više uzroka, te 
da ima oštećene gene. Cijelu porodicu je bilo potrebno liječiti, pa 
sam počeo od majke, koja je imala na sebi štetni uticaj podzemnih 
voda i nepoznate energije koje su djelovale na njena prsa, a koje 
su negativno uticale i na đecu. Tokom neutralisanja štetnih en-
ergija, majka je kazala da njen suprug, po zanimanju kompjuterski 
programer, loše izgleda, da kod kuće stalno ćuti, da mašta o tome 
da kupi jedrilicu, a ona nikako ne želi na more. 

Kod bolesti disajnih organa, a posebno pluća, ako su duže vremena 
opterećena negativnim energijama, bolest treba liječiti upotrebom 
znanja i postupaka mentalne hirurgije. Kao prvo, moramo kontroli-
sati pluća unutrašnjim gledanjem, čistiti sve površine koje pokazuju 
slabo energetsko stanje, tj. očistiti sve dijelove koji se pokažu kao 
crne sjenke. Slijedeći korak je bojenje pluća plavom bojom, koje 
se izvodi kao da plavim sprejem prskamo unutrašnju stranu pluća 
od vrha prema dolje, sve do dna pluća. Na kraju dodatno izvedemo 
transformaciju na pluća sa petim pravilom životno-kosmičke energije. 

Poslije liječenja svih članova porodice i pregleda stana, predložio 
sam preuređenje stana, jer je Zora spavala nad geopatološkim 
smetnjama. Mami je za to vrijeme prijateljica predlagala da pos-
jeti tečajeve o životno-kosmičkoj energiji, kako bi sa dobijenim 
znanjem imala kontrolu nad zdravljem đece, tj. cele porodice, te 
pokušala riješiti porodične probleme, koji su takođe negativno 
djelovali na vaspitanje i zdravlje đece. Poslije kratkog vremena 
Zora je ozdravila. Nije više bilo naglog porasta temperature, a dis-
ajni organi su normalno funkcionisali. Sestra je popravila uspjeh 
u školi i nije više zamuckivala, dok je njezin otac, pritisnut dobrim 
rezultatima liječenja, konačno postao ljubazan u krugu porodice 
i nije odbijao alternativna liječenja, već je aktivno učestvovao u 
rješavanju porodičnih problema. Zorina majka nije posjetila tečaj 
životno-kosmičke energije, bila je sretna i zadovoljna dobrim 
liječenjem, pa je mislila da joj tečajevi nijesu potrebni. 

8.-12.	 Kristina je pratila supruga na njegovim poslovnim putovanjima i 
tako živjela sedam godina u Engleskoj. Imala je četvoro đece, od 
kojih se troje tamo rodilo. Vratili su se kući i nastanili u stanu svojih 
roditelja, koji su se bavili medicinom struke. Poslije pet godina sa 
teškom mukom su kupili stariju kuću u okolini Ljubljane, nije im bilo 
lako, ali ipak su kuću preuredili i uselili se u nju.

	 Nastali su problemi: ćerka je počela poboljevati, teško je disala i 
morala je da upotrebljava asmatičnu pumpicu za olakšavanje dis-
anja, lijekovi joj nijesu dovoljno pomagali i često su morali tražiti 
pomoć na interventnom bolničkom odjeljenju. U školi su nastali 
problemi zbog čestih izostanaka, pokazala je slab uspjeh, tako da 
su joj davali dodatnu pomoć u učenju, ali sve je bilo neuspješno. 
Ćerka se loše osjećala, postala je nezainteresovana za događaje 
oko sebe, a njeni roditelji više nijesu znali kako bi joj pomogli. To 
nije bilo sve: u porodici su zaredale nesreće, jedno dijete je palo 
sa bicikla i povrijedilo koljeno, drugo dijete je ugrizao pas, a treće 
se iznenada jako razboljelo, ljekari nijesu znali od čega boluje. 

Prvi pregled Kristinine porodice je pokazao da su svi njeni članovi 
bez energije i da je ćerka već ozbiljno bolesna, što je značilo da 
se u novoj kući nalaze negativne energije, koje negativno djeluju 
na članove porodice. Posebno su izražene kod Kristinine ćerke. 
Poslije osnovnih terapija, svi članovi porodice su zadržali energiju 

i trebalo je posvetiti pažnju saniranju oštećenja kod đece, osim kod 
ćerke kojoj je trebalo ozdraviti i pluća. Liječenje pluća je bilo slično 
gore opisanom primjeru sa mentalnom hirurgijom, ali postupak 
nije dao poboljšanje zdravlja. Zato sam predložio da pregledamo 
kuću i njene prostorije. Kod pregleda kuće osjećale su se snažne 
negativne energije, koje nastaju radi slabih ili zlih molitava ili od 
nesrećnih duša. Kod svakog đeteta su bila neupotrebljiva zaštitna 
sredstva koja su bila neprimjerno izabrana i negativno su djelovala 
na njih. U porodici su se hranili po receptima “zdrave hrane”, koja 
je, po mom mišljenju, bila nedovoljna u pogledu hranljivosti. 

Kada mi je Kristina rekla da je čula da u toj kući dvije generaci-
je prije njih nijesu imali đece, izašao sam iz kuće u dvorište da 
pregledam cijelu parcelu. Očekivao sam nešto slično tome, ali ne 
tako snažno. Mjerenja su pokazala da je tu neđe  bio logor vjer-
skih grupa, koje su izvodile crne mise i imale žrtvenik za đecu. Ne 
dešava se često da na jednom mjestu pronađemo sve te elemente 
vjerskih fanatika, jer ti bolesni ljudi dobro skrivaju svoje djelovanje, 
imaju i više lokacija za sastanke. Sa sistematskim čišćenjem sam 
neutralisao sve negativne energije, duše ljudi i đece, koji su tu 
izgubili dušu ili umrli nasilnom smrću: blagoslovio sam ih, izliječio 
i poslao na nebo. Posebnim postupkom sam neutralisao nega-
tivno djelovanje crnih misa i očistio svaki pedalj zemlje na kojoj 
je djelovanje bilo postavljeno, svo mjesto koja ta društva nazivaju 
svetište, odnosno oltar i žrtvenik. 

Kristina je posjetila sve tečajeve sa životno-kosmičkom energijom, 
puna energije i sreće što joj je cijela porodica postala zdrava i 
vesela, posebno njena đeca, te da se u kući svi osjećaju prijatno, 
kako ona kaže: u zdravom ritmu.

8.-13.	 Starija pacijentkinja je imala poteškoće sa koljenima, teško je hod-
ala, dok je njen suprug imao reumatične bolove. Nakon uspješne 
terapije i saniranja bolova, gospođa me zamolila da pomognem 
njenoj unuci, jer je zbog dugotrajnih zdravstvenih poteškoća slabe 
volje i povučena u sebe. Njeni roditelji, otac i majka, ne dozvoljavaju 
energetske terapije i ne odobravaju rješenja alternativnih ljekara. 
Unuka je bila na prvoj godini u Grafičkoj školi, imala je probleme 
sa disanjem, upotrebljavala je pumpicu u trenucima kada nije do-
bijala dovoljno vazduha, a to se dešavalo nekoliko puta dnevno. 

Postala je osjetljiva na prašinu i nervozno je kihala, udebljala se i 
teško je hodala po stepenicama, a kako je kasnije komentarisala, 
teže je hodala po stepenicama od svoje bake. Odgovorio sam da 
je tajnost liječenja zagarantovana i da je to u njenoj i unukinim 
rukama, te da može dovesti unuku na liječenje.

Pregled unuke je pokazao da je bez energije i da je opretećena 
dodatnim uticajem za koji nijesam znao izvor. Otac i majka ćerki 
nijesu vjerovali da je bolesna, tvrdili su kako izmišlja i samo su 
se prepirali, a rješenja nijesu nalazili, pa je to stvaralo dodatne 
poteškoće. Već nakon prve terapije unuka je živnula, disala bez 
problema i lakše hodala. Ipak, tokom trčanja je ustanovila da još nije 
potpuno ozdravila. Pošto roditelji nijesu sarađivali, nijesam mogao 
napraviti direktan pregled stana, pa sam upotrijebio znani sistem 
pregleda na daljinu, preko nacrta stana koji je skicirao đed. Unuka 
je spavala na geopatološnim smetnjama, a veći broj umjetničkih 
predmeta je negativno djelovao na nju. Imala je posljedice i gen-
etskih oštećenja, preko njenog oca. 

Nastavio sam liječenje na daljinu, očistio stan, predlagao baki da 
ubijedi ćerku da unuku premjesti na drugo mjesto za spavanje i 
uz to liječio unukina pluća sistemom mentalne hirurgije. Rezultat 
liječenja je bio odličan. Oboljenje, “astma”, kako su ga zvali, više 
se nije pojavilo, a pumpica za disanje joj više nije bila potrebna. 
Međutim, u školi nije bilo poboljšanja, a i kod kuće još uvijek je bila 
buntovnica. Kada sam joj rekao da je folirantkinja i da koristi bolest 
kako bi se izvukla od obaveza u školi i porodici, te da to ne ukazuje 
na dobro vaspitanje i nije primjereno njenim godinama, bijesno je 
napustila prostorije. 

Poslije tri mjeseca njena je baka javila kako je srećna, jer se unuka 
nakon tog razgovora sa mnom potpuno promijenila: izgleda potpu-
no zdrava, lijekove više ne uzima, smršala je na normalnu kilažu i 
porasla. Unuka je često posjećuje, ali nije primijetila da slabo diše. 
Uspješno je završila prvi razred i u kući se dobro uklopila. Baka je 
bila srećna radi uspješnog liječenja, a i radi pozitivnog ponašanja 
unukinih roditelja, koji su mi se zahvalili za novo i zdravo stanje u 
porodici i izjavili su da sada malo drugačije gledaju na alternativni 
način liječenja. “Još jednom velika hvala”, rekla mi je na kraju.



133

8.3. Krvni sistem 

Možemo slobodno reći da krvni sistem ima jednu od najznačajnijih uloga u 
organizmu i kao i disajni sistem, ima trajnu obavezu prema organizmu da 
svojim djelovanjem omogućuje život svakoj ćeliji tijela. Srce, vene i arterije, 
kao glavni organi krvnog sistema, slabim funkcionisanjem uzrokuju teške 
posljedice na djelovanje svih organa i sistema tijela. Danas je mnogima 
ljudima potrebna stalna medicinska pomoć zbog slabog djelovanja srca, 
bolesti vena, arterija i kapilara. Sa tim ciljem razvila su se brojna pomoćna 
sredstva za srce, vještački dijelovi, bajpasi, venski spojevi, koji su nužno 
potrebni mnogim pacijentima sa ozbiljnim problemima i oštećenjima tog 
sistema.

8.-14.	 Frančka iz Maribora stara šezdeset i pet godina, pozvala me je 
telefonom. Broj joj je dala njena sestra koja se uspješno izliječila 
sa životno-kosmičkom energijom. Svoje poteškoće je opisala kao 
česte vrtoglavice, bolove u želucu, stalni bol u nogama ispod 
koljena, a od lijekova je upotrebljavala tablete za pritisak i protiv 
zgrušavanja krvi. Problemi su nastupili prije dvije godine, ali su se 
intenzivirali te godine: osjećala se sve slabije i slabije. Redovno je 
išla kod ljekara, uzimala prepisane tablete, ali liječenje nije dalo 
pozitivan rezultat. 

	
Pregled je potvrdio da je njen imunološki sistem oslabljen i da je 
bez životne energije. Prva terapija energetskog sistema je takođe 
potvrdila da ima oštećene gene, koji nijesu djelovali, jer su bili 
izliječeni tokom liječenja njene sestre mojom energetskom terapi-
jom. Vrlo dobro je prihvatala energiju na daljinu. Na terapiji fizičkog 
tijela se viđelo da je njen želudac bolestan, ali je najviše problema 
i brige izazivao njen krvni sistem. Zbog nužnog pregleda njenog 
stana, dobio sam elektronskom poštom od njenog sina nacrt kuće 
u kojoj je živjela. Tokom mjerenja sam ustanovio da preko njenog 
kreveta teče podzemna voda na koju je bila osjetljiva, te da je kre-
vet pogrešno postavljen, jer je glava trebala biti okrenuta prema 
sjeveru.Tražio sam da se to napravi za vrijeme  liječenja. Sve sav-
jete je ozbiljno prihvatila i preuredila stan prema mom prijedlogu.

Dobro je prihvatala terapiju, a energiju je zadržala. Viđelo se da 
je mjesto na kojem je spavala negativno djelovalo na njen orga-
nizam, posebno je smetalo njenom krvnom i probavnom sistemu, 
koji su pokazali slabo stanje, jer su zadržavali dodanu energiju 
samo na kratko. Prvo sam liječio srce i krv, tako što sam pored 

klasičnih transformacija upotrebljavao i metodu mentalne hirurgije 
za čišćenje krvi i srca, koja u ovim slučajevima bolesti daje odlične 
rezultate. Javila mi je da se odlično osjeća, a stalni bolovi želuca 
su nestali, vrtoglavica je nestala, ne osjeća se više umornom i 
prijavila se na kontrolnu terapiju, jer je čula da se uskoro vraćam 
u Ljubljanu. 

Na direktnom pregledu sam ponovio liječenje njenog krvnog 
sistema: posebnu pažnju sam posvetio venama i arterijama. 
Međutim, njen probavni sistem je ponovo pokazao uticaj negativnih 
energija ljudskog izvora, koji se povremeno pojavljivao. Frančka je 
izjavila da se sada osjeća kao da je opet mlada, ima duge šetnje 
po šumi, krvni pritisak joj je normalan, nalazi gustine krvi odlični, 
a ljekar joj je prepisao minimum lijekova. Dobro se osjeća, smatra 
da je zdrava i srećna. Više se puta zahvaljivala. 

Poslije mjesec dana se Frančka ponovo prijavila na terapiju i iz-
javila da su joj se vrtoglavica i osjećaj mučnine povratili, a ljekari ne 
mogu pronaći uzrok. Predviđaju da ima hormonske smetnje usled 
godina starosti. Mjerenjem sam ustanovio uzrok njenog ponov-
ljenog slabog stanja organizma, poslije transformacija je zadržala 
energiju, osim na krvnom sistemu koji sam morao dodatno liječiti, 
jer je pokazao da na organizam djeluje neka dodatna negativna 
energija. Obično su to energije koje djeluju na širokom području 
i izvan stana. Bio sam u pravu: Frančka je poslije dva dana javila 
da se ponovo loše osjeća. Zato sam morao otputovati u Maribor, 
iako to nije moja praksa da nakon daljinjskog čišćenja prostorija 
idem na teren. U Mariboru su poslije drugog svjetskog rata vršena 
mnoga strijeljanja za koje javnost nije znala, pa sam računao da 
ću mjerenjem naći neki od takvih nepoznatih grobova. Nije bilo to 
u pitanju, ali sam pronašao sličnu situaciju đe su negativne en-
ergije djelovale na područje od više parcela u njenom obližnjem 
komšiluku. To su bile duše ubijenih nevinih ljudi, čija ubistva su 
izvele nepoznate vjerske sekte u ceremonijama. Duše sam umirio 
i, kako se govori u narodu, poslao ih na nebo, neutralisao sam 
njihove energije i njihovo negativno djelovanje na okolinu. 

Prošlo je više od godinu dana kada je Frančkina sestra došla u pos-
jetu i saopštila da se poslije moje intervencije životno-kosmičkom 
energijom u Mariboru, njena sestra nikada više nije žalila da je 
nešto boli ili da je slabog zdravlja.

8.-15.	 Valerija živi u Tivtu u Boki kotorskoj, ima pedeset i šest godina, 
udata je i radi kao šefica trgovine. Na terapiju je došla sa kolegini-
com sa posla. Nije mogla hodati, a najveći problem su joj predstav-
ljale stepenice. Rekla je da ne može hodati ni deset metara, što joj 
jako smeta u radnji i ona ne može normalno obavljati svoj posao. 
Medicinski nalazi su pokazali loše stanje srca, ugradili su joj srčani 
bajpas i zakazali joj operaciju srca. Imala je i probleme sa želucem 
i dvanaestopalačnim crijevom, a hranu je vrlo teško primala, imala 
je previše kilograma i poteškoće sa štitnom žlijezdom.  

Na jednom mjestu, na ljudskom tijelu skupilo se previše bolesti, 
zato sam odlučio da obije terapije izvršim odjednom, kako bih 
omogućio organizmu da dođe sebi i pokaže sve sisteme i organe 
koji nijesu pod uticajem bolesti. Već na drugu terapiju je došla 
sama, nije joj bila potrebna pomoć i pratnja, što je predstavljalo 
dobar znak. Usput je uzela u ruke moju knjigu o životno-kosmičkoj 
energiji, koja je bila tek štampana na crnogorskom jeziku. Upotri-
jebio sam sistem gledanja unutrašnjih organa da bih ustanovio koji 
dio srca je oslabio, jer je srce kod terapije zadržalo energiju, što 
znači da bolest nije ostavila posljedice, pa je u tom slučaju opera-
cija srca nepotrebna. Po intuiciji sam posvetio pažnju zaliscima 
i kontrolisao ih, vidio sam da je na jednom zalisku pola lopatice 
zadebljano i da zalistak ne funkcioniše kako treba. Uradio sam 
mentalnu intervenciju na listovima zalistaka i počeo liječiti njen 
probavni sistem, koji je prilično obolio i teško probavljao hranu.  

	
Valerija je interesantno reagovala na moje zahvate: izjavila je da 
joj srce sada dobro radi i da neće više mijenjati tako često bat-
erije za pobuđivač za srca, pročitala je prvu knjigu i na suprugu 
isprobala djelovanje prvog pravila. Potvrdila je da pravila odlično 
djeluju, opisane meditacije smiruju i “daju krila”, a dokaz tome 
je njen suprug, kojem je sama sa životno-kosmičkom energijom 
izliječila njegove bolove u krstima. Bila je vedra i radosna, pa se 
prijavila na tečaj o životno-kosmički energiji koji sam u to vrijeme 
organizovao. Napomenuo sam joj da još nijesmo izliječili štitnu 
žlijezdu, da moramo provjeriti stanje krvnog i probavnog sistema, 
te očistiti vene i tek tada dati kompletan zaključak o liječenju. Na 
kraju uspješne terapije rekao sam Valeriji da glavni uzrok njenog 
lošeg zdravstvenog stanja predstavljaju stresne situacije na poslu, 
da je preosjetljiva na štetna djelovanja zlonamjernih i dominantnih 
osoba, te da je njena odluka da posjeti moje tečajeve dobar potez, 
jer će na tečajevima naučiti kako sama da ojača energetski sistem 
i napravi zaštitu pred djelovanjem energija sa negativnim uticajem. 

Poslije tri mjeseca je posjetila kardiologa, koji već duže vemena 
prati njenu bolest i kasnije je rekla da kardiolog nije mogao vjero-
vati kako se njeno srce dobro oporavilo i da operacija srca neće 
biti potrebna. Maksimalno je sarađivala na tečaju i u kratkom pe-
riodu postala vrlo uspješna u liječenju sa životno-kosmičkom en-
ergijom.  

8.-16.	 Helena je imala trideset i dvije godine, radila je u kancelariji u No-
voj Gorici, udata je i majka dvoje đece. Na terapiji je izjavila da ima 
snažne bolove u glavi još od osnovne škole, da je boli iznad lijeve 
dojke i da često ostaje bez snage. Više puta je tražila pomoć kod 
ljekara koji su napravili brojne analize i nijesu našli nikakvu bolest, 
a neki od ljekara su čak sumnjali da je bolest izmislila.

	
Poslije prve terapije glava ju je prestala boljeti, ali se nakon neko-
liko dana bol povratio, što je bio znak da je u stanu nešto negativ-
no, što vraća to negativno stanje. Poslije čišćenja stana glavobolje 
su konačno prestale i nijesu se više ponovile, pa je radi toga bila 
srećna i zadovoljna. Pregledao sam dojku i srce: bili su zdravi, ali 
je na cijeloj lijevoj strani djelovala negativna energija ljudskog iz-
vora, koju sam neutralisao i više puta kanalisao energiju u taj dio, 
pa su i ti bolovi prestali. 

Za kontrolu dojke i srca sam morao upotrijebiti unutrašnje gledanje 
organa, jer u slučaju da su organi energetski zdravi, a bol postoji, 
morali bi ustanoviti da li je to neka davna povreda ili, pak, posledice 
udarca, koji su nekim slučajem aktivirani. Prelaskom ruke preko 
mjesta bola i mjerenjem stanja bez energije, locirao sam tačku na 
kojoj je bio izvor bola. Položio sam ruku na to mjesto i  posmatrao 
krvotok. Vidio sam arteriju koja je bila na jednom mjestu sužena, 
nešto slično kao kada bi plastičnu cijev na jednom mjestu zagrijali 
i malo je rastegnuli, tako da se cijev na tom mjestu suzi, a zidovi 
cijevi stanje, uslijed rastezanja. Liječenje je zahtijevalo upotrebu 
mentalne hirurgije, prilikom koje sam u arteriju na oslabljenom dijelu 
umetnuo mentalnu cijev, koja neće dozvoliti sužavanje arterije. Nas-
tavio sam liječiti stanjeni dio arterije sa transformacijskim pravilima, 
ozdravio zidove arterije. Mentalno gledano, bolesni dio bio je isto 
tako debeo kao i zdravi dio arterije. Mentalnu operaciju sam morao 
ponoviti nakon prvog pokušaja, jer se zidovi arterije nijesu dovoljno 
brzo obnavljali i to je predstavljalo dokaz da postoje dodatni uzroci 
bolesti. Mentalnu “cijev” sam produžio duboko u zdravi dio arterije i 
ponovio liječenje transformacijskim pravilima. 

Konačno sam bio zadovoljan sa povratnim informacijama i to kada 
je Helena izjavila da se osjeća kao ponovo rođena, da bolova više 
nema i da je počela ići pješice na izlete po okolnim planinama. 
Dodala je da bi je u slučaju da se nijesmo sreli i da je nijesam 
izliječio, ljekari vjerovatno osudili da je luckasta i da je bolesti 
sama izmislila, kao u davno prošlim danima, kada je kao đevojka 
optužena da izbjegava nastavu u školi. Znam kako đeca pamte 
nepravdu i koliko trpe kada ne mogu dokazati da su bolesni. Rekla 
mi je energično: “Kako sam sama patila, da samo znaš...” Viđelo 
se da je stekla fizičku energiju, te da lako i veselo izvršava svoje 
svakodnevne obaveze. 

8.4. Probavni sistem 

Probavni sistem u organizmu ima funkciju da svu hranu koju pojedemo, 
rastapa u vodi i koristi je za potrebe ćelija u organizmu. Materije koje 
nije moguće rastopiti i vezati za vodu, sistem priprema i u obliku blata, 
odnosno izmeta, izbacuje iz organizma. Sistem istovremeno kontroliše i 
opasne sastojke hrane i otrove, prepoznaje ih, izoluje, pokušava ih sani-
rati i izbaciti iz organizma, odnosno alarmira tijelo na odbranu i pojavu 
opasnosti. Probavni sistem je isprepletan ogromnim brojem živaca i kapi-
lara, tako da čovjek dobija osjećaj da probavni sistem ima mogućnost 
pamćenja i da mozak samo realizuje njegove zahtjeve, a ne kao što se 
misli, da mozak zna što probavni sistem treba raditi i kako funkcioniše. 
Najprljaviji dio probavnog sistema je svakako debelo crijevo, đe se izvodi 
konačni rastvor materija i priprema se izmet za izbacivanje iz tijela. Zato 
moramo biti posebno pažljivi kod bolesti debelog crijeva, jer te bolesti 
mogu biti sudbonosne za organizam. 

Svaki hirurški zahvat u probavni sistem tijela ostavlja jaku traumu u orga-
nizmu, pojavljuje se nestabilno energetsko stanje na mjestu amputacije i 
podsvjesna psihička trauma na koju je potrebno računati tokom liječenja. 
Većina teških bolesti, kao što su rak i slične, za klasičnu medicinu neizlje-
čive bolesti, nastaju u debelom crijevu, pa osjetljivim bolesnicima predla-
žem da očiste debelo crijevo sistemom urinoterapije, kao što sam opisao 
u drugoj knjizi o životno-kosmičkoj energiji. 

8.-17.	 Meli je bila supruga čovjeka koji je svakodnevno izvodio liječenje 
sa sistemom bioenergije, reikija i sličnih ezoteričnih tehnika. Na 
terapiji je izjavila da ima snažne i dugotrajne bolove u područ-
ju pleksusa. Odgovorila je da je suprug ne može izliječiti, jer se 



138

nakon njegove terapije jedan dan osjeća dobro, a onda se opet 
ponovi slabo stanje i jaki bolovi. Počelo joj je smetati takvo ne-
potpuno liječenje i zavisnost od njegovih tretmana, a i suprugove 
kritike radi meditacija koje izvodi, a koje joj jedine daju nešto malo 
unutrašnjeg mira.  

Poslije terapija sam ustanovio da su kod nje dodatno prisutna ge-
netska oštećenja i da je pod jakim uticajem ezoterične magije. Že-
ludac je zaista bio bolestan i potrebno je bilo mentalno čišćenje. 
Međutim, na dvanaestopalačnom crijevu se viđela rana sa unu-
trašnje strane crijeva. Takva oboljenja prouzrokuju jake bolove i 
napade, pa sam zamolio da je suprug ne liječi za vrijeme tretmana 
sa životno-kosmičkom energijom. 

	
Želudac sam očistio, otvorio sve izvore želudačne kiseline sa me-
todom mentalne hirurgije, koju sam opisao u prethodnim glavama 
ove knjige i sanirao ranu na dvanaestopalačnom crijevu. Poslije 
nekoliko mjeseci Meli mi je preko svoje prijateljice javila da se od-
lično osjeća, da se bolovi nijesu ponovili, da je dobila samopouz-
danje i skupila toliko snage da je rasčistila neriješene odnose sa 
suprugom i da sad više pažnje poklanja đeci i njihovom razvoju. 
Osjeća se dobro i slobodno, pa se još jednom najljepše zahvaljuje 
za ukazanu pomoć i zdravlje. 

8.-18. 	 Sličan primjer sam doživio liječenjem tridesetpetogodišnje Albine 
iz Kranja, koja je izgubila posao i postala jako depresivna: hvatao 
ju neki nerazumljiv strah, koji se noću uvećavao, tj. pojačavao. 
Po njenim riječima, osjećala se “kao naduvena žaba”, gornji dio 
stomaka je bio prilično tvrd i nije bilo moguće postaviti dijagnozu 
njenog stanja i bolova. Kod normalnog pregleda sam odmah re-
gistrovao uticaj negativnih energetskih programa ljudske prirode, 
a koji uzrokuju nesreću. Nakon redovnih terapija, kod kojih je bio 
vidan napredak u njenom zdravlju, pojavila se potreba za pregle-
dom Albininog stana, jer sam na daljinu registrovao da je u njenom 
stanu postavljen protokol uroka, prokletstva i magije, te da je na-
mjenski programiran prije dvije godine. 

Njeni bolovi su bili nepodnošljivi, pa sam na daljinu neutralisao i 
blokirao sve negativne energije u njenom stanu i počeo sa tera-
pijom i unutrašnjim gledanjem njenog organizma. Jetra je zbog 
otečenosti bila uzrok naduvenosti i tvrdog stomaka, bila je bez 
energije, žuč je pokazala da je puna mulja, želudac je trebao či-

šćenje i energetsku terapiju, dok je na dvanaestopalačnom crijevu 
postojala rana, koju je bilo potrebno odmah liječiti. Sa sistemom 
mentalne hirurgije i sa trojakom terapijom, liječenje je brzo napre-
dovalo, tako da je Albina osjećala veliko olakšanje i nije imala više 
stomačnih bolova.

Albina se osjećala jakom, oslobođena velikog bremena od jakih 
bolova, ponovo je dobila volju za životom i ocijenila da joj liječenje 
više nije potrebno. Poslije određenog vremena sam se sjetio na 
nju i pozvao je telefonom. Obradovala se mom pozivu i rekla da se 
odlično osjeća i da je zaista srećna. Zamolio sam je da spusti ruku 
na ono mjesto đe ju je nekad boljelo, kako bih ustanovio da li je za-
cjeljenje rane bilo uspješno. Stavila je ruku na stomak, vidio sam 
da je dvanaestopalačno crijevo čisto i da se rana lijepo zacijelila, 
pa sam joj rekao da sam i ja zadovoljan i pozdravio se sa njom.

8.-19. 	 Darja, stara trideset i šest godina, po zanimanju restauratorka, 
neudata, sa jednim đetetom, došla je na terapiju zbog jakih glavo-
bolja, bolova u stomaku i materici, alergična na raznu hranu, veći-
nom na pšenične proizvode i uprskos strogoj dijeti je imala meku 
stolicu. Jako nervozna, nije se mogla dobro slagati sa prijateljima, 
tako da je na poslu i u društvu često dolazilo do raznih nesporazu-
ma. Izvodila je vježbe joge da bi nekako savladala svakodnevne 
probleme.

Poslije prve i druge terapije viđelo se da je Darja pod uticajem 
većeg broja negativnih energetskih uticaja, posebno ezoterične 
magije koja je imala razne izvore poput runa i drugih predmeta 
gatanja. Posebno je bio izražen uticaj predmeta koji su bili u vezi 
sa njenom sestrom, svjetskim putnikom, koja je iz svih krajeva 
svijeta donosila različite predmete za uspomenu, većinom ručno 
izrađenih sa negativnim uticajem, a među tim predmetima je imala 
čak i lutku magije koju je kupila u Južnoj Americi. Odmah sam joj 
predložio tečaj životno-kosmičke energije, kako bi u budućnosti 
mogla sama vladati situacijom i da, pomažući samoj sebi, može 
brzo ozdraviti.

	
Darja je odmah osjetila poboljšanje svog zdravlja, posebno je to 
osjetila kada sam joj neutralisao dvije vreće raznih predmeta, figu-
rica i slika koje je donijela iz stana. Počela je normalno jesti i nije 
više selekcionirala hranu. Stolica je bila uredna, pa je prekinula 
sa dijetom. Na tečaju je odlično sarađivala i sve je ukazivalo da je 



140

zdravlje u redu. Međutim, poslije četiri mjeseca je iznenada dobila 
jake bolove u predjelu materice. Pregled je pokazao da su ma-
terica i debelo crijevo bez energije i da je uzrok za to ezoterična 
magija. Zamolio sam je da mi donese komplet runa koje je sama 
izradila, jer su mjerenja pokazala da baš tu leži uzrok njenog lošeg 
stanja. Rune sam morao zadržati, jer su imale višeslojni sistem 
magijskih protokola, koji zahtijevaju duže vremena za neutraliza-
ciju. Neutralisao sam negativne uticaje na materici i debelom crije-
vu, pa su tako i bolovi prestali. 

Na drugom tretmanu sam Darju upozorio da obnovi znanje koje je 
stekla na drugom tečaju i da potraži što je napisano u drugoj knjizi 
o životno-kosmičkoj energiji: “Život bez bolesti”, đe se upoznala sa 
sistematskim pregledom organizma i sistemom održavanja zdrav-
lja. Na energetskom tijelu treba da pregleda auru, tačku za meta-
bolizam, sedimentaciju, markere, koštanu moždinu, krv, energiju 
komplementarnog partnera, te da po potrebi očisti vakume i žive 
energetske organizme, zatim da sa transformacijama digne ener-
giju tamo đe je nema i zatim spiralnim sistemom napravi energet-
ski spoj sa komplementarnom energijom, kako bi povećala ener-
giju tijela. Isto tako treba pregledati sve sisteme i organe tijela i po 
potrebi sa petim transformacijskim pravilom, tj. petim tretmanom, 
podignuti energiju sistemu ili organu u slučaju da je nema. 

Poslije određenog vremena mi se Darja javila i tokom razgovora 
kazala da ne može vjerovati kako to da bolova i lošeg stanja tije-
la više nema i da je u osjećanjima stabilna kao nikada do tada. 
Dodala je da se pridržava pravila za održavanje zdravlja, svakod-
nevnih vježbi i transformacija koje smo obrađivali na drugom tera-
peutskom tečaju, te da je ustanovila da daleko manje novca troši 
na zdravlje, nego prije energetskog liječenja. Sa svojim prijateljem 
je našla zajednički jezik, dijele jednaka prava, planiraju zajednički 
godišnji odmor, ukratko, našla je sebe, više sebe poštuje i bolje 
cijeni svoj posao. 

8.-20.	 Tanja je pohađala četvrti razred srednje škole: na terapiji je izjavila 
da je za par ljetnjih mjeseci izgubila dvadeset kilograma, te da bilo 
što da pojede, povraća joj se i jako je steže i boli u stomaku. Na pi-
tanje da li se već liječila od tih bolova, kazala je da je bila u bolnici 
i da nije htjela ostati tamo, jer je odmah povratila sve što je pojela. 
Majka je poslije toga odvela kod neke nadriljekarke koja je usta-
novila da su njeni problemi psihičke prirode i od nje zahtijevala da 

ostavi školu, da se preseli kod nje i da će za uzvrat liječenja po-
magati u kući i u vrtu. Biće u grupi sa drugim mladim pacijentima, 
koji se takođe liječe kod nje, a kroz vrijeme će sigurno ozdraviti. 
Pristala je, ali je imala mučan osjećaj da je sopstvena majka napu-
stila i da joj nikada nije stvarno pomagala u njenim odlukama. Zato 
se suprotstavila i majci i nadriljekarki, prekinula takvo liječenje, te 
sa planine đe je bilo to lječilište otišla kući. 

Pregled je pokazao da je njen energetski sistem opterećen ezote-
ričnom magijom: to sam odmah neutralisao, izveo obije terapije, te 
unutrašnjim gledanjem ustanovio da su bolovi u stomaku posljedi-
ca rane na želucu, koju sam takođe mentalnom hirurgijom izliječio. 
Poslije dva dana je izjavila da se dobro osjeća, ali čim dođe kući 
loše stanje se ponovi. Preko plana njihove kuće na daljinu sam 
ustanovio veliki broj negativnih zračenja, te da na kuću djeluje pro-
kletstvo koje je postavljeno od trenutka kada se njena majka uda-
la. Negativne energije su djelovale na sve članove porodice, ali 
nijesu bile dovoljno jake da ugroze ostale članove porodice, osim 
za nju, koja je prilično osjetljiva na takve uticaje. Napravio sam i 
treću terapiju, neutralisao negativno djelovanje energija u kući, na-
pravio ponovo liječenje želuca i posavjetovao je da dovede majku 
kada sledeći put dođe ne liječenje.

Izgleda da nije dosta pomišljala, dovela je majku, viđelo se da je 
zadovoljna i da je ništa ne muči, te je radoznalo iščekivala što ću 
kazati majci, kako bi to iskoristila u svoju korist. Njena majka mi je 
objasnila da voli svoju đecu i da im vrlo rado pomaže, jer poznaje 
reiki, ali ima takav posao da ima malo vremena za đecu, te da ih 
jedva i viđa. Zamolio sam je da te ezoterične tehnike ne upotre-
bljava, jer njihova nepravilna upotreba mnogo više šteti nego kori-
sti. Podsjetio sam je da je njena osnovna dužnost da brine o đeci i 
da je njena odluka da ispiše Tanju iz škole i pošalje je nekoj stranoj 
i problematičnoj nadriljekarki, koja ju je koristila za rad u kući, bila 
pogrešna i za đevojčicu neugodna, jer je prekinula sa školovanjem 
i bila ponižena i uvrijeđena. Tanji sam takođe očitao lekciju, da je 
uspjeh u školi njena dužnost i obaveza i da mora poštovati svoje 
roditelje, te da je to minimum koji se očekuje od svakog đeteta. 
Kada sam se na kraju susreta pozdravio sa njima, imao sam osje-
ćaj kao da su se zbližile, postale prijateljice, što je bilo više nego 
dovoljno za moju terapiju. 

Poslije nekoliko mjeseci je na terapiju došla njena prijateljica: do-
nijela mi je informacije da se Tanja ponovo upisala u školu, da je 
uspješna i da ima najljepše tijelo u cijeloj školi.

8.5. Mokraćni sistem 

Malo je pacijenata koji bi mogli negativno odgovoriti na pitanje, da li su  
imali problema sa bubrezima. Bubrezi su posebno osjetljivi na tempe-
raturne promjene, odnosno prehlade. Spadaju među najnježnije organe 
i razne bolesti bubrega mogu ostaviti trajne posljedice na organizam ili 
čak izazvati invalidnost. U knjigama o životno-kosmičkoj energiji već sam 
opisao neke primjere lakših bolesti i skupljanje pijeska u bubrezima, za-
čepljenje mokraćnih puteva i sl. Zato ću ovđe navesti samo nekoliko pri-
mjera bolesti mokraćnog sistema iz svoje prakse. 

Takođe sam već opisao primjere kako mokraćni sistem djeluje na krvni 
pritisak, kao i smetnje na protok krvi kod liječenja krvnog sistema, pa bi 
ponovno obrađivanje bilo suvišno, tako da sam u ovom poglavlju i to izo-
stavio. 

8.-21.	 Branka je bila zaposlena kao urednica muzičkog programa Na-
cionalne televizije u Sarajevu: od prijateljice je čula za mene, da 
joj sigurno mogu pomoći. Već deset godina se liječi u Beogradu 
radi bolesti bubrega i uzima ogroman broj tableta, tačnije trideset 
tableta dnevno. Odmah sam konstatovao da je sa tako velikom 
dnevnom dozom tableta za deset godina već mumificirana hemij-
skim sastojcima lijekova i da su vjerovatno već nastupile negativ-
ne posljedice takvog dugog farmaceutskog tretmana. Moje su je 
riječi iznenadile, shvatila ih je ozbiljno i pokazala mi je noge ispod 
koljena, pune plavih i crnih fleka, pa se nije moglo ustanoviti da li 
su to posljedice gangrene ili je to neka neobična bolest vena. 

Predlagao sam uporedno liječenje bubrega i liječenje tabletoma-
nije, odnosno njene zavisnosti od tableta. Odmah je odbila liječe-
nje tabletomanije, sa obrazloženjem da ona bez tableta ne može 
živjeti, jer tablete diktiraju proces djelovanja bubrega, da je već to 
pokušala, ali je bilo neuspješno. Smirio sam je da će to ona napra-
viti u dogovoru sa ljekarom, pošto je njegova obaveza da smanji ili 
poveća dnevnu dozu tableta. 

Pregled je potvrdio moju već predviđenu pretpostavku: Branka je 
rođena sa genetskim oštećenjem po majčinoj liniji i pod stalnim je 
negativnim uticajem ljudskog izvora. Mojim terapijama započela je 
bitka sa tabletomanijom, koja je blokirala sistem energetskog lije-
čenja. Sa ciljem da organizam barem malo počne prihvatati kana-
lisanje životno-kosmičke energije i aktivira lični energetski sistem, 
da njen odbrambeni sistem preuzme svoju ulogu u funkcionisanju 
organizma, umesto tableta koje je uzimala u velikim količinama 
svakog dana, napravio sam energetsku i fizičku terapiju, bloki-
rao genetske uticaje predaka i neutralisao djelovanje negativnih 
energija na njen organizam. Pored toga što je Branka tvrdila da je 
smanjila dnevnu dozu tableta i da se osjeća dobro, da njene noge 
nijesu više plave i da se lakše kreće, nijesam bio zadovoljan. Ot-
krio sam prokletstvo po ocu, te magijski protokol centriran na bu-
brezima. Poslije neutralizacije tih smetnji, počeo sam kontrolisati 
djelovanje bubrega i čistio mentalnim sistemom vene koje su bile 
oslabljene dugotrajnim djelovanjem tableta. 

	
Branki se zdravlje povratilo, izgledala je lijepo, puna energije, po-
novo je počela igrati rukomet i kolege na televiziji su u šali govorile 
da će sada da je udaju. Takođe, kontrole u Beogradu su pokazale 
da se oporavlja, ljekari su dozvolili smanjenje broja prepisanih ta-
bleta, sa javnom konstatacijom “kako je njihova terapija konačno 
urodila plodom i da daje dobre rezultate”. I pored svega toga, ne-
što mi je smetalo, pa sam to rekao Ireni: ona se nasmijala i rekla 
da me Branka vara da nije smanjila broj tableta: kako kaže da je 
nju izuzetno strah da se bolest ne ponovi i da dalje uzima veću 
količinu lijekova svakog dana. Bila je u pravu.

Zato sam Branku na slijedećem susretu zamolio da ne vara samu 
sebe, da ne skriva tablete i da korisno upotrijebi znanje, koje je 
stekla na tečaju životno-kosmičke energije. Saslušala me, tvrde-
ći da je prihvatila moje savjete; kasnije, dolazila je na mjesečne 
kontrole, đe se viđelo da je njeno zdravstveno stanje bolje i da je 
smanjila broj tableta. Javila mi je da se super osjeća, da stanuje 
sa svojim prijateljem, da je uselila, da je konačno našla sreću, te 
da sa radošću obavlja svoj posao. 

8.-22.	 Pomoć kod organizacije tečajeva o životno-kosmičkoj energiji u 
Kopru davala mi je Katarina. Tako smo često bili u kontaktu i jed-

nom mi se požalila kako njen sin ne vjeruje u alternativno liječe-
nje i da se sa njom stalno oko toga svađa, pa se zna dogoditi da 
po dva mjeseca ne razgovaraju. Nju brine što je on bolestan na 
bubrezima, što je filterska mreža oslabila, raširila se, te ako se 
prehladi, može doći do trajnog oštećenja, odnosno do stanja da 
bubrezi otkažu, a jedini izlaz u tom slučaju je upotreba dijalize. Re-
kao sam da mogu da mu pomognem liječenjem na daljinu i dodao 
da on to ne treba znati, te da mu ona ne kaže da ću ga liječiti. 

Pregled njenog sina na daljinu, pokazao je solidno zdravlje, jedino 
što ga je mučilo bilo je pod uticajem oštećenih gena po ocu, a koji 
je jako rano preminuo. Poslije prve i druge terapije i otklanjanja 
genetskih smetnji, pregledao sam njegove bubrege unutrašnjim 
gledanjem. Nijesam otkrio neka teža oštećenja i to sam prenio Ka-
tarini, sa napomenom da gledanje unutrašnjih organa na daljinu 
ne daje uvijek dobar rezultat. Ponovljenim gledanjem sam ocijenio 
da bubrezi djeluju u redu: više od šezdeset procenata normalno 
funkcionišu. Napravio sam transformacije na taj oslabljeni dio bu-
brega i Katarini dao upustva da svako jutro napravi tretman na 
sinove bubrege.

Poslije određenog vremena Katarina se javila i saopštila da je 
srećna i radosna, jer je njen sin bio na kontroli bubrega i nalazi su 
tako dobri, da su ljekari odlučili da za njega liječenje više nije po-
trebno, jer je po njihovom mišljenju ozdravio. Proverio sam ener-
getsko stanje njegovih bubrega, pokazalo je da finkcionišu više od 
devedeset procenata. 

8.-23.	 Petar se stalno žalio kako ima problema sa mjehurom i mokrenjem, 
dok laboratorijske analize nijesu ukazivale na neku bolest. Razne 
pretpostavke o bolesti psihe i sl. nijesu dale rezultat. U razgovoru 
mi je u povjerenju rekao da mu se mokrenje odjednom zaustavlja i 
da je to božja kazna, jer je prije kratkog vremena otišao u penziju i 
ne radi ništa pametno. Malo mi je to bilo smiješno, jer penzija nije 
tako slaba stvar, pa sam ga zamolio da mi dozvoli pregled mjehu-
ra. Sa nevjericom je gledao u mene, nije mogao vjerovati da bi ja 
u liječenju nešto mogao uraditi, poznavali smo se već godinama, 
posebno mu nije išlo u račun da poznajem neku od alternativnih 
tehnika liječenja. 



145

Uz razgovor i njegovu priču napravio sam energetsku i fizičku te-
rapiju. Petar je imao dobro zdravlje, a na mjehuru sam vidio neku 
fleku, koja je pritiskala donji dio mjehura, što mi je izgledalo kao 
nešto okruglo i teško u njegovom mjehuru. Kada smo se pozdra-
vili, rekao sam mu da ode na pregled ultrazvukom, kako bi ljekari 
ustanovili što je to što sam video u mjehuru. 

Poslije nekolio sedmica opet sam sreo Petra, koji je već prije nego 
smo se sreli vadio iz džepa plastičnu kutiju od filma za fotoaparat: 
srdačno me je pozdravio i rekao da je jedva čekao da me sretne i 
da mi pokaže uspomenu koju nosi u kutiji, te da sam i ja učestvo-
vao u tome. Mislio sam da će mi pokazati film sa nekadašnjih sin-
dikalnih izleta, đe smo provodili dosta vremena zajedno. Umjesto 
toga, on je izvadio okrugli kamen, koji je jedva stao u kutijicu od 
filma i dodao kako je to izvadio iz mjehura. Poslije našeg razgovo-
ra i mojeg upozorenja da ide na ultrazvuk su mu također prijatelji 
potvrđivali da sam mnogima pomogao i da me posluša i ode na 
ispitivanje. Ultrazvuk je pokazao da mora odmah na operaciju, đe 
su mu taj kamen izvadili i dali za uspomenu. Zahvalio se još jed-
nom što sam ga pravilno uputio i dodao da ne zna što bi bilo kada 
bi mu kamen prepriječio protok mokraće. Našalio sam se i rekao:  
“Znam, zavijao bi kao vuk”.

  
8.6. Koštani sistem - skelet 

Većina poteškoća u koštanom sistemu uzrokuje mehaničke povrede, pre-
lome kostiju ili bolest pokosnice. Pristup i transformacije liječenja kod svih 
kostiju su skoro indentične. Isto tako mentalne intervencije i odstranjiva-
nje određenih sastojaka u zglobovima, postavljanje energetskih jastučića 
i ugrađivanje mentalni cijevi, podliježu istom sistemu transformacije. Prak-
sa je pokazala da liječenje sa polaganjem ruka donosi dobre rezultate i 
doprinosi brzom zacjeljivanju preloma kostiju, što skraćuje vrijeme liječe-
nja, a kost u vrlo kratkom vremenu zarasta. 

8.-24.	 Moj prijatelj Zoran je povrijedio stopalo, tako što mu je komad na-
mještaja sa dostavnog automobila pao na nogu. Stopalo je  prilič-
no deformisano i bilo mi je potrebno sedam dana svakodnevnog 
izvođenja transformacija, kako bi se mogao osloniti na tu nogu. 
To nije bio kraj, jer je vozeći moped poslije godinu dana, na istom 
mjestu u saobraćajnoj nesreći slomio nogu. 

 	 Da se na istom mjestu dogode dvije nesreće i to istom čovjeku, to 
ne ukazuje na nesrećani slučaj. Zato sam pregledao mjesto do-
gađaja i ustanovio da je tamo zaista postavljena magija sa ciljem 
izazivanja nesreće. Iznenađenje je bilo još veće kada sam ustano-
vio da je magiju postavila njegova supruga, sa kojom se, gledano 
sa strane, dobro slagao. Znali smo da Zoran ima žensku pamet, 
to govore za muškarca koji uvijek reaguje po uputstvima žene, 
misleći da su sve njegovi zaključci, a u stvari ih je supruga spretno 
poticala. Kod preloma kosti morao sam postaviti mentalnu cijev 
oko slomljenog dijela kosti, kako bi ona brzo i pravilno zarastala, 
te sam se nadao brzom oporavku.

Poslije mjesec dana liječenja, kost nije zarastala, pa sam zato 
izveo analizu uzroka i ustanovio da Zoranova supruga još uvijek 
izvodi magijske protokole, tako da nije bilo napretka kod liječenja 
energijom, kao ni kod liječenja u medicinskim ustanovama. Prvom 
prilikom sam zato pitao njegovu suprugu zašto je svom suprugu 
slomila nogu, na što je eksplodirala i uvrijeđeno reagovala. Zamo-
lio sam je da se pored svega ne moli za svog supruga u vreme-
nu dok ga liječim, jer mu njene molitve više štete nego li od njih 
ima koristi. Poslije tog mog dijaloga sa zlobnom ženom, Zoranu je 
noga lijepo zacijelila i konačno je ozdravio.  

8.7. Sistem mišića

Mišići su odgovorni za naše pokrete, omogućuju kretanje po terenu, sve 
vrste radnih pokreta, kao i djelovanje unutrašnjih organa. Najčešće bole-
sti mišića su vezane za fizičke povrede, preopterećenja mišićnog tkiva, 
kao i veze između mišića i dijelova skeleta. Djelovanje mišića zavisi od 
ishrane i kondicije, odnosno svakodnevnog kretanja, pa te podatke kod 
liječenja moramo uzeti u obzir. Medicinski neizlječive bolesti mišića, kao 
npr. mišićna distrofija, liječenjem sa životno-kosmičkom energijom kod 
velikog broja pacijenata bivaju uspješno izliječene, a negativne rezultate 
dobijamo samo ako je liječenje počelo prekasno, pa je bolest već ostavila 
neizlječive posljedice na vitalnim organima tijela.

8.-25. 	 Profesionalni skijaški trener Frenk nije imao nikakvih zdravstvenih 
poteškoća, dok prije tri godine u saobraćajnoj nesreći nije povrije-
dio lijevu nogu. Sa takvom povredom nije više mogao biti trener, 
teško je hodao i vidljivo šepao. I pored operacije koljena stanje se 
nije popravilo, jer su bile prekinute tetive koljena i gležnja. Redov-

no je trenirao prema različitim sistemima vježbi, ali rezultata nije 
bilo. Noga je bila prilično ukočena, imao je bolove u kukovima, 
osjećao se jako loše: praktično ga je sve boljelo, posebno ruke i 
leđa. Viđelo se da je pod živčanim stresom. Nesreća se povećava-
la, poslije petnaest godina braka se razveo sa suprugom, koja je 
zadržala i njihove dvije kćeri, a on ih je jako volio. Od svega, Frenk 
je rekao da je jedino što mu je dobro ostalo njegova meditacija, 
koja mu pomaže da prebrodi poteškoće i bolove u organizmu.

Pregled je pokazao da su njegova genetska oštećenja naslijeđena 
po ocu, da su se aktivirala i stvaraju probleme, tj. uzroke bolesti, 
da je pod snažnim uticajem prokletstva doživio saobraćajnu ne-
sreću i da na njega djeluje splet negativnih energija, da su kukovi 
oslabili i da ih je potrebno liječiti. Na pitanje što misle medicinski 
stručnjaci za njegov slučaj, odgovorio je da su mu saopštili da se 
mora pomiriti sa sudbinom i koliko je moguće treba stalnim vjež-
bama ublažiti neizlječive povrede. 

Na postavljeno pitanje da li se liječio kod nekog ezoteričnog lje-
kara, odgovorio je da je posjetio nekog ruskog masera u vrijeme 
kada je trenirao svoju ćerku: maser je pod hipnozom ćerku pripre-
mao za takmičenje. Na takmičenju je postigla visok rezultat, me-
đutim, nekoliko dana kasnije, kod normalnog skijanja je iznenada 
izgubila kontrolu, pala i slomila nogu. Ruski maser im je rekao da 
mora ćerka redovno kada skija, trenira ili se takmiči, doći kod nje-
ga na terapiju, što su odmah odbili, jer im je sve to izgledalo kao 
da želi odnos potpune zavisnosti od njega. Izveo sam energetsku 
kontrolu na tu konstataciju i ustanovio da su Frenk i njegova ćerka 
pod jakim uticajem negativnih energija koje je postavio taj ruski 
maser, odnosno hipnoterapeut.  

Liječenje svih uzroka Frenkovog slabog stanja je potrajalo, ali po-
lako su se problemi riješavali. Sistemom polaganja ruku i mental-
nom hirurgijom dobio je mnogo i ceo postupak liječenja životno-
kosmičkom energijom pokazao se korisnim; posebno je tečaj o 
životno-kosmičkoj energiji pomogao da se u Frenku probudi volja 
za ozdravljenjem. Poslije mjesec dana od pete, posljednje tera-
pije, Frenk mi je sa zadovoljstvom rekao da se odlično osjeća, 
da već skija, da je smršao na normalnu težinu i da se pomirio sa 
suprugom, tako da je sada ponovo sa ćerkama. Dodao je da je 
napravio izum za skije, na osnovu kojeg će se sigurnije skijati, te 
ga patentirao i dao ćerkinom prijatelju da organizuje izradu te ino-
vacije. Sredio je probleme sa osiguravajućim zavodom u vezi sa 

automobilskom nesrećom sa radosnim osmijehom potvrdio je da 
transformacije, tj. pravila dobro djeluju, te da je zaista srećan što 
se izvukao iz pakla, jer više nije vjerovao da će ikada biti zdrav.

8.8. Kožni zaštitni sistem 

Koža je glavni zaštitni štit pred spoljašnjim uticajima. Sa svojom površi-
nom i u njoj postavljenim senzorima obuhvata cijelo tijelo i svojim spoljaš-
njim dijelom omogućuje različite funkcije. Povrede tog sistema su vezane 
za mehaničke, hemijske i toplotne uticaje, a oštećenja su opasna po cijeli 
organizam: potrebno ih je što prije izliječiti. Povrede kože vrlo dobro liječi 
klasična medicina, pa je zato saradnja terapeuta sa medicinskim tretma-
nima u ovakvim slučajevima preporučljiva.

Bolest koja se pojavi na koži kao što je npr. psorijaza, crvenilo, tumori, rak 
kože i sl., brzo se liječi upotrebom terapije životno-kosmičkom energijom. 
Od jednog do drugog slučaja liječenje kože može potrajati, pa nas zato 
liječenje i traženje uzroka bolesti ne smiju iznenaditi. Moramo paziti na 
uzroke bolesti i spoljašnje uticaje koje kao po pravilu nalazimo i u stanu, 
na radnom mjestu ili nekoj mašini poput automobila.

8.-26.	 Nakon dva završena tečaja o životno-kosmičkoj energiji, Jože je 
uspješno izvodio transformacijska pravila; jednog me dana po-
zvao telefonom i zamolio za pomoć. Nije mogao pomoći Dragici, 
bolesnoj ćerki njegove prijateljice sa posla i molio da je primim na 
liječenje. Došla je sa svojim prijateljem i rekla da ima neizlječivu 
bolest kože, da se već tri godine, od svoje osamnaeste godine, 
neuspješno liječi medicinom i alternativom. Prošla je sva ispitiva-
nja, na kraju i magnetnu rezonancu, međutim, njena koža je bila 
sve slabija i slabija i počela se crveniti. Pored mazanja sa različi-
tim kremama koje imaju jak efekat, koža je i dalje suva i snažno 
se ljušti. Rekla je da teško hoda zbog rana u pregibima, stalno je 
koža svrbi, posebno je svrab nemoguć noću i jako je nervozna, jer 
se ne smije tuširati. Radi alergije konzumira samo dječiju hranu, 
stalno je gladna i razmišlja o samoubistvu, jer ne može više pod-
nositi te neizdržive bolove. 

Pogledao sam njenu kožu na leđima. Bila je u ranama koje je 
noktima sama izgrebala po cijeloj površini, od pojasa do ramena. 
Analiza energetskog stanja je pokazala da je to jedan oblik raka 
kože, već je približno oko osamdeset procenata, manje ili više, 

njene kože bilo oštećeno. Taj postotak povrede kože je opasan za 
život organizma, jer je već mnogo manji procenat povrede kože 
kritičan za život; ukoliko bi koža bila potpuno uništena, neminovno 
nastupa smrt. Imunološki sistem je bio narušen, a bezenergetsko 
stanje tijela je diktiralo brzu intervenciju i povratak energije tijela 
na zdravo stanje. Uzrok bolesti se nalazio uglavnom u slaboj ge-
netskoj strukturi nasljeđeno po majčinoj i očevoj strani, te u više 
negativnih uticaja iz okoline, a i iz ljudskog izvora. Molila me da 
počnemo liječenje odmah, tako da sam na licu mjesta napravio 
energetsku i fizičku terapiju odjednom; pokazalo se da je pothra-
njena i da nije alergična na hranu, dakle, bila je postavljena po-
grešna dijagnoza. 

	
U svojoj praksi već sam imao sličan slučaj: izliječio sam šesto-
godišnju đevojčicu. Zato sam Dragici rekao da će tretman tražiti 
njenu posebnu saradnju, da će bitka za njeno zdravlje potrajati, da 
nema alergiju na hranu i da neka jede normalno. Iznenađeno me 
je pogledala i pitala, da li može jesti i makarone sa paradajzom, na 
što sam odgovorio: “Jasno, samo nemoj da pretjeruješ”.

Dragica je došla na terapiju tri puta i nijednom nije održala pri-
mljenu energiju, što je bio neobičan slučaj: što je značilo da su 
prisutni dodatni i jaki uzroci. Na daljinu sam pregledao njen stan i 
ustanovio da je pun različitih predmeta, koji štetno djeluju na nju. 
Na pitanje što sve to ima u stanu da se javlja takva neugodna 
energetska slika, odgovorila je da živi sa prijateljem u njegovom 
stanu, sa njegovom majkom, koja putuje po svijetu i sa svih stra-
na donese po neki suvenir. Na slijedeću terapiju je donijela veliku 
količinu predmeta koji su uglavnom imali slabu energiju, a neki 
između njih su imali višeslojni sistem magijskih programa, pa sam 
ih zadržao radi blokiranja za koje je potrebno mnogo dana rada 
neutralizacije, kako bi postali neaktivni. 

Poslije čišćenja stana i predmeta, Dragica je neko vrijeme održala 
energiju, bolje reći energija joj je rasla i padala, pa sam tako usta-
novio da na nju djeluje ezoterična magija. Kada sam joj direktno 
rekao da je bila kod ezoterika i da to ne smije skrivati od mene, sa 
strahom je odgovorila da je jednom zaista bila kod bioenergetičara 
iz njenog kraja, te da taj bioenergetičar stalno trči za njom i zove 
je da dođe kod njega na bioterapije, masaže i liječenja. Predložio 
sam joj tečajeve o životno-kosmičkoj energiji, kako bi mogla sama 
sebi da pomogne i da nauči kako se energetski oduprijeti nasilnom 
bioenergetičaru, te da ga obavezno izbjegava za vrijeme liječenja, 

tačnije sve do ozdravljenja. Bila je preplašena, sve to je za nju 
bilo previše, pa je na slijedeću terapiju dovela i svoju mlađu sestru 
da vidim da li je i ona isto tako bolesna, iako se to još ne vidi kod 
nje. 

Kasnije mi je u razgovoru rekla da se nakon prve terapije osjećala 
opušteno, kao osjećanja da je neko breme skinula sa ramena, te 
iako koža još nije sasvim zarasla na pregibima djelova tijela i ima 
problema, ublažava ih melemima koje je dobila od Irene, tako da 
sada lakše podnosi fizičke napore i dobro spava. 

Nekoliko mjeseci poslije liječenja Dragica se pojavila na pregledu. 
Imala je čistu kožu i rekla mi je da je srećna, da joj sve ide na bolje, 
iako nije mogla vjerovati da će ozdraviti. Preselila se u svoj stan, 
nastavila studije i dobila posao. Prokomentarisala je moje terapije: 
“Najbolje mi pomažu transformacije, koje su opisane u prvoj knjizi 
o životno-kosmičkoj energiji kao pravila. Sa njima rješavam poteš-
koće kod zdravlja i djelujem na pozitivni ishod ispita na fakultetu, 
odnosno na poslu i u društvu. Knjigu stalno nosim u torbici, toliko 
je upotrebljavam da je već sva pohabana”. Našalio sam se i ponu-
dio da joj mogu knjigu zamijeniti za novu.

8.9. Žlijezde i tečnosti

Žlijezde u organizmu izlučuju određene hemijske sastojke, koji su potreb-
ni za normalno djelovanje organa i sistema tijela. Većinu posmatramo i 
liječimo u sklopu sa određenim organom, te je rijetko kada potreba sa-
mostalna intervencija ili liječenje. Samostalno češće liječimo jajnike kod 
žena, pankreas radi šećerne bolesti i štitnu žlijezdu, čije djelovanje sam 
već opisao u sklopu određenih organa i sistema njihovog liječenja. 

Mjerenjem postotka regulacije tečnosti u tijelu omogućujemo ocjenu sta-
nja organizma, npr. ocjena vode daje pregled težine, odnosno debljinu 
tijela. Takođe, regulacija šećera i holesterola u krvi daju pregled stanja i 
eventualne bolesti u vezi sa regulacijom odgovarajućih žlijezda. Većinu 
tih mjerenja stanja tečnosti i regulacije djelovanja žlijezda obavljamo kod 
redovnog pregleda i prvih terapija energetskog i fizičnog tijela, jer nije po-
trebno vršiti samostalne kontrole.

8.10. Prestanak života ili smrt  

Rođenje, život i smrt predstavljaju jedan dio procesa koji duša vodi i kori-
guje. U tom vremenu malo toga zavisi od nas samih, naših pogleda na po-
stojanje na Zemlji i naših želja za dug i srećan život. Čovjek je već odavno 
došao do zaključka da u sebi ima neki sat koji mu odbrojava dane života i 
kada se taj sat zaustavi on umire. Smrt nastupa u različitim oblicima kada 
je u pitanju njegovo fizičko tijelo, bez obzira na to da li se taj sat zaustavio 
ili ne. To nam daje argumente da čovjek sam u velikoj mjeri doprinosi da 
mu se život prije završi nego li se njegov sat zaustavi i nastupi prirodna 
smrt, odnosno smrt od starosti.  

Već sada u savremenom svijetu skoro da ne možemo pronaći primjere 
prirodne smrti: većina života okonča se nekom bolešću ili nesrećom. To bi 
mogli razumjeti kao sudbinu pojedinca i želju njegove duše da napusti ti-
jelo, pritisnuto spoljašnjim uticajima za takav čin. Duša po prirodnom putu 
napušta tijelo kada je ono staro i neaktivno i ne daje neke mogućnosti da 
ona nešto novo nauči, pa fizički to izgleda kao da čovjek legne i poslije 
nekoliko dana umre, kao da zauvijek zaspi. Smrt je stanje kada duša na-
pusti njegovo tijelo.  

Odluka duše da napusti tijelo i da nastupi prijevremena smrt, neizbježna 
je u slučajevima kada se nasilno promijene uslovi života koje duša nije 
očekivala. Npr., ako se neko iz toplih krajeva preseli na sjever u hladna 
područja, a da duša to nije očekivala, velika vjerovatnoća je da će na-
stupiti neka bolest, nesreća i smrt. Duša se u tom slučaju nije slagala sa 
preseljenjem i pošto u novim uslovima za život nema što upoznati i na-
učiti, napustila je tijelo i izazvala smrt, koja je nastala nesporazumom iz-
među ega i potrebe duše na ovom svijetu. Mogu slobodno reći da je duša 
opterećena našim vaspitanjem i saznanjima stečenima kroz život, koje 
ego izvodi kao samostalno funkcionisanje ljudske kreacije i odlučivanje o 
životnim uslovima na osnovu iskustva, a sa kojima mijenja uslove života. 
Ako te nove uslove duša ne prihvati, ona ubrzava starenje fizičkog tijela 
ili nekim događajem izazove smrt. Naučna istraživanja potvrđuju takvo 
stanje odnosa duše i tijela i otkrivaju da bi čovjek mogao dva puta duže ži-
vjeti ako bi ta dva faktora bila usklađena, tj.  ako ne bi sami sebi skraćivali 
životni vijek svojom neusklađenošću sa prirodnim zakonima. 

Drugi slučaj, kada duša napusti tijelo prije vremena prirode smrti, daje 
zadatak terapeutu da sistematski analizira i ustanovi uzrok takvih stanja 
i blagovremenom intervencijom spriječi proces prijevremenog umiranja. 
Ako čovjek sam sebi kopa jamu i kratko živi, teško da mu se može pomo-
ći, jer svoju želju može da realizuje po svojoj volji, nezavisno od drugih, 



152

na više načina. Međutim, u slučajevima kada na organizam djeluje neko 
drugi, odnosno mogli bi reći, kada neko drugi uzrokuje bolesti i preranu 
smrt, on izvodi energetski zločin, jer čovjeku promijeni životne uslove koje 
duša ne prihvata, ne želi živjeti u takvom tijelu, zato ga napušta i izaziva 
smrt. Tih slučajeva je najviše, pa slobodno možemo taj postupak nazvati 
energetskim zločinom ili ubistvom, na koji pravni sistem ne može uticati, 
jer uzroke na fizičkom nivou ne možemo dokazati. 

U mojoj dugogodišnjoj praksi, mjerenja na desetine prijevremenih umira-
nja potvrđuju činjenicu, da je svaki od tih iznenadno nastalih završetaka 
života, tj. umiranja, bio vezan za uzrok ljudskog karaktera i njegovog ne-
gativnog energetskog uticaja. Najopasniji uzrok teške bolesti i nastanak 
smrti imaju u osnovi protokoli uroka, prokletstva, magije, zlobe, dominan-
tnosti, vampirizma i sl. Sa djelovanjem tih protokola, uništava se energet-
ski sistem organizma, tijelo se stavlja u status nenormalnog funkcionisa-
nja, za posljedicu biva teška bolest i duša napušta takvo neupotrebljivo 
tijelo, nastupa smrt organizma.

Kroz istoriju nijesmo dosta naučili, odnosno nismo naučili kako da se za-
štitimo od negativnih dejstava pojedinaca, čak ne znamo da to uopšte 
postoji, zahvaljujući nepravilnom odnosu društva i religije. Crkva je tražila 
poslušnost, a društvo materijalne dokaze, što smatram da je u redu, jer bi 
u suprotnom i dalje tražili vještice; dokazi za takva djelovanja bili su vidni, 
ali nedokazivi i nijesu se mogli uzimati u obzir. Sa druge strane, razvi-
la se jedna od najsnažnijih i najmasovnijih organizacija za crnomagijsko 
djelovanje, koja je prisutna u svim državama svijeta i u svim strukturama 
društva. Karakteristično je da postoje različiti oblici djelovanja te organi-
zacije. Istovremeno, među njima postoji nevjerovatan sklad dopunjavanja 
i sporazumijevanja, mogli bi reći: zajednički rad crnomagijaca, bez obzira 
na njihovu političku, vjersku ili jezičku različitost. 

8.-27.	 Mira je sestra moje školske drugarice i živi u malom mjestu Muo u 
predgrađu Kotora. Došla je na liječenje zbog posljedica automo-
bilske nesreće, teško je održavala ravnotežu, glava je neizdrživo 
boljela, medicina joj nije mogla pomoći, iako je često tražila njiho-
vu pomoć. Rekla je da ne zna kako se sve to desilo, jer je u prvoj 
saobraćajnoj nesreći izgubila supruga, a u drugoj je glavom prema 
dolje, u razbijenom automobilu visila četiri sata nad jednom prova-
lijom. Na poslu su je već otpisali i sada traži invalidsku penziju. 

Pregledi sa energetskom i fizičkom terapijom su pokazali da Mira 
ima zdrav organizam. Mozak nije imao dovoljno energije, pa sam 

je zamolio da mi pokaže đe tačno je boli glava. Pokazala je rukom 
preko sredine glave i podigla kosu đe se viđelo da je glava, cijela 
desna strana i polovina lijeve strane, crvene boje. Potražio sam 
glavni uzrok njene nesreće i ustanovio da je uzrok jak uticaj crne 
magije u obliku koji poznaju stanovnici u Bosni. Pregled na daljinu 
je pokazao takođe da je isti protokol crne magije postavljen u sta-
nu, razbijenom automobilu i na radnom mjestu. 

Kod liječenja je Mira sa velikim naporom sarađivala, zato sam mo-
rao što brže da otklonim uzroke bolesti i posebno bolove u glavi, 
koji su konstantno na nju djelovali. Poslije terapije i čišćenja pro-
storija koje sam uradio na daljinu, glava je prestala boljeti i mozak 
je primio i zadržao energiju. Pitao sam je ko je u njenoj porodici 
iz Bosne, jer ta osoba negativno djeluje na nju, te da je to glavni 
uzrok njenih nesreća. To pitanje ju je iznenadilo i rekao bih uvri-
jedilo, jer mi je oštro odgovorila: “Nemam nikoga u užoj, niti široj 
porodici iz Bosne”. Nijesam popustio i dodao sam da ta osoba živi 
trideset kilometara zapadno od njenog stana. Sve je to za nju bilo 
previše, rekla je da sam pogriješio i otišla.   

Tri dana poslije tog događaja, Mira je došla u posjetu i već sa 
vrata počela da se izvinjava, kako je prilikom posljednje posjete 
nepromišljeno reagovala i izjavila da nema nikoga u porodici iz 
Bosne. Jer, u Herceg Novom živi njen rođak kojem je supruga iz 
Bosne i što je najinteresantnije, ta osoba je kod prve saobraćajne 
nesreće i pogibije supruga, direktno njoj rekla: “Ti si slijedeća”. 
Nijesu je razumjeli, niti uzeli za ozbiljno, a na njenu izjavu su se 
i nasmijali, na što im je ona ljutito odvratila kako plaća mjesečno 
dvadeset njemačkih maraka da bi mogla svakome da napravi zlo, 
a da se njoj ništa ne može desiti. Mira je govorila: “Oprosti, kada 
sam kod kuće ispričala kako mi je bilo na tvojoj terapiji i što si mi 
rekao na kraju, sestre su me upozorile i podsjetile na taj događaj, 
koji se potpuno slaže sa svime što si mi rekao, čak i je i lokacija 
tačna: Herceg Novi je približno trideset kilometara vazdušne linije 
zapadno od mog stana”.

Naučio sam je kako da uspostavi unutrašnji otpor protiv djelovanja 
negativnih energija pomenute i zlobne osobe. Glava je više nije 
boljela, crvenilo na glavi je nestalo i tako se dobro osjećala da je 
odlučila posjetiti rodbinu u Americi, što sam odobravao i predložio 
da što prije ide malo van svoje nesrećne sredine. Kada se vratila 
sa druge strane okeana, dobila je honorarni posao u Kotoru. Sreo 
sam je u gradu, bilo joj je nezgodno, jer nije znala kako da mi izrazi 

zahvalnost, pa sam je u šali pozvao na kafu, zbog čega se još više 
zbunila...  

Uzmimo rezime svih primjera i združimo ih u zaključak ove glave: uzroci 
za prijevremenu smrt uvijek su povezani sa magijskim djelovanjem po-
jedinaca ili grupa, koji rade i djeluju na žrtvu, te da su članovi te tajne 
međunarodne organizacije u većini slučajeva odgovorni za prijevremeni 
kraj života. Njihov “rad” ili uspjeh u ubijanju žrtve ima visoku novčanu ci-
jenu i nije slučaj da se u narodu govori da su crnomagijci veoma istrajni 
i da mogu svaki organizam uništiti, bez obzira na njegovo zdravstveno 
stanje i to u vremenu od najduže jedne godine. Oni su ubijeđeni da u ime 
boga vrše selekciju među ljudima kako bi pročistili ljudsku vrstu, da bude 
zdrava (a tako je i Hitler mislio), vjeruju u takva načela i zato su ponosni 
na svoje djelovanje i očekuju da će ih bog nagraditi. To očekuju sve bo-
lesne sekte, a u društvu se ponašaju tiho i ljubazno sa svakim, jer misle 
da čovjek treba da bude srećan, jer ga još nijesu likvidirali. Samo je jedno 
pitanje: “Ko im je dao pravo da to rade?” Oni misle da su božji dželati, kao 
da bogu to treba ili da bog nije sposoban da kazni ili nagradi svakog po 
svojoj želji i zasluzi, pa mu baš oni trebaju.  

Njihov ponos izabranog naroda i ubjeđenje da obavljaju božansko djelo 
prelazi sve granice razuma i ako želite da se uverite u gore postavljene 
konstatacije, posjetite samo sahranu neke od njihovih žrtava, a to je sva-
ka prijevremena ili iznenadna smrt i ugledaćete veselje i radost pobjede 
koju izražavaju na sahrani, kao i ljubazan odnos prema svima, jer misle 
da su milostivi prema ostalima koji su još živi. Staro pravilo, koje možemo 
pročitati u svim knjigama takve literature, jeste da crnomagijci uvažavaju 
samo jednu stvar, a to je protiv-udar sa istom mjerom, protokolima nji-
hove magije, tj. da im vratimo milo za drago, jer svi drugi humani gestovi, 
prijedlozi i ubjeđivanja da ne čine zlo, za njih predstavljaju samo predmet 
podsmijeha. 

Uporedo sa razvojem magijskog sistema za uništenje ljudskog ener-
getskog sistema, ljudska tijela razvijaju i odbrambeni sistem, kao i brza 
pravila koja omogućuju neutralizaciju i popravak nastale povrede kod 
žrtve. Sa tim pravilima je uspjeh odbrane vrlo dobar; potrebno je da žrtva 
aktivno sarađuje u stvaranju unutrašnjeg otpora, kao i neprekidni rad tera-
peuta koji omogućuje jačanje energetskog sistema, sve do trenutka kada 
negativni programi crnomagijaca neće više imati razornog efekta i njihovo 
djelo će postati neefikasno, a uništenje organizma će biti sprečeno.

9. REPRODUKCIJA 

Jedan od najsnažnijih zakona prirode je svakako zakon održavanja vrste, 
odnosno zakon reprodukcije. Nije malo slučajeva da je žena našla part-
nera i u najtežim uslovima za život, poput logora, siromaštva, gladi, pustih 
predjela i sličnih neugodnih okolnosti koje su je opterećivale. Briga majke 
o đetetu nema granica i prepreka. Poznati su i slučajevi, kada je majka 
pokazala natprirodnu snagu prilikom spašavanja života svog đeteta, npr. 
podigla je tako težak predmet, koji u normalnim okolnostima teško može 
savladati par zdravih muškaraca. 

Iako je u brojnim kulturama i društvenim sistemima žena potcjenjivana 
i izgubila svoja prava u odnosu na muškarca, njena uloga na zemlji je 
božanska i besmrtna, jer ona održava vrstu i omogućava da ljudski rod 
opstane na zemlji. Muškarci kod održavanja vrste daju određeni doprinos 
u početku, te kasnije kod zaštite porodice i đeteta, ali njihova uloga nikako 
nije tako velika da bi im dala opravdanje za vladanje i odlučivanje u po-
rodici i društvenim strukturama. 

Možemo slobodno reći da je priroda napravila sve da zagarantuje uspješan 
sistem reprodukcije i nastavak života na zemlji.

Zanos u ljubavi i zadovoljstvo u seksu su reklamni dio procesa re-
produkcije. 

Kroz istorijske periode, različiti društveni i religiozni slojevi su pokušavali 
iskoristiti suprotstavljanje polnim odnosima i orgazmu u svoju korist, ali 
kao što danas znamo to im nije uspjevalo. Takav slučaj možemo viđeti 
u crkvenim zabranama, koje se odnose na njihove vjerodostojnike i na 
celibat, tj. polno odricanje. Danas je to odricanje izgubilo svoju vrijednost 
do te granice da čak i u najvišim vrhovima crkvene hijerarhije, prekršaj te 
zabrane pokušavaju razumjeti i ne kažnjavaju prekršaj seksulnog odnosa. 
Takođe, mnogi pogledi na duhovnost seksualnost usmjeravaju skoro u 
svim smjerovima duhovnog razvoja, tj. pojedincu savjetuju da seksualnu 



156

energiju zadrži i pravilno upotrijebi za ulaganje energije u duhovni razvoj. 
Naravno, poznati su i primjeri, kada su duhovne vođe naređivale vjer-
nicima da se uzdrže od polnih odnosa, radi božanskih principa, a ujedno 
su sami bili seksualni manijaci. 

Teško je razumjeti da “duhovno” razvijeni pojedinci i deklarisani “apsti-
nenti” zabranjuju taj božanski princip i zadovoljstvo u seksu i još više je 
nerazumljivo kako to da je pojedinim duhovnim učiteljima nepoznato da 
duhovni razvoj pojedinca nije ugrožen polnošću, te da je polnost božanski 
princip, prirodni zakon kojem se ne smijemo suprotstavljati, jer onda dje-
lujemo protiv osnovnog zakona bivstvovanja. Duhovno razvijen čovjek 
treba da dostigne nivo zrelosti i da seksualnu energiju hrani; jedino je 
potrebno da seksualnu energiju kontroliše i tako normalno živi, a nikako 
da primi zakletvu i apstinenciju od polnog odnosa, kao da je to neka žrtva i 
doprinos njegovom duhovnom razvoju, koji sa time nema ništa zajedničko 
i od toga najmanje zavisi. 

9.1. Oplođenje  

Oplođenje majke, tj. začeće i stvaranje đeteta, koje se izvodi na fizičkom 
nivou, je direktno pod vođstvom i upravljanjem njegove duše. Do trudnoće 
neće doći ako duša đeteta ne prihvati partnere, odnosno tog muškarca 
i tu ženu za svoje roditelje. Isto tako, duša đeteta neće izabrati te part-
nere za svoje roditelje, ako su oni na duhovnom nivou napravili bilo kakav 
zločin, odnosno teži prekršaj vezan za prirodne zakone. U medicinskoj 
praksi možemo naći mnogo slučajeva da je neka žena više puta išla na 
vještačku oplodnju, a koja nije donijela nikakav pozitivan rezultat. Međutim, 
upotrebom terapije za liječenje netrudnoće sa životno-kosmičkom energi-
jom, sistem terapiju sam već opisao, liječenja ne-trudnoće sa predhodnim 
odstranjivanjm uzroka i liječenja prekršaja oba partnera na duhovnom 
nivou, već sa nekoliko terapija dobija se pozitivan rezultat i dolazi do 
oplođenja i trudnoće. 

9.-1.	 Jožica me telefonom molila da je primim na terapiju. Izvinio sam 
joj se, jer su svi moji termini bili popunjeni, pa sam joj predlagao 
da zakaže termin za iduću sedmicu. Drugog dana zvao je njen 
suprug i saopštio da je Jožici jako loše, da ima jake napade bolova 
u predjelu materice i da su ti napadi tako jaki, da se onesvjestila. 
Nijesam mogao razumjeti zašto u takvoj situaciji zove mene, a ne 
hitnu pomoć, ali sam odgovorio da je odmah dovede na pregled. 



157

Jožica mi je rekla da su ljekari metodom ultrazvuka ustanovili da 
njena materica ima pregradu koju treba što prije ukloniti i zakazali 
operaciju. Na pitanje zašto u takvoj situaciji nije potražila pomoć u 
ginekološkoj ambulanti, već kod mene, odgovorila je da zna dobro 
što će joj tamo reći i da će odložiti rješenje, pa je došla kod mene po 
pomoć, po savjetu koleginice koja se liječila kod mene sa sličnim 
problemom na materici i ozdravila. Dodala je da se skoro udala, 
da nemaju baš dobre uslove za đecu, da trenutno želi završiti 
studije i da gaji nadu da će dobiti dobar posao, da njene dvije pri-
jateljice imaju đecu i da ih skoro svaki dan posjećuje. Napravila je 
bolesnu grimasu na licu i rekla da od jutros ima nemoguće bolove 
i grčeve. 

Pregled je pokazao da Jožica ima oštećene gene po ocu, da je 
prije četiri godine doživjela živčani slom i da je u njoj naseljen duh 
umrle osobe. Od nekud mi je bila poznata, pa sam je pitao da li živi 
u Celju, na što je klimnula glavom. Bilo mi je jasno, Jožica je ćerka 
mog poznanika, koji je umro od raka želuca. To sam joj rekao i 
upozorio je da od tada ima njegovu dušu na svom ramenu. Počela 
je plakati, nije mogla govoriti i kroz suze je slušala moj savjet, da 
se u mislima zahvali ocu za sve što je bilo lijepo i da mu oprosti 
za sve što je bilo loše, te tako njegovu dušu pusti da ide svojim 
putem. 

Unutrašnjim gledanjem sam ustanovio da postoji u kanalu ma-
terice djelimična pregrada, koju sam poslije energetske i fizičke 
terapije sa sistemom mentalne hirurgije odstranio. Radi kontrole 
je još dva puta došla na terapiju: ustanovio sam da postoji snažan 
negativni izvor energije u njenom stanu i da njen suprug takođe 
ima oštećene gene od predaka. Očistio sam stan od negativnih 
energija i pokazao mjesto geopatoloških smetnji, te rekao njenom 
suprugu da je prije šest godina na njihovu porodicu bačeno prok-
letstvo. Žalosno je pogledao u mene, začuđen i rekao kako je tada 
izgubio oba roditelja u saobraćajnoj nesreći. 

Poslije nekoliko dana Jožica mi je telefonom javila da više ne 
osjeća nikakve bolove u donjem predjelu stomaka, osjeća se la-
kom, srećnom i zadovoljnom. Nakon godinu dana mi je elektron-
skom poštom poslala svoju fotografiju sa bebom u naručju, dobili 
su lijepu ćerkicu.

9.-2.	 Ispred sebe sam ugledao ženu malog rasta. Njeni pokreti su bili 
sportski, a na licu je imala dječiji osmjeh. Na pitanje što joj fali i od 
čega boluje, odgovorila mi je da se zove Ines, da je iz Ljubljane 
i da je dobrog zdravlja, ako se tako može reći, jer ima trideset i 
sedam godina, a još nema đece. Sa suprugom se dobro slaže. On 
nema neko dobro zaposlenje, ali ona radi u jednom od ministar-
stava, tako da dobro žive. Izgledalo mi je kao da je u kući preuzela 
mušku ulogu i ponašanje muškarca, pa sam joj rekao da su naše 
bake u njenim godinama već imale unuke, te ako želi imati đecu, 
mora poprimiti ulogu majke u porodici, odnosno mora muškarce 
posmatrati takve kakvi su, a ne preuzimati njihovu ulogu. Rekao 
sam joj da se mora posvetiti dječijim stvarima, robici, igračkama, 
igri sa đetetom, pročitati malo dječije literature, kako bi dobila malo 
više nježnosti. 

Pregled energetskog i fizičkog tijela je pokazao da je zdrava žena, 
samo joj je desni jajovod bio malo sužen. Na pitanje da li kod men-
strualnog ciklusa ima jednom bolove, a slijedeći put ne, dala je 
potvrdan odgovor, pa sam mentalnom hirurgijom proširio deform-
isani jajovod. Prešao sam na nivo duša i ustanovio da duša đeteta 
prima nju kao majku, ali ne prima njenog supruga za oca. To sam 
joj rekao i predložio da slijedeći put na terapiju dovede i supruga, 
jer se mora liječiti na nivou duša. Zavrtjela je glavom, što je značilo 
da će sa suprugom teško ići, ali je kazala da će pokušati. 

Poslije dva dana se pojavila, pokucala na vrata, maltene skočila u 
sobu, zatvorila vrata za sobom i šapatom mi rekla, da je ubijedila 
supruga da dođe na terapiju i pitala me da li bih mogao biti malo 
obazriviji u razgovoru sa njim. Odgovorio sam joj da ništa ne kri-
jem i da je moj način ponašanja prema pacijentu jedan od oblika 
verbalne terapije, da mi je poznato kako istina boli, te da liječenje 
baziram na realnim dijagnozama, a njen će suprug morati sve to da 
podnese, da čuje o slabom nalazu njegovih gena i da je pre svega 
značajno da li on želi dijete, a ne da li vjeruje u moju terapiju. Poz-
vala je supruga u sobu za terapiju i on je namršten ušao i gledao po 
sobi, čekajući što će se desiti, kakvo će to iznenađenje biti. Objas-
nio sam mu što radim i kako terapije sa životno-kosmičkom ener-
gijom izvodim i dodao da su njegovi preci i rodbina po muškoj liniji 
bez muških nasljednika, da su neplodni ili se ne žene, dok su žene 
u većini slučajeva bolešljive osobe, da je upravo to njegov problem i 
njegov lični, što sa suprugom, koja je dobrog zdravlja, nema đece.  

Ines je bila iznanađena, jer me njen suprug cijelo vrijeme pažljivo 
slušao, posebno je bila iznenađena njegovom reakcijom kada 
sam mu rekao da je u polnim odnosima i u životu neaktivan, da 
mu se ništa pametno ne radi, da nema volju ni za kakvim poslom. 
Klimnula je glavom i dala mi do znanja da su te konstatacije tačne 
i da se oboje slažu oko produžetka liječenja. Suprug se odlučio za 
saradnju i rekao mi kako je prije godinu dana bio kod ljekara i da 
su ustanovili da su njegovi spermatozoidi usporeni i bez životne 
snage. Odgovorio sam mu da ta dijagnoza potvrđuje moje nalaze, 
ali da liječenje ima izgleda i napravio obije terapije. Liječenje na 
nivou duša je teklo glatko i bez problema, što je primjer kada je 
pacijent čist i bez ličnih grijehova na tom nivou. Ines se prijavila 
na tečaj životno-kosmičke energije i poslije tečajeva izjavila kako 
se oslobodila svih strahova i traumi, koje su je progonile čak i u 
snovima. 

Poslije deset mjeseci Ines mi se javila telefonom i zamolila me da 
joj pomognem tokom porođaja, da ne bi imala jake bolove. Dodala 
je da se njen suprug promijenio, da brine o porodici, dobio je novi, 
mnogo bolji posao, te malo u šali malo u zbilji dobacila da joj nije 
žao što ga nije zamijenila za komšiju ili poštara, kako sam joj ja u 
šali predlagao na koji način da riješi ne-trudnoću, za slučaj kao što 
je njen, kada je muškarac neplodan. 

Ines me posjetila prilikom šetnje sa sinom i suprugom. Suprug je u 
naručju nosio Viktora i vedro čekao kraj našeg razgovora. Ispričala 
mi je kako je poslije porođaja imala problema sa dojkama i skoro 
izgubila mlijeko. Sjetila se životno-kosmičke energije i stečenim 
znanjem sa tečaja i sa uputstvima iz druge knjige sama sebi po-
mogla, pa je već slijedeći dan imala dovoljno mlijeka, a grudi je 
nijesu više boljele. Pozdravili smo se, bila je radosna kao dijete 
kad dobije lijepu igračku, bila zdrava i srećna.

9.-3.	 Trideset i četiri godine stara Vesna iz Novog Mesta imala je iza 
sebe neuspješan brak u kojem je rodila ćerku. Udaja za čovjeka 
sa kojim se dobro slagala nije je usrećila, jer nije mogla imati još 
đece. Na terapiju je dovela ćerku Emu, koja je tada imala dvan-
aest godina, da bih joj pomogao sa terapijom životno-kosmičke 
energije za bolji uspjeh u školi, te da bi bila veselije prirode. Često 
je boli glava ili stomak, teško prati nastavu, prestala je da se druži 
sa svojim drugaricama i nema volje da rješava domaće zadatke.

Djelimičan pregled je pokazao da je Emin imunološki sistem srušen 
i da je pod snažnim negativnim uticajem ezoteričnog izvora. Poz-
vao sam njenu majku u sobu, saopštio joj uzroke ćerkinog stanja 
i upitao je sa čime se to bavi, što radi da je sa negativnim djelova-
njem sopstvenom đetetu uništila energetski sistem, jer je sada 
Ema jako bolesna. Odgovorila je da je ostala bez posla i jedino što 
je mogla uraditi da prežive jeste da je počela masirati, gatati, gle-
dati u karte i proricati. Po narudžbini je slikala različite motive na 
svili i tako bi zaradila nešto novca. Posao nije bio lak, maksimalno 
je iscrpio, a uz to je sa partnerom doživjela teške trenutke i svađe. 
Objasnila je da se hrani sa mikrobiotičkom hranom, jer drugu ne 
podnosi zbog teške probave, te da istu hranu daje ćerki.

Morao sam paralelno liječiti majku i ćerku. Potrebno je bilo povra-
titi izgubljeno zdravlje i sanirati nastale posljedice, koje još nijesu 
ostavljale trajne tragove na organizmu, te ustanoviti kako pomoći 
Vesni oko začeća i trudnoće. Vesni sam savjetoval da prekine sa 
gatanjem i da prekine nekontrolisanom ishranom, te da obavezno 
daje Emi normalnu hranu. Već nakon nekoliko dana se javila i re-
kla da se odlično slaže sa partnerom, da ne može vjerovati što je 
sve ta terapija učinila, da se normalno hrani i da više nemaju nekih 
posebnih problema u porodici. 

Dva mjeseca poslije pomenute terapije, Vesna se ponovo javila, 
bila je srećna, jer je u istom mjesecu ostala trudna, ali je počela 
krvariti i potražila pomoć kod ginekologa. Rekao sam joj da je pa-
metno što je potražila pomoć ginekologa, na što mi je odgovorila 
da njen ginekolog smatra da će teško održati plod i da misli da će 
vjerovatno pobaciti. Zato me je molila da joj pomognem. Pregled 
na daljinu je pokazao da je slabe genetske strukture po baki, te 
da je njena trudnoća labilna. Ipak, glavni uzrok slabog stanja i kr-
varenja je bio jak protokol magije postavljen dva dana prije toga. 
To sam joj saopštio i pitao što je u zadnje vrijeme radila. Rekla je 
da je bila u posjeti kod rodbine i da joj je njihov komšija energo-
terapeut ponudio da joj da energiju sa kojom će lakše podnositi 
trudnoću. Upozorio sam je da tako nepromišljene stvari, kao što je 
djelovanje nepoznatih energija na plod, nikad ne prihvata, jer je to 
zaista neprihvatljivo i jako opasno za nju. U krajnjem slučaju treba 
onda da se odluči i liječi kod nekog drugog, zbog čega je bila jako 
uvrijeđena. 

Poslije šest mjeseci trudnoće, Vesna je došla u posjetu, donijela 
u zahvalu krasnu sliku sa ezoteričnim motivom, naslikanu na svili 
i molila da pregledam njenog supruga, jer se loše osjeća i jako je 
nervozan. Suprug nije iskazivao bolest, jedino mu je energetski 
sistem bio narušen; to sam morao izliječiti i povratiti mu zdravo 
stanje, na što je odmah reagovao tako što je, kako sam reče, 
udahnuo punim plućima i odmah dobio boju u licu. 

Vesna je dobila sina. Ema pohađa srednju školu, koju je sama 
izabrala i dobro uči, a u porodici je nakon terapija uspostavljeno 
dobro međusobno razumijevanje, pa mi je Vesna zahvalila zbog 
takvog rezultata i stanja u porodici. Uz to je završila studije, do-
bila bolji posao, a sa ezotričnim tehnikama i gatanjem prestala je 
da se bavi. Na kraju mi je obećala da će naslikati još jednu sliku 
sa ezoteričnim motivom na svili u zahvalnost i za uspomenu, ali 
to još nije ispunila: treće djete, puno obaveza, ostalo je samo na 
riječima. 

9.2. Trudnoća  

Žene su dovoljno zdrave da se u njihovom reproduktivnom sistemu razvije 
normalno dijete, pa je na trudnice pogrešno djelovati sa nekim posebnim, 
odnosno dopunskim uticajima. Pogrešna su i sva dodatna energetska 
djelovanja na trudnice i poznat je čitav niz primjera koji potvrđuju činjenicu, 
da će se dijete roditi defektno ili da će kasnije imati velike zdravstvene 
poteškoće, ako se na majku djeluje različitim alternativnim tehnikama 
“liječenja”. Isto tako, aktivno djelovanje magije uzrokuje trajne posljedice 
na razvoj đeteta i nepopravljiva oštećenja, koja uzrokuju da ta đeca ri-
jetko ili jedva prežive od tri do pet godina i pored beskompromisnog truda 
roditelja da dijete ozdravi. 

Tradicionalna medicina je dovoljno opremljena i osposobljena da može 
trudnici ponuditi punu podršku. Zato, kao što sam pomenuo, dodatna 
liječenja trudnice nijesu zdrava. Neki medicinski tretmani, uslijed krva-
renja i bojazni da će doći do pobačaja, ne daju dobre rezultate, ali to su 
zanemarivi neuspjesi u poređenju sa drugim efektima brige oko trudnoće. 
Osnovno pravilo je da na trudnicu ne smijemo djelovati alternativnim teh-
nikama i da trudnica ima redovnu medicinsku kontrolu i da poštuje korisna 
uputstva koje medicina preporučuje za sve trudnice.  

9.-4.	 Na terapiju je došla Barbara iz Bohinja, kako je sama rekla, sa 
velikom željom da ima troje đece. Ima curicu sa kojom je prošla 
tešku trudnoću, a poslije njenog rođenja nikako da ostane u 
drugom stanju. Poslije dva mjeseca trudnoće javlja se krvarenje 
i gubi plod, odnosno dolazi do spontanog abortusa. Probala je di-
jete zadržati tako da je prilikom krvarenja posjetila ljekara, ali nije 
bilo koristi, jer je poslije ljekarske intervencije, posebno ako su joj 
dali injekciju, još brže pobacila. Probala je sa raznim čajevima od 
ljekovitih trava, ali je i to bilo neuspješno. Dodala je da je zdravlje 
ne služi baš dobro, da vrlo brzo nazebe, da joj okolina smeta, a 
najteže joj pada posao u porodičnoj firmi, đe svaki problem firme 
uzrokuje međusobne svađe.

Prvi pregled je pokazao da njena porodica izumire zbog nega-
tivnog uticaja genetskog oštećenja po očevoj strani, odnosno “bi-
jele kuge” izazvane protokolom uroka i prokletstva, koji djeluje već 
duže vrijeme i kroz više generacija. Predviđao sam da u porodici 
nema više muških potomaka i da su žene slabog zdravlja. Tu kon-
stataciju je potvrdila i dodala da u njenoj porodici po ocu zaista 
nema muškaraca, da je imala brata koji je prije kratkog vremena 
preminuo od srčanog udara, da je imao porodicu, ali da je ostao 
bez đece. Savjetovao sam joj da se tokom liječenja i kontrola od 
devet mjeseci upiše na tečaj životno-kosmičke energije, kako bi 
sama kontrolisala svoje zdravstveno stanje za vrijeme trudnoće. 
Takođe, da me u svakom kritičnom stanju, kao što je npr. početak 
krvarenja, odmah pozove, kako bih skinuo uzroke, odnosno magi-
jsko djelovanje i tako omogućio da održi trudnoću. 

Nastavak liječenja je pokazao da je Barbara pod dodatnim uti-
cajem negativnih energija koje su joj smetale i koje su učinile da 
je jako osjetljivog zdravlja. Morao sam pregledati njen stan, neu-
tralisati sve negativne energije, energetski očistiti sve predmete, 
kipove, slike i nakit od programiranih energija i djelovati na sve 
članove porodice, jer njihovi međusobni odnosi nijesu bili dobri. 
Barbara je završila tečaj i počela trenirati početne transformacije, 
upotrebljavati transformacijska pravila. Poslije kratkog vremena 
je saopštila da je ostala trudna i da se osjeća izvaredno, da su 
prestale prepirke u kući, da se sa roditeljima pomirila i da od tada  
porodična firma funkcioniše bez svakodnevnih svađa.

Bila je u drugom mjesecu trudnoće kada mi je javila telefonom da 
se sa suprugom sprema da ode do Hitne pomoći, jer je počela 
krvariti. Odmah sam na daljinu pregledao njeno energetsko 
stanje i ustanovio da je pod snažnim uticajem negativne en-
ergije usmjerene na trudnoću, koju je napravila njena tetka kroz 
sistem molitve. Blokirao sam negativne energije sistemom rada 
na daljinu, povratio energetsko stanje njenog tijela i prekontrolisao 
energetsko stanje sistema i organa njenog organizma, koji su bili 
zdravi i odlično funkcionisali. Nije prošao ni sat vremena kada se 
Barbara javila i saopštila da su se vratili kući iz ambulante i da je kr-
varenje prestalo. Pozvao sam nju i supruga na razgovor i saopštio 
im da je nakon liječenja Barbara zdrava, ali da njene poteškoće 
nastaju nepravilnim molitvama koje po najvećoj vjerovatnoći iz-
vodi njena tetka, koja se svaki dan moli za nju. Rekao sam im da 
pažljivo zamole tetku da to ne radi dok traje trudnoća, a uz to da 
Barbara napravi unutrašnji otpor prema tetki, shodno sistemu koji 
je naučila na tečaju životno-kosmičke energije. 

Još dva puta me je pozvala jer je nastupilo krvarenje, pa sam 
morao opet intervenisati i neutralisati negativne uticaje. Njena 
tetka nije nikog slušala, nastavila je sa svakodnevnim molitvama, 
pa sam morao djelovati i na nju, da njene molitve nemaju jakog uti-
caja na Barbaru i da se Barbara lakše sa unutrašnjim otporom od-
brani od nje. Trudnoću je dobro podnijela, kako ona kaže: najviše 
zahvaljujući transformacijama koje je naučila na tečaju. Imala je 
manjih problema sa položajem đeteta koji su brzo riješeni ener-
getskom terapijom i tako je rodila zdravu đevojčicu.

9.3. Porođaj 

Kritičan trenutak koji doživljava dijete jeste trenutak rođenja. Tada nastaje 
nova situacija zbog prelaska iz jedne u drugu životnu sredinu, tj. dijete 
počinje nov način života, koji stvara jak stres kod svakog novorođenčeta. 
Dijete počinje disati, po običaju krene sa jakim plačem, koji daje signal da 
je sa njim sve u redu. Nekada se u porođajnom odjeljenju bolnice malo 
potapka novorođenče po leđima ili guzi, kako bi se ubrzao početak disa-
nja; treba znati da taj potez jako loše djeluje na dijete, jer pored stresa 
koji se već desio, dobilo je i druge posljedice koje kasnije nastupaju, a 
to su teške posljedice na disajnim organima. Svi senzori počnu raditi i 

tako nastaju dodatni stresovi, preko pojave svjetlosti u očima i zvuka u 
ušima, na koje se dijete mora što prije naviknuti. Svjetlosni udar dijete 
nekako reguliše tako da drži oči dugo zatvorene. Međutim, sa zvukom to 
nije moguće, pa se preporučuje osoblju na porođajnom odjeljenju bolnice 
da to uzima u obzir i dijete zaštite od snažnih zvučnih udara.

Praksa potvrđuje činjenicu da najviše problema kod porođaja nastaje 
uslijed uzroka u negativnim energijama, koje iz različitih izvora utiču na 
porodilju i predstavljaju veliki rizik za uspješan porođaj. Mogu slobodno 
reći da će porođaj teći bez poteškoća, ako porodilja na sebi nema nega-
tivnih energija i da će dijete biti u velikoj opasnosti da preživi porođaj, 
ako na porodilju djeluju negativni uticaji uroka, prokletstva ili magije. Ima 
mnogo zapisanih slučajeva da je rodbina dolazila kod mene sa molbama 
za pomoć zbog poteškoća njihove porodilje, kojoj sam morao sistemom 
liječenja pomagati na daljinu i neutralisati sve negativne energije i porođaj 
je prolazio uspješno.

Dijete može biti i poslije porođaja u opasnosti za život, ako na njega dje-
luju negativne energije ljudskog izvora, koje po običaju blokiraju određene 
funkcije u organizmu, kao što je to npr. disanje ili protok krvi. Vrlo često 
se na tečajevima životno-kosmičke energije postavlja pitanje, kako sa 
tom energijom možemo pomoći porodilji da prebrodi određene probleme. 
Poslije terapije sa životno-kosmičkom energijom, porodilja rađa normalno 
i bez nekih problema, čak imamo primjere kada je zbog zdravstvenih prob-
lema ženi bio zabranjen porođaj i, u krajnjem slučaju, predviđen porođaj 
carskim rezom, a da se ona normalno porodila poslije energetske terapije 
sa životno-kosmičkom energijom. 

9.-5.	 Imao sam mogućnost pratiti i upoređivati dvije buduće majke, koje 
su imale prvu trudnoću i koje su živjele u različitim krajevima. Prva 
trudnica je bila u kasnijim godinama za trudnoću i medicinski je dugo 
liječila kukove, pa su joj savjetovali da ne zatrudni, jer neće moći 
podnijeti trudnoću, a koju sam ja poslije medicinskog tretmana liječio 
životno-kosmičkom energijom i izliječio njeno slabo zdravstveno 
stanje. Druga, koju nijesam liječio bila je deset godina mlađa i imala je 
zakazan porođaj skoro u isto vrijeme kad i prva. Pošto je medicinska 
dijagnoza predviđela za prvu porodilju da će teško podnositi trudnoću 
i porođaj, doktori su joj saopštili da je čeka porođaj carskim rezom, 
dok za drugu nije bilo nikakvih predvidljivih poteškoća i smatrali su da 
će trudnoća i porođaj biti normalni, bez problema. 

Obije trudnice su imale normalnu trudnoću, nije bilo nekih poseb-
nih intervencija, imale su samo malo neobičajenih psihičkih prob-
lema u vezi sa prilagođavanjem na novog člana porodice, jer je 
to bilo njihovo prvo dijete. Imale su redovnu medicinsku kontrolu, 
posjetile tečajeve za mlade majke, a prva je za svaki slučaj obavila 
pregled kod specijaliste ortopeda. 

Prva, ona koju sam liječio, koja ne bi smjela imati trudnoću prema 
medicinskoj dijagnozi i koja bi morala imati eventualan porođaj 
putem najavljenog carskog reza, za dva sata je normalnim putem 
rodila ćerku. Druga, koju nijesam liječio, već radio samo kontrole, 
bila je zdrava, a porođaj se zakomplikovao i u kritičnoj fazi su mor-
ali upotrijebiti carski rez da bi spasili nju i njenu ćerku.

Napravio sam sistematsku analizu za obije majke i ustanovio da 
je prva majka imala zdrav energetski sistem i zbog toga nije imala 
nikakvih problema prilikom porođaja, iako je prije liječila kukove 
i imala priličan broj godina. Međutim, druga je trudnica bila pod 
uticajem magije, postavljene na porođaj i zbog toga je nastala 
blokada porođaja, pa su se ljekari pravilno odlučili za carski rez, 
zbog sigurnosti majke i đeteta. Pregled druge trudnice je pokazao 
da je bila duže vrijeme pod uticajem magije, koju je postavila njena 
svekrva. Razdor u toj porodici je ukazao na svakodnevne svađe, 
đe je druga trudnica dobila strahove i traume, dok je prva trudnica 
živjela u mirnoj porodici i sve to nije proživljavala. 

Znam više slučajeva, đe je nakon određenog vremena novorođenče 
dobilo razne simptome bolesti od raznih alergija, probavnih, disajnih, 
moždanih smetnji i sl. Za porodicu to mnogo puta predstavlja traumu ili u 
slučaju smrti tragediju. Ljekari u takvim slučajevima predlažu roditeljima 
da imaju još jedno dijete. Većina žena hrabro podnese tragediju gubitka 
novorođenčeta i pomiri se sa sudbinom. Ipak, ima dosta primjera đe taj 
nemio događaj ostavlja trajne posljedice na majci, te snažnu traumu i 
strah od nove trudnoće. 

Za većinu primjera porođaja prilikom kojih dijete nije preživjelo, napravio 
sam analizu energetskog stanja majke i đeteta. Bio sam iznenađen rezul-
tatima: samo je malo đece umrlo pri porođaju uslijed uzroka neke fizičke 
povrede, genetske posljedice, odnosno oštećenja. Više od osamdeset 
procenata novorođenčadi je umrlo zbog negativnih energija ljudskog iz-
vora, koje su djelovale na dijete nakon rođenja i bile uzrok smrti. Neke 

majke su zbog uticaja magije na sebi imale oštećen energetski sistem i 
time, nehotično, doprinijele uzroku tragedije i smrti đeteta, iako je takvih 
primjera, ipak, vrlo mali broj. 

Saznanje da su majka i novorođenče u opasnosti zbog ljudskog faktora, 
odnosno zbog uticaja zlih ljudi, uslovilo je da sam morao uspostaviti pose-
ban sistem kontrole porođajnog postupka, kao i kontrolu energetskog 
stanja za zaštitu postupka porođaja, za zaštitu majke i đeteta. Teško bi 
bilo prikazati sve primjere energetske saradnje kod mnogih porođaja. 
Ipak, uticaj životno-kosmičke energije je u svim slučajevima, uvijek dao 
dobar rezultat.

9.4. Dojke 

Značajni organi kod stvaranja i razvoja novog bića su svakako jajnici i 
dojke. Kod normalnog oplođenja i trudnoće, odnosno kada nije bilo 
vještačke oplodnje, jajnik omogućuje da jajašce sazri i bude oplođeno 
spermatozoidom, a dojke imaju zadatak da obezbijede hranu đetetu. 
Manje ili više sam o toj temi već pisao i dao značajne podatke, ali nije još 
bilo riječi o problemima sa dojkama kada žena nije trudna. 

Dojke su van trudnoće kao u nekom pripremnom stanju: ne proizvode 
mlijeko, a za tijelo su živ i funkcionalan organ, koji zahtijeva posebnu brigu 
i održavanje. Većina tečnosti u organizmu se kroz žile kreće pomoću kre-
tanja organa tijela, a smjer protoka diktiraju zaklopci u žilama. Tako se 
događa i u dojci, ali žene u većini slučajeva blokiraju taj neophodni protok 
nošenjem prsluka (brushaltera), koji onemogućuju slobodno kretanje doj-
ki, a samim tim i protok tečnosti kroz žile. U većini slučajeva se taj protok 
potpuno prekida, pa se tečnost skuplja na jednom mjestu u dojci i proiz-
vodi zadebljanja i tvrde bule, koje bole na pritisak i stvaraju neprijatan 
osjećaj. Bule predstavljaju veliku opasnost za žene, mogu da se inficiraju 
i onda je neophodna hirurška intervencija, ili, pak, postaju pravo leglo za 
ćelije neizliječivih bolesti. 

Praksa je pokazala da je u većini slučajeva, čak oko devedeset i pet pro-
cenata svih pacijentkinja koje su radi bule na dojci bile liječene životno-
kosmičkom energijom, izliječeno sa samo nekoliko terapija i uporednom 
upotrebom liječenja sistemom polaganja ruku. Radi toga mislim da bule 
na dojci nijesu rakasta oboljenja i mali je procenat onih za koje ustanovi-
mo da je dojka pod uticajem neke teške bolesti. Poznajem dosta primjera 

kada su ženama hiruški odstranjene, tačnije amputirane dojke, a kasnije 
je dokazano da bula nije rakasta i da je dijagnoza bila pogrešna. Čudno je 
da manje ili veće bule na dojkama medicina dijagnostikuje kao metastaze, 
kao rak na dojci i zadnju fazu razvoja te bolesti. Međutim, uprkos tome, 
energetskom terapijom te bule nakon par terapija nestanu. Mnoge žene 
koje su imale to iskustvo priključile su se tečajevima životno-kosmičke 
energije i sa dobijenim znanjem održavaju dojke zdravim i mogao bih reći 
da više nije moguće da se na njihovim dojkama pojavi neka teška bolest. 

Nije suvišno upozoriti na posljedice vaspitanja i osjećanje intimnosti kod 
žena, sa obzirom na dojke koje uzrokuju stid, sramežljivost i stvaraju 
negativne efekte u odnosu na redovno održavanje i redovne kontrole tog 
osjetljivog i značajnog organa. Isto tako je potrebno biti oprezan prema 
mehaničkim udarcima po dojci, koji su se mogli desili prije kratkog vre-
mena ili u prošlosti, jer ta mjesta postaju vrlo osjetljiva i potrebno ih je sa 
životno-kosmičkom energijom preventivno izliječiti. 

9.-6.	 Po preporuci svoje prijateljice, Ljubica i njen suprug su došli na 
energetski pregled. Preplašena i sa teškom mukom izustila je da 
je stigla iz Kliničnog centra u Ljubljani, đe su konstatovali da ima 
rak na lijevoj dojci i da mora hitno na operaciju. Ta dijagnoza je 
Ljubicu užasnula, jer je posjetila ljekara radi druge stvari, bolova 
koji su se iznenada pojavili u lijevoj ruci i samo radi toga je išla na 
ispitivanje.   

Pregled energetskog i fizičkog tijela je pokazao visok stepen 
prisutnosti markera, tj. bolesnih rakastih ćelija u organizmu, a 
imunološki sistem je otkazao i bio bez energije. Objasnio sam joj 
da glavni uzrok njenog slabog stanja predstavljaju oštećeni geni 
po ocu i po majci, da je takva povreda DNA strukture jak uzrok 
pojave neizlječivih bolesti, koje se po običaju završavaju kobno 
za pacijenta. Povrijeđeni geni nastaju uticajem uroka i prokletstva, 
koji su od predaka naslijeđeni i kod pojedinaca se aktiviraju magi-
jskim protokolom. Ćelije sa deformisanim genima ne predstavl-
jaju opasnost za organizam i život čovjeka, jer on može umrijeti 
i od starosti. Opasnost za organizam nastaje ako su te ćelije sa 
pogrešnom oštećenom genetskom strukturom počele djelovati i 
ako se razvijaju u organizmu, što nije u skladu sa djelovanjem ljud-
skog tijela. One se ponašaju kao stranac u našem tijelu, koriste 
organizam za svoj razvoj i tako ga polako, ali sigurno uništavaju. 

Razvoj i djelovanje tih ćelija izvodi protokol magije istog inteziteta 
kao što su uroci i prokletstvo. 

Ljubica je bila uspješna poslovna žena, koja je doživjela mnogo 
teških trenutaka, pa je moja objašnjenja i savjete pažljivo slušala 
i viđelo se na njoj da teško može vjerovati da bi neko njenu dojku 
mogao izliječiti. Sumnjala je u sve, posebno u to da će ikada više 
biti zdrava.

Slijedeća faza liječenja je normalno tekla: skinuo sam uticaj uroka, 
prokletstva i magije, popravio genetska oštećenja kod svih ćelija 
i za svakog u njenoj rodbini, te pregledao njen stan. U stanu sam 
ustanovio da djelimično spava na geopatološkim smetnjama i 
morao sam neutralisati negativna energetska djelovanja sa raznih 
figurica, ikona, slika i nakita. 

Ljubica je dobro sarađivala tokom liječenja, tako da je odmah 
preuredila stan, a namještaj iz spavaće sobe preselila u dnevnu 
sobu, te se prijavila za tečaj životno-kosmičke energije. Uzroka za 
bolesti više nije bilo, pa sam počeo liječenje dojke sa mentalnim 
sistemom čišćenja svih tečnosti u organizmu i liječenje njenih stra-
hova i trauma nastalih u prošlosti. 

Poslije prvog tečaja, na kraju predavanja, meditacija i razgov-
ora, komentarisala je svoja iskustva. Rekla je da se osjeća kao 
preporođena, kao da se probudila iz nekog dubokog sna. Viđelo 
se da liječenje dobro uspijeva. Javila se nakon mjesec dana i 
saopštila da je lijeva ruka više ne boli, da u dojci ne osjeća nikakve 
bule, te da ne može izraziti svoju veliku zahvalnost za zdravlje. 
Takođe, njena porodica je konačno našla mir, ona je na poslu do-
bro raspoložena i zaista se osjeća zdravo i srećno kao još nikad do 
sad. Njeni posljednji nalazi iz bolnice su bili negativni na rakaste 
ćelije, ljekari za to nijesu imali nikakvo objašnjenje, niti su dali neki 
pametan komentar.  

Jedna od uporednih tema na svim tečajevima o životno-kosmičkoj ener-
giji je ishrana đeteta poslije rođenja, kao i uticaj majčinog mlijeka i njene 
aure na auru đeteta, razvoj đeteta i njegovu nadarenost, odnosno sistem 
povećanja koeficijenta inteligencije đeteta kod vaspitanja i uzrasta. Dijete 
do treće, tj. do četvrte godine starosti, spontano vidi auru ljudi i po auri ih 



169

razlikuje, razlikuje osobe između sebe; približno do sedme godine staros-
ti, dječija aura je slična auri majke. Đeca isključivo reaguju i ponašaju se 
po imitaciji radnji odraslih osoba i vrlo teško primaju naredbe, zabrane, te 
fizičke udarce, koje uopšte ne mogu razumjeti. Posebno fizički udarci, koje 
dijete nije još doživjelo ili proživjelo, ostavljaju teške posljedice na psihu i 
nadarenost, a kako i ne bi: takav se “sistem vaspitanja” upotrebljava kod 
dresiranja životinja. Đetetu moramo dati ljubav i svaku stvar pokazati, sve 
postupke i posljedice određenih radnji, kako bi pridobilo što više iskustva 
do sedme godine starosti, kada se završava razvoj inteligencije. 

9.-7.	 Maja, majka troje đece, mršava i niska, po zanimanju organiza-
tor rada, nakon višegodišnje pauze se ponovo prijavila za tečaj 
životno-kosmičke energije. To nije ništa neobično, jer mnogo po-
laznika ponavlja tečajeve radi svoje neaktivnosti i zaborava. Maja 
je rekla da je slušala moja predavanja i upustva za ishranu đeteta 
i to upoređivala sa onim što su joj rekli i savjetovali u pedijatrijskim 
ambulantama. Govorili su da je prirodno majčino mlijeko manje 
hranljivo odnosno slabije od vještačkog koje se može planski 
dozirati, te da se dojke deformišu višemjesečnim dojenjem i sl., 
kao i da majke trebaju dijete dojiti samo kratko vrijeme, odnosno 
samo par mjeseci nakon rođenja. Tako je uzela u obzir te savjete i 
vještačkom hranom odhranila svoja prva dva đeteta, sa kojima je 
imala stalne zdravstvene probleme, bila sa njima često u ambu-
lanti i jako nesrećna što je rodila tako bolešljivu đecu. 

Poslije tečaja o životno-kosmičkoj energiji je ostala u drugom stan-
ju i rodila zdravog dječaka, odlučivši se isključivo za ishranu doje-
njem. Sin joj sada ima pune dvije godine i nije preležao nikakve 
posebne bolesti, normalno se razvija i zaista je srećna da je dijete 
tako zdravo. Na pitanje kada je prestala sa dojenjem, iznenađeno 
je odgovorila da ga još uvijek doji i da nema namjeru prekinuti sve 
do njegove starosti od dvije i po godine.

Takođe, na pitanje zašto je ponovo posjetila moje tečajeve, na 
kojima je bila vrlo uspješna, odgovorila je da je znanje zanemarila 
i mnogo obrađenog gradiva sa tečaja zaboravila, te da želi obno-
viti to korisno znanje i javno saopštiti polaznicima tečaja kako je 
korisno hraniti dijete majčinim mlijekom. Posebno mi se zahvalila 
za svoje zdravlje i zdravlje svoje porodice i izjavila da je zdravlje 
zaista sreća, te da je najveća sreća živjeti u zdravoj porodici. 

Ima mnogo sličnih primjera zahvalnosti, đe su pacijenti ozdravili posle 
terapija životno-kosmičkom energijom. Tu bih jedino želio naglasiti da su 
sve žene koje su bile u drugom stanju i koje su završile tečaj životno-
kosmičke energije, upotrebljavale savjete, transformacije i opisane 
postupke liječenja, bez problema podnijele trudnoću i porođaj i da njihova 
đeca nemaju ekstremnih bolesti i normalno se razvijaju.

10. ENERGETSKO ČIŠĆENJE PROSTORIJA 

U svim prostorijama đe se čovjek zadržava, štetne energije djeluju na nje-
ga i njegov organizam, blokiraju funkcionisanje organa tijela, te kako prak-
sa pokazuje, te smetnje predstavljaju uvijek jedan od značajnih faktora 
pojave neizlječivih bolesti. Čovjekov organizam je zaštićen od tih energija 
i obično ih ne osjeća. One postaju štetne samo u slučajevima kada se 
čovjek duže vremena, npr. osam sati dnevno, zadržava u krugu njihovih 
djelovanja npr. spavanje, rad za nekom mašinom, poslovi na šalterima, sa 
kompjuterom i sl. 

Tijelo je otporno i u takvim slučajevima i popušta samo ako te štetne 
geopatološke energije djeluju na njega više godina. Ta otpornost je uz-
rokovala da te smetnje nijesmo registrovali, da nijesmo svjesni koliko one 
djeluju na nas i zaboravili smo na njihove posljedice za naš organizam, 
a koje ne možemo izbjeći tokom gradnje kuća, rasporeda radnih mjesta, 
blagajni i svih onih radnih mjesta đe se čovjek duže vremena često ili 
stalno zadržava.  

Danas ne možemo sa sigurnošću reći da poznajemo sve negativne uticaje 
zemlje na naše tijelo. Pored toga što postaje naučna otkrića na tom polju, 
kao što su npr. poznate smetnje od elektromagnetnog izvora, sve skupa 
to nije dovoljno. U naučnim krugovima nema dovoljno istraživanja i studija 
o štetnim energijama u okolini, kao što nema ni nekih vidnih otkrića u 
raznim specijaliziranim društvima, npr. kod radiestezista. Sa druge strane, 
informacije koje o tim uticajima dobijamo preko časopisa, skripta i knjiga 
nijesu razumljive, vrlo često su pogrešne, nepotpune, a u većini slučajeva 
neupotrebljive u praksi.

Bilo je potrebno opredijeliti se i postaviti svoj pogled i stav, te definisati 
smetnje u različitim prostorijama na osnovu ličnog iskustva i saznanja 
o uzrocima, koji su osnova razvoja teških bolesti. Sa tom mišlju i na toj 
osnovi, u prvoj knjizi o životno-kosmičkoj energiji sam u tri dijela definisao 
po sedam karakterističnih smetnji koje moramo uzeti u obzir kao uzrok 
štetnih uticaja na naš organizam. Pojedine smetnje u tačkama spajanja 
horizontalnih i vertikalnih zemaljskih mreža ne mogu savladati odbram-

beni sistem ljudskog organizma i nijesu štetne po njegovo zdravlje. One 
postaju razorne za energetski sistem tijela samo kada se više različitih 
smetnji sa maksimalnim djelovanjem susreće u jednoj tački i kad one 
krenu djelovati udruženo. 

Vrijeme u kojem smetnje postaju uzrok teških i neizlječivih bolesti zavisi 
od broja različitih energija koje zajedno djeluju u jednoj tački, odnosno u 
krugu smetnji. Ustalilo se pravilo da dvije smetnje u istoj tačci, ako na njoj 
spavamo ili osam sati obavljamo neke aktivnosti, djeluju tako da se raz-
bolimo u vremenu od pet do deset godina. Već tri smetnje koje udružene 
djeluju u jednoj tačci ubrzavaju vrijeme pojave bolesti na tri do sedam 
godina. Treba upozoriti takođe i na to da geopatološke smetnje djeluju na 
približno osamdeset procenata ljudi i da je dakle oko dvadeset procenata 
ljudi neosetljivo na te smetnje, pa je kod terapeutskih mjerenja taj podatak 
potrebno uzeti u obzir i kontrolu napraviti za sve članove porodice. 

Kod traženja uzroka teških bolesti, koje su nastale od prostornih utica-
ja, najlakše dobijamo željeni rezultat ako mjerimo te smetnje, koje smo 
podijelili na tri dijela, odnosno u tri grupe i to na: geopatološke smetnje; 
energetska tijela u prostoru i slabe uticaje parcele na kojoj je sagrađen 
objekat. Tako nam je omogućeno da sistematski pregledamo prostorije i 
da izbjegnemo svaku negativnu energiju za koju nemamo mogućnosti da 
je neutrališemo ili da je na određenom mjestu neutrališemo, tj. učinimo 
prijatnom za okolinu.

Vrlo koristan savjet je da terapeut kod mjerenja i energetskog čišćenja 
prostorija upotrijebi skicu ili plan objekta i prikupi podatke za svoju sliku na 
daljinu; u praksi ti podaci su značajni radi kompletne analize. 

Vrlo često se dogodi da se poslije energetskog čišćenja prostorija iznena-
da pojave smetnje koje tokom prvog pregleda nijesmo registrovali. Ti pri-
mjeri su karakteristični za prostorije ili parcele na kojim već duže vrijeme 
i u različitim vremenskim intervalima djeluju energije, jedna iznad druge, 
tako da kod čišćenja najčešće registrujemo najjače energije, a zatim te 

slabije, koje nam izgledaju kao da su bile prekrivene. 

10.1. (I) Geopatološke smetnje

Geopatološke smetnje ne možemo neutralisati, jer njih proizvodi zemlja, 
slično magnetizmu i od njih se branimo tako što ih izbjegavamo. Uzimamo 
u obzir slijedeće smetnje:

1. Hartmanova mreža 	 -  silnice imaju smjer sjever-jug, 
				       istok-zapad;
2. Kirijeva mreža 		  -  silnice su za 45° od smjera sjever - jug;
3. Podzemne vode 		  -  izmjerimo glavni tok i dodatna 
				       zračenja;
4. Spoj tektonskih		  -  takođe, ako su izvan prostorije;
    ili potresnih ploča 
5. Sastav zemlje 		  -  geološka struktura, elementi, metali;
6. Tehničke smetnje 		 -  uglavnom elektromagnetne i 
				       mehaničke;
7. Kosmičke smetnje	 -  uopšte, jer nijesu definisane. 

Za kompletan stan nacrtamo mrežu, potražimo postojeće smetnje i tačke 
zajedničkog djelovanja više signala na jednom mjestu. Pažljivo moramo 
mjeriti vodeni tok i spoj potresnih ploča, jer mogu stvoriti više mjesta za-
jedničkog djelovanja u istom stanu, iako je to rijedak slučaj. Kada uzme-
mo u obzir da te smetnje djeluju na čovjekov organizam samo u slučaju 
da spavamo na njima, onda je dovoljno da ta negativna polja nijesu u 
spavaćoj sobi. Kada je izvor smetnji u spavaćoj sobi, dječijoj sobi ili ne-
kom drugom mjestu đe spavamo, moramo pod hitno razmjestiti krevete 
u prostorije đe tih zračenja nema. Mjesta negativnih zračenja vertikalno 
zrače sa promjerom i do 2 m, pa ih možemo registrovati u svim sprato-
vima po vertikali, bez obzira na to koliko zgrada ima spratova, odnosno 
koliko je visoka. 

Praksa je pokazala da su mjerenja geopatoloških smetnji u stanu i na 
radnom mjestu, koje izvodimo na daljinu pomoću plana prostorija, iden-
tična i da daju tačne podatke o izmjerenim mjestima na terenu. U mno-
gim slučajevima je dovoljno da, kada ustanovimo da postoje smetnje u 

spavaćoj sobi, predložimo pacijentu da preseli krevet u prostoriju u kojoj 
nema smetnji. U svim slučajevima kada je na pacijentu prisutna teška i 
neizlječiva bolest, prostorije pregledamo na daljinu pomoću plana stana i 
to sve zatim provjerimo na licu mesta. Svaki detalj moramo da provjerimo 
dva puta, a posebno moramo prekontrolisati i parcelu na kojoj je sagrađen 
objekat. 

10.-1.	 Vjera je imala oko trideset godina, stanovala je u Novoj Gorici. Na 
terapiji je rekla da joj je potrebna pomoć za nju i majku. Živi sa ro-
diteljima, majka je u penziji, a obije imaju zdravstvenih poteškoća. 
Ona ima stalne upale na reproduktivnom sistemu tijela i oštre bo-
love u donjem dijelu stomaka, dok njena majka ima bolesno srce, 
mnogo je bole noge i često joj se otvore rane na nogama zbog 
popucalih vena. 

Pregled njenog i majčinog energetskog i fizičkog tijela je pokazao 
da glavni uzrok njihovog slabog stanja organizma predstavljaju 
smetnje koje se nalaze u njihovom stanu. Predložio sam da od-
mah pregledamo stan i nađemo polja uticaja štetnih energija i da 
neutrališemo ostale smetnje koje postoje u stanu, jer je mjerenje 
na daljinu pokazalo da ih ima prilično. Uz to sam izliječio njihova 
energetska i fizička stanja energija i dogovorio se za termin pre-
gleda stana.

I. Prvo sam mjerenjem odredio geopatološke smetnje. Ustanovio 
sam da je na sredini spavaće sobe, na zakonskoj postelji, polje 
negativnog zračenja sastavljeno iz četiri izvora, kružnog oblika, 
promjera više od 1,5 m, što je rijedak slučaj i predstavlja vrlo jak 
izvor za pojavu bolesti. Vodeni tok je tekao preko spavaće sobe 
i cijele kuće po dijagonali, od jednog do drugog ugla. U ovakvim 
slučajevima teško da možemo premještanjem nameštaja naći po-
voljno mjesto za spavanje, pa sam zamolio Vjeru da pokušaju pre-
urediti stan, te na osnovu tih mjerenja odrediti mjesto za spavanje. 
Predložio sam da sadašnju spavaću sobu upotrijebe za peglanje, 
skladište ili rekreaciju. 

II. U svim prostorijama bilo je mnogo slika, malih kipova, privjesaka 
i predmeta koje sam morao radi negativnog zračenja neutralisati. 
Dodatno su u prostoriji bili negativni uticaji ljudskog izvora koje 
sam takođe neutralisao i očekivao da sada bude sve u redu. Me-

đutim, mjerenja su pokazala da još uvijek postoje negativni uticaji, 
da nešto nije u redu. Spustio sam se po stepenicama do podrum-
skih prostorija, đe je njen otac nekada imao radionicu i ustanovio 
da su prostorije proklete, pod uticajem uroka i prokletstva još od 
vremena kada je otac tu radio. Veoma teško, ali je ipak postupak 
skidanja prokletstva uspio, pa sam izašao iz kuće da pregledam 
parcelu na kojoj je kuća bila sagrađena. 

III. Kuća je bila sagrađena na dobroj lokaciji, odnosno tu u prošlo-
sti nije bila sagrađena ni crkva, ni groblje ili vojnički tabor, pa sam 
logično očekivao da je moje čišćenje sada završeno. Mjerenja su 
pokazala dodatne smetnje i to od predmeta koje po običaju po-
stavljaju razni alternativni “stručnjaci”. Vjera je to potvrdila i rekla 
kako je prije kratkog vremena tražila pomoć vrlo poznatog i ci-
jenjenog bioenergetičara radiestezistu, koji je oko kuće postavio 
različite zaštite u obliku pločica, spirala, namotaja, sa namjerom 
da neutrališe smetnje u kući, ali je stanje nakon njegovog zahvata 
ostalo isto; prema njenom saznanju nije bilo nikakvih promjena na 
bolje, odnosno posle određenog vremena imali su sve više poteš-
koća. Morao sam neutralisati te neupotrebljive i slabo djelujuće 
zaštite, koje napamet i neodgovorno postavljaju razni ezoterični 
“stručnjaci” sa naivnom mišlju da je nakon postavljanja njihove za-
štite sve u redu, te da će ljudima biti bolje. 

Obično se poslije čišćenja prostorija pacijenti ne žale više u pogle-
du njihovog zdravstvenog stanja: vrlo često mi se jave sa informa-
cijom da je nakon čišćenja u njihovom stanu prijatno, da su prije 
čišćenja bježali iz stana, a da je sad situacija obrnuta, odnosno 
stan im je postao ugodna i topla porodična kuća. Kod Vjere se 
to nije desilo, zvala me svaki mjesec i molila da na daljinu pomo-
gnem njenoj majci, pošto je noge još uvijek bole i nastaju rane 
pucanjem vena, a ritam srca nije ravnomjeran. To je bilo neobično, 
počelo me zabrinjavati i ponovo sam potražio moguće uzroke tako 
slabog stanja njene majke. 

Najpre sam zapitao Vjeru, da li je njena majka preselila krevet u 
drugu prostoriju, na što je panično odgovorila da to još nijesu na-
pravili. Ona je završila tečajeve o životno-kosmičkoj energiji i zna-
la je da se mora pridržavati uputstava, posebno zato što terapija 
nema posljedice i nema rizika liječenja, te ako to ne uzme u obzir, 
ja joj ne mogu pomoći. Rekao sam joj da me više ne zove, jer 

duhovne komponente nijesu polovične i nema srednje varijante, 
može biti jedno ili drugo, ali sredine nema. 

Poslije nekog vremena opet se javila i prenijela mi da majka spava 
u dnevnom boravku, rana joj se potpuno osušila, zavoj više ne 
nosi, a noge je više ne bole. U plastičnoj vreći je donijela malu 
okruglu ploču, koju je majka kupila i držala već nekoliko godina 
ispod tepiha sa namjerom da se zaštiti od negativnih energija u 
stanu. “Zaštitnu” pločicu sam zadržao, jer je zračila negativnim 
energijama različitih oblika, kao što sam već pomenuo takve pred-
mete treba čistiti duže vremena, kako bi se potpuno neutralisali. 

Vjera se kasnije ponovo javila i rekla kako je najpre otac bio jako 
nezadovoljan što se morao seliti iz spavaće sobe, ali da je sada 
zadovoljan: ne budi se više noću, ujutro se budi svjež, što mu se 
dugo vremena nije desilo. Majka je, kaže, zadovoljna i više se ne 
žali na zdravlje. Vjera je našla dobar posao i svi zajedno su srećni 
i zadovoljni. 

10.-2.	 Na telefonu sam slušao priču žene prijatnog glasa, Snežane, tri-
deset i tri godine, rodom iz Bosne. Slučajno je srela koleginicu iz 
Podgorice, koja joj je dala moj telefonski broj, da me pozove zbog 
lošeg zdravstvenog stanja. Tvrdila je Snežani da joj sigurno mogu 
pomoći i da me odmah pozove, ako ne može da savlada svoje 
zdravstvene poteškoće. Htio sam prekinuti taj dugačak uvod i za-
molio je da kratko kaže što joj je. Nastavila je sa pričom da će pla-
titi koliko god treba, da nema snage, ne može da diše, steže je oko 
srca i u grlu, vrti joj se u glavi, kosa joj opada i sva je naduvena. I 
pored brige o zdravlju i izabranoj hrani, ona ne može više vladati 
poslom koji nije loš i donosi dobru zaradu, teško komunicira sa ko-
legama, sa svojim đetetom se jedva sporazumijeva, a njen partner 
je ostavio i dodala da ne može trajno zadržati nijednog muškarca. 
Moram reći da sam jedva prekinuo priču te žene, koja je govorila i 
plakala, činilo mi se da je dodirnula dna pakla, mada sam kasnije 
saznao da je bila jaka, u društvu cijenjena i priznata žena. 

Zamolio sam Snežanu da me pozove za dva sata, da bih u među-
vremenu mogao da napravim detaljnu analizu njenog zdravstve-
nog stanja i izrazio svoje uverenje da se slabo stanje organizma 
može izliječiti. Rekao sam joj da mora biti svjesna da se energet-

ske terapije, koje obuhvataju i stanje duša, te liječenje genetskih 
zapisa, nikada ne mogu dovoljno platiti i da je sa njene strane 
potrebno, radi izjednačavanja energija koje će primiti, samo neka 
mala kompenzacija; te da sada treba da se smiri, jer ću na daljinu 
blokirati negativne uticaje koji joj zagorčavaju život. Već za vrijeme 
razgovora ustanovio sam da ima pokvarene gene po majci, koji su 
se aktivirali djelovanjem ezoterične magije na njen organizam. To 
nije bilo sve, jer sam ustanovio uticaje negativnih energija, koje 
su namjerno postavili zli ljudi. Na daljinu sam djelovao na njeno 
zdravstveno stanje: neke štetne energije sam blokirao, druge neu-
tralisao i uz to napravio energetsku i fizičku terapiju. 

Poslije dva dana je Snežana mi je javila da se sada kao preporo-
đena, da je laka, da je počela da se smije i sve bi bilo odlično i nor-
malno, da ulaskom u svoje radne prostorije ne nastupa neki čudan 
osjećaj straha, strah pomiješan sa žalošću, koji je jako pritiska. 
Ponovio sam kontrolu njenog organizma na daljinu, poboljšao od-
brambeni sistem organizma i obećao da ću, kada dođem u Crnu 
Goru, očistiti, tj. neutralisati njen stan i radne prostorije.  

Prilikom dolaska u Podgoricu pregledao sam iznajmljene prosto-
rije đe je Snežana radila. Prostorije su bile pod negativnim uticaji-
ma vodenog toka koji je prolazio kroz cijeli prostor. Geopatološka 
tačka smetnji se nalazila na mjestu đe su sjedile stranke, a one su 
joj potvrdile da se na tom mjestu zaista slabo osjećaju. Prostorije 
su bile pune elementala i magije, na sve prostorije je djelovalo 
proklestvo koje je bilo namijenjeno njihovom vlasniku. Snežana 
je preuredila radno mjesto i inventar zbog zemaljskih smetnji, a ja 
sam istovremeno neutralisao i blokirao većinu negativnih energija 
i predložio da pogledamo njen stan, jer je rekla da će za posao 
tražiti nove prostorije. 

Analiza stana je pokazala:

I. Tačka geopatoloških smetnji se nalazila u uglu kupatila, nije dje-
lovala na ostale prostorije i sve je ukazivalo da je stan na dobroj 
lokaciji.

II. Stan je bio u novoj zgradi, namještaj potpuno nov, međutim, u 
prostorijama se osjećao neki čudan miris, nešto slično spoju tru-
leži i izmeta. Ustanovio sam da se prije deset mjeseci zbio neki 

nesvakidašnji događaj u tom stanu i upitao Snežanu što se tu do-
gađalo. Odgovorila mi je da je baš u to vrijeme jedan poznati ho-
dža molio u njenom stanu sa ciljem zaštite prostora, dao joj neke 
listove papira ispisane arapskim pismom i jezikom, koje je složio 
u trouglaste forme i obmotao ljepljivom trakom; uz to je izvodio 
određene rituale sa vodom. Neutralizacija tih hodžinih aktivnosti, 
odnosno energija, koje su negativno djelovale na ukućane, nije 
mogla da se izvede normalnim postupkom, što mi je ukazalo da je 
bio upotrijebljen poseban protokol ili su, pak, energije postavljene 
paketnim sistemom slaganja štetnih energija. Snežana je rekla da 
je hodža dolazio više puta i izvodio brojne molitve, što je potvrdilo 
i moje mjerenje, prema kojem su negativne energije u stanu vodile 
porijeklo od uticaja paketnog slaganja i zbrojanja hodžinih cere-
monija. 

III. Njen stan, odnosno kompletna zgrada je sagrađena na dobroj 
lokaciji bez vidnih smetnji, koje bi štetno uticale na život stanara. 
Rijedak je slučaj da tako velika zgrada bude izgrađena na dobroj 
lokaciji i bez smetnji, odnosno različitih negativnih uticaja iz proš-
losti.  

I pored toga što sam izveo kompletno liječenje njenog organizma 
i što je Snežana zadržala energiju, da su sve prostorije bile oči-
šćene i prilagođene za normalno stanovanje je kod nje dalo do-
bre rezultate, činilo mi se da su njene reakcije nekako usporene, 
djelovala je nezainteresovano, kao da sam sve to radio za nekog 
drugog. To me je upozorilo: uključio sam se u stanje meditacije 
koje omogućava kontakt sa dušama i bio iznenađen saznanjem 
da Snežana ima vrlo staru i bolesnu dušu. Postalo mi je jasno 
da je pomenuti hodža poznavao postupak zamjene duša i da je 
zamjenio njenu dušu u korist neke starije osobe. Upitao sam Sne-
žanu da li taj hodža ima stariju i bolesnu majku, što je potvrdila i 
dodala da je hodža pominjao majku koju liječi.  

Poslije vrlo složenog i teškog procesa liječenja i mnogih kontrola, 
uspio sam Snežani povratiti njenu dušu. Taj proces povratka duše 
morao sam brzo izvršiti, jer bi Snežana inače živjela i umrla kao 
hodžina majka. Naučio sam je kako da se ponaša prema tom čo-
vjeku, kako ne bi ustanovio da je izliječena na nivou duša, te kako 
da stvori unutrašnji energetski otpor protiv njegovog djelovanja, 
da se osigura i da se odupre svakome, jer inače omogućuje zlim 

ljudima da joj naškode ili čak, što je jednom već uspjelo da joj za-
mijene dušu. 

Snežana je na kraju liječenja komentarisala svoje zdravstveno 
stanje. Prije liječenja se osjećala kao da je stalno pijana, a sada 
njeno stanje podsjeća na lepršave dane mladosti, zdravog i sreć-
nog života. 

10.2. (II) Energetska tijela u prostorijama 

Sva štetna zračenja i uticaje, koji postoje u prostorijama, u većini slučaje-
va moramo neutralisati sa tzv. direktnim postupkom. U prostorijama ima-
mu dvije vrste prostornih energija. Prva vrsta je vezana za energiju duša, 
koje moramo prvo pripremiti, po potrebi i izliječiti i zatim poslati na njihov 
put, npr. u raj: a to su elementali, nepoznati elementali, traumatični doga-
đaji, zločini i ubistva. Druga grupa štetnih energija je nastala djelovanjem 
čovjeka. Moramo te energije naći i na licu mjesta ih neutralisati ili onespo-
sobiti. One se obično nalaze na namještaju, slikama, umjetničkim pred-
metima ili nakitu i u vezi su sa protokolima uroka, prokletstva i magije. 

1. Elementali				    -  u ćoškovima prostorija;

2. Nepoznati elementali		  -  slučajno u prostoriji;

3. Traumatični dogođaji		  -  na mjestu događaja;

4. Uticaj namještaja			   -  na komadu ili dijelu namještaja;

5. Uticaj slika, umjetničkih		  -  na pronađenim predmetima; 
    predmeta i nakita

6. Zločini, ubistva 			   -  na mjestu događaja; 

7. Urok, prokletstvo i magija 	 -  na mjestu postavljanja.

Kroz istoriju ljudskog roda možemo slijediti različite oblike skidanja tih 
štetnih energija, kao što su primjeri paljenja predmeta, lomljenja, tj. dro-
bljenja predmeta i potom bacanja u duboke ili brze vode, prskanja pred-

meta vodom, mirisnim uljima, kađenja prostorija smolama i sl. Većina tih 
neutralizacija nije dala pozitivan rezultat, jer je sve jedno za djelovanje 
štetnih energija nebitno da li je predmet čitav ili zdrobljen, odnosno  da li 
je suv ili okađen, odnosno da li je u vodi ili na suvom tlu: energije će uvijek 
djelovati, jer one ne zavise ni od prostora, ni od vremena. To istovremeno 
potvrđuje da su ljudi kroz istoriju dobro znali za razorno djelovanje pro-
tokola uroka, prokletstva i magije, koje se skoro uvijek završava smrću 
ugroženog ili njegovih potomaka, a i da nijesu mogli biti zaštićeni sa gore 
opisanim postupcima neutralizacije, logično, jer nijesu pronašli način kako 
ta negativna djelovanja da spriječe ili neutrališu. Stiče se utisak da nijesu 
bili svjesni neuspjeha svih tih postupaka koje su izvodili sa nadom da 
će žrtvi spasiti život, pa se tako kroz vrijeme njihov trag zagubio i svi su 
izumrli. 

Direktni obračun sa štetnim energijama daje trajan, uspješan i pozitivan 
rezultat, ali je taj postupak vrlo rizičan, opasan za terapeuta, a ponekad 
može biti i sudbonosan. Predlažem, odnosno preporučujem terapeutima 
sa životno-kosmičkom energijom, da ne koriste sistem direktnog obraču-
navanja sa štetnim energijama ljudskog izvora, osim u slučajevima kada 
je to nužno potrebno za zdravlje pacijenta i u vremenskom periodu kada 
su i pacijent i terapeut pod božanskom ili inicijacijskom zaštitom. Postu-
pak direktnog čišćenja iscrpljuje duhovnu energiju terapeuta i ako on tu 
energiju brzo ne povrati, može se desiti da se teško razboli ili čak umre. 

Kod postupka neutralizacije je sigurno najteža faza blokade, koju izazivaju 
protokoli uroka, proklestva i magije, jer od pacijenta zahtijeva da se otkupi 
za grijeh, radi čega je taj protokol i postavljen. Praksa je pokazala da se 
negativne energije ponovo vraćaju, ako je neutralisanje bilo neuspješno, 
ako žrtva nije otplatila grijeh ili ako ga na neki drugi način nije odslužila. 
Kao što sam pomenuo u prvoj knjizi o životno-kosmičkoj energiji, u pogle-
du protokola uroka, prokletstva i magije, prije dvije do tri stotine godina 
se za njihovo sudbonosno djelovanje dobro znalo, a posljedice nastalih 
bolesti i smrti muške đece su se osjećale. Bio je to opravdani strah da će 
porodica izumrijeti, najkasnije do sedme generacije, jer neće imati muške 
potomke, pa su nudili cijele posjede, zamkove i palate da im neko skine 
to zlo, koje je palo na njihovu porodicu. Koliko je meni poznato, postupak 
tadašnjih neutralizacija nije davao neki značajniji rezultat, već je često 
bio neuspješan, a po analizi postupka izvođenja neutralizacije može se 
zaključiti da su ti postupci neutralisanja negativnih energija bili pogrešni i 
prilično nekompletni. 

10.-3.	 Anka stanuje na Bledu: došla je na terapiju po savjetu voditelj-
ke tečaja za zdrav život. Bila je zabrinuta; već tri mjeseca krvari, 
menstruacija se ne zaustavlja, ima jake bolove u lijevom jajniku; 
pošto ljekovi nijesu pomogli, ide na ginekološku operaciju da joj 
odstrane lijevi jajnik i matericu. Molila me je za pomoć, za barem 
malo životne energije, jer je bila potpuno iscrpljena i uz to se pitala 
da li postoji bilo kakva mogućnost da krvarenje stane, jer joj je više 
muka što zbog toga mora često ići u bolnicu.

	 Analiza uzroka takvog stanja je pokazala da je njen imunološki 
sistem porušen, da ima slabe gene uzrokovane urokom, proklet-
stvom i magijom, po ocu i majci aktivirane magijom, da je njen 
reproduktivni sistem bez energije i da na lijevi jajnik treba djelovati 
sistemom mentalne hirurgije. Dojke su energetski bile crne, bez 
energije, kod dodira ili pritiska su jako boljele, na pritisak su se 
osjećali tvrdi djelovi na jednoj i na drugoj dojci, dojke su bile pune 
tvrdih grudvica. Anka nije bila ni svjesna ozbiljnosti takvog stanja.  
Savjetovao sam joj da ne nosi grudnjak, a ako već mora, da ga 
barem ne nosi kada je kod kuće, na što je odgovorila da ima velike 
grudi i da nosi grudnjak čak i kada spava, jer bi joj grudi inače bile 
previše spuštene. 

	 Pregled poslovnih prostorija nije pokazao neki vidni uzrok tako 
slabog stanja organizma.

	 Krvarenje je nakon terapije prestalo već slijedeći dan, a ona je 
bila srećna i prijavila se na tečaj o životno-kosmičkoj energiji, jer 
se dobro osjećala. Ali poslije mjesec dana ponovo su se javile iste 
poteškoće: požalila mi se da već deset dana krvari. Pregledao 
sam je na daljinu, jer sam bio u inostranstvu i ustanovio da na nju 
djeluje isti magijski protokol, da djeluje na cijelo tijelo, a posebno 
sam registrovao jak energetski udar na njen reproduktivni sistem i 
dodatno magijsko djelovanje na matericu. 

	 I. Taj ponovni udar negativnih energija, značio je da je Anka op-
terećena sa tim energijama u stanu, pa sam je zamolio da nacrta 
plan stana i pošalje mi ga elektronskom poštom. Geopatološke 
smetnje su se nalazile u dječijoj sobi, sobi dvojice sinova, koji su 
imali krevete na sprat i trebalo ih je zbog očuvanja njihovog zdrav-
lja preseliti u drugu prostoriju. Na to je odgovorila da na donjoj 
postelji spava njen mlađi sin, učenik 7. razreda osnovne škole, koji 
u školi ima dosta poteškoća, ne može se skoncentrisati, dok stariji 
sin već duže vremena spava u dnevnoj sobi, jer se noću budio, 
nije mogao dobro spavati i bio je stalno jako umoran. 

	 II. Njihova kuća je bila pod urokom, postavljenim na njenog supru-
ga, a u vezi sa njegovim kolegom sa posla. Rekao sam Anki da se 
prije deset godina, kada je urok postavljen, sigurno nešto strašno 
desilo u njenoj porodici, neka nesreća, bolest, smrt ili sl. Odgo-
vorila je da je u to vrijeme suprug imao avionsku nesreću, koju je 
jedva preživio, da je napustio porodicu i da od tada živi kod jedne 
ruske plesačice. U zadnje vrijeme češće dolazi kući u posjetu si-
novima, što najvjerovatnije nije drago njegovoj partnerki. 

	 Na daljinu sam doslednim mjerenjem odredio, te očistio, odnosno 
neutralisao određene elementale, traumatična tijela, predmete koji 
zrače i zatim blokirao djelovanje uroka, prokletstva i magije. 

	 III. Pregledao sam parcelu na kojoj je kuća sagrađena: bila je či-
sta, bez nekih negativnih i štetnih zračenja. 

	 Prošla je pola godine i Anka me pitala kada ću organizovati dru-
gi tečaj liječenja sa životno-kosmičkom energijom, jer je tek sada 
spremna da savlada znanje o energetskom liječenju. Odgovorio 
sam joj da su termini za tečajeve javno objavljeni i da slijedi upu-
stva za tečaj. Upitao sam je za zdravlje, da li je bila na operaciji i 
kako se osjeća. Odgovorila je da matericu i jajnik nije operisala, 
da ponekad još ima temperaturne promene, ali da je sada zdrava 
žena, nema više značajnijih zdravstvenih problema, da je srećna, 
jer je konačno našla pravog muškarca koji vjerovatno neće biti 
samo avantura. 

10.-4.	 Julija je bila razvedena, živjela je sama, na terapiju nije došla, 
zbog liječenja, već sa pripremljenim pitanjem na koje je već duže 
vremena tražila odgovor. Interesovalo je, zašto se razišla sa su-
prugom, njene dvije ćerke koje stanuju odvojeno od roditelja, mno-
go pate zbog rasturene porodice; ona sa ovakvim stanjem nije 
zadovoljna i spremna je prihvatiti svako riješavanje koje bi barem 
malo ublažila njihovu nesreću. Na pitanje da li mogu da pogledam 
njen stan đe je živjela sa porodicom, rekla je da mora pitati bivšeg 
supruga, ali da se nada da će ga ubijediti. Dogovorili smo se da 
me pozove kada sve bude spremno. 

	 Poslije nekog vremena se Julija javila, suprug je dozvolio da se 
prostorije pregledaju u subotu, kada bude imao slobodan dan. Po-

sjetili smo njenog supruga u prelijepoj vili pored Kranja, po kojoj 
se viđelo da živi dobro i da mu ništa ne fali. U dvorištu i kući su 
bili starinski predmeti, a prostorije su bile opremljene ekskluzivnim 
namještajem. 

	 I. Geopatološke smetnje su bile van gabarita kuće, tako da stanari 
nijesu imali uticaje negativnih zemaljskih energija. To sam Juliji 
rekao, na što je ona odgovorila da se u kući dobro osjećala, da 
se ne da opisati kako je bila zadovoljna i zato je još više muči što 
se dogodilo, pa se sve prevrnulo naopačke, iako ni ona, ni njen 
suprug to nijesu željeli, niti bili svjesni događaja koji su uslijedili. 
Nijedno od njih dvoje nijesu pronašli pravi uzrok kraha u familiji. 

	 II. Energetsko stanje kuće je izgledalo neobično. Jedan dio, od-
nosno pola kuće je bilo bez nekih vidnih energetskih smetnji, dok 
je druga polovina bila upravo nepodnošljiva, sa mnogo nabijenih 
negativnih energija, pa sam izašao iz kuće da bih vidio da se mož-
da ne nalazim u dva različita objekta. Juliji sam pokazao crtu po 
sredini kuće koja je dijelila na dva dijela, jedan dobar i drugi loš 
dio. Pošto nije znala odgovor na to, zamolio sam njenog supruga 
da mi kaže ako zna, zašto je pola kuće tako neprijatno za stano-
vanje. Odgovorio je da je polovina sagrađena na temeljima stare 
kuće, koju su prije gradnje srušili, a temelje su iskoristili za novo-
gradnju.  

	 Julijin suprug me počeo čudno gledati, imao sam osjećaj da misli 
da sam se sa Julijom nešto dogovorio, ali nije ništa govorio. Kada 
sam mu saopštio da sam našao pedeset i dvije duše ubijenih ne-
vinih ljudi na mjestu đe je stajala stara kuća, postao je nervozan i 
mrk. Rekao mi je da sam vjerovatno u pravu, jer je stara kuća bila 
u posjedu crkve i u drugom svjetskom ratu su se u toj kući zadrža-
vali civili, naokolo se pričalo da su sarađivali sa okupatorom. 

	 Moje otkriće samo potvrđuje glasine da su se u dvorištu crkve i u 
staroj kući događale mnoge grozne stvari, te da su najvjerovatnije 
na spratu stare kuće tajno mučene i ubijane, po njihovim mjerili-
ma, sumnjive osobe. Kompletne prostorije sam očistio od nega-
tivnih energija i za duše ubijenih nevinih ljudi napravio poseban 
protokol, sa kojim sam ih poslao sa mjesta đe su ubijene na njihov 
put, kako bi napustile tu naizgled prijatnu kuću. 

	 III. Kuća je bila sagrađena na čistoj lokaciji iako se nalazila u krugu 
crkve, nije bila sagrađena na starom groblju ili mjestu đe su se ne-
kada mogle izvoditi različite mise ili drugi crkveni ili vjerski obredi. 

	 Julija me zamolila da pogledam i stan njene ćerke, koji je u blizini 
u novogradnji, a poslije kratkog razmišljanja mi je rekla da se sve 
poklapa, odnosno da su se njihovi odnosi poremetili, da nisu više 
mogli zajedno živjeti baš kada su se preselili u taj dio kuće koji je 
sagrađen na temeljima stare zgrade. 

	 I pored svih tih otkrića i usaglašavanja, ona nije mogla vjerovati 
kako je to moguće da se zbog nekih zločina poremeti život običnih 
stanara, kao što je to bio slučaj kod njih, đe se u potpuno nedužnoj 
porodici čitav život okrenuo naopačke. 

10.3. (III) Energetski uticaji na parceli kuće 

U dalekoj prošlosti su građevinari pomno pazili i za svaki sakralni objekat 
birali lokacije koje nijesu imale energetske smetnje. Tako su prostorije tog 
objekta predstavljale prijatno prebivalište. Na prostorima Kine su izrađivali 
karte, po kojima je bilo moguće izabrati lokaciju za objekat bez štetnih 
zemaljskih uticaja na stanare. Te karte su zanimljive i u današnje vrijeme, 
jer možemo da ih upotrijebimo kao kontrolu, kako bismo provjerili realno 
djelovanje popularno nazvanih tačaka sa pozitivnim zračenjima, koje da-
nas pronalaze i izmišljaju pojedini ezoterici širom Evrope. 

Većina smetnji na parceli za gradnju kuće izvire iz bliže i daleke prošlosti, 
đe su se izgubile informacije o događajima na tom terenu ili su ti događaji 
bili planski sakriveni od javnosti radi nehumanih postupaka i zločina. Vrlo 
često pronalazimo ostatke groblja i mjesta đe su nekada bile sagrađene 
crkve ili svetilišta, mjesta đe su se izvodile crne mise, đe su stajali žrtve-
nici, kapele i sl. 

Vojni logori ili zatvori đe su se izvodila mučenja, ubistva ili zločini, potpuno 
nepoznati širokoj javnosti, ostavljaju na tom terenu duše nevinih osoba, 
ubijenih, zarobljenih vojnika ili civila, koji su u određeno vrijeme tretirani 
kao zatvorenici. Nalazimo i energetske smetnje, koje je ostavio prijašnji 
vlasnik parcela, a koje djeluju na novog vlasnika.

1. Groblja 			   -  u svim vremenima; 
2. Sveta mjesta		  -  crkve, kapele, posvećeni krajevi;
3. Mučenja			   -  vojni tabor i sl.;
4. Strijeljanja 			  -  vojni zatvori i logori; 
5. Zločini 			   -  tabor i slična mjesta; 
6. Uticaj prethodnih		  -  smetnje koje se prenose; 
    vlasnika
7. Nasljedstvo		  -  kod kupovine nastale smetnje novog 	
				       vlasnika. 

Jedino sistematski pristup pregledu odnosno energetskom mjerenju par-
cele za izgradnju kuće daje pozitivan rezultat, a samo dosljedan i tačan 
pregled omogućuje da nam se ne desi da previdimo neki značajan po-
datak tokom traženja štetnih energija. U slučaju da na parceli tražimo 
groblje, moramo uzeti u obzir religiozne običaje, različitost religija, način 
sahranjivanja, te nikako ne smijemo propustiti podatak da li su tu sahra-
njivani domaćini ili je tu možda radi neke epidemije sahranjena različita 
struktura ljudi u pogledu religioznih, društvenih i političkih opredjeljenja.

Ako je neko umro prirodnom smrću i bio normalno sahranjen na os-
novu njegovih religioznih i društvenih načela, na parceli neće ostati 
nikakvi energetski oblici, a njegova duša će ići svojim putem. Takve 
duše poslije kratkog vremena zadržavanja u okolini idu direktno u 
nebo i ne vezuju se na zemlji za neku osobu, predmet ili mjesto sa-
hrane. 

Da duša ostane na zemlji i ne ide u nebo, događa se uvijek ako je smrt 
nastupila nasilno, ako je preminula osoba bila nevina i nije bila svjesna 
zločina nad njom, odnosno ako je bila krivo osuđena, mučena i sl. Same 
duše koje su prisilno lišene fizičkog tijela se između sebe razlikuju, pa na 
parceli, na mjestu svoje smrti, ostavljaju različite energetske oblike, koji 

djeluju negativno na ljudski organizam. S obzirom na način smrti, najjači 
negativni energetski potencijal ostaje kada je smrt nastupila davljenjem 
odnosno gušenjem. Vrijeme kada je nastupila smrt za djelovanje energija 
nije značajno: smrt je mogla nastupiti prije kratkog vremena, u srednjem 
vijeku ili, pak, u doba Rimljana, rezultat će uvijek biti isti, mada se to-
kom vremena određeni energetski parametri gube. Moramo biti pažljivi 
sa eventualnom mogućnošću da su na istom groblju možda sahranje-
ni pripadnici različitih naroda u raznim vremenskim periodima, pri čemu 
energije djeluju jedna iznad druge.

U ratu prvo što izgubi svoj smisao jeste istina, jer su tu sva pravila sruše-
na, a poraženi teško da može tražiti vrijednost istine, pa je razumljivo da 
su različita vojna nedjela koja su napravile vojničke strukture uvijek skri-
vana i nepoznata širokoj javnosti. Poslije rata, obije strane žele što prije 
zaboraviti ratno stanje, pa u to vrijeme društvo ne evidentira i ne istražuje 
sve te ratne zločine. Posebno se brzo zaborave i teško kasnije otkrivaju 
zločini manjih vojničkih grupa ili paravojnih jedinica, koje su na terenu 
likvidirale većinu ljudi za koje nijesu bile sigurne kojoj su strani pripadali i 
tako napravile zločin, dok su duše ubijenih ostale na mjestu smrti i nega-
tivno djeluju na okolinu. Svaki rat je prljav rat, koji prate mučenja, zločini i 
strijeljanja na skrivenim mjestima, a koji se poslije završetka radi nezna-
nja, sa energetske i fizičke strane upotrebljavaju za građevinske parcele, 
izgradnju kuća ili stanarskih zgrada, hala i preduzeća. Kao što sam već 
ukazao, nije rijedak slučaj da na jednom mjestu nađemo energetske obli-
ke koji su ostali iz različitih ratova, u različitim vremenskim periodima. Tu 
moramo biti veoma pažljivi, jer sve duše mrtvih koje nalazimo mjerenjem 
na placu, moramo pažljivo pripremiti, po potrebi izliječiti, blagosloviti i tek 
kada te duše postanu čiste, poslati ih na njihov put; kod hrišćana i nekih 
drugih religija u raj. 

Otkupom placa za izgradnju stanarskog objekta, kupac ili novi vlasnik mogu 
primiti negativne energije, koje je neko drugi od prošlih vlasnika stvorio i 
ostavio na placu. Moguće je da su na tom mjestu različite religiozne grupe 
izvodile molitve, crne mise ili je tu možda bio postavljen žrtvenik religioznih 
sekti, koje su vršile neobične rituale u sklopu tih obreda, izvodile mučenja 
ili kako to one nazivaju trpljenje, žrtvovanje i zločine koje smatraju prosvje-
ćenim. Tako novi vlasnik placa može doprinijeti da svojom energetskom i 
genetskom strukturom, odnosno energijom svog tijela djeluje na energije 
na placu i tako stvara nove štetne energije i uzroke bolesti. 

10.-5.	 Ptuj je jedan od najstarijih gradova u Sloveniji, državni arhiv čuva 
dokument iz kojeg se vidi da je grad imao svoju upravu već 69. g. 
n. e. Sa svojim položajem, Ptuj dominira iznad ptujske i dravske 
doline. Pogled na grad, zamak, stare zidine i rijeku Dravu fascinira 
i snažno privlači svakog posjetioca, kojeg mjesto jednostavno po-
nese i privoli da se zaljubi u njega, u njegove uske i na turski način 
građene ulice od kaldrme, u prelijepe krovove starih zgrada i obale 
Drave, đe zimi obitavaju labudovi, a ljeti patke. Taj biser arhitekture 
srednjeg vijeka najedaju betonska civilizacija i automobilski izduv-
ni gasovi. Briga da se grad sačuva je na najnižoj tačci, stanovnici 
Ptuja voze automobile do kapije Florijanovog spomenika (svetog 
Florijana, zaštitnika vatrogasaca), tačnije do srca grada. Tako oni 
polako, ali sigurno uništavaju ono malo što je ostalo od arhitekture 
poslije drugog svjetskog rata i prošlog političkog sistema. 

Ptuj je po stanovništvu nešto posebno: na jednoj strani možete 
upoznati prijatne i srdačne Haložane, a na drugoj gradsku elitu, 
koja nema nekih karakterističnih osobina, jer se na ulicama Ptu-
ja mogu sresti svakojaki ljudi, od barabe do aristokrate, od vje-
štice do duhovno razvijenih pojedinaca. Srednja ocjena je da je 
to potpuno zatvoren gradić, koji bi se pored privredno razvijenog 
Maribora morao takođe razvijati, barem približno kao što se reci-
mo razvijaju Domžale pored Ljubljane. Ptuj ima položaj na vratima 
univerzitetskog grada Maribora, pa bi samim tim morao imati bar 
neku školu više. 

Posebnost tog kraja je i u ljudima. Možemo za primjer uzeti jed-
nu od karakterističnih grupa, a to su ljudi od položaja, direktori, 
upravnici, šefovi, itd., kao i njihova đeca. Oni ne usmjeravaju svoje 
sinove i ćerke u razvojni ili obrazovni sistem, a to se može najbolje 
viđeti u primjeru kada pogledamo neku od aktivnosti kao što je 
sport ili narodna tehnika. Oni pokušavaju i u većini slučajeva us-
pijevaju, da im sinovi postanu predsjednici određenog udruženja. 
Ta “društva” zbog njihovog neznanja i nesposobnosti na kraju pro-
padaju. Vrlo često možemo primjetiti da predsjednik takvog kluba 
ili društva isključuje stručnjake, kako mu ne bi smetali sa svojim 
prijedlozima. U jednom od takvih slučajeva, iz klupske organiza-
cije je isključen dobar i sposoban član radi dvadeset dva neosno-
vana i nepostojeća prekršaja. Diskutanti su govorili da je taj član 
dobar stručnjak, jako sposoban, da pomaže drugima, da je razvio 

organizaciju do maksimuma, ali da im se ne dopada, da ga ne 
vole i zato žele da ga isključe iz kluba. Kada su tako na skupštini 
“društva” isključili međunarodnog sudiju iz svog udruženja, jedan 
od članova tog kluba javno se izjavio da je on taj, koji je tražio da 
se sudija isključi iz organizacije, da sada neće moći više suditi, te 
svima pokazao svoju moč, iako u organizaciji nije imao završen ni 
osnovni tečaj. Takav odnos je prisutan skoro u svim strukturama, 
bez obzira na to da li je u pitanju privredna, upravna, obrazovna ili 
neka druga struktura. 

Izgradnja kuće može takođe otkriti poseban način ponašanja, 
mogu slobodno reći obredno ponašanje populacije Ptuja. Tako 
npr. ako iskopaju temelje za gradnju kuće, oni te temelje iskopaju i 
izbetoniraju bukvalno preko noći. Na moje pitanje zašto tako rade, 
dobio sam odgovor da kod iskopavanja temelja često naidje na 
arheološke ostatke i ako to prijave opštini (ili to slučajno primijete 
inspektori), doći će na plac arheolozi i zaustaviti gradnju bar na 
dvije godine, a njihova želja je da za to vrijeme već budu useljeni 
u novu kuću. 

Uz ovo treba pomenuti i ptujsku vodu, koja se crpi iz dravskog po-
lja i koja je već osamdesetih godina prošlog vijeka od republičkih 
organa deklarisana kao opasna po zdravlje, te neupotrebljiva za 
piće. Ipak, stanovnici Ptuja je i danas piju. Nikakav dokument o 
analizi vode ne može ubijediti stanovnike na ptujskom području da 
je ta voda za ljude neupotrebljiva i da je mogu upotrebljavati samo 
kao sanitarnu vodu, a da je posebno opasno tu vodu davati đeci i 
bolesnicima. 

Ptuj sa okolinom na prvi pogled može izgledati kao prijatno i zdrava 
sredina, ali statistika bolesti govori da je najviše oboljenja od raka 
upravo tu, u ovim sjeveroističnim slovenačkim krajevima. Takođe, 
izvještaji koje šalje Bolnica Ptuj državnim organima, zbog državne 
pomoći i zajedničkih intervencija, govore da su u Ptuju prisutne 
teške bolesti koje su prije mnogo godina u drugim krajevima već 
potpuno nestale i u Sloveniji se više ne pojavljuju. 

Napravio sam stotine mjerenja i testova na širokom području Ptu-
ja. Na osnovu tih saznanja mogu zaključiti da je Ptuj sagrađen na 

ostacima rimskih i kasnije drugih naselja, te da se danas većina 
kuća nalazi na mjestima đe su nekada bila ta naselja, kao i njihova 
stara groblja i vjerski objekti. Na tom području postoji priličan broj 
mjesta na kojima su kroz istoriju i ratove učinjeni mnogi zločini, 
mučenja i ubistva, pa je logično da se na tom terenu nalaze i mno-
gi skriveni grobovi ili masovne grobnice. 

Energetsko stanje tog terena pokazuje uticaje različitih negativnih 
energija koje djeluju na cjelokupno stanovništvo Ptuja i njegovu 
okolinu. Riješavao sam slučajeve, đe sam dobronamjerno poku-
šavao pomoći i ublažiti nelogične nesporazume u porodici, me-
đusobnim odnosima, na radnom mjestu, udruženju, “društvu”, ali 
je to na dugo vrijeme uvijek bilo neuspješno. Obično su pogledi i 
reakcije na moje prijedloge bili negativni, a nakon izvjesnog vre-
mena bih primijetio da upravo ti, koji su se najviše suprotstavljali 
mojim savjetima, rade baš po mojim uputstvima. 

Možemo registrovati mnoge pojedince koji pokušavaju da od Ptu-
ja naprave bolje mjesto za život, koji se uključuju u sve strukture 
društva i sistema njihove države, čime bi se otvorila perspektiva 
za ljepši život, perspektiva za podmladak u toj čudnovatoj pokraji-
ni, ali na žalost, ti pokušaji su u velikoj mjeri osuđeni na neuspjeh. 
Njihov herojski trud brzo splasne, početna energija se izgubi i čo-
vjek dobija utisak da bi za samo desetinu uložene energije u tim 
krajevima na drugom mjestu dobio barem isti rezultat. 

10.-6.	 Supruga mog poznanika Zlatka rado ističe da je vrlo obrazovana na 
polju ezoteričnih znanja: pročitala je mnogo knjiga sa tom temom i 
vrlo rado diskutuje i raspravlja o čudnim pojavama i duhovnim vri-
jednostima. Zlatko je bio potpuno nezainteresovan za te nepoznate 
energetske pojave, ali je zbog poštovanja prema supruzi podnosio 
sve te diskusije i rasprave koje je vodila. Ona je imala privatni butik 
i kozmetički salon. 

Prilikom moje posjete Zlatkova supruga mi je rekla, kako sa tim bu-
tikom i kompletnom radnjom ima poteškoća, da promet pada, da su 
zaposleni nezadovoljni, da je nekolicina već dala otkaz. Rekla je da 

je sve učinila kako bi posao krenuo, da ima dobru reklamu, kvalitet-
nu robu, školovan kadar, ali je i pored toga skoro bankrotirala. Molila 
me za pomoć, pa smo se odvezli do njenih poslovnih prostorija. 
Njene radnice su se ponašale prijatno. Među njima je bilo nekih 
mojih pacijentica, koje sam na daljinu liječio, pa sam se potrudio 
da se sjetim koje su probleme imale i zašto sam morao da ih lije-
čim životno-kosmičkom energijom. Činilo mi se da sam skoro sva-
ku od njih već vidio, samo što su sada izgledale mršavije i nekako 
mnogo visočije nego kad sam ih zamišljao na daljinu. Napravio 
sam pregled svake od njih, po potrebi odmah neke izliječio, a za 
one koje nijesu bile prisutne izveo sam terapiju na daljinu. Tako 
sam isključio mogućnost da neko od prisutnih utiče na moja mje-
renja, koja sam želio obaviti u njihovom butiku. Neznatne smetnje 
su predstavljali i energetski sistemi prisutnih stranaka. 

I. U prostorijama nijesu djelovale geopatološke smetnje, lokacija 
je bila dobra.

II. Uticaja energetskih tijela, ljudske zlobe i sličnih smetnji bilo je u 
manjoj meri; usput sam neutralisao svaku od njih, redom. 

III. Pregled placa na kojem je stajao butik je pokazao da je pod 
jakim energijama, koje su pravile smetnje ljudskim organizmima. 
Kada sam izašao iz prostorija butika, vidio sam da se iza njih na-
lazi košarkaško igralište i da se zadnja strana butika naslanja na 
prostorije košarkaškog kluba. Detaljna analiza i mjerenja su po-
kazali da su igralište i butik sagrađeni na nekom groblju i da su 
sa groblja prisutne energije koje negativno djeluju. To sam rekao 
Zlatkovoj ženi, djelimično očistio, blokirao te energije i predložio 
da se i pored mog čišćenja isele iz tih prostorija i pronađu neko 
pogodnije mjesto za takav posao. Sa mojim mišljenjem se nijesu 
složili, pa smo se tako i rastali. 

Prošlo je pola godine i prolazeći tim mjestom čuo sam da su opšti-
nari odlučili da dograde tribine košarkaškog kluba, ali su radovi za-
ustavljeni, jer su tokom kopanja temelja otkrili veliko staro groblje 
sa kojem je bio obilat brojnim eksponatima iz turskog vremena. 

10.4. Mjerni instrumenti i tačnost mjerenja 

Rad na terenu je raznovrstan i mnogo traži od terapeuta, čije su aktivnosti 
meditacije, mjerenja, neutralizacije energija, odstranjivanja duša, skidanja 
uroka, prokletstva i magije, pod neposrednim uticajem okoline. Teško je 
raditi u stanu u kojem su prisutni članovi porodice, kućni ljubimci, npr. pas 
i sl. i djelovati u polju neočišćenih predmeta puni negativnih energija. Isto 
tako je teško izvoditi mjerenja ako pored vas ljudi hodaju, čuju se auto-
mobili, đe su loši vremenski uslovi i sl. Terapeut mora u tim situacijama 
upotrijebiti sve svoje sposobnosti da njegova mjerenja budu tačna i da 
neutralizacija štetnih energija bude uspješna. 

Metod koji daje najbolje rezultate rada na terenu, jeste postupak timskog 
rada. Moje iskustvo potvrđuje da dva uigrana terapeuta, koji upoređuju 
svoja mjerenja sigurno dobijaju tačan rezultat, ako su njihovi rezultati jed-
naci. Zajednički rad dva terapeuta je složen, pomalo nepraktičan metod, 
jer je veoma teško ili skoro nemoguće naći dva terapeuta koji će zajedno 
raditi. Taj metod dvojnog mjerenja se najčešće upotrebljava kod vrlo pre-
ciznih zahtjeva ili krajnje važnih otkrivanja, đe je dobar rezultat značajan 
za konačni cilj i u redovnoj praksi ga ne upotrebljavamo. U praksi se po-
kazao posebno dobrim metod dvojnog mjerenja, kada su mjerenja vršena 
sa dva različita mjerna instrumenta. 

Za terenska istraživanja i mjerenja već dugo vremena upotrebljavam in-
tuitivni senzor ili svoj očni senzor kao senzibilan instrument i sve zajedno 
kontrolišem i viskom. Intuitivnom i očnom senzoru mogu tokom mjerenja 
smetati različiti uticaji, a situacija na terenu može biti tako neugodna da 
jedva uspijemo doći u nužno stanje meditacije, zato podatke uvijek mora-
mo provjeriti, iako mislimo da su tačni. Pri tome ja kao kontrolu mjerenja 
upotrebljavam visak, da tačno odredim da li su prethodna mjerenja bila 
dobro izvedena ili ne: mjerenja sa oba instrumenta moraju pokazati isti 
rezultat, ako želimo potvrditi tačnost mjerenja. 

Kod mjerenja različitim instrumentima terapeutima najviše problema za-
daje visak, ne radi njegovog djelovanja, već zato što danas nema solidne 
ili bar dobre škole za rad sa ovim instrumentom. Stari Egipćani su metod 
mjerenja sa viskom do detalja proučili i dostigli vrhunske rezultate. Bili su 
svjesni da visak kao instrument može zavesti i pokazati netačan rezultat, 
pa su zato razvili različite metode mjerenja i spoljne oblike samog viska. 
Žalosno je da su se egipćanski metodi rada i namjena različitih visaka 

tokom vremena izgubili i danas vidimo da većina korisnika sa tim mjera-
čem improvizuje, a mogao bih reći da ga ni ne znaju upotrebljavati i prave 
više štete nego koristi svojim mjerenjima. Imao sam priliku da posmatram 
druge kako rade sa viskom i ustanovio sam da su svi visci namjenski 
isprogramirani i da su većinom davali netačne rezultate, što znači da je 
većina korisnika imala slabu školu upotrebe viska ili su, pak, sami nešto 
improvizovali i postavili svoja pravila djelovanja viska. Visak ne smije biti 
namjenski programiran, a dešava se gotovo svim učenicima u slabim ško-
lama tokom prvih kontakata sa viskom, đe ego kandidata prisiljava visak 
da brzo proradi i stvara želju da se ne zaostaje u učenju, pa visak slijedi 
komande za samo određena mjerenja, dok je za druga područja mjerenja 
netačan i nekoristan, jer ne mjeri realno stanje, već “sluša” razmišljanja 
ega i reaguje samo na njega.  

Svi mjerni instrumenti, odnosno mjerači koje danas poznajemo, dje-
luju pod uticajem intuicije, dok su sva objašnjenja o djelovanju viska 
koja možemo naći u literaturi i na tečajevima radiestezije kod danas 
pogrešna i netačna. Terapeutu za mjerenje nije potreban visak. Visak 
mu služi samo da se uvede u stanje meditacije, kada počne da djelu-
je njegova intuicija, koja na kraju daje naredbu za djelovanje viska. 

Visak moramo naučiti pravilno upotrebljavati i moramo biti svjesni da 
nam prvenstveno služi da sa njim dostignemo stepen meditacijskog 
stanja. Njegova se uloga može uporediti sa hipnotizerom koji koristi 
džepni sat kako bi uveo hipnotisanog u stanje hipnoze. Visak nećemo 
namjenski programirati samo ako mu ne posvećujemo pažnju i ako 
kod mjerenja gledamo kroz njega, tako da smo skoncentrisani na 
postavljeno pitanje, koje mora imati odgovor “da” ili “ne”. Gledanjem 
kroz visak, mi se za njega ne vežemo i sa tim ego preusmjerimo 
na posvećivanje pozornosti na odgovor, pa tako onemogućujemo 
egu da namjenski programira visak. To je stanje kada skoro zabo-
ravimo na visak, praktično zaboravimo da uopšte postoji i spontano, 
nesvjesnim gledanjem kroz njega saznajemo odnosno postajemo 
svjesni odgovora, koji on pokazuje načinom pokretanja, odnosno 
smerom kako se vrti. Samo kada dostignemo stepen da nam visak 
ne znači ništa i da ga ne možemo jednostrano isprogramirati, on 
postaje solidan i univerzalni mjerač. 

Takođe, dimenzija, težina i dužina vrvice ili uzice mogu da izazovu 
grešku kod mjerenja i to najbolje osjetimo u vremenu kada nam vi-
sak daje odgovor. Vrijeme između postavljenog pitanja i dobijenog 
odgovora mora biti što kraće, da ego ne bi uskočio u sistem mje-
renja, pa je zato preporučljivo da vrvica bude kratka, a težina viska 
srazmjerno mala. Ja upotrebljavam ručno izrađen visak od mesinga, 
oblika građevinskog viska, promjera odnosno debljine 2 cm i dužine 
4,5 cm, sa vrvicom od 10 cm. Navikao sam da držim vrvicu kratko, 
sa namjerom da odgovor dobijem što prije i onemogućim egu da 
usmjeri visak. Praksa je pokazala da sam visak dobro individualno 
prilagodio za mjerenje i sebe osposobio da upravljam njime, tako 
da ne stvara greške. Interesantno je da tako prilagođen visak poka-
zuje tačne razultate kod traženja magijskih protokola i različitih ener-
getskih uticaja na polju mjerenja, omogućuje solidan rad i upotre-
bu viska kao drugog kontrolnog instrumenta u sistemu mjerenja 
upoređivanjem rezultata. 

Uzmimo npr. tesarsku sjekiru, vežemo je za jako uže i upotrijebi-
mo kao visak: ustanovićemo da sjekira reaguje i daje odgovore na 
postavljena pitanja, samo što će očitavanje takvog viska biti ometano 
konstrukcijom i težinom sjekire. Taj primjer dokazuje da nam težina 
viska i dužina njegovog užeta nijesu značajni i da je sve zajedno sa 
tehnikom mjerenja, pod direktnom kontrolom mozga i da bi trebalo 
svaki visak individualno prilagoditi i svakog terapeuta posebno os-
posobiti za rad sa ovim prostim, mogu reći primitivnim, ali sigurnim 
mjeračem.

Rad na terenu moramo organizovati u dva dijela. Kao prvo, sva mjerenja 
najpre napravimo na daljinu i rezultate mjerenja zapišemo na tlocrtu, pla-
nu zgrade koju treba pregledati i energetski očistiti. Kao drugo, detaljno 
mjerenje ponovimo direktno na terenu i uporedimo ih sa mjerenjima koje 
smo već izvršili u prvom dijelu na daljinu. Prvi dio mjerenja možemo na-
praviti i na terenu, tako što ćemo sva mjerenja izvesti i zapisati na tlocrtu 
objekta, radeći u jednoj prostoriji, đe nam ne treba niko smetati; ako smo 
na terenu, preporučljivo je da ne pristupimo drugom dijelu mjerenja ako 
prije toga nijesmo obavili prvi dio testiranja na papiru.

Mogu reći i to da je praksa pokazala da su sva mjerenja i neutralizacije 
koje sam izvodio na daljinu i zapisao na planu stana, potpuno jednaka i 
indentična sa mjerenjima koje izvodim direktno na terenu, odnosno ob-
jektu, naravno ako su sve radnje obavljene dosljedno i precizno.

11. USPJEH U DRUŠTVU

Kao što sam više puta pomenuo u prethodnim knjigama o životno-kosmič-
koj energiji, načela liječenja i transformacijska pravila se mogu uspješno 
primjeniti na grupe ljudi, za vlastito rješavanje odnosa u porodici i okruže-
nju, kao i u rješavanju problema u “društvu”, preduzeću ili u sličnim oblici-
ma različitih organizacija. Razumljivo je da je glavni uzrok nesporazuma 
u mnogim organizacijama razlika u razmišljanju, odnosno različiti pogledi 
na određeni problem. Mogli bi reći da su kod spora jedna i druga strana u 
pravu, samo što imaju različite osnove, različiti ugao gledanja na određen 
problem.

11.1. Prilagođavanje pojedinca

Najbolji savjeti i liječenja pojedinaca za kasnije uključivanje u sisteme 
društva, svakako zadiru u osnovne odnose koje đeca izražavaju u djetinj-
stvu, prema školi i svojim školskim prijateljima. Znači, liječenje na nivou 
formiranja đetetovog stepena inteligencije i  karakternih osobina, daje od-
ličnu osnovu za kasnije uključivanje u okolinu, društvo i radne organizaci-
je. Kod đece mi to ne primjećujemo, nijesmo ni svjesni toga, jer nemamo 
neki sistem testiranja razvoja karakternih osobina đeteta, ali su zato rezul-
tati pravilnog vaspitanja veoma vidni kroz uspjeh u školi. 

Danas su đeca u školi preopterećena, sa završenom nastavom njihov se 
radni dan ne završava, jer imaju toliko domaćih zadataka za rješavanje i 
gradiva za savladavanje, da njihov školski program obuhvata cijeli dan. 
Ako uzmemo u obzir i njihove vanškolske aktivnosti, kao što su sport, 
muzika, učenje stranih jezika, članstvo u različitim klubovima, društvene 
aktivnosti i sl., viđećemo da je program koji se nudi đetetu nevjerovatno 
opširan, preopširan i neusklađen sa njegovim razvojem. Možemo dodati i 
to da još uvijek nemamo dobar sistem za testiranje đece, niti načine kako 
usmjeriti njihovu nadarenost ka određenim aktivnostima. Zbog toga se 
većina učenika odlučuje za sticanje znanja i vanprogramske aktivnosti na 
osnovu subjektivnih uzora ili pod uticajem javnih sredstava informisanja 
kao što su radio, televizija, film i internet. Đeca u globalu dobro prate situ-
aciju u njihovoj sredini, ali vrlo često nastaju konflikti između želja đeteta 
i reakcije roditelja, učitelja, odnosno njegovih školskih drugova i prijatelja. 
Sa jedne strane, roditelji su preopterećeni poslom. Sa druge strane, kod 

izbora učiteljskog zvanja godinama već djeluje negativna selekcija, što je 
uzrokovalo da u školama rijetko nalazimo nadarene profesore, dok na-
dareni pedagozi već dugo vremena rade neki drugi posao, a škola ih ne 
zanima. Sve skupa djeluje na razvoj đeteta koji se još nalazi pod uticajem 
standarda roditelja, a koji svakako utiču na međusobne odnose društva i 
đece. 

Dijete brzo preraste doba razvoja inteligencije, puberteta, formiranja ka-
raktera i već kao odrastao čovjek nosi breme neriješenih ili pogrešno tu-
mačenih pojmova, problema i zahtjeva, koje je stekao u razvoju, odnosno 
u djetinjstvu. 

11.-1.	 Majdu sam dobro poznavao sa tečajeva o životno-kosmičkoj 
energiji. Dovela je na pregled sina Marka. Molila me za pomoć, 
jer se njen sin, inače dobar učenik trećeg razreda gimnazije, želi 
prepisati u drugu školu radi nesporazuma sa profesorom fizike. 
Uzalud su Markovi roditelji pokušavali riješiti taj problem, vodili ga 
kod doktora, psihologa, tražili pomoć kod savjetnika za učenike u 
školi, ali niđe kraja nastalom problemu. Iz razgovora sam odmah 
primijetio da je Marko lijepo vaspitan, da je pravedan i da želi sve 
probleme sam riješiti vlastitim radom i dogovorom. 

	 Zamolio sam ga da mi kaže što je to profesor naopako uradio 
u školi, kada su unaprijed poznati školski programi i profesorske 
obaveze, vezane za jedinstven sadržaj i pedagoške pripreme, a 
sve skupa je pod nadzorom škole i državnih organa. Na to je od-
govorio da je profesor fizike pogrešno objasnio primjer iz fizike, te 
da je na Markovu ukazanu grešku eksplodirao, počeo ga vrijeđati, 
izbacio ga iz razreda i zahtijevao da roditelji moraju odgovarati 
za takvo ponašanje. Roditelji su podržali profesora i zahtijevali od 
sina da se izvini, te da sluša profesora i uvaži njegove zahtjeve. 
Tako je nastao Markov spor i sa roditeljima. Zamolio sam ga da 
mi tačno objasni đe je to profesor pogrešio. Izvadio je svesku iz 
torbe i pokazao mi taj zadatak iz fizike, koji je zaista bio potpuno 
pogrešno objašnjen, te matematički pogrešno izračunavan. 

	 Bio sam iznenađen tim saznanjem. Polako i smirenim glasom sam 
Marku naznačio da je profesor taj primjer zaista loše objasnio i 
matematički pogrešno dokazao, te da je on u pravu, ali da u tom 
sporu postoje dva problema: jedan je profesor koji je napravio 

grešku, a drugi on sam kao učenik. Kao prvo, profesor ima visoko 
obrazovanje i napravljena greška može da mu se oprosti, jer je 
kao svaki čovjek možda u to vrijeme bio bolestan, potresen radi 
nekog porodičnog problema, možda je izgubio prijatelja, možda je 
bio nervozan ili nesrećno zaljubljen, itd. Profesor može tu grešku 
popraviti, može biti uslovno kažnjen i sl., ali niko mu ne može za-
braniti da i dalje obavlja svoj posao. Sa druge strane, Marko nema 
izbora i nema pravo tako oštro reagovati, jer njegovo obrazovanje 
nije na nivou obrazovanja profesora, a samo oni koji imaju jed-
nako obrazovanje, imaju pravo da kritikuju. On mora prvo dostići 
diplomu na tehničkom fakultetu i tek onda će imati pravo da pro-
fesoru dokazuje kako je napravio grešku na predavanjima i može 
se ponašati kao što se sada ponaša. Drugo, za njega je to vrlo 
nezgodan spor, jer nije još završio proces svog obrazovanja, te 
ako sada napusti školu, biće na ulici bez hljeba, dok se njegov pro-
fesor može uvijek snaći i pronaći posao. Takođe, mora razumjeti i 
roditelje, koji su zabrinuti što se može desiti sa njim i da li će zavr-
šiti na ulici. To je razlog zašto su podržali profesora sa kamenom 
na srcu, samo da bi Marko završio školovanje i došao do dobrog 
obrazovanja. Jedini način da profesoru i roditeljima dokaže da je 
u pravu, jeste da završi razred sa odličnim uspjehom, a ja ću se 
zauzeti za njega u školi i kod roditelja, kako bi ga pustili na miru.

	 Majdi sam predlagao da zamoli profesora da ga barem mjesec 
dana ostavi na miru i da se u porodici ponašaju kao da se ništa 
nije desilo. Ako se situacija ne smiri, onda neka ponovo dođu na 
terapiju. 

	 Nesporazumi sa Markom su dostigli takav nivo, da se više nijesu 
mogli sporazumijevati ni u porodici, ni u školi. Uzrok tome bio je 
u Markovoj energetskoj neusaglašenosti sa profesorom i školom, 
dok se sa druge strane otac nije slagao sa svojom suprugom i 
sinom i time je doprinosio dodatnim problemima u porodici. Prvo 
sam sa inicijacijskim postupkom uspostavio energetsku kompa-
tibilnost između roditelja i energetsku kompatibilnost roditelja sa 
Markom. Zatim sam usaglasio energetske odnose, kako bi pro-
fesor podnosio Marka i obratno. Da bih usaglasio podignute ten-
zije i potencijal ega, te ih spustio na realne noge, prilagodio sam 
energetsko stanje profesora i Majde, te Majde i profesora, kako bi 
mogli na miru da se sporazumijevaju. Rezultat terapije energetske 
kompatibilnosti je bio više nego odličan. Marko se vratio u školu 

i svađa više nije bilo. Poslije više godina slučajno sam ga sreo i 
upitao ga kako je bilo sa školom i što sada radi. Odgovorio mi je 
da je gimnaziju završio sa odličnim uspjehom, a isto tako i elek-
trotehnički fakultet i da je zaposlen u jednoj modernoj firmi, koja 
se bavi kompjuterima i elektronikom. Na pitanje što je bilo sa onim 
profesorom u gimnaziji, rekao je da je načuo da više ne predaje. 

Sličnih slučajeva, đe uspjeh učenika zavisi od volje profesora, reakcija 
roditelja i okoline, ima, nažalost, previše. Tužna je konstatacija da svi, kao 
u gore navedenom slučaju, pokušavaju riješiti probleme po sistemu “ko 
je jači”. Posebno je žalosno kada učenik doživljava takav odnos od pe-
dagoga i profesora fizike. Istina je da su ti slučajevi među sobom različiti: 
svaki za sebe je neponovljiv i zahtijeva dodatne aktivnosti, ali je praksa 
pokazala da se glavni uzrok nesporazuma nalazi u energetskoj nekom-
patibilnosti strana u sporu i da su ti nesporazumi uvijek na štetu đece, 
odnosno učenika. 

11.-2.	 Milica je živjela u Beranama, u Crnoj Gori, studirala je na Muzičkoj 
akademiji u Beogradu i više puta se pojavljivala na terapiji zbog 
slabog stanja i bolesti. Na moje konstatacije da nije bolesna, da 
je zdrava i da nije potrebno da dolazi na liječenje, odgovarala je 
da to nije tačno, jer da je zdrava, položila bi na fakultetu posljednji 
ispit iz pjevanja. Dodala je da već više od godinu dana pokušava 
položiti taj ispit, ali stalno bezuspješno, jer na ispitu uvijek nešto 
pođe naopako, skoro svaki dogovor sa profesorom propadne, a 
dani prolaze. 

	 Na pitanje, kada ima slijedeći rok za polaganje ispita, odgovorila je da 
je rok kroz osam dana. Dogovorili smo se da me pozove dan pred is-
pit da joj pomognem kod polaganja. Pozvala me dva dana pred ispit, 
počela da se izvinjava kako je boli grlo i da će preskočiti polaganje 
ispita. Sa time se nijesam složio, rekao sam joj da ću joj grlo izliječiti 
metodom liječenja na daljinu i da mora obavezno izaći na ispit. Na-
pravio sam terapiju na grlu, koja uvijek uspijeva i meditacijski prešao 
na nivo duše, te provjerio međusobne energetske odnose između 
Milice i profesorice pjevanja. Stanje je bilo katastrofalno: ne samo 
da nijesu bile energetski usaglašene, već su se podsvjesno mrzile. 
Dobio sam osjećaj da je profesorica u Milici viđela nešto loše što je u 
djetinjstvu doživjela, a da toga nije bila ni svjesna. 

	 Izliječio sam uzrok mržnje profesorice, uskladio ih energetski i dje-
lovao transformacijski na profesoricu kako bi ocjenjivala pozitivne 
kvalitete pjevanja. Milica je bila presrećna, jer je položila ispit i 
zamolila me da joj još malo pomognem, jer ima drugi dio ispita iz 
solfeđa (solfeggio). Rekao sam joj, kao i prvi put, da me pozove 
jedan dan pred ispit i da mora biti svjesna da joj ne mogu pomoći 
ako materiju ne prostudira i ne nauči, jer moje transformacije ne 
djeluju na sadržaj gradiva, dok oko svega drugog mogu da joj po-
mognem.

	 Milica je uspešno položila i taj dio ispita, te diplomirala. 

Mnogo puta se desi da cijela grupa, npr. ekipa nekog sportskog kluba, 
otkaže u takmičenju samo radi nekog pojedinca. Nesporazumi sa njime 
se kasnije prenose na kompletan tim i takva ekipa ne može postići uspjeh 
u takmičenju. Većinu uzroka takvih poteškoća nalazimo u individualnim 
ciljevima pojedinaca. Ekipa reaguje na njegovo ponašanje negativno i ne 
može biti uigrana, što uzrokuje slab rezultat na takmičenjima. Ima i slu-
čajeva kada trener ili uprava kluba sa nerealnim nestručnim zahtjevima 
naprave razdor u ekipi. Zato svaki terapeut sa životno-kosmičkom energi-
jom mora biti sposoban da to ocijeni, izliječi i ekipu prilagodi zajedničkom 
cilju. 

11.-3.	 Janko je bio dobar fudbaler, vrijedan, poslušan nikada nije izo-
stajao sa treninga. U igri je bio problematičan, često je sa loptom 
izbijao pred gol, ali skoro uvijek neuspješno, kako pri dodavanju 
suigračima, tako i u šutiranju na gol. U igri je zaboravljao na sui-
grače, nije ih primjećivao i nije mogao realizirati efikasna dodava-
nja i šutiranje na gol. Ukratko, bio je dobar pojedinac, ali slab tim-
ski igrač. O svemu tome sa Jankovim trenerom raspravljao sam 
na tečaju životno-kosmične energije, nakon predavanja o temi: 
pomoć ekipama da riješe međusobne probleme i sistem takvog li-
ječenja. I pored toga što u klubu imaju profesionalne savjetnike za 
takve slučajeve, trener me zamolio da mu pomognem. Dogovorili 
smo se da dođe kod mene na individualno terapiju poslije teča-
ja, jer se na tečajevima slučajevi obrađuju sistematski, kao opšta 
demonstracija u teoretskom dijelu i tada nije primjereno izvoditi 
cjelokupno liječenje pojedinaca. Trener je tečaj prokomentarisao 
sa mnogo pozitivnih riječi: mada je posjetio već dosta sličnih pre-

davanja i tečajeva, niđe mu nijesu pružili toliko dobrih saznanja 
kao na ovom tečaju o životno-kosmičkoj energiji. Odgovorio sam 
mu da me pohvala i kritika jednako vrijeđaju i dodao da ću Janka 
provjeriti metodom rada na daljinu. Janka je vodila želja da svima 
pokaže kako je on najbolji igrač na terenu, da može sve sam, da 
može postići gol kad hoće. Provjera igrača je pokazala da su na 
osnovu Jankovog primjera i ostali igraći pokušali da se dokažu, da 
pokažu ko je bolji, što je razbilo kolektivnu igru tima i doprinijelo 
nezumijevanju i slabim rezultatim na utakmicama. 

Izliječio sam uzrok Jankovog individualnog ponašanja i provjerio 
energetsku usaglašenost među igračima u ekipnom sistemu dje-
lovanja. Niko od igrača u timu nije bio energetski kompatibilan sa 
drugim igračima, što je rezultiralo da igračima nije bilo moguće 
kolektivno djelovanje na terenu. Kod Janka je to bilo pozitivno, 
jer je uložio puno truda i energije da bude najbolji, a to se i viđelo. 
Energetski sam usaglasio međusobne odnose i naložio treneru 
da pažljivo posmatra ponašanje igrača na terenu, posebno kada 
igraju u gostima i da mi o utiscima javlja poslije utakmice, kako bih 
u slučaju negativnog ponašanja djelovao liječenjem na daljinu. 

Trener se odmah nakon prve utakmice javio i rekao da se desilo 
čudo, da tako dobru igru svojih igrača nikada nije vidio. Naime, 
savladali su ekipu koja je bila favorit i to rezultatom četiri prema 
jedan. To je nevjerovatno, jer je njegova ekipa bila autsajder, a od 
tog tima su gubili svaku utakmicu. Rekao mi je da su se u klubu 
složili da budem stalni član njihove uprave, ali sam im se na pred-
log ljubazno zahvalio.   

11.2. Ekipna sporazumijevanja 

Mnogo je primjera kada u nekom preduzeću dođe do nesporazuma radi 
dvije ili više opcija rješenja nekog radnog programa, koji postaje uzrok 
slabih radnih rezultata i finansijskog neuspjeha preduzeća. To se može 
bolje primijetiti kod manjih preduzeća, radionica ili pogona u većim predu-
zećima. I pored toga što imaju savjetnike i psihologe, ti se slučajevi ener-
getske nekompatibilnosti ne mogu sanirati klasičnim metodama. U tim 
slučajevima je potrebno evidentirati sve radnike koji su direktno povezani 
sa nastalim problemom, izliječiti ih i energetski uskladiti. 

Praksa je pokazala da je uzrok lošeg stanja nekog preduzeća uvijek pove-
zan sa ljudskim faktorom i uticajem koji izazivaju konkurencija ili pojedinci, 
a najčešće je to vodeći radnik preduzeća, koji želi preuzeti glavnu ulogu 
u preduzeću ili pogonu. Poznajem slučajeve kada je član vodeće grupe 
u preduzeću imenovao stručnjaka za savjetovanje preduzećima, koji je 
znao način rušenja energetskog stanja i tako izazvao svađu među njima, 
a preduzeće je završilo u finansijskim gubicima. U dugogodišnjoj praksi 
sam imao više slučajeva đe su preduzeća bila pod direktnim uticajem 
magije, uroka i prokletstava i samim tim pod jakim negativnim uticajima 
na radnike i ekipe u radnom procesu. Takva preduzeća vrlo brzo postaju 
neuspješna i propadaju ako ih blagovremeno energetski ne izliječimo. 

Posljedica negativnog djelovanja i propasti preduzeća povlači za sobom 
lične tragedije, porodične nesporazume, svađe među prijateljima i kolega-
ma na poslu. Mnogi radi niskih primanja finansijski propadaju ili upadnu u 
dugove koje teško mogu vratiti. Kod pojedinaca nastupaju traume, rasulo 
u porodici ili odlasci u inostranstvo, samoubistva, posebno u slučajevima 
kada su takva preduzeća bila u njihovom vlasništvu. 

11.-4.	 Na tečaju o životno-kosmičkoj energijom objašnjavao sam, kako 
mogu da propadnu uspješna preduzeća ako su pod uticajem ma-
gije i kako im možemo pomoći ako blagovremeno traže pomoć. 
Jelka koja stanuje u Kranju, uključila se u diskusiju i ispričala kako 
je njen drug iz školskih dana propao u svom preduzeću i nestao 
pre nekoliko godina i niko ne zna đe se nalazi. Predviđaju da je 
neđe u Južnoj Americi, da se tamo skriva, pošto ga je strah i sra-
mota doći kući i srediti stvari u svom propalom preduzeću. 

Zamolio sam Jelku da nam pobliže objasni sve što zna o tom slučaju, da 
bi joj dao neki koristan savjet, jer sam imao slična iskustva prilikom ener-
getskog spašavanja preduzeća iz krize, u veoma sličnim okolnostima.

Jelka je rekla da su svi mislili da je to njegova sudbina, dok nije 
izašao na svjetlo dana način potkopavanja preduzeća, koji je izveo 
njegov kooperant. Školski drug je bio osnivač i vlasnik preduzeća 
za izradu elektronskih naprava i poslovao je sa više kooperanta. 
Program su proširili i osnovali jedan svoj pogon na jugu bivše dr-
žave, koji je zbog jeftine radne snage dobro poslovao i donosio 
veću zaradu. Njegov konkurent, koji je ujedno bio i njegov koope-
rant, isplanirao je kako da preuzme cijeli posao. Saznao je da se 

u Ljubljanu doselio neki stranac, koji vodi efikasnu firmu za pomoć 
preduzećima raznim savjetima i tečajevima i da on može da elimi-
niše svakog konkurenta. Njega je angažovao za svoj prljavi plan.

Stranac je njega i njegovu ekipu za cijenu jednog automobila sred-
nje klase naučio kako će njihov konkurent za nekoliko mjeseci da 
upadne u tešku krizu. Uz to ih je podučio da urade sve da saradnja 
sa njim postane kritična, da mu do krajnjeg roka ne šalju dogovo-
rene kooperacijske proizvode, da traže više cijene za svoje proi-
zvode, da stalno protestvuju i da drugim njegovim kooperanatima 
nude saradnju i dobre uslove za rad sa njima, a ne za njegovo pre-
duzeće. Jelkin drug se nakon tih zapleta teško razbolio od bolesti 
koju u bolnici nijesu mogli lijećiti, jer nijesu mogli naći pravi uzrok 
slabog zdravlja i držali su ga u bolnici radi praćenja bolesti. Njego-
vo preduzeće nije imao ko da vodi, pa je upalo u tešku krizu, dobiti 
nije bilo, a kredite i lizing nije mogao više pravovremeno otplaćiva-
ti. Finansije su za njega predstavljale veliko opterećenje, psihički 
je bio iscrpljen, doživio je moždani udar, jedva su ga spasili od 
smrti. Odjednom je bez traga nestao i nije se više vraćao kući. 

Malo mi je bilo čudno kako to Jelka zna za obračunavanje sa crnom ma-
gijom, jer se crnomagijski posao radi u tajnosti, drugim riječima: oni se sa 
strankama dogovaraju individualno iza zatvorenih vrata, na četiri oka sa 
glavnim ljudima iz preduzeća. Njihovo je pravilo da suprotnu stranu na-
padnu skriveno, sa protokolom crne magije koji radi oduzimanja energije 
iz tijela žrtve, izaziva bolest i nesposobnost, otpor prema radu, tako da 
zbog neaktivnosti preduzeće slabi, upada u teškoće i ne može više biti 
konkurentno. Pitao sam Jelku kako ona sve to zna.  

Rekla je, da se jedan iz te grupe, koja je uništila njenog školskog 
druga u pijanom stanju hvalio sposobnostima tog stranca, pa su 
tako rodbina i prijatelji složili događaje i shvatili kako je nastala 
bolest kojoj medicina ne zna uzrok i  zašto je propalo unosno pre-
duzeće. A njen školski drug nikada prijr toga nije bio bolestan niti 
je pokazivao znakove slabog zdravlja. 

U većim preduzećima, đe je proces rada poznat i teče usklađeno, ne dola-
zi do težih situacija, a u slučaju da se nešto desi, brzo se uz pomoć raznih 
intervencija i savjetovanja sanira. Sa energetskim usklađivanjem, terape-
uti djeluju u većini slučajeva kada u različitim pogonima, nekog preduze-

ća, koji su tijesno povezani sa radnim procesom, dođe do poteškoća; vrlo 
često njih izazivaju različita mišljenja i svađe među radnicima tih pogona. 
Ta nerazumevanja i konflikti često nastaju radi dnevnih normi, razlike u 
platama, različitih uslova za rad i sl., kao i radi subjektivnih uzroka, kao što 
su npr. članstvo u različitim političkim partijama i čak navijanje za različite 
sportske klubove i sl. 

O poteškoćama, koje se pojavljuju u radnim procesima i o njihovom 
uspješnom rješavanju, napisano je mnogo knjiga, a možemo ih napisati 
još, da ne pominjem ekipe stručnjaka u preduzeću koje brinu da ne dođe 
do ovakvih zastoja u procesu rada. Ovđe želim obratiti pažnju samo na 
ona područja čovjekovog duha, koja se ne daju “popraviti” nekim stručnim 
potezom u bilo kojoj radnoj organizaciji, a koja snažno djeluju na uspjeh, 
odnosno neuspjeh preduzeća. 

11.-5.	 Miran je bio odličan radnik na stružnoj mašini drebangu jednog ma-
log preduzeća u Kopru, đe su izrađivali različite rezervne djelove 
za određene mašine, te alate za proizvodnju plastičnih materijala. 
Brzo je napredovao i postao vođa te radionice. Ipak, ta radionica 
je ubrzo nakon toga došla u veliku krizu. Miran je svakom radniku 
pomagao da izradi alate u tačno propisanim dimenzijama i tako 
zanemario osnovne zadatke koje ima vođa radionice. Nastale su 
poteškoće u organizaciji rada, pogoršali su se međusobni odnosi 
i sve skupa je doprinijelo da je konačni bilans bio neuspješan i 
među radnicima je došlo do ružnog ponašanja i nesporazuma. 

Grešku, što su u tom preduzeću dobrog radnika postavili na mjesto 
vođe programa, nijesam želio rješavati, jer bi u tom slučaju trebalo 
poslati u školu čovjeka, koji je Mirana postavio za vođu radionice. 
To sam rekao mom prijatelju, koji me je molio za pomoć i objas-
nio da se problem može vrlo jednostavno riješiti, ako on preuzme 
odgovornost za rješavanje organizacijskih problema, a ja ću srediti 
međusobne ljudske odnose uz liječenje sa životno-kosmičkom en-
ergijom. 

Mjerenja su pokazala da je zavist Miranovih kolega i okoline, što je 
on postao vođa radionice velika, tako da su se u radionici formirale 
dvije grupe radnika: jedni su podržavali Mirana, svog prijatelja, iako 
se on slabo pokazao kao organizator posla i drugi, koji su se Miranu 
suprotstavili, jer su znali njegove slabe organizacijske sposobno-

sti. Prijatelju sam savjetovao da odmah postave drugog radnika na 
mjesto vođe radionice i da me o tome obavijesti, kako bih mogao da 
uredim energetsku usklađenost radnika i radnog procesa. Uz to sam 
napravio kompletnu analizu zdravstvenog stanja svih zaposlenih i 
njihovih međusobnih odnosa, te provjerio zdravstveno stanje onih 
kadova koji su neposredno bili vezani za taj pogon. Iz kompletnog 
radnog sastava radionice, bilo je samo pet radnika kojima je trebalo 
liječenje, što je kasnije potvrdio i moj prijatelj svojim informacijama 
da su ti radnici često na bolovanju. 

Upoznao sam svog prijatelja sa svojim sistemom liječenja na daljinu 
i objasnio mu da ću tih pet radnika liječiti, dok on mora u radionici 
pratiti njihovo ponašanje, kako bismo ustanovili u kojoj mjeri ispu-
njavaju radne obaveze. Zatim sam počeo liječiti obije grupe, onu 
koja je bila solidarna sa Miranom i drugu koja mu se suprotstavljala, 
kako bi oni shvatili zajednički radni proces i međusobnu zavisnost 
radnika u poslu preduzeća, te da moraju prihvatiti rukovodioce ra-
dionice i njihovu ulogu u procesu rada, da se moraju međusobno 
slagati, biti jedinstveni u proizvodnji, a ne nastupati kao do sada, 
razdvojeno. Pri energetskom usklađivanju najteže je išlo sa onim 
radnicima koji su Miranove slabe organizacijske sposobnosti koristi-
li za međusobna obračunavanja. Napravio sam energetsku uskla-
đenost i provjerio da li su se međusobni odnosi normalizovali, kako 
bih bio siguran da se oni neće prepirati, da li su međusobno kompa-
tibilni u procesu rada i hoće li se uljudno ponašati. Ipak, uprkos mo-
jim naporima jedan radnik nije prihvatio rad u radionici: rekao je da 
za njega posao predstavlja samo mučenje. Predlagao sam prijatelju 
da premjesti tog radnika u drugi pogon, jer se nije mogao uklopiti u 
radni proces, a u slučaju da ostane na starom radnom mestu, može 
se desiti da ponovo nađe neki uzrok potpaljivanja nesporazuma 
među kolegama i pravljenja problema u radionici. 

Prijatelj mi se javio već poslije mjesec dana nakon moje interven-
cije, rekavši da se u njegovom preduzeću desilo čudo, da posao 
teče kao podmazan, te da u čitavoj istoriji te radionice nijesu imali 
tako dobre rezultate, tako visoku produkciju i tako mali škart. Mi-
rana su premjestili u drugi pogon, da ga ne bi mučili pogledi bivših 
kolega. Vrlo je uspješan na novom radnom mjestu. Onaj radnik, 
koji nije mogao da se uklopi u posao, dobio je otkaz, zbog nerada, 
ponovljene nediscipline i vrijeđanja vođstva preduzeća.

Na kraju mi je rekao da mu članovi uprave preduzeća ne bi vjero-
vali da metod liječenja sa životno-kosmičkom energijom daje tako 
fantastične, uspješne rezultate u tako kratkom vremenu i u tako 
složenim slučajevima, da nijesu i sami aktivno sudjelovali u mom 
spašavanju njihovog preduzeća iz krize. 

11.3. Udruženja ili društva i stranke 

U svim oblicima udruženja ili društava, a posebno kod političkih stranaka, 
redovno dolazi do različitih nesporazuma i zategnutih međusobnih odno-
sa ako akcijski ili radni program nijesu dobro koncipirani ili mudro izrađeni. 
Uvijek se u organizaciji nađu pojedinci, koji imaju drugačije poglede na 
program, radne aktivnosti i trenutno planirane akcije, ne sarađuju i obično 
kontriraju vođstvu, pa tako ometaju rad udruženja, društva, odnosno parti-
je. Društva i stranke nijesu radne organizacije, pa se većina posla obavlja 
dobrovoljnim radom. Zato se ponašanje i međusobni odnosi članov formi-
raju prema ličnom karakteru, a slučajevi nesporazuma su individulni i spe-
cifični, pa nije čudno da se članovi stranaka češće identifikuju sa svojim 
predsjednicima, nego li sa programom rada te organizacije. 

Rješavanje međusobnih konflikata i sporova po načelima pravilnika ili 
statuta organizacije, po pravilu ne daje dobar rezultat. Mogao bih reći 
da skoro svaki nastali spor izaziva podjele, cijepanje, isključivanje ili čak 
propadanje organizacije. U tim slučajevima najbolje rezultate daje tera-
peutsko djelovanje u pravcu energetske usklađenosti međusobnih odno-
sa i kompatibilnosti programa sa stavovima članova organizacije. Potezi 
dobrih vođstava znaju najčešće dovesti do toga da se isključi ili osami 
pojedini član, koji blokira rad i ne prihvata odluke većine. Takvi potezi su 
u većini slučajeva mnogo bolji nego dopuštanje agonije prepiranja i bloki-
ranja programa organizacije. 

11.-6.	 Moj dugogodišnji poznanik Darko, po zanimanju pravnik, bio je u 
vođstvu stranke, koja je djelovala u opoziciji prema vladi. Dugo 
vremena su programom i uspješnim potezama na političkoj sceni 
predstavljali perspektivnu stranku, pa se čak predviđalo da mogu 
uspjeti na slijedećim izborima postati član koalicije buduće vlade. 
Ali iznenada ta je stranka zapala u krizu, počele su svađe, re-
dovno se dešavalo da program nije bio ispunjen i kao posljedica 

toga pojavila su se dva tabora, koji su počeli djelovati samostalno. 
Darko je pokušao da nađe grešku u svojim odlukama, uveren da 
će stranka nazadovati ako ne nastavi sa prihvaćenim programom i 
da će njihov politički put voditi u pogrešnu stranu. Našalio sam se i 
rekao mu da isključe par članova iz stranke, te da preostali članovi 
nastave dalje po programu. 

	 Prošlo je nekoliko sedmica i Darko mi je saopštio da je vođstvo 
stranke isključilo jednu od frakcija koja je izazivala te probleme. 
Nakon toga se stanje vidno popravilo, ali su odnosi postali vrlo 
hladni, jer nije više bilo one prave motivacije i elana koja ih je kra-
sila; to ga zabrinjava, jer su planirali dobre rezultate na izborima. 
Želio je maksimalno pomoći vođstvu stranke da ovlada situacijom. 
Zamolio sam ga da mi ukratko opiše ciljeve onih grupa koje se 
suprotstavljaju programu stranke, da li su njihove opcije vezane 
za konkretan privredni potencial i kojem kraju pripadaju isključeni 
članovi. 

Pošto sam već imao slične slučajeve u praksi lijećenja grupa ljudi 
sa životno-kosmičkom energijom, napravio sam detaljnu analizu i 
procijenio opredijeljnost pojedinih grupa prema osnovnom progra-
mu stranke njihovim parcialnim ciljevima. 

Bilo je očigledno da se vođstvo stranke pravilno odlučilo i isključilo 
neodgovorne članove, koji su bili skloni da traže greške drugih: ve-
ćina njih je bila pod uticajem negativnih energija, odnosno, bili su 
u tom smislu poremećeni. Energetski sam ih uskladio da onima, 
koji se nijesu slagali sa programom stranke i nijesu bili isključeni, 
program stranke bude prihvatljiv i da u dodatnim tačkama, koje 
su predlagale njihove isključene kolege, pronađu nerealnu osnovu 
za taj propali program. Kontrolu odnosa između pojedinih grupa 
stranke sam vršio jednom sedmično. 

Prošlo je nekoliko mjeseci i Darko je došao u posjetu sa flašom 
viskija. Rekao mi je kako niko u vođstvu stranke nije vjerovao da 
će njihova stranka izaći iz krize, te da se ipak dogodilo nemoguće, 
jer su sada u stranci svi dobre volje, a odnosi su odlični, pa se čini 
da nikada nijesu ni bili u krizi ili svađi. Iskreno mi se zahvalio.



207

11.4. Djelovanje na veliki broj odnosno mase ljudi 

Mnoge nevladine i druge organizacije i instituti redovno prave različite 
statističke proračune i predviđaju rezultate, npr. na državnim ili lokalnim 
izborima. Za testiranje biraju građane određenih profesija, starosti, pola i 
za ujednačeno pokrivanje izbornog terena. Proračuni su u rukama visoko 
obrazovanih stručnjaka koji na naučnoj osnovi predviđaju rezultate izbora 
i njihovi rezultati su skoro indentični konačnom rezultatu. Njih sam zato 
uzeo kao osnovu kod efekta energetskog djelovanja na mase ljudi i za 
upoređivanje između predizbornog testiranja i konačnih rezultata izbora 
ili referenduma. Bio sam iznenađen kod upoređivanja rezultata: kao prvo, 
ako na mase nijesam energetski djelovao, rezultat stručnih predviđanja i 
konačnih rezultata se skoro poklapao, kao drugo, ako sam energetski dje-
lovao na građane konačni rezultati su bili i do trideset procenata različiti 
od predviđenja i to uvijek u korist mog energetskog djelovanja. 

Kada sam iz javnih sredstava informisanja saznao o stručnim testiranji-
ma nekih izbora, napravio sam test, tako što sam energetski djelovao na 
izbore. Skoro po pravilu, uvijek je pobijedila ona opcija na kojoj sam ener-
getski uskladio program i birače. 

11.-7.	 Bio sam u inostranstvu, u posjeti prijatelju koji je poznavao moj 
rad, ali u tom trenutku nije bio zainteresovan za upoznavanje dje-
lovanja i koristi životno-kosmičke energije, jer su ga mučile druge 
brige. Djelovao je u lokalnom odboru, koji je pripremao gradnju 
centra za reciklažu otpadnih materijala i naišao na veliko nerazu-
mijevanje lokalnog stanovništva, koje nije želelo da u njihovoj sre-
dini bude takav objekat. Uglavnom su to bili seljaci i radnici koji su 
branili svoje posjede i imali vrlo loše iskustvo sa starom deponijom 
smeća, koja je širila smrad, posebno u ljetnjim mjesecima i tako 
zagorčavala život okolnom stanovništvu. Po ocjeni komisije i testi-
ranja, većina građana tog kraja je bila protiv gradnje savremenog 
sistema upravljanja sa otpadnim materijalima. Prijatelj me pitao 
za savjet i na kraju razgovora molio da mu, kako je rekao, barem 
malo pomognem, ako mogu. 

Vidio sam da je njegov odbor dobro zasnovao projekat i niz pre-
davanja o savremenom korišćenju otpadnih materijala i potrebi 
za izgradnju deponije. Predlagao sam mu paralelno djelovanje 
na stanovništvo tog kraja u dva smjera: najprije za predavanja, 

sa namjerom da ona budu dobro posjećena, kako bi stanovništvo 
upoznalo projekat i razumjelo korist takve deponije u njihovoj regiji 
i drugo tokom referenduma, za njegov pozitivan ishod, kako bi 
rezultat referenduma omogućio izgradnju tog objekta.

Energetski sam uskladio stanovništvo tog kraja sa projektom de-
ponije i uticao na njihova osjećanja, da je zatvoren sistem rada 
sa otpadom provjeren, da po vrućini više neće imati smrad kao 
nekada i da je otpad potreban i njima. U vrijeme referenduma sam 
kompletno stanovništvo tog kraja, oko 30.000 ljudi energetski pri-
lagodio kolektivnom mišljenju da je savremena deponija ekološki 
nužno potrebna. 

Rezultati referenduma su bili sedamdeset tri procenta za izgradnju 
deponije. Ratko mi je rekao, da su ga članovi referendumskog od-
bora molili da im donese tu čarobnu palicu sa kojom sam postigao 
čudo, koje niko nije očekivao i tako omogućio da njihov dugogo-
dišnji rad urodi plodom. 

Uvijek sam mislio da je djelovanje na veliki broj ljudi odnosno na mase 
ljudi odgovoran stručan i zanimljiv posao, pa sam zato u malim i velikim 
grupama ljudi djelovao na sistematičan način i pokušao biti maksimalno 
tačan, posebno kod mjerenja i transformacija. Takvim pristupom proble-
mu, zalažući se da uvijek bude dobar rezultat, došao sam do zaključka 
da su uzroci slabog stanja i poteškoća u međusobnim odnosima između 
ljudi uvijek pod određenim uticajem protokola crne magije i posljedica dje-
lovanja tih negativnih, štetnih energija koje snažno utiču na osjećanja i 
ponašanje svih članova pomenutih grupa. 

Djelovanje sa negativnim energijama ili crnom magijom na ponašanje lju-
di nije nepoznato. Ako pogledamo razne drevne priče i literaturu, iako je 
to djelovanje prikriveno kroz simboliku i stilizovane tekstove sa ciljem da 
neukom čitaocu bude nerazumljivo i skriveno, mi danas jasno vidimo da 
je upotreba crne magije bila prisutna u svim vremenskim periodima. Da-
nas, djelovanje sa crnom magijom na odluke velikog broja ljudi odnosno 
ljudskih masa u tehnički, društveno i ekonomski razvijenim zajednicama 
skoro da nije potrebno, jer pozitivan rezultat može da se dostigne po-
moću predavanja, obrazovanja, marketinga i sl. Sa testiranjem se brzo 
ustanovljava za koju opciju je stanovništo prije izbora zainteresovano i 
kome je naklonjeno. Poteškoće nastaju ako jedna od stranaka na izbori-

ma, bez obzira da li njen predstavnik ili program nemaju dovoljno snažne 
argumente, želi po svaku cijenu pobijediti na izborima, pa negativnim dje-
lovanjem preusmjerava poglede birača. Takva stranka po pravilu nalazi 
opravdanje za svoj program u emocijama, nacionalizmu, vjerskoj pripad-
nosti, političkom ili nekom drugom fanatizmu, da ne govorim o plaćenim 
sistemima za rušenje izbornog rezultata. 

11.-8. 	 Ivana, koja živi u inostranstvu i koja se liječila sa životno-kosmič-
kom energijom došla je na terapiju sa puno dobrih utisaka, da je 
radi teškog oblika depresije i različitih stresnih stanja, koji su imali 
izvor u nerešenim životnim ciljevima, bila uspješno izliječena. Bila 
je razvedena, živi sama sa ćerkom i kako kaže ima dobro plaćen 
posao u upravi preduzeća. Sve joj je krenulo na bolje, ona se od-
lično osjeća, ćerka dobro uči, a upoznala je prijatno društvo i pri-
vlačnog muškarca. Njena saradnja tokom liječenja je bila uspješ-
na u svakom pogledu i vidi se da je srećna i zadovoljna, ali me je 
mučilo zašto je ponovo došla u posjetu, pa sam joj to i pomenuo. 

	 Odgovorila je da ima problem, jer se u njihovoj regiji odlučuju za 
dvije moguće varijante društvenog razvoja: živjeti po starom, po 
ustaljenim pravilima ili promijeniti način razmišlanja i rada i početi 
graditi međusobno povezivanje, koje bi omogućilo uključivanje u 
međunarodne organizacije. Odgovorio sam da tu nema što da se 
razmišlja, da je druga koncepcija koja omogućuje međunarodne 
veze i saradnju jedina prava odluka. Nastavila je sa pričom da i 
njen krug dijeli takvo mišljenje, ali da je suprotna strana jako kon-
zervativna i da ima mnogo pristalica: ispitivanja javnog mnjenja 
govore da su u većini. “Tu nema logike i nešto nije čisto, vjerovat-
no su u igri nepoštene stvari, pa bih te zamolila da mi pomogneš 
i ustanoviš zašto se ljudi odlučuju za slabiju varijantu i sporiju mo-
gućnost napretka”, kazala je. Dogovorili smo se da napravim kom-
pletu analizu energetskih stanja, udruživanja programa i pogleda 
na regionalni razvoj jedne i druge strane. 

	 Početna ocjena i pripreme su pokazale da treba napraviti analizu 
energetske povezanosti i opredijeljenosti stanovništva za jednu 
ili drugu opciju i da treba upotrijebiti sistem dvojnog mjerenja za 
kontrolu rezultata. Prve ocjene su pokazale da nešto nije u redu. 
Naime, druga grupa, grupa za promjene je bila kompatibilna sa 
svojim programom, dok prva grupa, grupa za rad po starom to 

nije bila. To je značilo da konzervativna opcija nije imala za cilj 
perspektivu i razvoj svog kraja, već je imala neke druge ciljeve. 
Slijedeći potez je bio otkrivanje usmjerenosti vodećih ljudi u toj 
akciji za oba programa. Mjerenja su pokazala da su vodeći ljudi iz 
grupe za promjene pod snažnim uticajem negativnih energija, da 
su svi u stanju bez energije, tj. u početnom stadijumu bolesti ili u 
stanju pre početka djelovanja bolesti na organizam. 

	 Sada je bilo potpuno jasno kakva je situacija: grupa protiv pro-
mjena upotrijebila je crnu magiju da bi uticala na drugu grupu, 
grupu za promjene i tako zdrastveno i moralno uništila svoju kon-
kurenciju i preusmjerila njihove birače ka svom programu, kako 
bi pridobila biračko tijelo za sebe. Pogled u sistem upotrijebljene 
magije je pokazao da te razorne negativne energije nijesu posta-
vili domaći ljudi. Iznenađenje je bilo veliko: magiju su sistematski 
izvodila tri profesionalna crnomagijca, koji su pozvani iz nekad 
poznate komunističke države, a naručile su ih privredne, pa čak 
i jedna vjerska organizacija iz inostranstva, koje su na tom tere-
nu već djelovale i koje su bile ugrožene progresivnim programom 
grupe za promjene. Te dvije sfere, privredna i vjerska, imaju velika 
finansijska sredstva, pa su dodatno pomogle grupi koja nije bila 
za promjene. Posebno su bili nagrađeni vodeći ljudi iz te grupe: 
vjerovatno su im pored finasijskih sredstava obećavali i dobra rad-
na mjesta, a kupovinom glasova i javnosti nepoznatim sistemom 
magijskog djelovanja garantovali uspjeh na izborima. 

	 Ivana je došla na terapiju, malo preplašeno me pogledala i rekla 
da je stanje najvjerovatnije veoma loše, čim je tako mrko gledam. 
Objasnio sam joj cjelokupnu situaciju i predložio da sistematski i 
u potpunoj tajnosti riješimo taj problem, jer za protivnike imamo 
profesionalnu garnituru ljudi, koji poznaju protokole crne magije, 
a nemaju u sebi ni osnovne parametre morala. Kao prvo, tran-
sformacijski sam djelovao na jačanje energetskog potencijala vo-
dećeg kadra grupe za promjene, pojedince izliječio, energetski ih 
prilagodio i usaglasio sa njihovim programom i biračima, sa ciljem 
da predizborne aktivnosti, predavanja i prezentacije imaju pozitiv-
ni odaziv. Nastavio sam terapiju tako što sam podijelio posao sa 
Ivanom: ona je pomagala vođstvu, svojim kolegama, dok sam ja 
energetski blokirao djelovanje magijskih protokola profesionalaca 
koji se javno nijesu mogli viđeti. 



211

	 Crnomagijsko i razbijačko djelovanje grupe, koja nije bila za pro-
mjene, trajalo je čitava tri mjeseca, sve do dana referenduma. Za 
vrijeme izbora bila su objavljena različita predviđanja i informacije 
o rezultatima, jednom vode jedni, a drugi put drugi, tako sve do 
kraja izbora. Neposredno poslije izbora u javnim sredstvima in-
formisanja, odnosno na radiju i televiziji, objavljeni su neslužbeni 
rezultati o tome da je druga opcija za promjene pobijedila na iz-
borima. Na takav rezultat se odmah odazvalo vodstvo suprotne 
opcije uz demanti, kako to ne može biti istina, jer oni imaju valjane 
dokaze da su pobijedili. Sa takvom glasnom izjavom i neukom 
građaninu je bilo jasno da su u igri radnje i nepošteni potezi, a 
meni i Ivani dobar dokaz da su naše ocjene bile prave i da je sa 
životno-kosmičkom energijom djelovanje urodilo plodom. 

	 Na izborima je pobijedila grupa za promjene; Ivana je bila presreć-
na, iako su pobijedili za samo pola procenta glasova.  

Rad sa grupama ljudi doprinosi dobrom rezultatu svake akcije. Moramo 
biti pažljivi, jer se kod tog procesa stvaraju jake duhovne energije, koje 
treba maksimalno poštovati i sa njima obazrivo i dosljedno djelovati. Svi 
terapeuti sa životno-kosmičkom energijom, koji žele raditi sa velikim gru-
pama ljudi, kao što je to rad sa ljudima cijele pokrajine ili države, morali 
bi uvijek raditi sa jednim ili više terapeuta u sistemu nezavisnih mjerenja i 
upoređivanja dobijenih rezultata, kako bi rezultati bili sigurni, a njihov rad 
bio zaštićen od opasnosti i negativnih uticaja. Sve poteze treba uskladiti 
sa radnim i moralnim načelima i uvijek na višim nivoima djelovanja dobiti 
duhovno odobrenje. To je posebno značajno i neizostavno ako radimo 
direktno sa dušama obuhvaćenim u procesu. 

11.5. Uticaj okoline 

Ustaljene navike ljudi u nekom kraju mogu snažno uticati na pojedinca, 
porodicu, čak mogu djelovati i na bližu ili dalju okolinu. Ti slučajevi po-
našanja prečesto znaju prkositi zakonskim propisima, pa zato ljudi trpe, 
ništa ne čine u svoju odbranu i pored toga što ih društvo formalno štiti, te 
tako sami proizvode patnju, bolest i prijevremenu smrt. Taj način života, 
koji definiše nepisani zakon, po običaju je konzervativan i u nijansama 
predstavlja stare primitivne navike. Iako šire društvo pokušava zakonima 
regulisati međusobne odnose, navike nekog kraja znaju biti tako duboko 

ukorijenjene u dušama građana, da ne samo žrtva već ni okolina ništa ne 
čine i svojim oportunizmom opravdavaju nepravdu, mireći se sa sudbi-
nom da to mora biti tako. 

To je široka tema: zbog takvih ustaljenih običaja trpe pojedinci, žene, ci-
jele porodice, uključujući okolinu. Cjelokupna obrada ovog uzroka bolesti 
bi prekoračila postojeće okvire ovog djela. Obrada tih ustaljenih navika ne 
samo da bi morala uključiti sve strukture društva, već mnogo više. Ipak, 
samo društvo je kroz istoriju pokazalo, a i ja tako mislim, da je sposobno 
da te probleme riješi, te da ti ustaljeni običaji, koji su još i uzroci bolesti, 
idu polako, ali sigurno, u vječni zaborav. 

Često vidimo osobine nekog kraja, koje mogu biti negativne ili pozitivne 
kroz komentar naroda i ocjene čitavih krajeva, kao što su pozitivni ko-
mentari: “To su dobri ljudi”, “Ljudi iz tih krajeva su radni i svi bogati”, ili, 
pak, negativni: “Pazite se tih ljudi - imaju prgavu ćud”, “Žene su kod njih 
sluškinje, ne smiju ni da zinu”, itd. Kao što sam pomenuo, društvo se 
uspješno bori protiv tih negativnih osobina i štiti svoje građane. Za naš 
rad, odnosno rad terapeuta sa životno-kosmičkom energijom, zanimljiv 
je onaj dio tih ustaljenih navika, koji negativno utiče na razvoj karakternih 
osobina pojedinaca. 

Mogli bi razviti raspravu oko tih negativnih uzroka bolesti, koje su prouzro-
kovale ustaljene navike građana, ali ćemo ovđe uzeti samo jedan dio tih 
negativnih odaziva i to uzroke za karakterne osobina koje stvaraju odre-
đenu bolest. Uzimajoći u obzir, da smo većinu uzroka bolesti obrađivali i 
analizirali u grupama, možemo kao dodatak uzrocimo bolesti uzeti i uzro-
ke, koji su se pojavili kod pojedinaca i razvili se pod zaštitom negativnih 
osobina nekog kraja. Ti ljudi koriste negativne osobine da na osnovu nepi-
sanih zakona iskorištavaju svakoga, a pod njihovim uticajem stradaju ljudi 
iz okoline, ponajviše njihova rodbina. Okolina takve prepoznaje i ukratko 
ih zove “zlim ljudima”. 

11.5.1. Zlo 

Stručno gledano, zlo nije definisano kao prekršaj ili bolest, iako bi moralo 
biti i jedno i drugo. Tako npr. u nekom obračunu, zločinu i sl., pravni si-
stem zna čak i štititi pojavu zlobe, pa tako postaje kontraproduktivan, jer 
definiše zlobu kao afektno stanje i nesposobnost za vlastitu kontrolu, čime 
kazna biva blaža. To samo potvrđuje činjenicu da se društvo nije dovoljno 

posvetilo definiciji zlobe i da za taj pojam i djelovanje nema odgovaraju-
ćih zaštitnih mjera, kako bi pomoću liječenja ili progona zlobnika zaštitilo 
nedužne žrtve. 

Zli ljudi vrlo spretno skrivaju svoje negativne karakterne osobine i sa svo-
jim ponašanjem su slični ljudima koji izvode crnu magiju. Obije strukture 
su indentične, samo što se crnomagijci skrivaju tako da se ne eksponi-
raju u društvu, pokušavaju biti ljubazni i uljudni i drugog šalju u vatru, sa 
ciljem da ih okolina ne registruje. Međutim, u samim zlim ljudima je sve 
to drugačije: oni smatraju, bolje reći ubijeđeni su da predstavljaju dobre 
ljude. Taj osjećaj je u stvari dodatna bolest i oni po svaku cijenu, čak i za 
cijenu zločina, dokazuju kako je njihova dobrota pravedna i da im drugi 
moraju uvijek, pa i pod njihovom prisilom, za tu velikodušnu “dobrotu” biti 
zahvalni. Zli ljudi tokom rasprava vrlo dobro kombinuju različite događaje 
koji im koriste, dobro lažu, potkupljuju ljude, samo da bi drugome osporili 
njegovo pravo; cilj im je da svoju žrtvu izmaltretiraju i unište. Najčešće žr-
tve zlih ljudi jesu ljudi iz uže rodbine, đe su zlikovci nenormalno agresivni 
i puštaju žrtvu jedino kada ustanove da je već nesposobna za život, da 
je postala invalid, da u životu ništa više ne stvara ili čak umire, a sve pod 
motivacijom da im žele dobro, da je zlobnik njihov zaštitnik, da brine za 
njihovo dobro i da mu oni, odnosno svi moraju biti zahvalni. 

Takve zlobne pojedince u ljudskom društvu i porodici bi najbolje onemo-
gućili i kaznili kada bi se fizički sa njima obračunali, ali je za takve poteze 
žrtva sigurno nesposobna, a i zakonski se za to može odgovarati, pa bi 
bilo najadekvatnije da naše društvo konačno opredijeli to zlo i definiše 
ga zakonom, odnosno počne ga liječiti, uz definiciju da se radi o teškoj 
bolesti. Taj potez ne treba povući zbog njih, njihova je stvar da li su zli ili 
ne, već zbog posljedica koje oni ostavljaju svojim zlobnim djelovanjem na 
rodbini, prijateljima, okolini i logično cijelom društvu, odnosno zajednici. 

Posljedice aktivnosti zlih ljudi su vrlo teške i žalosne. Oni svoju žrtvu 
onesposobljavaju za odbranu, jer joj svojom dominantnošću oduzimaju 
kompletnu životnu energiju i snagu tijela, pa tako žrtva biva nesposobna 
da im se suprostavi. Žrtve trpe i sve redom postaju bolesne, nesposobne 
za rad i porodicu, a to sve skupa ide na račun šire zajednice. Društvena 
zajednica ima mogućnost da ih zaštiti, ali je zbog snage zlobe ta zaštita, 
kao i briga za ugroženog člana vrlo mala. Teške posljedice mogu nastu-
piti ako se dva zla čovjeka udruže ili organizuju, ali na sreću, takvi oblici 
nemaju perspektive, jer ih okolina prepoznaje i obično sanira bez pomoći 
društvene zajednice i njenih institucija. 

Vjerovatno bi psihoterapeuti zlo deklarisali kao odsustvo ljubavi u 
ranom djetinjstvu, odsustvo ljubavi roditelja, majke i oca. Bez obzira 
na to, sigurno je da su zli ljudi duhovno nerazvijene osobe, vrlo 
često na niskom inkarnacijskom stepenu. Većina njih je na nivou 
životinjskog svijeta ili kako bi rekli u Indiji: to su članovi ljudskog 
društva na početku duhovnog razvoja, odnosno prve, najniže kaste, 
kaste vojnika i radnika.

11.5.2. Zlo u porodici 

Nemoguća situacija za život, koja ima i najteže posljedice za žrtvu, sigur-
no nastaje ako su supružnici zli ljudi.

Takva “porodica”, odnosno bračni par, stvara nadvladavanje svih u 
okolini, podčinjava rodbinu i iz njih pravi sirotinju. Najćešće se to 
dešava u rodbini jednog partnera i to najčešće supruga. Taj par, u 
zavisnosti od stepena zlobe, prisvaja bogatstvo, ne pomaže ni ocu, 
ni majci, novac mu znači sve, uvijek ga skriva ili drži tajno u inos-
transtvu, kupuje posjede i odlično krije i maskira ta bogatstva. Takvi 
supružnici nemaju prijatelja, a ako ih i deklarišu tako, to su sigurno 
prijatelji zbog koristi, koje obično biraju po položaju u društvu i po-
litici. U politici takođe djeluju samo radi svoje koristi i odmah mijen-
jaju stranku ako više nije na vlasti, sa opravdanjem koje je za njih 
karakteristično, a to je da su u toj stranci svi bili izdajice i lopovi.

Najgore i najbolnije su posljedice koje zli ljudi ostavljaju na užoj rodbini. 
Posebno se to da viđeti ako je žena, snaha koja dođe u kuću, po zlu 
jača od supruga. Ona na prefinjen i neprimetan način smota supruga oko 
prsta, muškarac misli da su njene ideje ustvari njegove i tako padne u 
zamku. Ona muža upotrebljava da bi iskoristila njegovu porodicu, kako 
bi uspjela u sakupljanju materijalnih dobara. Muž, koji sada ima njenu 

pamet, nema milosti prema svojoj rodbini i postaje zadovoljan tek onda 
kada svojom torturom od svoje braće i sestara napravi sirotinju i kada 
stekne bogatstvo, kojim se može pred njima ponositi. Ti zlobni ljudi svoje 
roditelje, braću i sestre drže blizu sebe, ne radi ljubavi prema njima, jer 
prema njima ništa ne osjećaju i najsrećniji su kada ih zemlja pokrije, već 
radi toga da ih bezočno iskoriste, da im pokažu kako su oni glava kuće 
za cijelu rodbinu, kako ih štite i vole i kako im sa svojim bogastvom mogu 
pomoći u krizi, kada je neko bolestan, pri čemu su u stvari oni pravi uzroci 
bolesti. Kada takvi zli ljudi nekoga unište, oni sa namjerom da svoje zlo 
sakriju, prvi pritrčavaju u pomoć, traže ljekare, stalno su prisutni uz bole-
snika, kako bi okolina viđela da su dobrotvori. Na kraju su ti ljudi nepriko-
snoveni grobari svoje porodice. Takav “Veliki brat” (Big brother) realizuje 
sve što mu supruga na uho šapne, za rodbinu je ona “dobra snaha”, koja 
u stvari pokazuje mužu kojeg roditelja, brata ili sestru treba pritisnuti uza 
zid, iako oni toga nijesu ni svjesni, a u većini slučajeva ni ne znaju u čemu 
je problem. 

Skoro svi slučajevi ukazuju da “dobroj snahi” uništavanje muževe rodbine 
ne ide dovoljno brzo, pa zato traži i uči izvođenje protokola crne magije, s 
kojim napada svakog muževog uspješnog člana porodice. Ona se obično 
ne eksponira, šalje muža da ispuni ono što je zamislila, a to se najbolje 
može viđeti ako joj se neki njegov rođak suprotstavi ili je kritikuje. Teško 
njemu, što će sve doživjeti kada ga “Big brother” uzme u ruke. 

Jedina pravda koja stiže zlobni par je da, na kraju života, jedan drugog 
likvidiraju, u većini slučajeva je žrtva suprug, koji za vrijeme cijelog života 
nije ustanovio da ga žena iskorištava za svoje bolesne ciljeve, iskorišta-
vanje i svađe sa rodbinom i šire. To biva u starosti, kada muž nema više 
dovoljno snage i volje da maltretira druge, pa ženi nije više potreban i po-
staje suvišan. On je praktično odslužio i žena mu magijskim protokolima 
lomi noge, pravi ga invalidom ili on završi tako što umire od teške bolesti, 
automobilske ili neke druge nesreće, ima srčani ili moždani udar i sl. Ta-
kav par ne može podnijeti ni svoju đecu, koju šalje daleko od kuće, svake 
sedmice sa njima razgovaraju telefonom kako bi stvorili utisak da im je 
teško bez njih, a u stvari ih ne mogu viđeti očima, a kamoli da bi dozvolili 
da stanuju kod njih. 

11.-9.	 Pavla, koji je došao kod mene po pomoć, nijesam dobro pozna-
vao. Bio je prijatelj mog poznanika iz Dubrovnika. Poslije studija 
se oženio i sve do penzije ostao da živi na slovenačkoj obali. 

	 Supruga je rano umrla, tako da je sa sinom i ćerkom ostao da živi 
u Kopru. Rodio se u siromašnoj porodici sa puno đece, bilo ih je 
devet i živjeli su u Kuparima pored Dubrovnika. Otac mu je bio fi-
zički radnik, neuključen u tadašnji politički sistem, koji je “trbuhom 
za kruhom” došao iz Trebinja. Majka, po nacionalnosti crnogorka, 
od rođenja je živjela u Cavtatu. Pavle se rodio na samom početku 
drugog svjetskog rata i kao peto dijete osjetio sve promjene režima 
na koje nije mogao uticati, jer se smatralo da je još mlad, dok se 
on osjećao snažnim i sposobnim i trudio se kako bi stekao svoje 
mjesto u društvu. Pavle je solidno živio i poslije potresa u Crnoj Gori 
počeo graditi kuću u Cavtatu, blizu kuće đe je živjela njegova majka. 
Svake godine je svoj godišnji odmor proveo gradeći pomalo kuću, 
kupao se, jedrio i bio srećan da može biti sa svojima, koje je majka 
vaspitala da budu složni i da svi pomažu jedni drugima. 

	 Dvije Pavlove sestre su bile udate i živjele su jedna u Novom Sadu, 
a druga u Beogradu, dok je najstariji brat ostao da živi u Puli, đe je 
upoznao svoju suprugu kada je bio u vojsci. Najmlađi brat je živio u 
Zagrebu i nije bio oženjen. 

	 U Kuparima je ostao da živi drugi po redu brat Ranko, koji je bio 
limar, zatim brat Feliks koji je volio knjige i magistrirao ekonomiju, 
brat Danilo kao mašinski tehničar i sestra Flores, koja je po obrazo-
vanju bila medicinska sestra i radila kao vaspitačica u vrtiću. 

	 Pavlova priča je zaista bolna i ujedno poučna, jer pokazuje kako 
mogu nastati uslovi za teške bolesti i kako je zlo čovjeka teška na-
past nad kojim se mora cijelo ljudsko društvo dobro zamisliti. Da je 
on umro na slovenačkoj obali, sve bi palo u zaborav, ali se poslije 
smrti supruge odselio u Cavtat i tamo se sjetio oca i majke, koji su 
odmah poslije potresa na južnom Jadranu umrli. Pred očima su mu 
se počeli odvrtati dogadjaji iz njegovog života kao neki film: 

	 1. Brat Ranko je u svom životu mijenjao više poslova, malo držav-
nih, malo privatnih i kada je njegova žena Marija zvana Mara, po-
stala gostioničarka, posvetio se gostionici i turističkoj ponudi koja je 
imala dobru perspektivu. Malo sa kreditima, malo sa štednjom, sku-
pili su toliko novca da su u Mlinima, malom mjestu pored Kupara, 
povoljno kupili plac pored mora koji u to vrijeme nije bio ugodan za 
neku gradnju. Ranko je počeo graditi riblji restoran. Nije bilo izbo-
ra, cijela njegova porodica je morala da pomaže: majka je čuvala 
i odgajala đecu, sestre su uređivale okolinu restorana, braća su 
radili fizički. Restoran je brzo sagrađen: imao je lijepu pokrivenu 

terasu iznad mora u vodi su se viđele ribe i taj je nedostupni kraj 
postao pravi mamac za turiste. Danilo je dan i noć dovozio kame-
nje, nasipali su zemlju i od mora pridobili veliki komad kopna, đe 
je Ranko detaljno isplanirao i sagradili pristanište za male jahte i 
čamce. 

	 Mara je bila prava umjetnica pričom da će sve propasti, da izazove 
napetu situaciju, da svi moraju raditi dan i noć, da je sada treba 
napraviti ovo, pa ono i sl. Posebno je bila nadarena da uhvati mu-
ževu rodbinu koja nije živjela u Kuparima, pa ih je u vrijeme godiš-
njih odmora zaduživala raznim poslovima u restoranu. Tako su joj 
donosili ribu i ostalu potrebnu robu za gostionicu, najčešće hljeb, 
pomagali u kuhinji, kuvali i prali, čistili, a vani sadili palme, agave, 
oleandre, masline i lovoriku. 

	 Restoran su posjećivali domaći i strani turisti, poslovni ljudi i drugi 
ugledni gosti i tako je postao poznat u bližoj i daljoj okolini. Posao 
je cvjetao, donosio je dobit, troškovi su bili vrlo mali, jer je rodbina 
radila skoro besplatno, ponekad je dobijala hranu, a nekoliko dru-
gih radnika je bilo zaposleno najviše radi turista. Danas za vrijeme 
sezone, restoran ima preko trideset zaposlenih, a u njemu rodbina 
već duže vremena ne pomaže više, jer su rođaci postali nepoželj-
ni, te ako posjete “big brothera” i “dobru snahu”, ona ih odvede u 
posebnu prostoriju izvan restorana, jer su u gostioni posebni gosti, 
a ona mora da se vrati na posao i ne može biti sa njima. 

	 Ranko je širio svoj posjed, koristio svaku situaciju i tako na licitaciji 
kupio staro odmaralište. Pavle mu je pomagao, pa je kupio veći 
posjed pored mora u blizini Cavtata, đe je sagradio privatnu plažu, 
kupio je više placeva za gradnju kuća i nekoliko stanova. To je bilo 
samo ono čega se Pavle sjetio, jer se govori da to nije sve i da mu 
ćerka, koja je udata i živi na Floridi u Americi, vodi blagajnu. Tačno 
se ne zna koliko bogatstva ima, ali svakako je milioner iako nije 
sagradio nikakav takav objekat sa koji bi se moglo naslutiti cijelo 
njegovo bogastvo. 

	 Sa druge strane, Pavle je vidio samo tugu.

	 2. Feliks, brat sa kojim se Pavle uvijek dobro slagao, koristio je 
svaki slobodni trenutak za studije, zaposlio se u kompaniji INA kao 
stručnjak za marketing, a pored posla magistrirao iz ekonomije, 
dobio stan od preduzeća i u njega se uselio. U preduzeću je bio 
zadužen za područje tržišta, ali za realizaciju njegovih savremenih 



218

progresivnih ideja nije bilo razumijevanja, jer je tadašnji režim više 
bio naklonjen političkim, nego li stručnim rješenjima. Razbolio se 
od jake depresije i poslije dužeg liječenja kao invalid rada radio 
skraćeno radno vrijeme. Prema medicinskoj dijagnozi, morao je 
ići na redovne mjesečne kontrole, tako da je Ranko, koji mu je po-
magao oko liječenja, na sudu dobio njegu nad njim do smrti, jako 
žalosno.  

	 3. Sestra Flores je voljela rad sa đecom, nije se udala i imala je 
uvijek vremena da svakome pomogne i bila praktično stalno na 
raspolaganju. Za svoju rodbinu se nesebično angažovala i bila pri 
ruci, najviše vezana na Feliksa kome je kuvala, prala i održavala 
stan. Brat Ranko je tako prema Feliksu bio bez obaveza, iako je 
on trebao njegovati Feliksa. Smatrao je da Flores to mora raditi, da 
je to njena dužnost. U početku je Flores živjela u montažnoj baraci 
pored Pavlove kuće u Cavtatu, a kasnije je Pavle uselio nju i Da-
nila u dovršenu polovinu svoje kuće. Voljela je da uređuje vrtove, 
sadi voće i cvijeće, što je Ranko dobro iskoristio, pa mu je lijepo 
uređivala okolinu ribljeg rastorana, đe je zasadila i uzgojila mnoge 
vrste drveća i cvijeća iz cijelog Mediterana. Istrošena danonoćnim 
radom na poslu i oko braće i sestara, popustila je sa zdravljem, 
otišla u invalidsku penziju i nije doživljela duboku starost. 

	 4. Danilo se brzo oženio, imao dvoje đece i pokušao sagraditi 
kuću, ali mu to nije uspjelo, zbog stalnog pritiska brata Ranka i 
snahe Mare, koji su ga tjerali da pored svog rednog posla i porodi-
ce radi za njih od jutra do večeri, pa je tako počeo da pije i postao 
alkoholičar. Da bude nesreća veća, tokom liječenja od alkohola je 
slomio kuk i poslije više operacija ostao sa kraćom nogom. 

	 Pavle je već na početku gradnje svoje kuće vidio da Danilo i sestra 
Flores teško žive u montažnoj baraci, pa ih je nakon izgradnje dijela 
kuće tu uselio, da prezime zimu na toplom i time učinio da sam u 
svojoj kući postane podstanar. Zbog te usluge bratu i sestri, doživ-
ljavao je teške svađe u svojoj porodici, ali je smatrao da će njegova 
porodica lakše preživjeti kratko vrijeme godišnjeg odmora, nego li 
oni cijelu godinu, a i kuća preko zime nije bila prazna. Poslije od-
laska u penziju, Pavle je većinu vremena preživio u Cavtatu, video 
nastalu situaciju otvorenim očima i odlučio da proda stan u Kopru i 
pomogne sestri Flores i bratu Danilu da izgrade svoje kuće. Mislio 
je da konačno završi i gradnju svoje kuće, a to je poslije dvadeset 
pet godina od početka gradnje izgledalo više kao adaptacija i reno-
viranje. Počela je gradnja: Pavle je sa Danilom sređivao dokumen-

taciju, savjetovao kod gradnje kuće, sestri je dao novac za gradnju 
i opremu, ona je pažljivo organizovala poslove, tako da je gradnja 
počela napredovati. Pavle je primijetio da Mara često autom nervo-
zno kruži oko građevinskih parcela i to ga je nateralo da se zamisli. 
Od zaključka se naježio: on i njegova braća i sestre, koji su živjeli 
izvan mjesta rođenja bili su zdravi, žive solidan život i poštovani 
su u društvu, dok su braća i sestre koji su ostali da žive u rodnom 
Cavtatu, svi osim gazde Ranka, bolesni, bez krova nad glavom i 
predstavljaju očigledan primjer sirotinje. 

Počeo se sjećati događaja iz prošlosti, kada nije razumio zašto 
Mara govori mužu: “Raaanko, brat ti je stigao sa novim autom, neće 
mu sad biti potreban i pođi do Zadra”. Ili kada su sestre od pet do 
jedanaest sati ujutro uređivale vrtove Rankovog restorana, a ona 
vikala: “Raaanko, jesu li otišle lude tetke”.

		
Na Danila je palo mnogo sličnih primjedbi, npr. kada bi u tri sata 
svako jutro odlazio trideset kilometara daleko u Molunat da donese 
ribu za Rankov restoran, ona bi nervozno komentarisala: “Đe si do 
sada, đe skitaš, pogledaj kako si mi upropastio ovaj auto, kako je to 
bio lijep auto”, (sam auto je bio star dvanaest godina) ili: “Đe si ti to 
vozio, da nema više goriva”? 

	
	 Danilo je sam više puta morao napuniti rezervoar sa gorivom i po-

praviti auto za svoje pare, samo da ne bude svađe, pa nije ni čudo 
da je imao mnogo problema u svojoj porodici i da je postao alkoho-
ličar. Pavle se sjećao majčinih riječi poslije Rankova vjenčanja i su-
sreta sa snahom: “Dobili smo snahu, koju ćemo morati svi poštovati, 
ali neće biti lako, samo pogledajte kakve oči ima”. Pavle je i sam od 
Ranka dobio direktan udarac koji dugo nije mogao razumjeti. Jed-
nom je Ranku pomenuo da ima poteškoća oko gradnje Floresine i 
Danilove kuće. Ranko mu je odbrusio: “Zašto im daješ pare?”

	 Pavle je bio prosto paralisan tom izjavom, jer ga je majka vaspitala da 
braća i sestre treba da budu služni, da se drže zajedno i da pomažu 
jedni drugima, pa ga je ta izjava pogodila pravo u srce. Shvatio je da 
je bio zaslijepljen majčinim vaspitanjem, te da su Ranko i Mara 
karakterističan primjer zlih ljudi, koji su sve njih, na čelu sa ocem 
i majkom, iskoristili za svoje sebične interese, otimanje i zgrtanje 
bogatstva. Sestra Flores se ipak uselila u svoju napola dovršenu 
kuću, koju je jako željela, ali se ubrzo razboljela i poslije neko-
liko mesjeci umrla u vrlo čudnim okolnostima. “Big brother”, 
koji očigledno ima ženinu pamet i “Dobra snaha” u posljednjim 

mjesecima njenog života stalno su posjećivali Flores i bili joj na us-
luzi. Kako su komšije komentarisale, te posjete Ranka i Mare više 
su ličile na kontrolu kako joj ne bi neko pomogao da ozdravi, nego 
na želju da Flores ozdravi. Kada je Flores već bila nepokretna, Mara 
joj je zlobno rekla: “Šta ti misliš, da ćeš da ozdraviš?” 

	 Poslije sahrane, Ranko je Floresinu kuću, koja je sagrađena pored 
Pavlove kuće i Pavlovim novcem, zaključao i odnio ključ. Pavle je 
predložio bratu da mu da rezervni ključ, jer on pored te kuće stanuje; 
sestri je posudio namještaj i kuhinjsku opremu; kuću treba zaštititi 
jer vlaži i pušta vodu. Doživio je ono što ni u snu nije očekivao: brat 
ga je počeo vrijeđati, što on hoće, kuća će biti zaključana, jer je on 
tako odlučio, a ključ neće dobiti dok je on živ. Pavlu je ostalo da 
brata prijavi policiji, da da izvještaj na sudu za ostavinsku raspravu 
ili da sve prepusti vremenu. Na dan Floresinog rođendana, pred za-
tvorenim vratima sestrine kuće, za koju je dao novac da je sagradi, 
zapalio svijeću u njen pomen. 

	 Na kraju te duge i žalosne priče Pavle me molio da mu pomognem, 
jer će u protivnom poluditi i molećivim pogledom me zapitao: 

“Da li sam već lud ili se to dešava nekom drugom”? 

Objasnio sam Pavlu, da je proživio bolna vremena, da će se teško moći 
nešto popraviti i da je žrtva zlih ljudi, kojih u našem društvu ima prilično, te 
da je to njegova lična nesreća. Moraće da se pomiri sa sudbinom i sazna-
njem da on još uvijek ima mogućnost da živi sa svojom đecom u Kopru, dok 
za njegovu braću i sestre u Cavtatu nema pomoći, kasno su upoznali zlo 
njihove snahe i sljepilo velikog brata. Kada se malo smirio, predložio sam 
mu terapiju sa životno-kosmičkom energijom i liječenje energetskih odnosa 
rodbini, sa ciljem da više ne pati. Predložio sam mu tri terapije i dvije kon-
trole, koje je automatski primio. Već poslije druge terapije je postao vedar i 
zadovoljan. 

Na kraju liječenja Pavle se zahvalio i rekao kako sam tragediju njegove 
porodice, njegova povredjena osećanja i misli sa terapijom preselio u sred-
nji vijek. Sa bratom se poslije sestrine sahrane više nije vidio, ali prilikom 
ostavinske rasprave po službenoj dužnosti će morati sjesti jedan pored 
drugoga: human i pošten radnik pored pokvarenog i zlobnog bogataša.

12. BEZ KOMENTARA

12.1. Tragedija

Petar je uvijek bio dobre volje, pun različitih ideja kako dostići određeno 
meditacijsko stanje i kako pronaći kratak meditacijski postupak, koji bi 
omogućio svakom terapeutu brzo i uspješno usvajanje ezoteričnih teh-
nika. Rado je diskutovao sa mnom o raznim temama, dobro smo se sla-
gali, jer smo bili rođeni u skoro identičnim primorskim gradićima. On je bio 
rođen u Zatonu, u Dubrovniku je završio srednju školu i nastavio studije u 
Zagrebu i Ljubljani, a ja sam to sve napravio u Kotoru i nastavio u Ljublja-
ni. Često smo diskutovali o jedrenju i paranormalnim događajima o ko-
jima se u našim krajevima mnogo pričalo. Mislili smo da se u primorskim 
krajevima nijesu događali nikakvi nerješivi slučajevi, već da su Primorci 
nekad bili gusari, te da bi sakrili svoja nedjela, inscenirali su razne scene 
i širili strašne priče, koje su ostali stanovnici smatrali čudima. Bio je up-
oznat sa mnogim ezoteričnim tehnikama i u većini tih disciplina dostigao 
je vrhunske rezultate, a posebno mu je bilo drago proricanje iz tarot ka-
rata, yi-jinga, runa, a njegovi savjeti su bili puni mudrih prijedloga. Malo 
je ko znao za njegovo široko ezoterično obrazovanje, jer se njime nije 
razmetao, a i živio je u vrijeme komunizma, kada društvo nije razumjevalo 
takve ljude. 

Petar je sa ženom stanovao u Celju, imali su sina i ćerku; on je imao 
privatnu firmu, žena je bila zaposlena u preduzeću “Cinkarna” Celje, đe 
je svoj život posvetila rukovođenju u jednom od pogona. Petar je poslije 
promjene nekoliko radnih mjesta osnovao privatno preduzeće za prodaju i 
montažu elektronskih aparata. Žena je bila povučena u sebe i živjela skro-
man život, dok je Petar bio društveno aktivan i većinu vremena odsutan iz 
kuće. Kod vaspitanja đece, odnosa u društvu i okolini, kao i za komšije i 
prijatelje, bili su usklađen par i predstavljali razumnu, intelektualnu porod-
icu. Kao i drugi parovi, među sobom su imali tihih sporazuma i dogovora, 
koji su omogućavali da žive u istom stanu, ali odvojen život. Živjeli su 
sami, đeca su porasla, sin je imao svoje preduzeće i stanovao u Ljubljani 
sa partnerkom sa kojom je imao dvoje đece, dok je ćerka bila udata u in-
ostranstvu, prilično daleko od kuće i nije imala još đece. Osnovni dogovor 
koji je Petar imao sa ženom je određivao da oboje brinu o đeci, da on 
vraća kredite za vikend, plaća tekuće troškove u stanu i redovno nabavlja 
hranu, a ženi je ostalo da plaća ostale troškove i prištedi nešto novca, u 
slučaju da je potrebno kupiti auto, možda organizovati vjenčanje i sl. 

U pedeset i petoj godini života Petrova žena je dobila rak na dojci, iako 
do tada nikada nije bila ozbiljno bolesna. Ljekarski pregled je pokazao da 
je potrebna hitna operacija i tako su joj na onkološkoj poliklinici u Ljublja-
ni amputirali lijevu dojku. U početku je izgledalo da je bolest savladana, 
ali poslije nekoliko mjeseci bolest se ponovo javila i nastale su ozbiljne 
poteškoće. Nije prošlo ni godina dana od teških hemoterapija i zračenja, 
kada su na onkološkom odjeljenju poliklinike u Ljubljani ustanovili, da se 
bolest ne može izliječiti i poslali je kući. Njena želja je bila da ne ide u 
bolnicu, đe danima leži, već da bude sa mužem u njihovom stanu. Tra-
janje bolesti se odužilo, Petar je teškom mukom izlazio na kraj sa brojnim 
obavezama u vezi sa tako teškom bolesnicom, ali je želio ispuniti njenu 
želju. Rijetko je imao neku pomoć, osim prijatelja ljekara, koji joj je na 
ginekologiji nudio mjesto i krevet u bolnici, ali je Petar to odbio. Poslije tri 
godine teške bolesti, žena je postala tako slaba, da je odvezao u celjsku 
bolnicu i o tome obavijestio rodbinu. Slijedeći dan, bilo je to krajem okto-
bra, umrla je u snu. 

Ljekarka, koja je bila uz nju sve do njene smrti, nije mogla vjerovati, da je 
neko sam mogao pune tri godine brinuti o tako teškom bolesniku. Petar 
je bio potpuno iscrpljen, držao se hrabro i to nije pokazivao, a održavale 
su ga zadnje ženine želje, koje je ispunio: do kraja života ostala je sa njim 
u stanu. Njena želja je bila da je kremiraju i sahrane uz crkveni obred u 
užem krugu porodice, na groblju u njenom rodnom kraju, u Odrancima 
pored Murske Sobote. Tamo je sahranjena, Petar joj je postavio spomenik, 
uredio grob i često ga posjećivao. Na Petru se viđelo da nešto duboko 
preživljava: ćutao je godinama, uvijek je žurio, na svaku je stvar odgovarao 
i reagovao onako usput. Bio mi je prijatelj i htio sam napraviti tome kraj; 
rekao sam mu da znam kako je proživio teška vremena, koja može da 
razumije samo onaj koji je doživio nešto slično. Poslije kraćeg oklijevanja 
je rekao, da će uskoro proći deset godina otkako mu je žena umrla i da 
cijelo to vrijeme nosi bol u srcu i knedlu u grlu, zbog tri ružne stvari koje je 
proživio tokom umiranja njegove žene. Te tri ružne stvari definisao je to kao: 
podmuklo ponašanje medicinskog osoblja na onkologiji, lešinarstvo u užoj 
porodici i porodičnu tragediju. 

Petar je bio tako mali, kao da je ishlapio, pa ga nijesu ni primjetili.

12.2. Petra ljekari nijesu viđeli 

“Žena je bila svjesna, da mi je teško sa njom, da je hranim, perem, čistim, 
previjam i kupam u našem stanu, pa se trudila da mi olakša situaciju tako 

što je bila zadovoljna mojim radom i uslugama, slagala se da odem iz sta-
na na nekoliko sati kada mi je to bilo potrebno radi poslova u preduzeću. 
Uvijek sam pripremio sve da ne oskudijeva hranom i ljekovima. Nije-
sam imao nekog praktičnog iskustva i nijesam vjerovao da bi energetski 
mogao nešto da pomognem, ali sam stalno pokušavao sa molitvama i 
transformacijama, kako ljekovi ne bi imali štetnih posljedica, da bi ona 
imala dovoljno životne snage, da sve to podnese. Nadao sam se njenom 
ozdravljenju. Kasnije sam shvatio da sam u mnogo čemu bio uspješan i 
da je moja žena mirno i spokojno umrla.” Vozio sam se na posao prema 
Slovenj Gradcu kada je zazvonio telefon, žena se javila i molila me da 
što prije dođem kući, jer se loše osjeća, te da je odvezem na Onkološki 
institut u Ljubljanu đe je već očekuju.

Brzo sam se vratio kući, žena je bila spremna, unio sam je u auto na 
položeno sjedište, dobro obloženo da joj tresenje automobila ne bi stvar-
alo dodatne bolove i tako polako odvezao do Ljubljane. Na prijemnom 
ulazu su me već čekali, pomogli su mi da ženu premestim na kolica, a na-
kon toga mi je neka medicinska sestra rekla da mogu da idem i da se vra-
tim za tri dana, te odvezla moju ženu hodnikom. Dugo, čak i kada ih više 
nijesam vidio, iznenađeno sam kao ukopan gledao u njihovom pravcu...

Treći dan sam se vratio, žena je čekala i bez riječi prešla u auto. Pitao 
sam je kako to da niko od osoblja bolnice nije ništa pitao, zašto sam je 
doveo u bolnicu, jer mi se to čini uobičajeno i normalno, pa valjda nijesu 
vidoviti. Rekla je: “Ne, nijesu vidoviti” i posle nekoliko trenutaka nastavila: 
“Kada su ustanovili da me ne mogu izliječiti, ja sam na njihov prijedlog 
potpisala da na meni mogu isprobati djelovanje novih francuskih ljekova 
za hemoterapiju, koji još nijesu odobreni za liječenje”. Steglo me u grlu i 
sa teškom mukom sam joj rekao da bi bilo moralno, da su se pred takav 
zahvat ljekari posavjetovali sa rodbinom. Branila je medicinsko osoblje 
tvrdeći da je to njeno tijelo i da drugi nemaju ništa sa njimim. Bila je bole-
sna, pripremljena da umre kao pacov za eksperimente sa duhovno bole-
snim medicinskim blagoslovom. Zato sam zanijemio, nijesam se mogao 
pomiriti sa sudbinom da ljekari mogu predlagati takav nehuman način 
liječenja, bez mog znanja ili odobrenja i to sve na moj račun”.

Petar je dodao da je njegova žena živjela još dvije godine i da se sada 
nada, kada mi je ovo ispričao, da više neće osjećati knedlu u grlu i da će 
sada vjerovatno sve to brže zaboraviti.

Bez komentara. 



224

12.3. Ženina rodbina Petra nije viđela 

“Žena je bila bolesna već dobar dio treće godine, kada mi je rodbina iz 
Slanog pored Dubrovnika javila da odmah dođem, kako bih riješio neke 
probleme oko gradnje kuće. Sin i ćerka su u to vrijeme bili u posjeti, pa 
sam zamolio sina da preuzme brigu o majci tokom te sedmice. Predložio 
sam mu, da posjete njenu rodbinu u Prekmurju i otputovao u Slano, đe 
sam sredio neka dokumenta oko kuće. 

Ćerka me pozvala telefonom u Slano, plakala je i kroz njene suze sam 
razumio da govori kako je viđela medicinske nalaze, da majka ima na 
mozgu dvije velike metastaze i da će uskoro umrijeti. Shvatio sam da 
ćerka još nije razumjela majčino stanje bolesti, pa sam mirnim glasom 
pokušao da je smirim, da će majka živjeti još neko vrijeme, ali da je njena 
bolest neizlječiva i da moramo polako svi prihvatiti realnost da je uskoro 
više neće biti među nama. Na pitanje ko joj je pokazao te snimke, rekla je 
da su joj to donijeli tetka i ujak iz Prekmurja.  

Tetka, ženina sestra je živjela u mjestu Radenci; ujak, ženin brat je preuzeo 
posed i zemlju i ostao kod roditelja. Oboje su se ponašali prema meni kao 
da sam ja kriv za bolest njihove sestre i trudili su se da i moj sin tako 
misli. Zapitao sam ćerku zašto su joj tetka i ujak pokazali snimke majčinog 
mozga, a ona je odgovorila, da su je ubjeđivali da stan u kojem smo živjeli 
ja i žena, njena majka prepiše na nju, jer će ionako da umre, da odnesu 
iz stana što je vrijedno, te da novac koji smo žena i ja imali u banci razdi-
jele između sebe. Nijesam još niđe vidio, čitao ili čuo, a da mi je to neko 
rekao, da će u slučaju teške i neizlječive bolesti, rodbina bolesnog prije 
smrti opljačkati “kao ciganina”, ponašati se prema drugom živom članu 
porodice kao da je ishlapio i nestao sa zemlje, to ne bih vjerovao. Ćerki 
sam rekao da se svim tim ne opterećuje, da dolazim kući i da ću srediti 
sporne probleme; pozvao sam njenu tetku i rekao joj da smiri situaciju i 
uteši moju ćerku, jer su ona i njen brat izazvali tu ružnu situciju. 

Kada sam stigao kući očekivao sam da će mi neko od njih, žena, rodbina, 
ćerka ili sin kazati što se dešavalo u mojoj odsustvu, ali svi su se ponašali 
kao da se ništa nije događalo. Prošlo je nekoliko mjeseci, mojoj ženi je 
bilo sve teže i umrla je šest mjeseci poslije tog događaja. Nekoliko dana 
poslije sahrane, pogledao sam knjižice iz banke i ustanovio da su prazne, 
da je žena podigla sav novac, a novca niđe nije bilo. Interesantno, novac 
je uzela sa knjižice samo mjesec dana prije smrti, čak je podigla i veću 
svotu novca koji smo zajednu štedjeli za gradnju kuće i za vanredne pri-

like. Uzalud sam pokušavao ustanoviti đe je novac, ko ga je odnio iz kuće 
i želio vjerovati da je žena novac ostavila ne nekom skrivenom računu za 
svoje unuke, koje je jako voljela. Poslije nekoliko godina na nacionalnoj 
televiziji sam gledao emisiju o uspjesima farmera. Između ostalima nastu-
pio je i ženin brat, koji je kao najbogatiji farmer u Prekomurju rekao da ima 
preko stotinu glava stoke i nešto manje svinja, ali ga država sa svojim pro-
pisima blokira da jedva može preživjeti. Njegova sestra je u svom mjestu 
Radenci postavila farmu činčila.”

Bez komentara.

12.4. Petra bliža rodbina nije viđela 

“U trećoj godini ženine bolesti moja “polu-snaha” iz Maribora, predlagala 
mi je da ženu odvede na izlet, u Švedsku. Njena ponuda je bila lijepa, hu-
mana, žena je vrlo rado putovala i u to vrijeme je dobro podnosila bolest, 
nije povraćala, noću nije ustajala i vikala, padala u nesvjest, a rana koja 
je nastala od opekotina, posle intenzivnog zračenja od pojasa do ramena, 
dobro je zarasla. Snaha je sa ženom otputovala na pet dana. U povratku 
je ženu otpratila na voz, a meni javila da je čekam na celjskoj željezničkoj 
stanici. 

Na ženi sam primijetio da nije zadovoljna, da se trudi da to ne pokaže, 
ali sam to pripisivao njenoj bolesti; primijetio sam da je postala hladna 
i zamišljena, nije više izražavala želju da vidi unuke, sa kojima je uvjek 
rado išla u šetnju i igrala se. Sve to je prije izleta često radila. Nije prošao 
ni pun mjesec dana kada je sin stigao u posjetu i saopštio mi da se ras-
taje od nevjenčane žene sa kojom ima dvoje đece, da je njoj i đeci os-
tavio stan koji sam mu ja pomagao da kupi u Ljubljani. Nijesam se mogao 
složiti sa tim. Kao prvo, sve bi to moglo sačekati i nije bilo u to vrijeme 
tako značajno, jer je majka bila još živa i znali smo da će uskoro da umre, 
a kao drugo, taj stan je kupljen sa teškom mukom, pa bi bilo pametnije 
uzeti u najam drugi i plaćati troškove za đecu i njihovu majku. Sin mi je 
pokazao ugovor, koji je bio sudski ovjeren i rekao mi da je za njega ta 
stvar završena. Žena je slušala naš razgovor i zamolila me da sa sinom 
ne razgovaram tako strogo, jer on nije kriv za nastalu situaciju u njegovoj 
porodici. Zamislio sam se: sin je patio u djetinjstvu, jer sam radio daleko 
od kuće i bio društveno aktivan, a njemu nijesam mogao pružiti dovoljno 
roditeljske pažnje i ljubavi. To sam na žalost kasno shvatio, zato ću vje-
rovatno taj grijeh da otplaćujem sve do smrti. A postalo mi je jasno, zašto 

je bio potreban izlet u Švedsku, zašto je žena poslije izleta bila tako tiha i 
nesrećna: teško je podnosila što njeni unuci nemaju pravu porodicu i što 
su njihovi roditelji posvađani. Odmah poslije tog događaja, kada su ženin 
brat i sestra htjeli dijeliti naš stan, sin me pitao kada će biti ostavinska 
rasprava. Sin nikada nije pokazivao sebičnost, poštovao je oca i majku, 
zato mi nije bilo jasno, zašto je to sada značajno. Odgovorio sam mu da 
može da uzme iz stana što god hoće i da dođe da se dogovorimo. Sin i 
ćerka su došli u posjetu i dogovorili se da stvari urede kada za to dođe 
vrijeme. 

Dva mjeseca prije ženine smrti sin je odvezao majku u Ljubljanu i kada se 
vratila, saopštila mi je da je napisala testament. Nijesam imao ništa pro-
tiv, neka đeca sve uzmu. Na ostavinskoj raspravi je sudija pojasnio sinu, 
da testament koji je majka napisala nema vrijednosti, jer je u testamentu 
obuhvatila sve stečeno za vrijeme zajedničkog života, a ne samo svoju 
polovinu, te da sa mojom polovinom ne može raspolagati, o čemu ju je 
morao po službenoj dužnosti upozoriti advokat koji je napisao testament. 
Ostavinska rasprava je ispala u redu; svi su bili zadovoljni.”  

Bez komentara. 

12.5. Skrivene želje   

“Znaš”, nastavio je Petar, “kada si prije dvadeset i pet godina tvrdio da će 
uskoro biti moguće liječiti sa energijama i kada si poslije toliko godina to 
počeo i praktično izvoditi i uz to sve napisao, malo umjetnički obojeno u 
knjigama o životno-kosmičkoj energiji, priznajem ti da sam bio prvi, koji 
nije vjerovao da naš život zavisi od energije. Bio sam ubijeđen da sam 
ženi pomogao raznim ezoteričnim tehnikama, da je manje patila, da ljek-
ovi nijesu imali težih posljedica i da je spokojno umrla, odnosno zaspala. 
Danas, kada čitam tvoje knjige, nijesam baš ubijeđen da sam bio to ja. 
Hvala ti.”  Petar je imao suze u očima kada mi je pričao kako je prodao 
kuću u Slanom i kupio stan na Lapadu, u predgrađu Dubrovnika, da bude 
bliži jedriličarskom klubu i jedrilicama. Malo sam se našalio i rekao kako 
danas na žalost nema više takmičarskih drvenih jedrilica, kao što su “Ste-
la”, “Krstaš”, “Jola” i “L5”, na kojim smo se nas dvojica nekada takmičili. 

Na to je odmah reagovao, odgovorivši da će naći neku staru jedrilicu, 
popraviti je i pozvati me da mu budem mornar na toj barci. Malo sam 
razmišljao, dirnut njegovim odgovorom i rekao: “Dobro, napraviću ti sve 
transformacije da ti se želja ispuni”.

ZAKLJUČAK 

Ovo djelo, napisano u tri knjige o životno-kosmičkoj energiji, predstav-
lja savremeni pogled i pionirski rad na području energija, koje su nam 
potrebne za život i za božanski sistem liječenja u korist života bez bolesti 
i za sreću u životu.

Bilo je potrebno uložiti ogroman trud u:

studije raznih ezoteričnih pogleda i odbranu od njihovih, mnogo -	
puta, pogrešnih načela

probe nebrojenih meditacijskih tehnika sa istoka i njihov prenos i -	
upotrebu na zapadu

dugogodišnje treniranje za lično konstantno doživljavanje duhovnih -	
nivoa i duhovnog rasta

hiljade testova i proba za izradu tajnih riječi za transformacijska -	
pravila, te izbor odgovarajućih energija od kojih zavisimo i koje 
možemo upotrijebiti za naše zdravlje

pročitane tone knjiga i posjećeno mnogo predavanja i tečajeva na tu -	
temu, upoznavanje ezoteričnih tehnika i duhovnih pravaca zapada, 
njihovih organizacija i potrebe za tajnošću 

studije atomske fizike, kvantne mehanike i subanatomskih dijelova, -	
njihove energije i fizičko prikazivanje 

studije anatomije ljudskog tijela i fiziologije, razumijevanje i djelovan--	
je tijela na osnovu genetskih zapisa i programa koji su pod direktnim 
komandama duše preko djelovanja mozga

savladavanje negativnih posljedica odnosa društva prema fizički -	
nedokazanim energetskim tvrdnjama, aksiomima i nepovjerenje 
društva o mogućnosti upotrebe energije za liječenje 

studije psihologije i djelovanje psihoterapije na čovjeka, te nega--	
tivan i pogrešan odnos psihologa prema ezoteričnim znanjima i nji-
hov negativan sistem informisanja i prezentovanja duhovnih nauka 
za uključivanje u društvene tokove 

analize ponašanja čovjeka od rođenja do smrti u zavisnosti od ka--	
raktera i njegovog odnosa prema porodici, društvu, radnom mjestu, 
razvoju humanosti, etici i socijalnosti

praćenje raznih alternativnih liječenja u našem društvu, njihovu ne--	
pripremljenost za rad na duhovnom nivou i često pogrešne zahvate 
i upotrebu štetne energije upotrijebljene za liječenje 

primanje načela univerzalne ljubavi, stanja posvećenosti i božanski -	
kontakt sa vančulnim događajima 

i još mnogo toga praktičnog i teoretskog, sve sa namjerom da se -	
dostigne cilj za novi pogled na naš život, njegov izvor i sistem funk-
cioniranja

Poduhvat, da se ustanovi izvorna, primarna energija, koja nam omogućava 
život, njen empirijski, praktični dokaz o istinitom postojanju, omogućio je 
formiranje i stvaranje novih načela gledanja na naše postojanje na zem-
lji. Pitanje, da li je ta energija životno-kosmička, bog i njegov program, 
djelovanje univerzuma i sl., nije problematično za prihvatanje, a saznanje 
da smo zavisni od te energije koja nam daje život od bitnog je značaja. 
Sa tom definicijom energije koja nam daje život, dobili smo osnovu na 
kojoj gradimo postavljeni zadatak kako održati zdravlje, put do zdravlja 
i sreće u životu, vrednosti koje baziraju na toj izvornoj energiji. Odaziv 
ljudskog organizma na tu energiju je božanski, svi eksperimenti su poka-
zali da ta izvorna energija, životno-kosmička energija, nema negativnih 
posljedica djelovanja na organizam i da daje samo pozitivne rezultate, te 
da se u slučaju da je organizam ne prihvata i zadrži ništa ne dešava, čime 
potvrđuje izvorno načelo života. 

Organizam koristi životno-kosmičku energiju za život i kao posljedicu emi-
tuje oko organizma sekundarnu energiju ili bioenergiju. Bioenergija kao 
posljedica pretvaranja jedne energije u drugu, životno-kosmičke energije 
u bioenergiju, daje odličnu indikaciju kako djeluju, odnosno funkcionišu 
organi u tijelu i kako uspješno izvode fukcionalne zadatke tijela. Ta za-
visnost pretvaranja daje nam osnovu za mjerenje i to, ako je na organu u 
tijelu premalo bioenergije, znači da organ nije sposoban da pretvara jednu 
energiju u drugu, oslabljeno djeluje ili kako bi rekli: bolestan je. Takvom 
organu moramo pomoći, jer tjelesni odbrambeni sistem za to nije spo-
soban, pa to činimo tako da mu dodavanjem životno-kosmičke energije, 

sistemom njenog kanalisanja ojačamo odbrambeni sistem na tom organu 
i omogućavamo da savlada poteškoće. Logičan zaključak je da je izvorna 
energija života životno-kosmička energija i da je zato najprimjerenija en-
ergija za zahvate u sva područja čovjekovog bitisanja. Svi drugi primjeri 
posezanja sa energijom u čovjekom tijelu imaju jake posledice na orga-
nizam, to djelovanje nije sveobuhvatno već djelimično, odnosno parci-
jalno, što nije primjereno za liječenje, jer sa takvim sistemom liječenja 
možemo da uzrokujemo da jedan organ izliječimo, a druga dva radi 
posljedica liječenja obolijevaju. 

Mjerenja na energetskom ili duhovnom nivou nemaju mogućnosti fizičkog 
dokazivanja o tačnosti, o realnom ishodu mjerenja i samo taj dio prikazanog 
materijala u ove tri knjige o životno-kosmički energiji zavisi od empirijskih, 
praktičnih dokaza ili od sistema nezavisnih, dvojnih i paralelnih načina 
mjerenja. To ne mjenja činjenice, jer prošlost čovječanstva potvrđuje da 
su kroz istoriju ljudi koristili fizički nedokazive pojave i praksom dobijali 
osnovu za njihovu realnu sliku. Meditacije, tajne riječi i transformacijska 
pravila, mada ih ne možemo fizički dokazati i mjeriti, djeluju bez obzira na 
to da li se to nama sviđa ili ne, što nam dodatno dokazuje da ljudska vrsta 
u evoluciji nije još stigla do svojih krajnih granica.

Takođe, definicija povrede koja obuhvata područje od uzroka, razvoja i 
posljedice kao bolest na organizmu, daje kompletnu analizu događaja 
iz oštećenja energetskog tijela do energetskog stanja na oboljelom tije-
lu. Medicina obrađuje samo zadnji, treći dio u razvoju bolesti i to samo 
posljedice na fizičkom tijelu i tako ne daje kompletnu ponudu liječenja. Sa 
izliječenjem uzroka bolesti postižemo da se bolest neće povratiti, odnos-
no odstranjujemo osnovu za razvoj bolesti, koja se sigurno neće ponovo 
pojaviti, ako smo njene uzroke pravilno i blagovremeno sanirali. Na tom 
principu, korišćenjem cjelokupnog liječenja, možemo postaviti osnovu za 
pravi tretman održavanja zdravlja, odnosno možemo ostvariti život bez 
bolesti, srećan život, što današnja medicina još ne može ponuditi. 

Ljudski organizam ima dovoljno dobar sistem za održavanje zdravog 
stanja tijela, bolest se pojavljuje samo u slučaju kada taj sistem otkaže 
radi nekog opterećenja, zauzetosti ili ako je ometan, odnosno blokiran. 
Djelovanjem na taj sistem da pravi potez, jer omogućujemo organizmu 
da savlada svaku bolest, čak i one bolesti koje medicina deklariše kao 
neizlječive. Medicina se služi direktnim djelovanjem na bolest upotrebom 
hemijskih sastava, hirurških zahvata i u manjoj mjeri sa preventivnim 
sistemima, što sve skupa daje dosta dobru pomoć fizičkom tijelu. Međutim, 

neke medicinske metode uključuju tako teške posljedice liječenja, da bi 
bilo najbolje da takav medicinski tretman ne prihvatimo. Sama terapija 
sa životno-kosmičkom energijom daje kompletnu ponudu liječenja u svim 
djelovima, od početka ili uzroka, preko razvoja do bolesti i tako ima daleko 
veću preventivnu prednost nad medicinskom ponudom, koja liječi samo 
bolesti na fizičkom tijelu. Rad na nivou energija nema negativnih posljedi-
ca liječenja i tako se ne možemo zatrovati tabletama ili ostati bez nekog 
organa, kao što je praksa pokazala kod medicinske ponude. 

Praksa je pokazala da čovjeka bol vrlo brzo upozori da u njegovom or-
ganizmu nešto nije u redu i da bol znači da je potrebna pomoć, zato bi 
mogli reći da je ta neugodna pojava za zdravlje vrlo značajna. Bol ne znači 
da je bolest već na trećem stepenu, kada nastaju posljedice na organima 
tijela, već da je energetsko oštećenje počelo da djeluje na fizičko tijelo i 
tijelo se sa bolom odaziva. Evidentiranje liječenja sa životno-kosmičkom 
energijom pokazuje da je oko osamdeset posto svih pacijenata lociranih 
na prvom i drugom stepenu razvoja bolesti, kada još nema posljedica na 
organima tijela i kada medicina još ne može djelovati, jer fizičko tijelo nije 
ugroženo. Takvi pacijenti mogu biti izliječeni sa par energetskih terapija i 
bolest se neće povratiti, jer ovom metodom obavezno i uvijek izliječimo 
uzroke nastale bolesti. Sve to znači da bi u slučaju saradnje alternative 
sa medicinom, medicinske ustanove bile rasterećene čak za osamdeset 
posto bolesnika. Takvim smanjivanjem posjeta medicinskim ustanovama 
znatno bi se povećela radna sposobnost čovjeka, uvećala produktivnost na 
radnom mjestu i smanjila količina upotrijebljenih ljekova. To sigurno ne bi 
odgovaralo medicini i farmaciji, koje žive od širine, a ne od rezultata rada. 

Takođe, područje psihoterapije, đe se izvode na stotine terapija za liječenje 
samo jedne karakterne osobine pacijenta, neće prihvatiti tako brzo alter-
nativno cjelovito liječenje i brz oporavak pacijenta; još manje može prih-
vatiti da je moguće sa intuitivnim mjerenjem dijagnostikovati stanje paci-
jenta i izliječiti ga sa nekoliko terapija životno-kosmičkom energijom, čak i u 
slučajevima kada pacijenta ne vidimo i kada je on možda fizički na drugom 
kontinetu. Rješenje ovih otvorenih pitanja je, da se u medicinskim krugovi-
ma, od zakonodavstva do ambulante ukine embargo, bolje rečeno zabrana 
na djelovanje iz područja energija, da se prekine sa ponižavanjem ener-
getskih terapija i da konačno medicina napravi korak naprijed i u svojim 
redovima u preventivnom programu osposobi sopstvene stručnjake za rad 
na nivou energija, što će prije ili kasnije morati da uradi, bez obzira na to 
da li će se to sviđati ili ne nekom ministru za zdravlje, direktoru poliklinike 
ili bolnice. 

Namjera ta tri dijela, tri knjige o životno-kosmičkoj energiji nije upozo-
renje klasičnoj medicini, jer bi to značilo površno presuđivanje doprinosa 
medicine i farmacije i ne možemo ih uzeti kao neku pouku tim naukama 
u brizi za čovjeka. Ali, ove moje tri knjige svakako predstavljaju jedan 
impuls u traganju za novim mogućnostima i korisnu informaciju o tome 
da postoji još nešto što bi za brigu o čovjeku trebalo što prije upoznati, 
savladati i iskoristiti. Namjera svih tih djela je osposobljavanje svakog 
čovjeka, ne medicinskih radnika, jer je njima, na žalost, zabranjen rad 
sa energetskim tretmanima, da kroz duhovni razvoj savladaju transfor-
macije i sisteme kanalisanja energije, da bi pomogao sam sebi, održavao 
zdravo stanje organizma i da bi mogao srećno živjeti. Na stotine ljudi koji 
su prošli tečajeve o životno-kosmičkoj energiji, dokazali su da i danas bez 
teške muke održavaju zdravo stanje organizma, ne koriste medicinske 
usluge, tj. ne dozvojavaju da se pojavi bolest u njihovom tijelu i ne truju se 
hemijskim sastavima tableta, ne gube dragoceno vrijeme u redovima pred 
medicinskim ustanovama. 

Takođe, rezultati rada pojedinih naprednih kandidata za terapeuta sa 
životno-kosmičkom energijom i njihov duhovni razvoj potvrđuju činjenicu 
da svaki pojedinac može da ovlada tim znanjem i tako pomoći sebi, nu-
diti pomoć svojoj rodbini, prijateljima ili se posvetiti samostalnom tera-
peutskom radu, bez obzira na to koje je profesije, vjere, nacije, boje kože 
ili đe živi na zemlji. Dobri primjeri su takođe i pojedinci koji terapeutsko 
znanje, upotrebu energije, koriste u profesionalne namjene i koji su post-
ali uspješni i hvaljeni stručnjaci. Povratne informacije sa terena pokazuju 
kako mnogi pojedinci uspješno održavaju zdravlje, pomažu svojoj porodi-
ci, u preduzeću, radnicima na radnom mjestu i u društvu. 

U trećem dijelu ove knjige su dati primjeri iz prakse, u pogledu organa 
i sistema tijela pokazuju kako mi za pojedine slučajeve iz slabog stanja 
postižemo dobro, zdravo stanje i tako samostalno pomažemo organizmu 
i rješavamo nastali problem. Praksa pokazuje da sa životno-kosmičkom 
energijom možemo pomoći svakome, čak i onima koje ne možemo 
izliječiti, ako je bolest uništila vitalne organe tijela, da mirno umru. Iskust-
va i statistički podaci ukazuju da smo svakome pomogli i svakog izliječili, 
te da nema neuspješnih liječenja. 

Postoje primjeri, kao što sam to definisao u prvoj knjizi, da su neki paci-
jenti pod uticajem blokada kao što je uzimanje droge, alkohola, dnevno 
uzimanje velike količine tableta, vjerski ili politički fanatizam i posebni 
pogledi na svijet, pa je potrebno prije liječenja energetski ojačati tijelo, 

izliječiti posljedice tih stanja i tek tada početi sa redovnim liječenjem. 
Takvih primjera je vrlo malo, u praksi registrujemo samo nekoliko proce-
nata, koji su bili liječeni i koji potvrđuju koliko teške posljedice ostavljaju 
na organizam supstance koje su neki pacijenti uzimali. Postoje i primjeri 
kada pacijent iz njemu nepoznatog razloga prekine liječenje ili slučajevi 
kada pacijent ne prima terapije i namjerno odbija energiju i prekida sa 
tretmanom. Takvih primjera je jako malo, skoro da su zanemarujući i ne 
možemo, radi tako malog broja dati realnu ocjenu za takva stanja, stanja 
njihovog organizma ili njihovog daljeg liječenja. 

Životno-kosmička energija, koja nam daje život, je univerzalna i kao što 
smo viđeli u prikazanom materijalu u tri dijela, u tri knjige, možemo je 
upotrijebiti svuđe. Ona predstavlja onu vezu koja nam omogućuje da 
razumijemo našu zavisnost od energije kosmosa i ujedno alat koji nam 
otvara put ulaska u svijet duša i njihovo razumevanje, do one granice 
koju nam dozvoljavaju ograničenja fizičkog tijela. Ta božanska energija, 
životno-kosmička energija ili energija života, svakom pojedincu koji želi ići 
putem duhovnog razvoja, univerzalne ljubavi i prosvjetljenja, omogućava 
da na vrlo jednostavan i dostupan način dostigne postavljeni cilj. 

Tada će sveukupna ezoterična literatura, rasprava adepta, gurua, brahma-
na, budisava i visoko duhovno razvijenih pojedinaca biti svima dostupna 
i razumljiva. Postepenim razvojem upoznajemo svijet duhovno razvijenih 
ljudi, njihove pozitivne i negativne stavove na različitim kontinentima, đe 
nema više slučaja za neki događaj: sve je samo uzrok i posljedica, koje 
sa ovim znanjem o životno-kosmičkoj energiji i njenoj upotrebi možemo 
okrenuti u svoju korist, kako bi se promijenila karma i tako stvorio zdrav i 
srećan život na našoj planeti.






